
МАЌОМОТИ ИЉРОИЯИ ХОКИМИЯТИ ДАВЛАТИИ 
ВИЛОЯТИ СУЃД

МУАССИСАИ ДАВЛАТИИ 

«МАРКАЗИ ИЛМИИ КАМОЛИ ХУЉАНДЇ»

Достонњои 
дилангез аз 
«Бўстон»-и 

Шайх Саъдї

Интихоб ва шарњу нигориши 
доктор Абдулманнони Насриддин

Нашриёти «Ношир»
Хуљанд – 2015

барои мутолиаи бештар ба сомонаи https://bikhon.tj/ муроҷиат намоед



ББК 84 Тољик 7-4
Д – 53

Достонњои дилангез аз «Бўстон»-и Шайх Саъдї. 
– Хуљанд: Ношир, 2015. – 236 сањ.

Хонандаи азиз, ин китоб чароѓи рањнамоест, ки аз равѓани анде-
шаи муаллими бузурги инсоният – Шайх Саъдї мунаввар гаштааст. 
«Достонњои дилангез аз «Бўстон»-и Шайх Саъдї» барои њамагон, чи 
пиру чи љавон, чи олиму чи омї фоидањои фаровон дорад. Рањнамои 
судмандест барои худшиносии инсон ва дарёфту пазириши маърифату 
ахлоќи нек.

ISBN 978-99975-41-97-0

© МД «Маркази илмии Камоли Хуљандї», 2015 

барои мутолиаи бештар ба сомонаи https://bikhon.tj/ муроҷиат намоед



3

Ба номи Худованди љонофарин,
Њакими сухандарзабонофарин.
Худованди бахшандаи дастгир,
Карими хатобахши пўзишпазир.

Сайре дар «Бўстон»-и
Шайх Саъдї

Саъдиё, доруи талх аз дасти дўст
Бењ, ки ширинї зи дасти дигаре.

750 сол аст, ки ањли завќу дониш сайру тафарруље дар 
«Бўстон»-и Саъдї анљом дода, аз «суханњои ширинтар аз 
ќанд» чошнї мебаранд ва аз бўстони маонї гулњои муат-
тар мечинанд.

«Бўстон» бењтарин маснавии ахлоќї-њикамии адаби-
ёти форсї-тољикї мебошад ва аз нигоњи донишмандони 
номвар яке аз њафт шоњасари ин адабиёти муњташам пази-
руфта шудааст.

Бесабаб набуд, ки устод Садриддин Айнї аз миёни 
китобњои муњими адабиёти форсї-тољикї «Бўстон»-ро пи-
сандида, соли 1945 бахши асосии онро бо муќаддимаи суд-
манде ба табъ расонида буд.

Устод Айнї бо чашмандози фарохе, ки хоси ўст, ин ки-
тобро дар радифи «Шоњнома»-и Фирдавсї гузошта, сухани 
донишманди турк Зиёпошшои Усмониро, ки «Бўстон»-ро 
аз «Шоњнома» арзишмандтар медонад, чунин овардааст: 
«Фирдавсї барои ба вуљуд овардани «Шоњнома» 30 сол 
ранљ кашид. Дар њаќиќат, як асари номурданї ба вуљуд 
овард. Тулўи офтобро дар 120 љой 120 ранг тасвир кард, ки 
яке бар дигаре монанд нест. Аммо бо њамаи ин «Шоњнома» 
ба омма он манфиатро намедињад, ки «Бўстон»-и Саъдї 
медињад. Саъдї дар «Бўстон» љањонро, љањони зиндаро тас-
вир кардааст. Агар маќсад аз мењнати адабї нафъи омма 
бошад, њар сухани «Бўстон» як дурри ноёб – як гавњар ва 

њар байташ як хазина аст» (С.Айнї, Куллиёт, љилди ёздањ, 
китоби якум.-Душанбе, 1963, сањ.103).

Бояд тазаккур дод, ки Зиёпошшои Усмонї нафари ав-
вал ё охире нест, ки «Шоњнома»-ву «Бўстон» ва љањони фи-
крии Фирдавсиву Саъдиро бо њам муќоисаву татбиќ карда 
бошад. Дар ин замина тазкиранависони асрњои гузашта ва 
донишмандони шарќию ѓарбї дар давоми дусад соли охир 
гоње ба иљмолу ихтисор, гоњо бо тафсилу тааннї изњори 
назар кардаанд. Аз ин љо як нуктаи муњим бармеояд, ки 
«Бўстон» шоистагиеро дошт, ки онро бо «Шоњнома» 
муќоиса намоянд. Аммо бояд дар назар бидорем, ки 
«Шоњнома» китоби муњташами њамосиест, ки дар мењвари 
он «аспу майдону чавгону гўй» ќарор дорад ва «Бўстон» 
маснавии љомеи њикамию ахлоќист, ки мавзўоти мењварии 
он панду андарз ва «салоњу тадбиру хўй» мебошад.

«Шоњнома» дар садри достонњои њамосии форсї-
тољикї маќоми нахустин дорад, «Бўстон» маснаднишини 
маснавињои ахлоќию њикамии адабиёти форсист.

«Бўстон» шоњкории адабиест, ки њамешагї дар 
мањфили хосу ом љой дошт. Ба ин нукта миќдори зиё-
ди шарњњое, ки бар ин китоб навишта шудаанд, гувоњї 
медињанд. Бо истинод бар пешгуфтори бисёре аз шорењони 
«Бўстон» метавон гуфт, ки ин шоњкори Саъдї љузви 
китобњои таълимию ахлоќї баргузида шуда, њамешагї ни-
ёзе бар рафъи ишколоти луѓавї ва шарњу тавзењи маонии 
абёти он эњсос мегардид.

Дар тўли асрњои ХVI-ХХ бештар аз сї шарњи гуногуни 
«Бўстон» таълиф шудааст, ки муњимтарини онњо ба ќалами 
Абдуррасул ибни Шањобиддини Ќурайшї, Муњаммад Саъ-
ди Патнавї, Афзали Аллоњободї, Абдулвосеи Њонсавї, 
Убайдуллоњи Хешакї, Шайх Алимуллоњи Њусайнї, Рой 
Тик Чанди Бањор, Нур Ањмади Њофиз, Fулом Муњаммад, 
Мавлавї Муњаммадњусайни Таманно, Муњаммадсољиди 
Ромпурї, Иброњими Таттавї, Мавлавї Назири Мадорасї, 

Мавлавї Тамизуддин, Муњаммад Хазоилї, Fуломњусайни 
Юсуфї ва Муњаммадалии Носењ тааллуќ доранд.

Ин китобњои тафсирии марбут ба «Бўстон» дар маъ-
нишиносии осори Саъдї ањамияти асосї доранд.

Њамаи шорењони «Бўстон» ва донишмандони адаби-
ётшинос бар он натиља расидаанд, ки Шайх Саъдї тавфиќ 
ёфтааст, дар ин шоњасари худ бо лањне носењонаву падаро-
на муњимтарин масъалањои адабиёти таълимї ва ахлоќиро 
фаро бигирад. Дар ин китоб дониши фароху амиќи Шайх 
Саъдї, ки дар «Низомия»-и Баѓдод ва марказњои дигари 
илмї касб карда буд, ба бор нишаста, њосили матлуб дода-
аст. Ба хусус, таъсири андешаву орои донишманди бузург  
Абўњомид Муњаммади Fаззолї дар «Бўстон» ва дар кулли 
осори ахлоќии Саъдї чашмгир аст.

Дар «Бўстон» њикоятњои љолибе аз рўзгори 
пайѓамбарону авлиёуллоњ, орифону пешвоёни тариќат, 
подшоњону вазирон, сипоњиён, њунармандон, ањли бозор 
ва мардумони оддї канори њам истифода шудаанд ва ин 
хусусият имкон фароњам овардааст, мавзўоти хурду бу-
зург бо пайвастагиву иртиботи тааљљубангезе манзури 
муштоќони њикмати амалї ва назарї гарданд. 

Бисёре аз достону њикоёти кўтоњи «Бўстон» мавриди 
истиќболу истифодаи суханварони асрњои баъдина гарди-
дааст. Њатто яке аз достонњои «Бўстон»-ро бахше аз фасли 
гумшудаи «Ањди Атиќа» њисоб кардаанд, ки таърихи аљиб 
ва шунидание дорад. Соли 1651 донишманди њолландї 
Гентунис дар муќаддимаи китоби худ «Таърихи яњудият» 
њикояти пандомўзеро аз номи «Садус» ном нависандае 
наќл кардааст. Дертар Љереми Тейлор онро ба забони 
инглисї тарљума кардааст. Баъди ин файласуфу сиёсатма-
дори амрикої Бениамин Франклин онро њамчун фасле аз 
«Сифри пайдоиш» (аввалин китоби «Ањди Атиќа») манзур 
месозад. Танњо дар соли 1789 донишмандон ба исбот ра-
сониданд, ки он њикоёт њеч муносибате ба фаслњои гумшу-

даи китоби «Ањди Атиќа» надорад, балки яке аз достонњои 
пандомўзи «Бўстон»-и Саъдист. Ин љо манзур њикоятест 
аз боби дувуми «Бўстон», ки дар он муносибату бархўрди 
Иброњим (а) бо пирмарди оташпараст баён ёфтааст.

Дигаре аз достонњои дилангези «Бўстон» аз рўзгори 
азизе дар аќсои Табрез њикоят мекунад, ки мењру шафќати 
беназире ба инсоният дошт. Ин мењрварзии ў то љоест, 
ки њатто бар дузди шабгард рањм оварда, бидуни он ки 
дуздро аз асли воќеа огоњ созад, ба манзили худ меорад ва 
кулоњу љомаи худро ба домани ў меандозад. Ин достони 
дилангези Саъдї мояи ангезиши хотири нависандаи 
франсавї Виктор Гюго гардид, ки яке аз повестњои худро 
дар њамин замина ба вуљуд овард (Дар бораи нуфузи Саъдї 
дар маѓрибзамин таваљљуњ шавад ба китоби доктор Љавод 
Њадидї. Аз Саъдї то Арагон.- Тењрон, 1998).

Бо як њарф метавон гуфт, ки Шайх Саъдї дар «Бўстон» 
љомеаи ормониеро бо инсонњои адолатпарвару исоргар 
ва парњезгору њаќшинос матрањ кардааст. Дар њамин љо 
њадафи аслии Саъдї, ки мехоњад, љомеаи инсонї чї сам-
ти њаракат ва низому тартиби адолатпарварона дошта бо-
шад, тазоњур кардааст. Чунин ба назар мерасад, ки Шайх 
Саъдї дар се мењвари асосї андеша пеш ронда, натиљањои 
ибратбахш ба даст овардааст:

1. Дар перомуни «Бўстон» љамъбандї кардани афкору 
орои ахлоќии гузаштагон ва таљрибањои шахсї.

2. Аз боби аввал то боби дањум зина ба зина пайафка-
нии љањони ормонї.

3. Манзур сохтани дастурњои таълимию ахлоќї ва ан-
дарзу мавъиза.

Метавон бо камоли итминон натиља бардошт, ки 
Саъдї ин њадафу мењварњои фикрии худро дар муносиб-
тарин шевањои њунарї матрањ карда, љозибањои завќии 
«Бўстон»-ро ба сарњади волои худ расонидааст.

Пайванди мантиќии бобњои дањгонаи «Бўстон» 

дар такмили њамдигар мусодиат кардаанд. Саъдї асли 
љањондорї ва пойдории низоми иљтимоиро дар адлу рой 
медонад ва бо овардани достонњои диловезе аз рўзгори 
подшоњону умаро, фармондењону сипоњиён ва ањли дони-
шу ирфон бинои кишвари ормонии худро пай афкандааст, 
ки асоси он адолату хирадварзист. Бо њамин маќсад дар 
боби аввал бисту њашт њикояти дилпазири тамсилї исти-
фода шудааст, ки яке аз дигарї боњикмату ибратбахш ме-
бошанд.

Аз назари Саъдї эњсон зевари адлу дод аст ва фитра-
ти шахси адолатпешаро лутфу марњамат тамомият мебах-
шад. Бино бар ин, дар боби дувум, ки мењрубониву эњсон 
ва караму бахшандагї мавзўи он мебошад, бо истинод ва 
фарогирии бисту се њикояти тамсилї бисёр масъалањои 
ахлоќи фардї ва иљтимої таъкид ёфтаанд. Бобњои дигар 
низ бо пайванди ќавии фикрї ва пайдарњамии мантиќї ин-
сони ормониеро бар љањони адабї арза медорад, ки одил, 
муњсин, ошиќи ростин, хоксору мутавозеъ, устувор дар 
маќоми ризову ќаноат, тарбиятёфтаву шукргузор ва љўёи 
маѓфирату рањмати Офаридгор аст.

Дар љањони ормонии Шайх Саъдї ањли ќалам ва ањли 
сайф аз маќоми арљмандї бархурдор њастанд. Ањли ќалам 
марзбони маърифати љомеа ва ањли сайф нигањбони оро-
мишу осоиши кишвар мебошанд, зеро донишу фарзонагї 
ва ќудрати сипоњ омили асосии рушди љомеа хоњанд буд:

Ќаламзан наку дору шамшерзан,
Ки њаллољу дарзї чи марду чи зан!

Худи муаллиф тартибу таносуби бобњои «Бўстон»-ро 
чунин назм кардааст:

Чу ин кохи давлат бипардохтам,
Бар ў дањ дар аз тарбият сохтам.
Яке боби адл асту тадбиру рой,
Нигањбонии халќу тарси Худой.
Дувум боби эњсон нињодам асос,

Ки мунъам кунад фазли Њаќро сипос.
Савум боби ишќ асту мастиву шўр,
На ишќе, ки банданд бар худ ба зўр.
Чањорум тавозўъ, ризо панљумин,
Шашум зикри марди ќаноатгузин.
Ба њафтум дар аз олами тарбият,
Ба њаштум дар аз шукр бар офият.
Нуњум боби тавбасту роњи савоб,
Дањум дар мунољоту хатми китоб.

«Бўстон», ки дар вазни «Шоњнома» ва бархе 
достонњои њамосии дигар (мутаќориби мусаммани мањзуф 
ва маќсур) навишта шудааст, њамчун шоњкори адабї аз он 
љињат љолибу арзишманд аст, ки тарњи собиту устувори 
адабї дорад ва муаллифи он њунари олии хештанро дар 
балоѓату суханварї ба хидмати он гузоштааст. Забони 
Саъдї дар «Бўстон» сармашќи балоѓату фасоњат ва узу-
бату салосати забони ширини форсї-тољикист. Саъдї бо 
камоли њунармандї масъалањои асосии бобњои дањгонаи 
«Бўстон»-ро дар оѓози њар боб тавсиф карда, бо теъдоди 
зиёди њикоёти тамсилї онњоро таќвият мебахшад. Дар 
ин равиш муаллифи «Бўстон» пайрави Саної ва Низомї 
мебошад, аммо пайраве муќаллид нест, пайравест, ки 
равишњои эљодии сухансароёни номбурдаро ба мунтањои 
камол расонидааст ва ќадамњое фаротар аз онњо гузошта-
аст.

Саъдї дар саросари «Бўстон» бештар аз саду њафтод 
достону њикоёти ахлоќию таълимї ва тамсилиро истифода 
кардааст. Достону њикоёти дилпазири «Бўстон» монанди 
буттаи гуле њастанд, ки дар љои худ шукуфтаанд ва агар 
онро аз љояш берун орї, холигоње пайдо мешавад. Ман-
зур гулњои маонист, ки бо таровати худ «Бўстон»-и сухани 
Саъдиро љилвагар месозанд. Њамчунин дастчин ё гулчини 
луѓоту таркибот ва ибороти Саъдї дар «Бўстон» манзур 
аст, ки дар якљоягї бо сохти љолиби нањвии худ забони 

адабии меъёрро ба намоиш гузоштаанд.
Саъдї бо истифода аз суханони орифони дилсўхта ва 

фарзонагони фарњехта љанбањои њунарию таълимии ин ки-
тобро неруманду муассир ва ибратбахш кардааст. Андар 
сиришти «Бўстон» лањзаву лавњањои тарбиятї ва суханони 
њакимонаи Љунайди Баѓдодї, Абўусмони Њирї, Ањмади 
Љомї, Абўсаиди Абулхайр, Боязиди Бастомї, Довуди 
Тої, Зуннуни Мисрї, Сарии Саќатї, Абўбакри Шиблї, 
Шаќиќи Балхї, Маъруфи Кархї ва орифони дигар ис-
тифода шудаанд. Бархе аз суханони устодону муршидо-
ни Саъдї низ љойгоњи хосе доранд, ки муаллиф аќволи 
онњоро бо зикри номашон овардааст. Чунончи, бо иродат 
аз Шайх Шањобиддин Абўњафси Сўњравардї ёдоварї кар-
да, нуктањои ахлоќиеро, ки аз забони ў шунидааст, дар ис-
тифодаи ањли адаб мегузорад:

Маќолоти мардон ба мардї шунав,
На Саъдї, ки аз Сўњравардї шунав.
Маро пири донои муршид - Шањоб
Ду андарз фармуд дар рўи об:
«Яке он ки дар нафс х(в)адбин мабош,
Дувум он ки бар ѓайр бадбин мабош».

«Бўстон» аз лињози ба хидмати маънињои ноб ва ибрат-
ангез мутобиќ кардани шевањои баёнї ва корбурди саноеи 
маънавию лафзї низ бисёр љолиб аст. Метавон гуфт, ки 
асар дар њамаи куллиёту љузъиёти сухангустарї ва шоирї 
њуљљати камолу зебоист.

Аммо арзиши асосии «Бўстон» дар муњтавои он зоњир 
мешавад. Ањамияти ин китоби дилпазир дар нуктањои таъ-
лимию ахлоќї ва тарбиявии он аст. Метавон онро дониш-
номаи ахлоќи исломию инсонї мањсуб кард. Муњаќќиќон 
бояд фарњангномаи мавзўоти «Бўстон»-ро омода созанд, 
ки њатман шомили садњо мавзўю масъалаи пандомўз хоњад 
шуд. Баъди сурат гирифтани ин кори судманд хубтар па-
дидор хоњад шуд, ки «Бўстон» фарогири њикмати амалию 

барои мутолиаи бештар ба сомонаи https://bikhon.tj/ муроҷиат намоед



10

назарї дар перояњои одобї мебошад, ки бо љилвањои кало-
мию ирфонї баён шудааст. 

Саъдї бо неруи тафаккур ва таљрибаи кофї 
муњимтарин масъалањои каломї, фиќњї ва ирфониро дар 
иртиботи танготанг ва бо далелњои ибратбахши зинда-
гии инсонї танзим кардааст. Барои ин адиби беназир 
огоњї аз масоили каломию фиќњї ва ирфонї аз он љињат 
муњим мебошанд, ки онњо дар роњи пок шудани инсон аз 
хислатњои ношоиставу разолат ва ороишу тазйин ёфтан бо 
фазилатњои нек шароити мусоид фароњам меоранд.

Муаллифи «Бўстон» дар боби пок шудани инсон аз 
хислатњои разила, яъне тазкияи нафс ва ороста гаштан 
бо фазилатњои нек равише љолиб пеш гирифтааст. Саъдї 
тарѓибу таъкиди фазилатњои неки инсониро дар мењвари 
љањоншиносии њакимонаи хеш гузоштааст, ки аз номгу-
зории бобњои дањгонаи «Бўстон» падидор аст. Дар тар-
киби ин асар достону њикоёти марбут ба ахлоќи писанди-
да љойгоњи асосї доранд. Њикоёте, ки дар онњо рафтору 
гуфтори нописанд баён ва накуњиш ёфтаанд, бо эътимод 
ба фазилати зењнии хонандаи «Бўстон», ки бояд дар таз-
кияи нафс аз онњо истифода карда, аслро бишносад, ба 
назм омадаанд. Аз ин лињоз, Шайх Саъдї хирадварзию 
њикматро асли гавњари инсонї медонад, ки нафсу љисми 
одамї бояд дар итоати он бошад.

Вуљуди ту шањрест пур неку бад,
Ту султону дастури доно хирад.
Ризову вараъ – некномони њур,
Њавою њавас – рањзану кисабур.
Чу султон иноят кунад бо бадон,
Куљо монад осоиши бихрадон?
Туро шањвату њирсу кину њасад,
Чу хун дар рагонанду љон дар љасад.
Њавою њавасро намонад ситез,
Чу бинад сари панљаи аќл тез.

Аз дидгоњи Саъдї бояд аќлу хирад раиси вуљуди ин-
сон бошад, ки њавою њавас, шањвату њирс ва кину њасадро 
сиёсат кунад, зеро онњо душмани њастии инсонанд ва агар 
хирад бар он хислатњои разила тасаллут пайдо накард, 
душмани кинахоњ мамлакати љисму руњи одамиро зери 
панљаи зулмонии худ хоњад гирифт:

Раисе, ки душман сиёсат накард,
Њам аз дасти душман раёсат накард.

Аз муњимтарин масъалањои таълимию ахлоќии 
«Бўстон» назари Саъдї ба танзими ахлоќи хонавода ва 
тарбияи рафтору гуфтори нек дар муњити хонаводагї ме-
бошад. 

Аз нигоњи муаллифи «Бўстон» дар хонавода зан 
љойгоњу маќоми муњим ва асосї дорад. Аќлу иффату њаё 
зевари зан мањсуб мешавад. Бо њам омадани зебоињои 
зоњирию ботинї занро ба мартабаи фаришта наздик ме-
кунад:

Зани хубу фармонбари порсо,
Кунад марди дарвешро подшо.
Бирав панљ навбат бизан бар дарат,
Чу ёри мувофиќ бувад дар барат.
Њама рўз агар ѓам хурї, ѓам мадор,
Чу шаб ѓамгусорат бувад дар канор.
Киро хона ободу њамхоба дўст,
Худоро ба рањмат назар сўи ўст.
Чу мастур бошад зани хубрўй,
Ба дидори ў дар бињишт ояд шўй.

Шайх Саъдї бо овардани чунин тавсифоти бисёр 
љолиб натиљагирї мекунад, ки манишу сирати зан ва орос-
тагии ў бо иффату њаё муњимтар аз рўи зебои ўст:

Зани хушманиш дилнишонтар, ки хуб
Ки омезгорї бипўшад уюб.
Бибурд аз паричењраи зиштхўй
Зани девсимои хуштабъ гўй.

Дилором бошад зани некхоњ,
Валекин зани бад, Худоё, паноњ!

Баробари зикр ва таъкиди авсофи занњои солења 
нуктањои љолибе оид ба чигунагии занњои бад дар фасли 
«Гуфтор андар парвариши занон ва зикри салоњу фасоди 
эшон» таъкид ёфтааст, ки њикмату арзиши худро барои 
њамешагї њифз кардаанд. Ќисме аз разоили ахлоќии занњо 
дар байтњои зерин тазаккур ёфтаанд:

Сафар ид бошад бар он кадхудой,
Ки бонуи зишташ бувад дар сарой.
Дари хуррамї бар сарое бубанд,
Ки бонги зан аз вай барояд баланд.
Занеро, ки љањл асту норостї,
Бало бар сари худ, на зан хостї.
Чу дар рўи бегона хандид зан,
Дигар мард гў, лофи мардї мазан.
Зани шўх чун даст дар ќаля кард,
Бар ў гў, бинењ панља бар рўи мард.
Чу бинї, ки зан пойбарљой нест,
Субот аз хирадмандию рой нест.

Тибќи андешањои Саъдї, дар танзими ахлоќи 
хонаводагї таваљљуњ ба тарбияти фарзанд маќоми мењварї 
дорад. Ин шоири њаким фасли махсусе дар боби њафтуми 
«Бўстон» бо унвони «Гуфтор андар парваридани фарзанд» 
ба назм оварда, муњимтарин масъалањоро он љо зикр кар-
дааст. Бино ба таълимоти Шайх Саъдї, аз оѓози балоѓат 
фарзандро аз номањрамон дур доштан, бар ў хирадмандї 
омўхтан, нозпарвард накардан, дар тарбияташ сахтгири-
ву заљр ба кор бурдан, бо дастранљи худ касби маош кар-
дан, њунар омўхтан вољиб аст, то ки озодагию наљобат 
биёмўзад ва чашм ба дасти дигарон дўхта, хештанро хору 
залил насозад:

Писар чун зи дањ баргузашташ синин,
Зи номањрамон гў, фаротар нишин.

Бари пунба оташ нашояд фурўхт,
Ки то чашм бар он занї, хона сўхт.
Чу хоњї, ки номат бимонад ба љой,
Писарро хирадмандї омўзу рой.
Ки гар аќлу табъаш набошад басе,
Бимирию аз ту намонад касе.
Басо рўзгоро, ки сахтї барад,
Писар чун падар нозукаш парварад…
Ба хурдї дараш заљру таълим кун,
Ба неку бадаш ваъдаву бим кун…
Нигањ дор аз омезгори бадаш,
Ки бадбахту берањ кунад чун х(в)адаш.

Шоири њакиму љањонгаштаи мо хонаводаро ба ми-
соли як мамлакати «хурд» медонад, ки њар фарди он дар 
маќоми худ масъулият дорад. Агар подшоњи ин мамлака-
ти «хурд» - падар ё вазири ў, яъне модар ё ањли ин хона-
дон, яъне фарзандону пайвандони дигар вазифаю масъу-
лияти худро бо садоќат ва пайгирона ба иљро нарасонанд, 
ин мамлакат бўе аз осоишу ободиро нахоњад шунид. Дар 
низоми ахлоќию иљтимоии Шайх Саъдї идораи мамлакат 
низ шабоњати комиле бо низоми ахлоќии хонаводагї до-
рад. Ба эътиќоди ин суханвари њаким, подшоњ падари он 
хонадон, вазирону амирону лашкаркашон бародарони он 
падар, ки узви њамин хонавода њастанд ва масъуланд, ки 
чун модар ѓамхор бошанд ва раият фарзандони ин хонаво-
даи бузург мебошанд.

Дар ин хонаводаи «бузург» низ падар (подшоњ) масъ-
улияти асосї бар дўш дорад. Аз ин хотир, дар «Бўстон» 
таљассуми бадеии подшоњи ормонї шањсутуни консепси-
яи иљтимоию ахлоќии Саъдї мебошад. Саъдї аз њамаи 
фазилатњои подшоњон ба ду нуктаи асосї таваљљуњи хос до-
рад: Аввал, бо ахлоќи неки инсонї ороста будани подшоњ; 
дувум, дар интихоби вазирону амалдорон ва масъулони 
давлатї эњтиёт пеш гирифтани подшоњи дурандеш.

Саъдї ахлоќи неки инсонї ва роњбариро дар он дида-
аст, ки подшоњ аз таљаммулу худнамої дур бошад ва зинда-
гие пеш бигирад, ки бо зиндагии мардуми оддии ќаламрави 
ў мувофиќ ояд, њамчунин хирадмандї, парњезгорї, 
худотарсї, инсоф, љавонмардиро аз муњимтарин унсурњои 
шахсияти подшоњи ормонии худ медонад.

Бо маќсади таќвият бахшидани андешањои худ 
достонњои љолибе аз рўзгори Љамшед, Фаридун, Доро, 
Нўшервони одил, Хусрави Парвез, Умар ибни Абдулазиз, 
халифа Маъмун, Њотами Тої ва подшоњону амирони ди-
гар фаро гирифта, ањволу рафтори онњоро намунаи ибрат 
донистааст.

Чунончи, Нўшервони одил ба писараш Њурмуз 
насињат мекунад:

Ки хотирнигањдори дарвеш бош, 
На дар банди осоиши хеш бош.
Раийят чу беханду султон дарахт, 
Дарахт, эй писар, бошад аз бех сахт. 
Макун, то тавонї, дили халќ реш 
В-агар мекунї, меканї бехи хеш.

Ва Хусрави Парвез низ ба Шерўя чунин насињат кар-
дааст:

Бар он бош, то њар чї нийят кунї,
Назар дар салоњи раийят кунї,
Ало, то напечї cар аз адлу рой,
Ки мардум зи дастат напечанд пой.

Ба сабту ќайд овардани нуктањои муњими ахлоќию 
тадбири давлатдории подшоњони дар инсофу адолат маъ-
руф барои Саъдї василаест, ки бо ишора ба рўзгори онњо 
андешањои њакимонаи худро ба силки назм бикашад. Шайх 
Саъдї дар ваќти таълифи «Бўстон» таљрибаи фаровоне аз 
сайру сафарњои тўлонї ва њамнишинї бо подшоњону вази-
рон, мансабдорони давлатї ба даст оварда, рўзгори мар-
думи оддї ва табаќоти гуногуни љамъиятро бо диќќати 

тамом омўхта буд. Ин омилњо боис гаштанд, ки муаллифи 
«Бўстон» дар сирати подшоњон масоилеро матрањ созад, 
ки то љомеаи инсонї боќист, арзиши онњо њаргиз каму кос-
те нахоњад дид.

Чашмандози њакимона ва таљрибаи зиндагї боис гар-
дидааст, ки ин шоири хирадманд барои таъсири њар чї 
амиќтар гузоштани суханони худ ба интихоби лањзањои 
панд додану андарз гуфтани подшоњон ва амалкарди 
онњо дар вазъиятњои фавќулодда эътибори хос додааст. 
Пўшида нест, ки муњимтарини насињатњо дар соатњои во-
пасини умр бар забон љорї мегардад. Чунин насињатро 
фарзандон ва љомеа њамчун амонат ва амре зарурї ќабул 
мекунанд ва иљрои онро аз љумлаи вољибот ва ќарзи хеш-
тан медонанд. Ё дар зиндагї соату лањзањои сангине њаст, 
ки дар он лањазот хулосањои њакимона ва ибратбахш зуњур 
мекунанд. Шайх Саъдї њамин нуктаро бо камоли устодї 
дар мавзўоти мењварии «Бўстон», махсусан дар баёни 
ахлоќи подшоњон гузоштааст. Дар «Бўстон» насињатњои 
подшоњони ањди ќадим ба лањзањои охирини умри эшон 
марбут аст, ки сиѓаи таъкидии хосе доранд.

Лањзаи дигари имтињон барои подшоњон мушкилоти 
иќтисодии кишвар, ќањту хушксолї ва офатњои дигар ме-
бошад. Шайх Саъдї дар иртибот бар ин мавзўъ аз рўзгори 
халифа Умар ибни Абдулазиз, ки низ дар адолату инсоф 
машњур аст, достоне овардааст. Умар ибни Абдулазиз ан-
гуштари гаронбањои худро, ки беназир буд, бифурўхт, то 
чизе барои хўроки раияти худ бихарад. Чун ўро барои ин 
рафтораш сарзаниш карданд, посух дод:

Ки зишт аст пироя бар шањриёр,
Дили шањре аз нотавонї фигор.
Маро шояд ангуштаре бенигин,
Нашояд дили халќе андўњгин.

Такмилдињандаи корњои неки подшоњ вузаро ва њаки-
мону амалдорони давлатї њастанд, ки интихоби онњо бо 

диќќати назар ва санљидакорї омили боло рафтани нуфу-
зи шањриёрон хоњад буд. Ба аќидаи Саъдї, аќлу њунари 
онњо меъёри асосист:

Ба аќлаш бибояд нахуст озмуд,
Ба ќадри њунар пойгоњаш фузуд.
Барад бар дил аз љаври ѓам борњо,
Ки ноозмуда кунад корњо.

Дар љои дигар доштани таљрибаи кофї ва кордониро 
аз шартњои асосии ноил гаштан ба вазифањои давлатї ме-
донад ва, ба аќидаи Саъдї, гузоштани «кори муаззам» ба 
љавонони навхоставу бетаљриба шоиста нест:

Гарат мамлакат бояд ороста,
Мадењ кори муъзам ба навхоста.
Сипањро макун пешрав љуз касе,
Ки дар љангњо буда бошад басе.
Ба хурдон мафармой кори дурушт,
Ки сандон нашояд шикастан ба мушт.
Раийятнавозию сарлашкарї
На корест бозичаву сарсарї.

Дар бахшњои дигари «Бўстон» боз шартњои асосии ба 
вазифањои давлатї таъйин кардани ашхос таъкид ёфтааст, 
ки ба сифатњои ахлоќии онњо вобастагї дорад. Худотар-
сию парњезгорї аз љумлаи онњост:

Худотарсро бар раият гумор,
Ки меъмори мулк аст парњезгор.
Бадандеши туст ону хунхори халќ,
Ки нафъи ту љўяд дар озори халќ.
Раёсат ба дасти касоне хатост,
Ки аз дасташон дастњо бар Худост.

Ба хазинаи давлат ва амволи он хиёнат накардан ва 
нигањдории пайвастаи амонат љузви ахлоќи амалдорони 
давлатї тавсиф шудааст. Дар ин замина Шайх Саъдї бар 
он аќида њаст, ки одамони сарватнодида ба сари мансаби 
давлатї оянд, бо маќсади љамъ кардани сарват ба амонат 

хиёнат мекунанд, пас, њатман аз болои онњо назоратгаре 
бибояд гузошт ва агар нозир њам бар он бало гирифтор 
гардад, њар дуро таъљилан аз вазифа дур бояд кард:

Амал гар дињї, марди мунъим шинос,
Ки муфлис надорад зи султон њарос.
Чу муфлис фурў бурд гардан ба дўш,
Аз ў барнаояд дигар љуз хурўш.
Чу мушриф ду даст аз амонат бидошт,
Бибояд бар ў нозире баргумошт.
В-ар ў низ дарсохт бо хотираш,
Зи мушриф амал баркану нозираш…
Ду њамљинси деринаро њамќалам,
Набояд фиристод якљо ба њам.
Чї донї, ки њамдаст гарданду ёр,
Яке дузд бошад, яке пардадор.

Шањриёрону арбоби давлат аз як сў ва оммаи мардум 
аз сўи дигар заминањои мусоиди љомеаи ормонии Саъдиро 
ба вуљуд овардаанд. Бисёре аз андешањои њикамии Саъдї 
дар мењвари муносибати шоњон бо раийяти худ ба зуњур 
пайвастааст, бино бар ин, раийятпарварї ва таъмини осо-
ишу оромиши мардум рукни аслии давлатдорист:

Касе з-ин миён гўйи давлат рабуд,
Ки дар банди осоиши халќ буд.

* * *

Дили дўстон љамъ бењтар, ки ганљ,
Хазина тињї бењ, ки мардум ба ранљ.

Достону њикоёти дилпазире, ки дар «Бўстон» аз зин-
дагии мардуми оддї ва ањли њунару ањли бозор лавњањои 
ибратбахшеро наќл мекунанд, дар такмили љомеаи ор-
монию ахлоќии Шайх Саъдї љойгоњи вежае доранд. Бо 
умеди он ки алоќамандон бо бештари он достону њикоёт 
унсу алоќае доранд, аз ёдкарди онњо худдорї мекунем, 
њамчунин имкони гунљоиши он хориљ аз њавсалаи ин гузо-

риш мебошад.
Шайх Саъдї адиб ва носењи љањонгашта ва гарму-

сарддида мебошад, бахше аз достону њикоёти ў воќеияти 
њаётї доранд, дар баъзе мавридњо шояд ихтилофи назарњо 
ба чашм бирасад, ки он њам нишонгари вуљуди ихтилофот 
дар фитрату ахлоќи инсонист. Суханвари бузург бо неруи 
хирад ва табъи равони худ тавонист, он њамаро канори 
њам гузорад, ба њоли онњо бо чашми ибратбин бингарад, 
аз маѓзи онњо натиљањое њакимона берун биёрад:

Агар дар саройи саодат кас аст,
Зи гуфтори Саъдї-ш њарфе бас аст.

«Достонњои дилангези «Бўстон»-и Шайх Саъдї», ки ин 
лањза дар ихтиёри шумост, интихобе аз њикоёти пандомўзи 
ин шоњасари адабиёти форсї-тољикист, ки бо назардош-
ти ањамияти хоси онњо дар љомеаи њозираи Тољикистон ва 
бо маќсади огоњии бештаре пайдо кардани мухлисони су-
хан аз балоѓату фасоњати каломи ширину гуворои Шайх 
Саъдї тањия шудааст. Азбаски дар ин фосилаи 750-сола 
бахше аз калимаю иборањо аз доираи истифодаи умум 
берун шудаанд ва мушкилотеро дар фањмидани матоли-
би Шайх Саъдї ба миён овардаанд, њамчунин вежагињои 
љумласозї дар каломи мавзун монеаи дигареро дар маъри-
фати мазмунњои ин китоби пурарзиш зоњир кардаанд, за-
рурати тањияи тавзењоте баъди њар њикоят ногузир гардид.

Ин љо барои алоќамандони сухани ноби форсї-тољикї 
ёдоварї бояд кард, ки барои дарку фањми осори манзум, 
мисли «Бўстон»-и Шайх Саъдї ба эътибор гирифтани ин 
чанд нуктаи асосї зарурат дорад:

1. Ошної бо маънињои аслию маљозии калимаю 
иборањои маснавии «Бўстон».

2. Ба назар гирифтани ќолабњои љумласозї ва таркибу 
ибораорої дар каломи мавзун.

3. Ошної бо сарчашмањои андешаи Шайх Саъдї.
Њар яке аз ин нуктањои мењварї, ки заминаи вуруд ба 

љањони фикриву њунарии Шайх Саъдиро омода месозанд, 
љузъиёти зарифи худро доранд. Чунончи, луѓоту тарки-
боти «Бўстон» аз чандин вежагї бархурдор њастанд, ки 
ин асарро дар байни китобњои таълимию ахлоќї мумтоз 
кардаанд. Барои кашфи ин вежагињо китобњои марбут ба 
шарњи «Бўстон» ва фарњангворањои ин шоњасари Саъдї 
кўмак хоњанд кард.

Аз шартњои асосии бо сароњат дарёфтани матлаби су-
ханвар насри достону њикоёт ва суханони Шайх Саъдиро 
навиштан ё аќаллан тасаввур кардан аст. Ваќте суханони 
Шайх Саъдї ба наср дароварда мешаванд ё мазмуни он 
баён мегардад, љилвањои зебои маъно ва њунар падидор 
хоњанд шуд. Албатта, набояд фаромўш кард, ки ба наср да-
ровардани каломи мавзун љозибањои њунарии суханро ба 
дараљот поён меорад, аммо чун гавњари маъно муњимтар 
аз љозибањои њунарист, ин гуна корњо анљом меёбанд. 
Анљоми инчунин корњо барои љалби таваљљуњи касоне, ки 
дар аввали роњ њастанд, муњим аст. Бо андўхтани таљрибаи 
кофї ва огоњї аз асрори суханварї онњо низ ба асли осори 
нафиси адабї мурољиат хоњанд кард.

Маќсади нињої он аст, ки алоќамандони сухани асил 
малакаи шинохтани ќолабњои мавзун ва наќлу бозгўии 
онро бо насри содаву фасењ њосил бикунанд.

Шайх Саъдї ќолабњои гуногуни ибороту љумлањоро 
дар «Бўстон» истифода кардааст, ки муњимтаринашон 
инњоянд:

1. Пайвастагии замир ё бандакљонишини шахсї бо пе-
шоянд. Чунончи дар байти зерин калимаи «дарам» аз ду 
љузъ иборат аст, ки ба хотири вазн ба чунин ќолаб ворид 
кардаанд:

Ба хурдї дарам зўри сарпанља буд,
Дили зердастон зи ман ранља буд.

Агар мисраи аввалро ба наср дароварем, чунин хоњем 
навишт: «Дар хурдї маро дастони пурќуввате буд». Яъне 

њар ду љузъи калимаи «дарам» дар ин сурат мушаххас ме-
гардад.

2. Истифодаи тахфифу имола дар ќолабњои ман-
зуми фикрї, яъне шакли бо таќозои вазн сабукшуда ва 
таѓйирёфтаи калимањо. Чунончи:

Бифармуд соњибназар бандаро,
Ки хушнуд кун марди дармандаро.

* * *

Ба ќудрат нигањдори болову шеб,
Худованди девони рўзи њисеб.

Дар байти аввал ба љои «дармонда» «дарманда» ва 
дар байти сонї ба љои «њисоб» «њисеб» менависанд, ки ба 
иќтизои назм мебошад.

3. Аз њам пошидани аљзои калимањо ё калимаю тар-
кибот дар сохти нањвии ќолабњои манзум. Чунончи ба ин 
байтњо бингаред:

Басе бар сараш доду бар дида бўс,
Худованди роят шуду таблу кўс.

* * *

Дигар рањ наёзорамаш сахт дил,
Чу ёд оядам сахтии кори гил.

Дар байти аввал ибораи «бар сару дида бўса додан» 
ва дар байти дувум «дилро наозурдан» љузъњои худро ба 
хотири вазн аз њам пошидаанд, аммо дар ваќти ба наср на-
виштан ё насри онро пеши назар овардан ќолаби аслиро 
бояд ба назар бигирем.

4. Рехтани тарњи калимањои чандтаркиба ё иваз карда-
ни љойи таркибњои аслї:

Бидонист пайѓамбари некфол,
Ки габр аст пири табањбудањол.

* * *

Басо муфлиси бенаво сер шуд,

Басо кори мунъим забарзер шуд.
Калимањои «табањбудањол» ва «забарзер» дар њамин 

асос ба вуљуд омадаанд.
Њикоёти дилпазири Саъдиро, ки дар ин китоб бо нас-

ре содаву оммафањм бознавишт шудаанд, аз нуњ боби 
«Бўстон» интихоб кардаем. Бо умеди он, ки фањмидани он 
барои хонандагони мактабњои њамагонї, донишљўён ва 
њамаи алоќамандони дигар ба осонї муяссар гардад, луѓоту 
таъбироти нисбатан мушкилро дар поёни њар њикоят овар-
даем. Маънои баъзе калимањо мунњасир ба «Бўстон»-и 
Саъдист ва дар матни ин асар маълум мегардад.

Дар бознависии насрии «Бўстон» матлабњои Саъдї 
пурра нигањдорї шудаанд, танњо дар мавридњое бо маќсади 
бењтар фањмидани моњияти маъно љузъиётеро афзудаем.

«Бўстон» ганљинаест, ки њар кї бар он ворид шуд, 
фарању хушдилї хоњад ёфт. Чашмаи зояндаи он барои 
ањли донишу басират давлатест босуботу поянда.

Умедворем, хонандагони ин китоб аз чашмаи зулоли 
њикмати он руњу равони худро шодком хоњанд кард.

Њикоят
Шунидам, ки дар ваќти назъи равон
Ба Њурмуз чунин гуфт Нўширавон,
Ки: «Хотирнигањдори дарвеш бош,
На дар банди осоиши хеш бош.
Наёсояд андар диёри ту каc,
Чу осоиши хеш љўиву бас.
Наёяд ба наздики доно писанд
Шубон хуфтаву гург дар гўсфанд.
Бирав, поси дарвеши муњтољ дор,
Ки шоњ аз раият бувад тољдор.
Раият чу беханду султон дарахт,
Дарахт, эй писар, бошад аз бех сахт.
Макун, то тавонї, дили халќ реш
В-агар мекунї, меканї бехи хеш.
Агар љодае боядат мустаќим,
Рањи порсоён умед асту бим.
Табиат шавад мардро бихрадї
Ба уммеди некиву бими бадї.
Гар ин њар ду дар подшањ ёфтї,
Дар иќлиму мулкаш панањ ёфтї,
Ки бахшоиш орад бар уммедвор
Ба уммеди бахшоиши Кирдигор.
Газанди касонаш наёяд писанд,
Ки тарсад, ки дар мулкаш ояд газанд.
В-агар дар сиришти вай ин хўй нест,
Дар он кишвар осудагї бўй нест.
Агар пойбандї, ризо пеш гир
В-агар яксаворї, сари хеш гир.
Фарохї дар он марзу кишвар махоњ,
Ки дилтанг бинї раият зи шоњ.
Зи мустакбирони диловар битарс,
Аз он к-ў натарсад зи довар, битарс.
Дигар кишвар обод бинад ба хоб,

Ки дорад дили ањли кишвар хароб.
Харобиву бадномї ояд зи љавр
Расад пешбин ин суханро ба ѓавр.
Раийят нашояд ба бедод кушт,
Ки мар салтанатро паноњанду пушт.
Мурооти дењќон кун аз бањри хеш,
Ки муздури хушдил кунад кор беш.
Мурувват набошад бадї бо касе,
К-аз ў некуї дида бошї басе».

Луѓот:
Назъи равон – љон додан, лањзаи љонканї
Нўширавон – яъне Нўшервон, манзур Анўшервони одил - 

подшоњи сосонист, ки номи некаш рамзи адолат аст.
Њурмуз – чањорумин писари Нўшервон, ки солњои 579-590 

подшоњї кардааст.
Пос доштан – мурувват ва нигањбонї кардан
Шубон – чўпон
Реш – љароњат, маљруњ
Газанд – зарар, зиён
Фарохї – кушоиш, фаровонии неъмат
Мустакбир – золим, гарданкаш, худонотарс
Ѓавр – диќќат, мулоњиза, андеша
Муздур – мардикор
Мурувват – љавонмардї, њимматбаландї

Дар лањзањое, ки Нўшервони одил ин љањони фониро 
тарк мекард, ба писараш Њурмуз чунин гуфт: 

«Ба фароѓату осоиши худ зиёд гирифтор машав, балки 
мардуми бечораро мењрубониву сарпарастї намо. 

Агар ту њамчун подшоњ танњо дар фикри роњату осо-
иши хештан бошї, мулк вайрон мегардад ва касе дар ин 
гуна мамлакат осоиш намеёбад.

Подшоњ монанди чўпон бар оммаи мардумон аст, 
барои мардуми оќил писандида нест, ки чўпон дар хоби 
ѓафлат бимонад ва гург дар миёни гўсфандон дарафтад.

Бирав, мардуми муњтољро навозиш бикун, ки ба шаро-
фати онњо ту подшоњ њастї.

Мардумони оддї њамчун решаи дарахт њастанд ва шоњ 
танаи он дарахт мебошад. Эй писар, бидон, ки дарахт бо 
решааш мустањкам аст!

То љое, ки имкон дорї, дили мардум ба даст ор, дилњои 
одамонро бо рафтори нописанди худ ѓамгину маљруњ ма-
соз, аммо агар дили халќро реш мекунї, бидон, ки решаи 
худро меканї.

Агар мехоњї, дар зиндагї роњи саодатро пайдо бикунї, 
бидон, ки роњи парњезгорон њамеша умеди нек доштан ва 
тарсидан аз кирдори номуносиби хеш аст.

Њар кас, ки бо умеду тарс зиндагї намояд, дар табиати 
ў хирадмандї парвариш меёбад.

Агар ин ду фазилат – умед ва тарс дар вуљуди подшоњ 
парвариш ёбад, метавон бо фароѓи хотир дар он мулк 
зиндагї ба сар бурд. Зеро ин гуна подшоњ њамеша умедво-
ронро ба лутфу бахшоиши худ мушарраф мегардонад, то 
ки дар поёни кор худаш њам ба лутфу инояти Парвардигор 
муваффаќ гардад.

Дар айни замон чунин подшоњ њаргиз бар он дил на-
мекунад, ки зиёне ба касони дигар расонад, зеро тарси он 
дорад, ки дар иваз ба мулки ў зарар мерасад.

Агар дар сиришти подшоњ ин ахлоќи неку набошад, 
пас, яќин дон, ки дар кишвари ў њатто бўе аз осоишро 
нахоњї ёфт.

Агар дар чунин диёр гирифтории хонаводагї ё кори 
муњиме дорї, ноилољ бояд он љо бимонї, агар танњо њастї ва 
гирифтор набошї, бењтар он аст, аз чунин мамлакат берун 
равї. Дар он кишваре, ки мардум аз подшоњи худ дилтанг 
њастанд, њаргиз фаровониву осудагї пайдо нахоњад шуд.

Аз золимони густох дар њарос бош, махсусан аз онњое 
битарс, ки худоношинос њастанд.

Касе, ки дили мардумони кишвари худро озурдаву 

хароб кардааст, ободии он кишварро танњо дар хоб мета-
вонад дид. Љабру зулм боиси харобии мулк ва бадномии 
подшоњ мегардад, одами оќилу дурандеш бо тааммулу ан-
деша ин њикматро зуд дарёфт мекунад. 

Мардумро, ки пушту паноњи аслии салтанат њастанд, 
ба зулму бедодї куштанат нашояд ва ин кори оќилон нест.

Хоњї, ки мамлакат обод ва хазина пур бошад, марди 
дењќонро мењрубониву лутф бикун, бидон, ки мардикори 
хушдил бештар аз дигарон кор мекунад.

Шарти љавонмардї он набошад, ки дар њаќќи одамони 
хайрхоњи худ бадандеш бошї ва бар онњо бадиро раво дорї».

Фоида:
Шарти аслии ободии мулк адолат ва накўкорї ба ањли 

кишвар аст. Адолату накўкорї аз љониби њамаи инсонњо 
писандида аст, аммо аз љониби подшоњ писандидагии беш-
тар дорад, чунки файзи он бар њамаи мардумони кишвар 
хоњад расид. Адолату инсоф номи Нўшервони одилро 
љовидона гардонид.

Њикоят
Шунидам, ки Хусрав ба Шерўя гуфт
Дар он дам, ки чашмаш зи дидан бихуфт:
«Бар он бош, то њар чї нийят кунї,
Назар дар салоњи раийят кунї.
Ало, то напечї сар аз адлу рой,
Ки мардум зи дастат напечанд пой.
Гурезад раийят зи бедодгар, 
Кунад номи зишташ ба гетї самар.
Басе барнаёяд, ки бунёди х(в)ад
Биканд, он ки бинњод бунёди бад.
Харобї кунад марди шамшерзан,
На чандон, ки дуди дили тифлу зан.

Чароѓе, ки бевазане барфурўхт,
Басе дида бошї, ки шањре бисўхт.
Аз он бањравартар дар офоќ кист,
Ки дар мулкронї ба инсоф зист?!
Чу навбат расад з-ин љањон ѓурбаташ,
Тарањњум фиристанд бар турбаташ.
Баду неки мардум чу мебигзаранд,
Њамон бењ, ки номат ба некї баранд».

Луѓот:
Хусрав – ишора ба Хусрави Парвез - подшоњи Сосонї (солњои 

подшоњии ў 590-627 мелодї)
Шерўя – писари Хусрав (подшоњиаш солњои 627-629)
Пой печидан – тарки хидмат кардан, гурехтан
Самар кардан – машњур шудан, афсона гаштан
Fурбат – ѓариб гаштан, тарк кардан
Тарањњум фиристодан - рањмат фиристодан
Турбат – хок, гўр, оромгоњ

Хусрави Парвез дар нафасњои вопасини умри худ, ки 
чашм аз љањон мепўшид, ба Шерўя гуфт: «Дар он маќсад 
пойдору устувор бош, ки азму нияти коре бикунї, њатман 
фоидаву хайрияти мардумро ба назар бигир.

Эй писар, њаргиз тарки адолату инсоф макун, ки бо-
иси нороњатии мардум ва аз хидмат рафтани онњо хоњад 
шуд. Мардум аз бедодгарон безор ва дар гурез њастанд 
ва онњоро дар саросари дунё ба бадномї машњур хоњанд 
кард.

Њар кї зулму бедод ва ахлоќи бадро љорї кард, зуд 
бошад, ки бунёди мамлакатро хароб гардонад.

Аз дуди дили занону кўдакон ва оњу нолаи њасратбори 
онњо њушёр бош, ки он кореро мекунад, ки харобкории 
душманони шамшерзан онро натавонад кард.

Чароѓе, ки аз оњи пиразани мазлум афрўхта мегардад, 
бис-ёр иттифоќ афтода, ки шањреро бар оташ кашидаву 

хароб кардааст (яъне оташи сўзони оњи мазлумон дар фа-
роварди кор мулкро месўзонад).

Сарватмандтарини подшоњон дар саросари љањон 
њамон аст, ки бо инсоф мулкро идора кардааст. Ваќте ки 
љањонро тарк ва азми сарои љовидон мекунад, њамаи мар-
дум бар оромгоњи ў рањмат мефиристанд ва ба некномї 
хотирашро пос медоранд.

Дар ин дунё чизе љовидонї нест. Њам мардуми бад, 
њам мардуми нек аз дунё хоњанд гузашт, њамон бењтар аст, 
ки некном бошї ва номатро ба некуї ёд кунанд».

Фоида:
Некномиву инсоф зевари аслии инсонњост, махсусан 

зинати подшоњону сарварон аст, ки вуљуди он мамлакатро 
шоду обод месозад.

Камбуди он боиси харобии мулк аст. Аз сўзи дили яти-
мону бечорагон дар ѓафлат будан нашояд.

Њикоят
Шунидам, ки фармондење додгар,
Ќабо доштї њар ду рўй остар.
Яке гуфташ: «Эй хусрави некрўз,
Зи дебои чинї ќабое бидўз».
Бигуфт: «Ин ќадар сатру осоиш аст
В-аз ин бигзарї, зебу ороиш аст.
На аз бањри он меситонам хирољ,
Ки зинат кунам бар худу тахту тољ.
Чу њамчун занон њулла дар тан кунам,
Ба мардї куљо дафъи душман кунам.
Маро њам зи сад гуна озу њавост,
Валекин хазина на танњо марост.
Хазоин пур аз бањри лашкар бувад,
На аз бањри озину зевар бувад.

Сипоњї, ки хушдил набошад зи шоњ,
Надорад њудуди вилоят нигоњ.
Чу душман хари рустої барад,
Малик бољу дањяк чаро мех(в)арад?
Мухолиф хараш бурду султон хирољ,
Чї иќбол монад дар он тахту тољ?
Раийят дарахт аст, агар парварї,
Ба коми дили дўстон бар х(в)арї.
Ба берањмї аз беху бораш макан,
Ки нодон кунад њайф бар хештан.
Мурувват набошад бар афтода зўр,
Барад мурѓи дун дона аз пеши мўр.
Касон бар хўранд аз љавониву бахт,
Ки бо зердастон нагиранд сахт.
Агар зердасте дарояд зи пой,
Њазар кун зи нолиданаш бар Худой.
Чу шояд гирифтан ба нармї диёр,
Ба пайкор хун аз машоме маёр.
Ба мардї, ки мулки саросар замин
Наярзад, ки хуне чакад бар замин».

Луѓот:
Ќабо – љома
Сатр – пўшиш, парда, њиљоб
Њулла – либоси нав ва гаронбањо
Озу њаво - њирс, майлу хоњиш
Озин – зебу зинат, ороиш
Бољ – хирољ, андоз
Дањяк – як навъи андоз
Мухолиф – душман, њариф
Иќбол – оянда, пешомад
Дун – фурўмоя, пастњиммат
Пайкор – љанг, лашкаркашї
	
Подшоњи адолатпарваре буд, ки љомаи хоксоронаву 

арзонбањое ба бар дошт. Касе бар ў гуфт: «Эй подшоњи 

саодатманд, барои худ аз абрешими чинї љомае шоњона 
бидўзон».

Подшоњ дар љавоб гуфт: «Љома барои пўшидани љисми 
инсон ва аз гармиву сардї осоиш ёфтани тан аст, на барои 
зебу ороиш. Ман на аз барои он аз мардум бољу андоз ме-
гирам, ки худамро ва тољу тахтамро зебу зинат бидињам.

Агар ман ба мисли занњо љомањои гаронбањо бар тан 
карда, нозпарварда гардам, чї гуна бо шуљоату мардї 
душманро аз сари кишвар дур мекунам?

Ман њам сад гуна орзуву њавас ва майлу хоњишњои 
нафсонї дорам, аммо хазина танњо барои ман нест. 
Хазинањоро барои он пур мекунанд, ки лашкар таъмин 
бошад, хазина барои зебу зинат нест. 

Љанговаре, ки аз подшоњ ризову хушдил набошад, 
њудуди мамлакатро посбонї нахоњад кард. Ваќте ки душ-
ман дењањоро торољ карда, молу сарвати мардумро меба-
рад, оё шоиста аст, ки подшоњ ба љои дафъи он машѓули 
љамъ овардани андоз бошад?!

Дар кишваре, ки душман моли мардум бибарад ва сул-
тон дар ѓами хирољу андози худ бошад, бар умеди оянда 
будан нашояд, ин гуна подшоњї пешомади нек надорад.

Оммаи мардум монанди дарахти пурњосилест, агар 
онро бо муњаббат парвариш кунї, бо шодмонї меваашро 
њамроњи дўстон хоњї хўрд. Он дарахтро бо зулму бедод ва 
берањмию љабр аз бех макан, ки ин кори нодонон аст ва 
мардуми нодон њамеша дар афсўсу пушаймонї њастанд.

Бар мардуми бечораву афтодањол љабру зулм кардан 
аз рўи љавонмардиву инсоф нест, балки монанд ба кори 
мурѓи бешуури пастњиммат аст, ки аз назди мўрчаи бечора 
донаи ба умед овардаашро ба зўрї мебарад.

Онњое аз бахту саодат ва нишоти љавонї бархурдору 
бонасиб њастанд, ки бо зердастони худ љабру ситам наме-
кунанд.

Агар, ба иттифоќ, зердасти ту бемору афтодањол гар-

дад, аз оњу нолаи ў бар Худо ѓофил мабош.
Модоме ки бо нармию эњсон ва лутфу хушї гирифтани ди-

ёре фароњам аст, љанг оѓоз макун ва аз хунрезї парњез бикун.
Савганд ба мардию мардонагї, ки мулки тамоми олам 

ба як ќатра хуни ноњаќ намеарзад!

Фоида:
Оќилон ба зебу орои зоњири худ камтар диќќат 

медињанд. Сарфи бењуда хазинаро (чи хазинаи мамлакат, 
чи хонавода) холї мекунад. Молу мулк барои таъмини ам-
ният ва фароѓати љомеа аст, на барои айшу тараб.

Њикоят
Шунидам, ки Љамшеди фаррухсиришт,
Ба сарчашмае бар ба санге навишт:
«Бар ин чашма чун мо басе дам заданд,
Бирафтанд, чун чашм бар њам заданд.
Гирифтем олам ба мардиву зўр,
Валекин набурдем бо худ ба гўр.
Чу бар душмане бошадат дастрас,
Маранљон, ки ўро њамин ѓусса бас.
Адў зинда, саргашта пероманат,
Бењ аз хуни ў кушта дар гарданат».

Луѓот:
Љамшед – номи подшоње аз ањди ќадим, ки бунёдгузори Наврўз 

аст, ќањрамони «Шоњнома».
Фаррухсиришт – покдил, покизагавњар, асилзода, нексират
Чашм бар њам задан – мижа задан, чашмро лањзае пўшида, аз нав 

боз кардан
Fусса – ѓам, андўњ
Адў – душман, хасм
Пероман (пироман) – гирд, атроф, гирдогирд
Шунидам, ки Љамшеди дурандеш ва покдил аз чашмае 

об нўшид ва лањзае дар бораи њикмати дунёи гузаро тафак-
кур намуда, дар он сарчашма ба рўи санге чунин навишт: 

«Бисёр касоне мисли мо дар сари ин чашма осудагии 
мухтасаре њосил карданд ва дар фурсати кўтоње ин дунёро 
тарк гуфтанд (яъне ин дунё монанди чашмаест, ки мусо-
фирон бар сари он меоянд ва зуд аз он љо ихтиёри сафар 
карда, љойро барои дигарон холї мекунанд).

Тамоми оламро бо мардонагиву ќудрат ба даст овар-
дем, вале њамаро дар њамин љо боќї гузоштем ва чизеро 
њамроњи худ ба гўр набурдем. Агар душманро зери итоа-
ти худ даровардї, бо њамин ќаноат кун, ўро бештар аз ин 
маранљон, барои ў ѓаму ѓуссаи тобеи ту будан кифоя аст.

Душманро дар атрофи худ зиндаву саломат, аммо сар-
гаштаву маѓлуб гузоштан бењтар аст, аз он ки хуни ў дар 
гардани ту бошад».

Фоида:
Ин љањони сустбунёд барои подшоњон њам вафодор 

набудааст. Агар сарвати тамоми оламро ба ту бидињанд, 
чизеро бо худ нахоњї бурд. Пас, оќил он касест, ки дар 
сари ин њикмат тафаккур намояд.

Њикоят
Шунидам, ки Дорои фаррухтабор
Зи лашкар људо монд рўзи шикор.
Давон омадаш галлабоне ба пеш,
Ба дил гуфт Дорои фархундакеш:
«Магар душман аст ин, ки омад ба љанг?!
Зи дураш бидўзам ба тири хаданг».
Камони каёнї ба зењ рост кард,
Ба як дам вуљудаш адам хост кард.
Бигуфт: «Эй худованди Эрону Тур,
Ки чашми бад аз рўзгори ту дур.

Ман онам, ки асбони шањ парварам,
Ба хидмат бад-ин марѓзор андарам».
Маликро дили рафта омад ба љой,
Бихандиду гуфт: «Эй накуњидарой,
Туро ёварї кард фаррух Сурўш
В-агарна зењ оварда будам ба гўш».
Нигањбони маръо бихандиду гуфт:
«Насињат зи мунъим набояд нуњуфт.
На тадбири мањмуду рои накуст,
Ки душман надонад шањаншањ зи дўст.
Чунон аст дар мењтарї шарти зист,
Ки њар кењтареро бидонї, ки кист.
Маро борњо дар њазар дидаї,
Зи хайлу чарогоњ пурсидаї.
Кунунат ба мењр омадам пешбоз,
Намедониям аз бадандеш боз?
Тавонам ман, эй номвар шањриёр,
Ки асбе бурун орам аз сад њазор.
Маро галлабонї ба аќл асту рой,
Ту њам галлаи хеш дорї, бипой.
Дар он тахту мулк аз халал ѓам бувад,
Ки тадбири шоњ аз шубон кам бувад.
Ту кай бишнавї нолаи додхоњ,
Ба Кайвон барат киллаи хобгоњ?!
Чунон хусб, к-ояд фиѓонат ба гўш,
Агар додхоње барорад хурўш.
Ки нолад зи золим, ки дар даври туст,
Ки њар љавре, к-ў мекунад, љаври туст.
На саг домани корвонї дарид,
Ки дењќони нодон, ки саг парварид.
Далер омадї, Саъдиё, дар сухун,
Чу теѓат ба даст аст, фатње бикун.
Бигў, он чї донї, ки њаќ гуфта бењ,
На ришватситонию на ишвадењ.

Тамаъ банду дафтар зи њикмат бишўй,
Тамаъ бигсалу њар чї донї, бигўй».

Луѓот:
Доро – номи подшоњест аз хонаводаи Њахоманишї
Фаррухтабор – покнажод, волонажод, олитабор
Фархундакеш – некоин
Хаданг – номи дарахте, ки чўби сахт дорад ва аз он тири камон 

месозанд.
Каёнї – мансуб ба подшоњону пањлавонони хонаводаи Каёниён
Зењ – ресмони камон
Тур – яъне Тўрон
Марѓзор - чарогоњ, алафзор
Накўњидарой – камхирад, касе, ки фикру кораш писандида нест.
Фаррух – хуљаста, муборак
Суруш – номи фариштаест пайѓомдињанда.
Маръо – чарогоњ
Мунъим – соњибнеъмат, неъматбахш
Њазар – њозир будан, њузур доштан, муќобили сафар
Хайл – тўдаи аспон
Пешбоз – пешвоз
Кайвон – сайёраи Зуњал
Килла – чодар, саропарда
Хусб – бихоб, хоб бикун
Додхоњ – мазлум, адолатталаб
Ришватситон – ришвахўр, порахўр
Ишвадењ - фиребанда, ишвагар

Шоњ Доро њангоми шикор аз пайи сайде асп тохт ва 
аз лашкари худ људо монд. Дар он дашт галлабоне чарогоњ 
дошт. Ў подшоњро шинохт ва ба пешвозаш баромад, аммо 
Доро аз дили худ гузаронид, ки шояд ин мард душмани ў бо-
шад, бењтар он аст, ки ўро бо тири камон аз пой дароварад.

Бо њамин маќсад камони худро омода кард, ки дар 
лањзае ўро тир занад ва ба нестї фиристад. Галабон гуфт: 

«Эй шоњаншоњи Эрону Тўрон, чашми бадхоњон аз зин-
дагии ту дур бод, оё маро нашинохтї?! Ман парварандаи 
галаи аспони ту њастам, ки дар ин чарогоњ хидмат мекунам».

Доро бар ў бо ханда гуфт: «Эй нодон, бахти ту боло 

гирифт, туро фариштаи бахт ёрї кард, вагарна камон ба 
тир андохтан омода буд». Галабон хандиду гуфт: 

«Подшоњо, саодат бо ту ёр бод, насињате дорам, ки 
онро аз ту пинњон доштан дуруст нест. Ту бояд дўстону 
ёварони худро нек бишносї, ваќте ки шоњ дўстро аз душ-
ман натавонад фарќ кунад, он нишони андешаи нек ва 
кордонии писандида нахоњад буд. 

Шарти аслии сарварї он аст, ки тобеони хурдтарини 
худро њам бишносї. Ту маро борњо рў ба рўи худ дидаї ва 
вазъи галаи аспону чарогоњро аз ман пурсидаї. Њоло, ки ба 
пешвози ту бо мењру иштиёќ омадам, ту маро нашинохтї 
ва аз душмани бадандеши худ фарќ натавонистї кард.

Эй подшоњи номвар, ман њамаи аспони галаи худро 
якояк мешиносам, агар супориш дињї, аспи лозимаро аз 
байни сад њазор аспи дигар шинохта, онро берун меорам.

Ман дар галабонї ба аќлу хирад такя мекунам, наме-
гузорам, аспе осебу зарар бинад, ту њам галаи худро дорї, 
ки он мардуми кишвар аст, ту њам галаи худро бо нишон-
доди аќлу хирад парвариш бикун.

Дар он мулку подшоњї хатари фасоду харобї мављуд 
аст, ки чорасозии шоњ аз ѓамхории як чўпон бар рамаи худ 
камтар бошад.

Эй сарвар, кай оњу нолаи мардуми мазлуму адолатхоњро 
мешунавї, ки дар айшу тараб њастї ва саропардаи ќасри ту 
ба осмон расидааст ва садои касе бар гўши ту намерасад.

Ту дар љое бихоб, ки садои мардум ба гўшат дарояд ва 
агар адолатхоње садо дињад, онро бишнавї.

Шояд ў аз золимоне, ки дар даври ту њастанд, нолиш 
мекунад, бидон, љавре, ки атрофиёни ту мекунанд, ба номи 
ту пайванд дорад ва он љаври худи ту њам њисоб мешавад».

Агар саг домани рањгузареро дарида бошад айби саг нест, 
айби соњиби ўст, ки сагро даррандахўй тарбият кардааст. 

Саъдиё, имрўз дар сухан далеру бошуљоат њастї, њоло, ки 
теѓи сухан (яъне ќалам) ба дасти туст, фатњу нусрате бикун.

Њар чї аз сухани њаќ медонї, бигў, ки сухани њаќ бењтар 
аст, гуфта шавад, охир, ту ба ѓаразу тамаъ сухан намегўї 
ва маќсади ришваситониву худнамої ва фиребандагї 
надорї.

Агар ба умеди чизе сухан мегўї, бењтар он аст, ки даф-
тари ашъори худро аз суханњои пурњикмат холї бисозї, 
зеро тамаъкориву њикматандешї бо њам як љо наоянд, 
пас њирсу тамаъро аз худ дур намо ва холисона њар чї аз 
њикмати рўзгор медонї, бигўй.

Фоида:
Подшоњ масъули кишвар аст, чунонки чўпон масъули 

рама мебошад. Њамин гуна масъулиятро њамаи сарварон 
аз оила то маќомоти кишварї бар уњда доранд, сарварї он 
нест, ки аз тобеони худ барканор ва машѓули айшу нўш ва 
афзудани сарвати хонаводагии худ бошї. 

Њикоят
Хабар ёфт гарданкаше дар Ироќ,
Ки мегуфт мискине аз зери тоќ:
«Ту њам бар даре њастї уммедвор,
Пас, уммеди бардарнишинон барор.
Нахоњї, ки бошад дилат дардманд,
Дили дардмандон баровар зи банд.
Парешонии хотири додхоњ,
Барандозад аз мамлакат подшоњ.
Ту хуфта хунук дар њарам нимрўз,
Fариб аз бурун гў: «Ба гармо бисўз».
Ситонандаи доди он кас Худост,
Ки натвонад аз подшањ дод хост.

Луѓот:
Гарданкаш – ќудратманд, тавоно, сарватманд

барои мутолиаи бештар ба сомонаи https://bikhon.tj/ муроҷиат намоед



36

Тоќ – айвон, равоќ
Бардарнишинон - њољатмандон
Барандохтан – берун андохтан, дур кардан
Хунук – осуда, хуш, фориѓбол
Ситонанда – гиранда
Дод – адолат, инсоф

Марди ќудратманде дар Ироќ мезист. Рўзе ў шунид, 
ки бенавое дар зери айвони ќасри ў чунин мегуфт: 

«Ту њам аз дари рањмати Худо умедвор њастї, пас, уме-
ди њољатмандони бар дари ту омадаро бароварда гардон. 
Хоњї, ки дили ту гирифтори ѓаму ѓусса набошад, дили 
онњоеро, ки бар мусибат гирифторанд, шод намо. Fаму 
андўњ ва шикваи мазлумони адолатљў боиси завол ва аз 
мамлакат дур шудани подшоњ хоњад гардид. Ту нимрўзї 
дар хонаи худ осудаву бофароѓат хуфтаї ва ѓариби бечора-
ро, ки дар берун аст, оё мегўї, ки «Дар гармо сўхтан гир!».

Он кас, ки аз подшоњ адолату инсофро дар кори худ 
натавонад пайдо кунад, бидон, ки додситони ў Худост ва ў 
ба доди мазлумон хоњад расид.

Фоида:
Дар фароѓату неъмат ва дар фарохдастї ањволи мис-

кинону бечорагонро аз ёд мабар. Онњо доди худро ба 
даргоњи Худо арз мекунанд, ки ў додситони хеле боадолат 
аст. 

Њикоят
Яке аз бузургони ањли тамиз,
Њикоят кунад з-Ибни Абдулазиз.
Ки будаш нигине дар ангуштарї,
Фурў монда дар ќиматаш љавњарї.
Ба шаб гуфтї аз љирми гетифурўз,
Даре буд дар рўшаної чу рўз.

Ќазоро даромад яке хушксол,
Ки шуд бадри симои мардум њилол.
Чу дар мардум орому ќувват надид,
Худ осуда будан мурувват надид.
Чу бинад касе зањр дар коми халќ,
Каяш бигзарад оби нўшин ба њалќ?
Бифармуду бифрўхтандаш ба сим,
Ки рањм омадаш бар ѓарибу ятим.
Ба як њафта наќдаш ба торољ дод,
Ба дарвешу мискину муњтољ дод.
Фитоданд дар вай маломаткунон,
Ки дигар ба дастат наёяд чунон.
Шунидам, ки мегуфту борони дамъ
Фурў медавидаш ба ораз чу шамъ.
Ки зишт аст пироя бар шањриёр,
Дили шањре аз нотавонї фигор.
Маро шояд ангуштарї бенигин,
Нашояд дили халќе андўњгин.
Хунук он, ки осоиши марду зан
Гузинад бар ороиши хештан.
Накарданд раѓбат њунарпарварон,
Ба шодии хеш аз ѓами дигарон.

Луѓот:
Ањли тамиз – ањли донишу маърифат
Ибни Абдулазиз – манзур Умар ибни Абдулазиз аст, халифаи 

умавї, ки дар адолату парњезгорї машњур буд.
Љавњарї – гавњаршинос, гавњарфурўш
Љирми гетифурўз – офтоб
Дамъ – ашк, оби дида
Пироя – ороиш, зевар
Фигор – озурда, маљрўњ
Хунук – хушо, эй хуш
Њунарпарварон – дар ин љо ба маънои хирадмандон, дурандешон 

аст.

Яке аз бузургони донишу маърифат аз зиндагии Умар 
ибни Абдулазиз чунин њикоят мекард: 

«Дар нигини ангуштарии подшоњ санги гаронбањое 
мављуд буд, ки арзиши њаќиќии онро гавњаршиносон њам 
ба душворї муайян мекарданд. 

Он гавњар дар шаб монанди офтоб медурахшид ва чу-
нон падидор мешуд, ки назди касон даричаеро аз рўз боз 
кардаанд. 

Ба њукми таќдир хушксолии сангине омад ва мардум 
аз гуруснагї ва ѓаму андўњ монанди моњи нав лоѓару кам-
нур шуданд.

Умар ибни Абдулазиз нигоњ кард, ки мардум осудагї 
ва саломатии љисмро аз даст медињанд, бо фароѓату айш 
зиндагї карданро барои худ муносиб надонист. 

Чун каси оќил бубинад, ки мардум талхкому бадбахт 
њастанд, чї гуна оби ширин аз њалќи ў мегузарад. 

Ўро бар њоли ѓарибону ятимон ва бенавоён рањм омад 
ва фармуд, ки ангуштарии беназирашро бифурўшанд. 

Пули онро дар давоми як њафта ба бенавоёну муњтољон 
бидод ва он наќдина ба поён омад. 

Нафароне бо афсўсу дареѓ бар ў мегуфтанд, ки: «Коре 
нодуруст кардї ва дигар чунин ангуштариро наметавонї 
ба даст биёрї».

Шунидам, ки аз чашмони Ибни Абдулазиз борони 
ашк љорї мешуд ва мегуфт: 

«Дили мардуми кишвар аз ѓаму ташвиш озурда-
ву маљрўњ аст, дар инчунин вазъият зевару ороиш барои 
подшоњ писандида нест. 

Имкон дорад, ки ангуштари ман содаву бенигин 
бошад, аммо шоиста набошад, ки дили мардумонро 
ѓамзадаву андўњгин бубинам».

Эй хуш, он љавонмарде, ки осудагии мардону занони 
дигарро аз осоишу ороиши худ муњимтар медонад. 

Њаргиз хирадмандони ояндабин бар он шавќу раѓбат 

зоњир накардаанд, ки аз ѓаму андўњи дигарон шодмониву 
нишот дошта бошанд.

Фоида:
Гавњари одамият аз гавњару алмоси ороишї арзиш-

мандтар аст. Онњое, ки дўст доранд зоњири хешро оро-
иш бидињанд, аз зинати ботини худ, ки мењру шафќат ба 
инсонњои дигар аст, ѓафлат накунанд.

Њикоят
Шунидам, ки бигрист султони Рум
Бари некмарде зи ањли улум,
Ки: «Поёбам аз дасти душман намонд,
Љуз ин ќалъа дар шањр бо ман намонд.
Басе љањд кардам, ки фарзанди ман
Пас аз ман бувад сарвари анљуман.
Кунун душмани бадгуњар даст ёфт,
Сари дасти мардиву љањдам битофт.
Чї тадбир созам, чї дармон кунам?
Ки аз ѓам бифарсуд љон дар танам».
Бигуфт: «Эй бародар, ѓами хеш х(в)ар,
Ки аз умр бењтар шуду бештар.
Туро ин ќадар то бимонї, бас аст,
Чу рафтї, љањон љои дигар кас аст.
Агар њушманд асту гар бехирад,
Fами ў махўр, к-ў ѓами худ хўрад.
Машаќќат наярзад љањон доштан,
Гирифтан ба шамшеру бигзоштан.
Бад-ин панљрўза иќомат маноз,
Ба андеша тадбири рафтан бисоз.
Киро донї аз хусравони Аљам,
Зи ањди Фаридуну Зањњоку Љам,
Ки бар тахту мулкаш наёмад завол,

Намонад ба љуз мулки Эзад таол.
Киро љовидон мондан уммед монд,
Чу касро набинї, ки љовид монд?!
Киро симу зар монаду ганљу мол,
Пас аз вай ба чанде шавад поймол.
В-аз он кас, ки хайре бимонад равон,
Дамодам расад рањматаш бар равон.
Бузурге, к-аз ў номи некў намонд,
Тавон гуфт бо ањли дил, к-ў намонд.
Ало, то дарахти карам парварї,
Гар уммедворї, к-аз ў бар х(в)арї.
Карам кун, ки фардо, ки девон нињанд,
Манозил ба миќдори эњсон дињанд.
Якеро, ки саъйи ќадам пештар,
Ба даргоњи Њаќ манзалат бештар.
Яке бозпас хоину шармсор,
Битарсад њаме марди нокардакор.
Бињил, то ба дандон газад пушти даст,
Танўре чунин гарму ноне набаст.
Бидонї, гањи ѓалла бардоштан,
Ки сустї бувад тухм нокоштан.

Луѓот:
Султони Рум – подшоњи Византия (Руми Шарќї)
Поёб – тобу тоќат, муќобилаву муќовимат
Љањд кардан – саъю кўшиш кардан
Даст ёфтан – ѓолиб гаштан, зафар ёфтан
Фарсудан – сустї ёфтан, нотавон гаштан
Эзад таол – Худои таоло, Худои олимартаба
Хайре равон – садаќаи љория, кори хайре, ки њамеша боќї мемонад.
Дамодам – доимї, пайдарпай, њар лањза
Ањли дил – соњибдил, огоњдил
Ало – бидон ва огоњ бош.
Девон – номаи аъмол, дафтари њисоб
Манозил – манзалат, маќому мартаба
Бозпас – бозпасанда, аќибмонда

Шунидам, ки подшоњи Рум дар назди некмарди до-
нишманде бо њасрат гиря мекард, ки: «Аз дасти душман 
тобу тоќат надорам, душман кишвари маро забт кард ва 
ѓайри њамин ќалъа чизе дар ихтиёри ман боќї намонд. 

Бисёр саъю кўшиш кардам, ки баъди ман фарзандам 
сарвари ин мамлакат бошад. 

Акнун душмани бадасл бар ману ин кишвар ѓолиб 
омад ва панљаи мардонавигу зўри маро заифу ољиз кард. 

Њоло намедонам, чї илоље созам ва ин дарди љонсўзро 
чї гуна дармоне ёбам, ки аз ѓам љони ман нотавон гашта-
аст?!»

Он некмарди донишманд чунин љавоб дод: «Эй баро-
дар, зиёд ѓамгин набош. Ту ѓами худро бихўр, ки аз умри 
азизат бењтарину бештарини он гузаштааст. 

Барои ту њамин миќдоре аз мулку сарват, ки дорї, то 
охири умрат басанда аст, чу аз ин љањон меравї, њар чї 
дорї, боќї хоњї гузошт ва моли дигарон хоњад шуд. 

Агар фарзанди ту хирадманду доно аст ё, баръакс, но-
дону бехирад, бењуда ѓами ў махўр, њатман ў ѓами худро 
хоњад хўрд.

Ин љањон он ќадар арзиш надорад, ки барои соњиб шу-
дан бар он азобу машаќќат кашї, онро бо зўри шамшер 
бигириву барои дигарон бигузорї. 

Бар ин зиндагии кўтоњ нозу ифтихор макун, бењтар он 
аст, ки бо аќлу андеша асбоби сафари љовидонаро омода 
созї. 

Аз подшоњони бузурги Аљам баргирифта аз замо-
ни Фаридуну Зањњоку Љамшед то имрўз киро медонї, ки 
подшоњиаш завол наёфт, танњо мулку подшоњии Худои та-
оло љовидонї аст. 

Киро медонї, ки баъди ин орзуи љовидон мондан-
ро дар дил бипарварад, дар њоле ки касе дар мулки дунё 
љовидонї нест.

Агар аз њар касе симу зар ва ганљинаву мол боќї бимо-

над, ба андак замоне парокандаву поймол мегардад. 
Аммо аз он кас, ки корњои хайр ва амалњои нек ба ме-

рос монад, њар лањза файзу рањмати он бар ў хоњад расид. 
Некї монанди дарёи рањмат аст, ки њамеша љорист. 

Шахси бузурге, ки аз ў номи нек боќї намонад, гуфтан 
мумкин аст, ки нишоне аз ў намонд ва бо марги ў њама ба 
фаромўшї бирафт, ки инро соњибдилон хуб медонанд.

Эй азиз, бидон ва огоњ бош, саъй кун, дарахти некиву 
лутфро парвариш бикунї, агар умед дошта бошї, ки аз ме-
ваи ширини он бањравар гардї. 

Њиммату накўкорї ба љой овар, ки рўзи њисоб ба ќадри 
лутфу эњсон ва хайру некўии худ мартаба хоњї ёфт. 

Њар кї дар ин роњ пештар саъю кўшиш кардааст, ба 
даргоњи Худованд ќадру манзалати бештар дарёфт меку-
над.

Хиёнатпешагону бадкорон дар аќиб шармандаву 
хиљил мемонанд ва он рўз мардони беамал аз фарљоми 
кори худ сахт метарсанд. 

Онњоро ба њолашон бигузор, бигзор, изњори 
пушаймонї кунанд ва афсўс бихўранд, ки имкони некўкорї 
муњайё буд, аммо некї накарданд ва фурсати мусоидро аз 
даст доданд.

Ваќте ки дар тирамоњ њосили ѓалларо љамъ мекунанд, 
хоњї донист, дар фасли кишт сустї кардан ва тухме нааф-
шондан одамро дастхолї ва њайрону парешон мегузорад».

Фоида:
Ин дунё монанди киштзор аст. Њар кї тухме бар 

он кошт, њосилашро хоњад гирифт. Саъй бояд кард, ки 
донањои асил ва сара кошта шаванд, то њосили дилхоњ ба 
даст ояд.

Њикоят
Хирадманд марде дар аќсои Шом,
Гирифт аз љањон кунљи ѓоре маќом.
Ба сабраш дар он кунљи торикљой,
Ба ганљи ќаноат фурў рафта пой.
Шунидам, ки номаш Худодўст буд,
Малаксирате одамипўст буд.
Бузургон нињоданд сар бар дараш,
Ки дарменаёмад ба дарњо сараш.
Таманно кунад орифи покбоз
Ба дарюза аз хештан тарки оз.
Чу њар соаташ нафс гўяд: «Бидењ»,
Ба хорї бигардонадаш дењ ба дењ.
Дар он марз, к-ин пири њушёр буд,
Яке марзбони ситамкор буд.
Ки њар нотавонро, ки дарёфтї,
Ба сарпанљагї панља бартофтї.
Љањонсўзу берањмату хиракуш,
Зи талхиш рўи љањоне туруш.
Гурўње бирафтанд аз он зулму ор,
Бибурданд номи бадаш дар диёр.
Гурўње бимонданд мискину реш,
Паси чарха нафрин гирифтанд пеш.
Яди зулм љойе, ки гардад дароз,
Набинї лаби мардум аз ханда боз.
Ба дидори шайх омадї гоњ-гоњ,
Худодўст бар вай накардї нигоњ.
Малик навбате гуфташ: «Эй некбахт,
Ба нафрат зи ман дармакаш рўй сахт.
Маро бо ту донї, сари дўстист,
Туро душманї бо ман аз бањри чист?
Гирифтам, ки солори кишвар наям,
Ба иззат зи дарвеш камтар наям?
Нагўям, фазилат нењам бар касе,

Чунон бош бо ман, ки бо њар касе».
Шунид ин сухан обиди њушёр,
Барошуфту гуфт: «Эй малик, њуш дор,
Вуљудат парешонии халќ аз ўст,
Надорам парешонии халќ дўст.
Ту бо он, ки ман дўстам, душманї,
Напиндорамат, дўстдори манї!
Чаро дўст дорам ба ботил манат,
Чу донам, ки дорад Худо душманат?!
Мадењ бўса бар дасти ман дўствор,
Бирав, дўстдорони ман дўст дор.
Худодўстро гар бидарранд пўст,
Нахоњад шудан душмани дўст дўст.
Аљаб дорам аз хоби он сангдил,
Ки халќе бихусбанд аз ў тангдил».

Луѓот:
Аќсои Шом – љойњои дурдасти Шом, дуртарин гўшањои Шом
Малаксират – фариштахислат, фариштахў
Дарюза – гадої
Оз – њирс, баднафсї
Марз – кишвар, вилоят
Марзбон – сарњадбон, дар ин њикоят ба маънои сарвари кишвар.
Сарпанљагї – зўру ситам
Чарха – чархи ресандагї
Яди зулм – дасти зулму ситам
Сари дўстї – нияти дўстї, маќсади дўстї
Гирифтан – фарз кардан, пиндоштан
Фазилат нињодан – афзал донистан, бењтар шуморидан
Њуш дор – њушёр бош, таваљљуњ бикун.
Хиракуш – золим, ситамгар

Марди хирадманде дар яке аз гўшањои дурдасти Шом 
ѓореро маскан гирифта буд. 

Вай аз сабр дар он кунљи торик бењтарин ганљинаро 
дарёфта буд, ки он ганљи ќаноат аст. 

Шунидам, ки он мард «Худодўст» ном дошт. Гумон 

мекардї, ки фариштаест дар сурати одамизод.
Бузургону бузургзодагони зиёде иродат ба даргоњи ў 

доштанд ва ба зиёраташ меомаданд. Сабаб он буд, ки ў са-
бру ќаноат ихтиёр карда, њаргиз ба даргоњи касе бо талабу 
хоњише намерафт. Орифони покдил барои шикастани њирс 
ва маѓлуб кардани деви нафс гадоиро пеш мегиранд, то ки 
аз хушомаду тамаллуќ дур бошанд. 

Њар лањзае, ки ин нафси саркаш онњоро тангдил созад 
ва гўяд, ки «чизе бидењ», орифони покдил ўро дењ ба дењу 
иќлим ба иќлим саргашта месозанд, то ки аз тамаъљўї пу-
шаймон гардад.

Дар он вилояте, ки он пири равшандил зиндагї мекард, 
њокиме золим њукмфармої дошт, ки агар инсони нотавону 
бечораро дучор мешуд, ба зўру ситам ва нољавонмардиву 
зулм ўро хонахароб мекард.

Он њоким ба он андоза љањонсўзиву берањмї ва 
бегуноњкушї мекард, ки аз бедодгарии ў ањли љањон ба 
танг омада буданд. 

Бахше аз ањли он диёр аз бисёрии љабру ситам, бахше 
дигар аз рўи ору номус он вилоятро тарк карда, бадномию 
бадкорињои он золимро ба диёрњои дигар мебурданд.

Гурўњи дигар, ки тавони сафар надоштанд, бо афто-
дагиву дили реш-реш дар ватани худ бозмемонданд ва дар 
паси чархњои ресандагии хеш нолаву фиѓонкунон ўро наф-
рин мекарданд. 

Дар њар љое, ки дасти зулму ситам пурзўр шуд, шодию 
нишот аз байн меравад ва лабњои мардум ба табассум боз 
намешавад.

Он њокими золим гоњ-гоње ба зиёрати Худодўст мео-
мад ва эњтироми худро ба ин шайхи покдил арз мекард, 
аммо Худодўст бар ў илтифоте надошт.

Боре он њоким ба Худодўст гуфт: «Эй шайхи босао-
дат, ту бо номењрубонї ва нафрат рўятро аз ман бозмагар-
дон. Медонї, ки ман туро сидќан дўст медорам ва иродат 

дорам, чаро ту аз ман рўй гардондаї, аз бањри чї бо ман 
душманї дорї?! 

Фарз кардем, ки ман њокими кишвар нестам, лекин чаро 
иззату эњтироми як дарвеши бечорањолро надорам. Ту бо дар-
вешон мењрубон њастї, аммо аз вуљуди ман нороњат мегардї!

Ман хоњони он нестам, ки маро аз дигарон бењтару бо-
лотар гузорї, танњо як илтимос дорам, бо ман њам мисли 
дигарон муомилаи хуш дошта бошї».

Он обиди њушёр чун ин суханњоро шунид, ошуфтањол 
шуд ва гуфт: «Эй малик, њушёр ва огоњ бош, ки вуљуди 
ту боиси парешонї ва ѓаму кулфати мардумон аст, ман 
парешонњолї ва ноумедии одамонро хоњон нестам. 

Ту бо онњое, ки дўсти ман њастанд, душманї дорї, мо-
дом ки бо дўстони ман душманї дорї, њаргиз гумон наме-
равад, ки дўстдори ман бошї!

Чаро бењуда дўст дорам ва бо чашми мењр сўят нигоњ ку-
нам, ман хуб медонам, ки Худо золимонро дўст намедорад. 

Њамчу дўсти мухлис ба дастони ман бўса мадењ, бењтар 
он аст, ки дўстони маро дўст дорї ва бар онњо рањму 
шафќат намої.

Худодўстро њар ќадар ранљу азият кунанд ва њатто 
пўсти ўро аз танаш берун њам оранд, њаргиз дўстдори душ-
мани дўсти худ нахоњад шуд.

Ман дар тааљљуб њастам, ки ин берањмони сангдил чї 
гуна метавонанд бо роњат хоб кунанд, дар њоле ки халќи 
бисёре аз дасти онњо ѓамзадаву тангдил њастанд».

Фоида:
Ба хотири манфиати шахсї дўстони худро фаромўш 

кардан ва аз ѓаму кулфати онњо парво надоштан нишо-
ни љавонмардї нест. Fайр аз душмани ошкоро душманони 
дўстонат ва дўстони душманонат њам бо ту дўст нахоњанд шуд. 

Њикоят
Чунон ќањтсоле шуд андар Димишќ,
Ки ёрон фаромўш карданд ишќ.
Чунон осмон бар замин шуд бахил,
Ки лаб тар накарданд заръу нахил.
Бихўшид сарчашмањои ќадим,
Намонд об љуз оби чашми ятим.
Набудї ба љуз оњи бевазане,
Агар баршудї дуде аз равзане.
Чу дарвеш бебарг дидам дарахт,
Ќавибозувон сусту дармонда сахт.
На дар кўњ сабзї, на дар боѓ шах,
Малах бўстон хўрда, мардум малах.
Дар он њол пеш омадам дўсте,
Аз ў монда бар устухон пўсте.
В-агарчи ба мукнат ќавињол буд,
Худованди љоњу зару мол буд.
Бад-ў гуфтам: «Эй ёри покизахўй,
Чї дармондагї пешат омад, бигўй».
Биѓуррид бар ман, ки: «Аќлат куљост,
Чу дониву пурсї, суолат хатост?!
Набинї, ки сахтї ба ѓоят расид,
Машаќќат ба њадди нињоят расид.
На борон њамеояд аз осмон,
На бармеравад дуди фарёдхон».
Бад-ў гуфтам: «Охир, туро бок нест,
Кушад зањр љойе, ки тарёк нест.
Гар аз нестї дигаре шуд њалок,
Туро њаст, батро зи тўфон чї бок?»
Нигањ кард ранљида дар ман фаќењ,
Нигањ кардани олим андар сафењ,
Ки: «Мард арчи бар соњил аст, эй рафиќ,
Наёсояду дўстонаш ѓариќ.
Ман аз бенавої наям рўйзард,

Fами бенавоён рухам зард кард.
Нахоњад, ки бинад хирадманд реш
На бар узви мардум, на бар узви хеш.
Яке аввал аз тандурустон манам,
Ки реше бубинам, биларзад танам.
Мунаѓѓас бувад айши он тандуруст,
Ки бошад ба пањлуи бемори суст.
Чу бинам, ки дарвеши мискин нах(в)ард,
Ба ком андарам луќма зањр асту дард.
Якеро ба зиндон дараш дўстон,
Куљо монадаш айш дар бўстон?!

Луѓот:
Ќањт – хушксол, ноёбии ѓалла, гуруснагї
Димишќ – номи шањр, пойтахти Сурия
Заръ – зироат, кишт
Нахил – дарахти хурмо
Бихўшид – хушк шуд, бихушкид
Бебарг – мискин, тињидаст, дастхолї
Шах – шохаи дарахт
Мукнат – боигарї, сарват, молу мулк
Худованд – соњиб, молик
Тарёк – позањр, доруи зидди зањр
Бат – мурѓобї
Фаќењ – олим, донишманди фиќњ
Реш – љароњат, захм
Мунаѓѓас – хира, ногувор

Соле дар Димишќ ќањтї омад ва мардум чунон дар азо-
бу машаќќат гирифтор шуданд, ки њатто ишќу мењрубонї 
ва бо њам салом карданро аз ёд бароварданд.

Осмон дар нисбати замин бахилї карда, бороне намео-
вард. Киштзорњову дарахтон аз беобї пажмурда мегаштанд. 

Чашмањое, ки дар ин иќлим буд, хушк шуданд ва танњо 
обе, ки боќї монд, оби чашми ятимон буд. 

Мардум чизе надоштанд, ки дар оташдони худ бипа-
занд, дуде, ки аз равзани хонањо берун мешуд, дуди оддї 

набуд, он дуди оњи бевазанњову ятимон буд.
Дарахтон њам монанди дарвешони мискин бенавову 

дастхолї (яъне бемева) буданд, аз ноилољї пањлавонони 
ќавидаст низ сусту дармонда гардиданд. 

На дар кўњ сабзае мерўид, на дар боѓ шохае гул ме-
кард, киштзорњоро малах хўрда буд ва мардуми бечора аз 
ноилољї малах мехўрданд.

Дар чунин вазъи фољиабор яке аз дўстони деринаам 
пеши ман омад. Дидам, ки аз бењолї пўсти ў бар устухо-
наш часпидааст. 

Медонистам, ки ў сарватманд ва соњиби маќому 
мансаб ва молу мулки бисёр аст. Ба ў гуфтам: «Эй дўсти 
покизаахлоќ, бар сари ту чї мушкилї омад, ки бар ин њол 
афтодаї, сабабашро бар ман бигўй?!». 

Ў бо норозигї бар ман бигуфт: «Аќли ту куљо шуд, на-
ход ин вазъи кишварро дидаю дониста чунин саволе дињї, 
ваќте худ медониву мепурсї, бидон, ки чунин савол пеш 
овардан кори оќилон нест! Намебинї, сахтию машаќќат 
ба дараљаи олии худ расид, ки бештар аз он тасаввурно-
шуданист. 

На аз осмон бороне меояд, на оњи дили бечорагон бар 
осмон мерасад». 

Ба ў гуфтам: «Охир, аз ин њама азобу сахтї тарсе ба-
рои ту нест, зањр одамонеро мекушад, ки позањре надошта 
бошанд. 

Дигарон аз нестиву гуруснагї њалок мешаванд, ту, ки 
доро мебошї, чї тарсе дорї, чунонки њар ќадар борону 
тўфон зиёд гардад, мурѓобї аз он биме надорад».

Он марди донишманд бар ман бо хотири ранљида 
нигоњ кард, нигоњи ў ба гунае буд, ки шахси олим бо 
тааљљуб ба марди аблању нодоне чашм медўзад. 

Баъд гуфт: «Эй рафиќи азиз, марди асил њамон аст, ки 
агарчи дар соњил оромиш дорад, аз дидани дўстони худ, ки 
ѓарќ мешаванд, набояд бепарво бошад.

Ман аз камбаѓалию бечорагї чунин харобу лоѓар ва 
рўйзард нагаштаам, балки ѓаму ташвиши ятимону бенаво-
ён ранги рўи маро зард кардааст.

Инсони хирадманд он аст, ки захму љароњатеро, ки 
бар худ раво намедорад, бар тани дигарон низ писандида 
надонад.

Яке аз он тандурустон ман њастам, ки чун захмеро бар 
љисми касе ё дили бенавое мебинам, танам аз ѓаму ѓусса ба 
ларза медарояд. 

Айши он инсони тандурусте, ки дар пањлуи ў бемори 
сусту заиф оњу нола мекунад, њамеша хираву ногувор аст.

Ваќте мебинам, ки дарвешони мискин луќмаи ноне ба-
рои хўрдан надоранд, луќмаи таоме, ки ба дањон андохта-
ам, монанди зањр ва дард талху љонкоњ мегардад. 

Он якеро, ки дўстонаш дар зиндон њастанд, орзую 
њаваси айшу ишрат дар боѓу бўстон боќї нахоњад монд».

Фоида:
Инсонњои рўи замин, чи бечораю чи сарватманд, аз 

як падару модар њастанд, њама одамизода мебошанд. Пас, 
инсони комил он аст, ки аз ѓаму кулфати дигарон бепарво 
набошад, њамдилї ва њамдардиро бо ятимону бечорагон 
њаргиз фаромўш насозад.

Њикоят
Шабе дуди халќ оташе барфурўхт,
Шунидам, ки Баѓдод ниме бисўхт.
Яке шукр гуфт андар он хоку дуд,
Ки: «Дўкони моро газанде набуд».
Љањондидае гуфташ: «Эй булњавас,
Туро худ ѓами хештан буду бас.
Писандї, ки шањре бисўзад ба нор,
Агарчи сароят бувад бар канор».

Ба љуз сангдил нокунад меъда танг,
Чу бинад касон бар шикам баста санг.
Тавонгар худ он луќма чун мехўрад,
Чу бинад, ки дарвеш хун мехўрад?!
Магў, тандуруст аст ранљурдор,
Ки мепечад аз ѓусса ранљурвор.
Тунукдил, чу ёрон ба манзил расанд,
Нахусбад, ки вомондагон аз пасанд.
Дили подшоњон шавад боркаш,
Чу бинанд дар гил хари хоркаш.
Агар дар сарои саодат кас аст,
Зи гуфтори Саъдї-ш њарфе бас аст.
Њаминат басандаст, агар бишнавї,
Ки гар хор корї, суман надравї.

Луѓот:
Дуди халќ – яъне дуди оњи халќ
Газанд – зарар, зиён
Нор – оташ, аланга
Ранљурдор – бемордор, нигањбини бемор
Тунукдил – нармдил, њассос
Боркаш – андўњгин, кашандаи бори ѓам

Шабе дар Баѓдод сўхтор ба амал омад. Он сўхтори 
оддї набуд, оташсўзие буд, ки он аз дуди дили мардуми 
мазлум афрўхта гардид, яъне мардум аз зулм ба дод омада 
буданд ва он шаб ними Баѓдод бисўхт.

Марде бар он дуду оташ нигоњ мекарду шукр мегуфт, ки 
бар дўкони ў зарар нарасидааст ва аз офат эмин мондааст.

Марди љањондидае ўро сарзаниш кард ва гуфт: «Эй 
њаваспарвар, ту дар ѓами дўкони худ ва осоиши хештан њастї, 
барои ту писандида аст, ки тамоми шањр дар оташ сўхта, 
манзили ту дар канор бимонад ва зараре бар он нарасад.

Мардуми бечораву бенаво аз нињояти гуруснагї ба 
шиками худ санг бастаанд, аммо сангдилони танапарвар 
меъдаро аз таом пур кардаанд.

Сарватмандони фориѓдил чї гуна таом мехўранд ва 
луќма аз гулўяшон мегузарад, дар њоле ки дарвешони бе-
наво аз ѓаму ѓусса хуни дил мехўранд.

Нигоњбони беморро солиму тандуруст гумон макун, 
ки ў њам баробари бемор аз ѓаму дард ба худ мепечад.

Њарчанд ёру дўстони марди мењрубону нармдил кайњо 
ба манзили худ расидаанд, ўро хоб намебарад, зеро медо-
над, ки њоло дар пас аќибмондагоне њастанд, ки бояд ба 
манзил расанд.

Ваќте хоркаши бечораро афтодаву забун мебинанд, 
дили подшоњони рањмдилу рањмпарвар аз ѓаму андўњ лаб-
рез мешавад.

Агар дар ин манзили босаодат каси соњибдиле њаст, 
барои ў як ишорати зарифона ва як сухане аз гуфтањои 
Саъдї кифоя аст, ки панд бигирад.

Суханњои маро агар бо гўши дил бишнавї, барои ту 
њамин панди ман басанда аст:

«Агар хор бикорї, бар ивази он гул нахоњї чид».

Фоида:
Ин љањон монанди киштиест дар уќёнуси бузург, ки 

њамаи мардумон дар дохили он њастанд, агар офате ра-
сид, бар њама таъсир хоњад гузошт. Агар дар ислоњи он 
накўшад, оќибат ин киштї дар сўхтор ё офати дигар нобуд 
мешавад. Пас, дар анљоми корњои нек кўшо бояд буд, ки 
файзаш ба њамагон бирасад.

Њикоят
Њикоят кунанд аз яке некмард,
Ки икроми Њаљљољи Юсуф накард.
Ба сарњанги девон нигањ кард тез,
Ки натъаш бияндозу регаш бирез.
Чу њуљљат намонад љафољўйро,
Ба пархош дарњам кашад рўйро.

барои мутолиаи бештар ба сомонаи https://bikhon.tj/ муроҷиат намоед



53

Бихандиду бигрист марди Худой,
Аљаб дошт сангиндили тирарой.
Чу дидаш, ки хандиду дигар гирист,
Бипурсид, к-: «Ин хандаву гиря чист?»
Бигуфто: «Њамегирям аз рўзгор,
Ки тифлони бечора дорам чањор.
Њамехандам аз лутфи Яздони пок,
Ки мазлум рафтам, на золим ба хок».
Писар гуфташ: «Эй номвар шањриёр,
Яке даст аз ин марди сўфї бидор.
Ки халќе бар ў рўй доранду пушт,
На рой аст халќе ба якбор кушт.
Бузургиву афву карам пеша кун,
Зи хурдону атфолаш андеша кун».
Шунидам, ки нашниду хунаш бирехт,
Зи фармони довар кї донад гурехт?!
Бузурге дар он фикрат он шаб бихуфт.
Ба хоб андараш диду пурсиду гуфт:
«Даме беш бар ман сиёсат наронд,
Уќубат бар ў то ќиёмат бимонд.
Нахуфтаст мазлум, аз оњаш битарс,
Зи дуди дили субњгоњаш битарс.
Натарсї, ки покандаруне шабе,
Барорад зи сўзи љигар «ё Раб»-е.
На иблис бад карду некї надид,
Бари пок н-ояд зи тухми палид.

Луѓот:
Њаљљољ ибни Юсуф – њокими Арабистону Ироќ дар давраи Ума-

виён, ки соли 95 њиљрї вафот кардааст ва дар зулм машњур аст.
Сарњанг – сардори аскарони дарбор
Натъ – палоси чармин, ки дар рўи он рег пошида, баъд 

гунањкоронро ќатл мекарданд, суфраи ќатл.
Њуљљат – далел, санад
Пархош – љанг, ќањру ситеза

Сиёсат рондан – азобу шиканља кардан, љазо додан
«Ё Раб» – эй Худо (ба фарёдам бирас!)
Бари пок – меваи тару тоза

Њикоят мекунанд, ки марди некному накўкоре иззату 
икроми Њаљљољ ибни Юсуфро, ки њокими Баѓдод буд, ба 
љой наовард.

Аз ин рафтори ў Њаљљољ ибни Юсуф нохушнуд шуд ва 
ба сардори аскарони дарбор фармон дод, ки палоси махсу-
си љаллодиро боз карда, рўи он рег бирезанд ва он марди 
бегуноњро ќатл намоянд.

Одами золиму љафокор агарчи њеч њуљљату далеле ба-
рои шиканљаи одамон дар ихтиёр надорад, бо ќањру ситеза 
ва љангљўї аз адолат рўй мегардонад.

Он марди Худо аз ин фармони бедодгаронаи Њаљљољ 
ибни Юсуф ошуфтаву ѓамгин шуд ва дар оѓоз аз чашмо-
наш ашк рехт, баъд бо табассум сар боло кард. Он њокими 
сангдили камхирад аз ин рафтори ў ба тааљљуб омад.

Чун нигоњ кард, ки он марди некном мегиряду механ-
дад, пурсид: «Сабаби хандаву гиряи ту дар чист?»

Гуфт: «Ман аз ин зиндагии фољиабор мегирям, ки 
чањор тифли бечораи ман ятим хоњанд монд.

Хандаи ман аз боиси он аст, ки золим нестам ва ба 
бистари хок њамчун љабрдида меравам, на њамчун золиму 
ќотил».

Писари Њаљљољ гуфт: «Эй подшоњи номвар, инсоф 
пеш гир ва аз ќатли ин марди бегуноњ даст бикаш.

Мардуми бисёре бар ў ихлосу иродат доранд ва ўро 
пуштибонї мекунанд, кори оќилон набошад, ки мардуми 
зиёдро ба ѓаму ѓусса гирифтор созанд.

Бузургвориву бахшиш ва лутфу мењрубонї пеш гир ва 
аз фарзандони хурдсоли ў андеша бикун».

Вале Њаљљољ ин суханонро гўш накард ва хуни он 
бегуноњро бирехт, аммо бар сари худ гуноњи азиме харид. 

Кист, ки аз њукми илоњї бо гурез халосї ёбад?!
Бузургмарде бо ин фикру андеша он марди некро дар 

хоб дид ва аз ў бипурсид ки: «Њоли ту чї гуна аст?» 
Гуфт: «Њаљљољ ибни Юсуф њамагї чанд лањза маро 

азобу шиканља кард ва бо зўриву зулм фармони худро 
амалї сохт, аммо азобу уќубат барои ў то ќиёмат боќї 
хоњанд монд.

Мардум аз љабру зулми ту натавонистааст, ки бихобад 
ва осудагї дарёбад, аз оњи бечорагон битарс ва аз нолањои 
љонсўзи субњгоњии онњо барњазар бош!

Оё наметарсї, ки марди солењу покдил дар дили шаб 
аз љону љигар оње бикашад ва бигўяд: «Эй Худои бузург, ту 
ба фарёди ман бирас!»

Оё иблис набуд, ки бадкорї пеш гирифт ва бар ивази 
он њаргиз некие надид. Касе надидааст, ки аз тухмаи да-
рахти бадбўй меваи тару тоза ба самар расад».

Фоида:
Умри зулм кўтоњ аст, аммо барои золим бадномии 

љовидонї меорад ва меваи талхи зулмро золимон ва фар-
зандони онњо хоњанд чашид. Золимонро бењтар аст, аз от-
аши оњу нолаи бечорагон битарсанд, то хирмани умрашон 
насўзад.

Њикоят
Яке панд медод фарзандро:
«Нигањ дор панди хирадмандро.
Макун љавр бар хурдакон, эй писар,
Ки як рўзат афтад бузурге ба сар.
Наметарсї, эй гургаки камхирад,
Ки рўзе палангет барњам дарад.
Ба хурдї дарам зўри сарпанља буд,
Дили зердастон зи ман ранља буд.

Бихўрдам яке мушти зўроварон,
Накардам дигар зўр бар лоѓарон.
Ало, то ба ѓафлат нахуфтї, ки навм
Њаром аст бар чашми солори ќавм.
Fами зердастон бихўр, зинњор,
Битарс аз забардастии рўзгор.
Насињат, ки холї бувад аз ѓараз,
Чу доруи талх аст дафъи мараз».

Луѓот:
Нигањ дор – дар хотир нигоњ дор, ба ёди худ бисупор.
Хурдакон – хурдон ва заифон
Ба хурдї дарам – дар хурдиам
Ранља – ранљдида, озурда
Нахуфтї – нахуспї, нахобї
Навм – хоб
Солори ќавм – сардори халќ, пешво
Дафъи мараз – дур кардани беморї, илољи дард

Шахсе фарзанди худро насињат мекард, ки: «Панду ан-
дарзи хирадмандонро њамеша дар ёдат нигоњ дор ва аз рўи 
фармудаи онњо амал бикун.

Бар онњое, ки аз ту хурду заиф њастанд, њаргиз љабру 
ситам накун, ки як рўзе ба дасти бузургу ќавитаре аз худат 
гирифтор хоњї омад.

Эй гургаки камхирад, оё аз он наметарсї, ки рўзе ба 
чанголи паланге биафтї ва он паланг туро пора-пора гар-
донад?!

Дар љавонї бозувони ќавию зўр доштам ва зердасто-
намро ранљу озор медодам.

Рўзе ба дасти зўрмандони тавоно гирифтор шудам ва 
мушти обдоре аз онњо хўрдам, баъди он тавба кардам, ки 
заифонро озор намедињам.

Эй азиз, дар хоби ѓафлат намонї, њушёр бош, ки хоби 
ѓафлат бар ту, ки сарвари ќавм њастї, њаром аст!

Fами зердастону тобеони худро бихўр ва аз забарда-
стии рўзгор ѓофил набош, ки ин рўзгори дерина нафарони 
зиёдеро дар имтињони душвори худ сарафкандаву шарм-
сор кардааст.

Ин суханон насињати холисонае бар туст, бидон, ки 
насињати беѓаразона одатан талх аст, аммо бисёр фоида-
бахш хоњад буд, мисли он ки доруи талх беморро илољ ме-
кунад ва дардро аз љисми ў дур месозад».

Фоида:
Зўру ќудрати љавонї ва молу мансаб чашми аќли 

инсонњоро хира месозад ва дар озору ситами дигарон 
гуноње намебинанд ва гоњо худро бар ин гуна рафтори 
нописандида њаќдор медонанд. Аммо ваќте дар чанго-
ли паланги рўзгор ољизу нотавон мемонанд, баъд изњори 
пушаймонї мекунанд. Аќлу хирадро дар њама њол пешвои 
худ бояд кард, махсусан дар замоне, ки ќудрату тавоної ва 
зўри љавонї мехоњад аќлро тобеи худ бисозад, онњоро ба 
итоати аќл бояд даровард.

Њикоят
Ќизиларслон ќалъае сахт дошт,
Ки гардан ба Алванд бармефарошт.
На андеша аз кас, на њољат ба њеч
Чу зулфи арўсон рањаш печ-печ.
Чунон нодир афтода дар равзае,
Ки бар лољувардитабаќ байзае.
Шунидам, ки марде муборакњузур,
Ба наздики шоњ омад аз роњи дур.
Њаќоиќшиносе, љањондидае,
Њунарманде, офоќгардидае.
Бузурге, забоноваре, кордон,
Њакиме, сухангўйи бисёрдон.

барои мутолиаи бештар ба сомонаи https://bikhon.tj/ муроҷиат намоед



58

Ќизил гуфт: «Чандин, ки гардидаї,
Чунин љои мањкам дигар дидаї?»
Бихандид, к-: «Ин ќалъае хуррам аст,
Валекин напиндорамаш, мањкам аст.
На пеш аз ту гарданкашон доштанд,
Даме чанд буданду бигзоштанд.
На баъд аз ту шоњони дигар баранд,
Дарахти умеди туро бар х(в)аранд.
Зи даврони мулки падар ёд кун,
Дил аз банди андеша озод кун.
Чунон рўзгораш ба кунље нишонд,
Ки бар як пашизаш тасарруф намонд.
Чу навмед монд аз њама чизу кас,
Умедаш ба фазли Худо монду бас».
Бари марди њушёр дунё хас аст,
Ки њар муддате љои дигар кас аст.

Луѓот:
Ќизиларслон – подшоњи Озарбойљон, ки солњои 1185-1191 

њукмронї кардааст.
Алванд – номи кўње дар Њамадон
Равза – боѓ, гулистон
Лољувардитабаќ – табаќи лољувардї, киноя аз осмон
Байза – тухм
Муборакњузур – некќадам, муборакрў, муборакќадам
Офоќгардида – љањонгашта
Гарданкашон – ќудратмандон, тавонмандон
Пашиз – пули сиёњи камбањо

Шоњ Ќизиларслон ќалъаи мустањкаму баланде дошт, 
ки монанди кўњи Алванд ба осмон сар кашида буд.

Ањли он ќалъаро на тарсу андеша љой дошт, на њољат 
ба чизе доштанд, зеро роњи баромад бар он ќалъа печдар-
печ ва басо мушкил буд.

Он ќалъа дар боѓе беназир, ки андар баландии кўњ 
сабз карда буданд, монанди тухми тиллоие дар табаќи 

лољувардї медурахшид.
Шунидам, ки марди муборакрўе аз роњи дур ба назди 

Ќизиларслон омад.
Он марди мусофир инсоне њаќиќатшинос, гарму сар-

ди зиндагиро дида, њунарманд, љањонгашта, порсову 
парњезгор, хушбаён, кордон ва њакиму сухансанљу дониш-
вар буд.

Ќизиларслон бар он марди мусофир гуфт: «Эй њаким, 
ту, ки дар кишварњои гуногуни дунё зиндагї ба сар бурдаї 
ва љойњои зиёдеро дар сафарњои худ тамошо кардаї, оё мо-
нанди ќалъаи ман љое чунин мањкаму устуворро дидаї?!»

Он мард табассум кард ва гуфт: «Оре, ин ќалъаи ту зе-
бову хуррам аст, аммо гумон надорам, ки мањкам бошад.

Оё пеш аз ту шоњону ќудратмандони дигар соњиби ин 
ќалъа ё ќалъањои мисли ин набуданд, ки фурсати муайяне 
соњиби ќалъањо буданд, баъд бигзоштанду аз љањон раф-
танд?!

Оё чунин нест, ки баъди ту шоњони дигар ин ќалъаро 
соњиб мешаванд ва мевањои дарахти орзуву умеди туро 
онњо мехўранд?!

Даврони подшоњии падаратро ба ёд дор ва аз он панд 
гир ва дилатро аз андешањои фиребанда озод бикун!

Гардиши рўзгор падаратро хору нотавон гардонида, 
дар кунље љойгир сохт ва ончунон бечораву мискин шуд, 
ки як пули сиёње дар ихтиёр надошт».

Дар он њолат, ки аз њама чиз ва аз њама кас ноумед 
гардид, рў ба фазли Худо овард ва танњо ба лутфу рањмати 
Ў умед дошт.

Ин дунё дар назди марди оќилу доно монанди хас 
беќадр аст, чунки он бо касе вафо накард ва дар андак муд-
дате љои касони дигар хоњад шуд.

Фоида:
Гардиши рўзгор чорасози кори њамаи мардумон аст ва 

имкон надорад, ки дар баландтарин ва мустањкамтарини 
ќалъањо низ аз њукми он дар амон бимонї. Бењтар он аст, 
барои худ ќалъае аз некиву парњезгорї ва њикмату маъри-
фат бисозї.

Њикоят
Яке муштзан бахти рўзї надошт,
На асбоби шомаш муњайё, на чошт.
Зи љаври шикам гил кашидї ба пушт,
Ки рўзї муњол аст хўрдан ба мушт.
Мудом аз парешонии рўзгор
Дилаш пур зи њасрат, танаш сўгвор.
Гањаш љанг бо олами хиракуш,
Гањ аз бахти шўрида рўяш туруш.
Гањ аз дидани айши ширини халќ
Фурў мешудї оби талхаш ба њалќ.
Гањ аз кори ошуфта бигристї,
Ки «Кас дид аз ин талхтар зисте?
Касон шањд нўшанду мурѓу бара,
Маро рўи нон менабинад тара.
Гар инсоф пурсї, на некўст ин,
Барањна ману гурбаро пўстин.
Чї будї, ки поям дар ин кори гил
Ба ганље фурў рафтї аз коми дил?!
Магар рўзгоре њавас рондаме,
Зи худ гарди мењнат барафшондаме».
Шунидам, ки рўи замин мешикофт,
Изоми занахдони пўсида ёфт.
Ба хок андараш иќд бигсехта,
Гуњарњои дандон фурў рехта.
Дањон бе забон панд мегуфту роз,
Ки: «Эй хоља, бо бенавої бисоз!
На ин аст њоли дањон зери гил,
Шакархўрда ангор ё хуни дил.

Fам аз гардиши рўзгорон мадор,
Ки бе мо бигардад басе рўзгор».
Њамон лањза, к-ин хотираш рўй дод,
Fам аз хотираш рахт як сў нињод.
Ки: «Эй нафси бе рою тадбиру њуш,
Бикаш бори тимору худро макуш.
Агар бандае бор бар сар барад
В-агар сар ба ављи фалак барбарад.
Дар он дам, ки њолаш дигаргун шавад,
Ба марг аз сараш њар ду берун шавад.
Fаму шодмонї намонад, валек
Љазои амал монаду номи нек.
Карам пой дорад, на дайњиму тахт,
Бидењ, к-аз ту ин монад, эй некбахт.
Макун такя бар мулку љоњу њашам,
Ки пеш аз ту будасту баъд аз ту њам.
Худованди давлат ѓами дин х(в)арад,
Ки дунё ба њар њол мебигзарад.
Нахоњї, ки мулкат биёяд ба њам,
Fами мулку дин хўрд бояд ба њам».
Зар афшон, чу дунё бихоњї гузошт,
Ки Саъдї дур(р) афшонд, агар зар надошт.

Луѓот:
Муштзан – касе, ки дар љанги муштзанї ва гўштин моњир аст.
Бахти рўзї надоштан – иќбол надоштан дар ризќу рўзї
Асбоби шому чошт – ѓизои шом ва чоштгоњї
Хиракуш – он ки бе сабаб мекушад, куштани нораво
Зист – зиндагї
Тара – сабзавоти хўрокї, навъе аз кабудї, ки бо нон мехўранд.
Чї будї – чї мешуд, агар…
Изоми занахдон – косахонаи сар
Иќд – асосан риштаи марворид, ин љо ба маънои шаддаи дандон
Бисоз – созиш кун, ќаноат пеш гир
Хотир – фикру андеша

Як сў нињодан – берун шудан, канора гузоштан
Бори тимор кашидан – дар ѓаму андўњ сабр кардан
Пой дорад – пойдор мемонад
Дайњим – тољ
Њашам – хидматгорон, чокарон
Худованди давлат – соњибдавлати некбахт
Ба њам омадан – ошуфтаву парешон шудан
Афшондан – пошидан, парешон кардан

Љавоне буд дар муштзанию гўштин моњир, аммо 
камиќболу бахтбаргашта, ки дар ризќу рўзї тангдастї ме-
кашид ва хўроки рўзонаро ба азоб ба даст меовард.

Аз љаври шикам маљбур мешуд, дар тахтапушти худ 
хоку лой кашонад ва бо зўри бозувон бо сахтї касби рўзї 
мекард.

Њамеша аз парешонрўзгорї ва баргаштабахтии худ 
дилаш пури њасрат мешуд ва вуљудашро ѓаму гусса фаро 
мегирифт.

Гоње аз зиндагии сахт бо ин дунёи бењудакуш љанг ме-
кард ва гоње аз тангии маишат ва бахти бади худ менолид.

Гоње аз тамошои айшу ишрат ва зиндагии ширини 
мардум бо њасрат таоми камбаѓалонаи худро бо азоб фурў 
медод.

Гоње аз парешонии кору рўзгори худ ашк мерехт ва бар 
худ мегуфт, ки оё касе зиндагии талхтар аз инро дидааст?!

Касони дигар асалу нўшобањои ширин менўшанд ва 
мурѓу гўшти барра мехўранд, аммо ман лоаќал нонхўрише 
аз сабзавот надорам, ки бо нон бихўрам.

Агар инсоф талабї, оё ин аз рўи адолат аст, ки ман 
љомае надорам, ки бипўшам, аммо гурбаи бекасукўй 
пўстине гарм ба тан кардааст?!

Чї мешуд, агар дар ин гилкорї пойи ман ба ганљинае 
фурў мерафт, ки зиндагї ба коми дил мекардам.

Он гоњ чанд муддат бо хушнудию њавас зиндагї ме-
кардам ва гарди ѓаму ѓуссаву азобро аз худ меафшондам».

Шунидам, ки рўзе бо маќсади гилкории худ заминро 
бо каланд меканд. Ногањон косахонаи сареро, ки пўсида 
буд, ёфт.

Нигоњ кард, ки шаддаи дандонњо аз њам рехтаву паре-
шон шудаанд.

Агарчи он косахонаи сар забон надошт, ба ў панд ме-
дод, ки: «Шукр ба љо овар ва аз камбаѓалии худ нороњат 
набош.

Њоли дањон дар зери хок чунин аст, ки ту мебинї, аз 
куљо донї, ки он шакар хўрдааст ё хуни дил (ѓаму ѓусса).

Ту ѓами ин рўзгори гардандаро махўр, ки бе мо њам он 
хоњад гашту гузашт.

Њамон лањзае, ки ин фикру андеша дар вуљуди ў роњ 
ёфт, ѓаму ѓусса ўро тарк кард.

Эй нафси фитнаангез, ки аќлу тадбиру њушмандї бар 
ту бегона аст, панд бигир, бењтар, ки дар зери бори ѓам 
сабр кунї, ба хотири айшу нўш соњибатро хору забун ма-
гардон.

Агар инсон сахтии зиндагиро тањаммулкунон боркашї 
кунад ё аз давлатмандї сар ба ављи фалак кашад (яъне хоњ 
мискину ѓамзада, хоњ сарватманду шодмон бошад) дар он 
лањзае, ки њолаш дигаргун гашта, ба остонаи марг расад, 
аз хотири њар ду њам берун хоњад шуд, ки чї њоле доштанд.

Чи ѓам, чи шодї љовидона нест, он чи љовидон мемо-
над, мукофоти амал ва номи нек аст.

Саховату љавонмардї пойдор хоњад монд, аммо тољу 
тахт љовидонї нест.

Аз молу мулк ва хидматгорони бисёру мансаби худ 
нозу ифтихор накун, бар инњо такя кардан хатост, зеро ин 
њама пеш аз ту вуљуд доштанд ва баъди ту низ хоњанд монд.

Соњибдавлатони некбахт ѓами маърифату динро 
мехўранд, онњо медонанд, ки њар чї дар ин дунёст, зуд 
хоњад гузашт.

Агар нахоњї, ки мулки ту барњам хўрдаву парешон на-

гардад, ѓами мулк ва ѓами динро якљоя бихўр».
Молу зари худро ба дўстону бечорагон нисор кун, чу 

медонї, ки онњоро бо худ нахоњї бурд ва ин љо хоњї гу-
зошт, Саъдї (дуруд ба љони поки ў бод!), ки зар надошт, 
дурдонањои суханро нисор кард.

Фоида:
Рўзгори инсонї ѓаму шодї, тангдастию сарватмандї, 

нокомию комёбиро канори њамдигар парвариш мекунад 
ва њеч яке аз онњо доимї нестанд, аз паси ѓаму тангдастию 
нокомї шодию сарватмандию комёбї хоњад омад ё баръ-
акси он хоњад шуд. Огоњї аз ин њикмат зиндагии инсонњоро 
муназзам ва умедбахш месозад.

Њикоят
Яке хори пои ятиме биканд,
Ба хоб андараш дид Садри Хуљанд.
Њамегуфту дар равзањо мечамид,
К-аз он хор бар ман чї гулњо дамид.
Машав, то тавонї, зи рањмат барї,
Ки рањмат барандат, чу рањмат барї.
Чу инъом кардї, машав худпараст,
Ки ман сарварам, дигарон зердаст.
Агар теѓи давронаш андохтаст,
На шамшери даврон њанўз охтаст.
Чу бинї дуогўи давлат њазор,
Худовандро шукри неъмат гузор,
Ки чашм аз ту доранд мардум басе,
На ту чашм дорї ба дасти касе.
Карам хондаам сирати сарварон,
Fалат гуфтам, ахлоќи пайѓамбарон.

Луѓот:
Садри Хуљанд – Садриддин Абдуллатиф ибни Муњаммади 

Хуљандї, ки аз љумлаи пешвоёни илмии Исфањон дар асри ХI буд.
Равза – боѓ, гулзор
Чамидан – сайр кардан, хиромидан
Барї – барканор, дур
Рањмат барї - мењрубонї ва лутф бикунї
Охтан – берун кардани шамшер аз ѓилоф

Шахсе ятими озурдадилеро дид, ки ба пои ў хор хали-
да буд, ба ятим рањмаш омад, хори пойи ўро берун оварда, 
навозиш кард ва њамон шаб дар хоб Садриддини Хуљандї 
- њаким ва донишманди машњурро бидид.

Он мард дар боѓњои бињишт сайр мекард ва бо шукру 
сипос мегуфт, ки бар ивази хореро аз пойи ятим берун ка-
шиданаш ин ќадар гулњои зебову муаттар насиби ў шуда-
аст.

То тавонї, аз рањму шафќат ва лутфу мењрубонї дур 
нашав, ки њар ќадар мењрубону бошафќат бошї, њамон 
ќадар бар ту бо рањмату лутф муомила хоњанд кард. Агар 
мењрубониву лутфи худро ба дигарон нисор созї, аз он 
маѓруру худпараст нашав, ки ту сарвар њастиву дигарон 
зердасти туанд. 

Агар рўзгор теѓи интиќоми худро ба сўе гузоштааст, 
оё чунин нест, ки шамшери худро аз ѓилоф берун кашида-
аст ва аз паи ситонидани кини худ аст?!

Ваќте мебинї, ки њазорњо нафар дуогўи давлати ту 
њастанд, Худовандро шукр кун, ки чунин неъмати бузурге 
ба ту додааст. Боз шукр ба љой овар, ки мардум ба сўи ту 
бо чашми умед нигоњ мекунанд, на ту бо эњтиёљ ба дасти 
дигарон нигоњ мекунї. 

Бењтарин хислати сарварон лутфу мењрубониву сахо-
ват аст, зоњиран ѓалат гуфтам, балки ин фазилатњо љузви 
ахлоќи пайѓомбарон аст.

Фоида:
Мењрубониву навозиш ва ѓамхорї дар њаќќи ятимон 

аз бењтарини хайру эњсонњост, ки мукофоти он бисёр бу-
зург ва берун аз тасаввури инсонист. Њар кї бар инсонњои 
афтодаву гирифтор рањм оварад, бар бењтарини рањмат 
мушарраф мегардад. Мењрубониву саховат намунае аз 
ахлоќи пайѓамбарон аст, ки дар вуљуди њар инсоне парва-
риш ёбад, ўро шарофатманд мегардонад. 

Њикоят
Шунидам, ки як њафта ибн-ус-сабил
Наёмад ба мењмонсарои Халил.
Зи фархундахўї нахўрдї ба гоњ,
Магар бенавое дарояд зи роњ.
Бурун рафту њар љонибе бингарид,
Бар атрофи водї нигањ карду дид,
Ба танњо яке дар биёбон чу бед,
Сару мўяш аз гарди пирї сапед.
Ба дилдориаш марњабое бигуфт,
Ба расми каримон салое бигуфт,
Ки: «Эй чашмњои маро мардумак,
Яке мардумї кун ба нону намак».
«Наам» гуфту барљасту бардошт гом,
Ки донист хулќаш, алайњиссалом.
Раќибони мењмонсарои Халил,
Ба иззат нишонданд пири залил.
Бифармуду тартиб карданд хон,
Нишастанд бар њар тараф њамгинон.
Чу «бисмиллањ» оѓоз карданд љамъ,
Наёмад зи пираш њадисе ба самъ.
Чунин гуфташ: «Эй пири деринарўз,
Чу пирон намебинамат сидќу сўз.
На шарт аст ваќте ки рўзї х(в)арї,

Ки номи Худованди рўзї барї».
Бигуфто: «Нагирам тариќе ба даст,
Ки нашнидам аз пири озарпараст.
Бидонист пайѓамбари некфол,
Ки габр аст пири табањбудањол.
Ба хорї бирондаш, чу бегона дид,
Ки мункар бувад пеши покон палид.
Суруш омад аз Кирдигори љалил,
Ба њайбат маломаткунон, к-: «Эй Халил,
Манаш дода сад сол рўзиву љон,
Туро нафрат омад аз ў як замон?
Гар ў мебарад пеши оташ суљуд,
Ту вопас чаро мебарї дасти људ?»

Луѓот:
Ибн-ус-сабил – мусофир, роњгузари муњтољ, писари роњ
Халил – лаќаби Иброњими пайѓамбар (а) 
Ба гоњ – дар ваќт, ба мавќеи худ
Марњабо кардан – «хуш омадед» гуфтан
Сало гуфтан – даъват кардан
Наам – бале, оре, хуб
Гом – ќадам 
Алайњиссалом – осудагї бод бар вай
Раќибон – муроќибаткунандагон, нигањбонњо, хидматгорон
Хон – дастурхон 
Њамгинон - њамагон, њама
Самъ – гўш
Деринарўз – куњансол, солхўрда
Худованди рўзї – рўзидињанда, соњиби ризќу рўзї
Озарпараст – оташпараст
Некфол – хуштолеъ, босаодат
Габр – оташпараст, зардуштї
Табањбудањол – соњиби њоли табоњ, бадбахт
Мункар – нописандида, зишт, бад
Суруш – фариштаи Љабраил
Кирдигори љалил – Худованди бузург, Офаридгори боазамат
Људ – хайру эњсон, саховат

Шунидам, ки ба мењмонхонаи Иброњим, алайњиссалом, 
дар давоми як њафта мусофири муњтоље наёмад. 

Иброњим (а) одати писандидае дошт, ки њамарўза 
таоми худро бо роњгузарони муњтољ мехўрд. Бо риояти 
њамин одати нек бисёр воќеъ мешуд, таомро дар ваќташ 
намехўрд ва мунтазир мешуд, то бечораю бенавое расида 
ояд, ки њамроњи ў хўрок хўрад.

Иброњим аз манзили худ берун омада, бар њар љониб 
нигоњ кард, ки оё касе аз роњи дур мерасад ва дид, ки аз 
љониби сањро шахсе ба танњої меояд, ки мўйњои ў аз пирї 
сап-сафед шудааст.

Иброњим (а) бо лутфу мењрубонї ба он пир «хуш ома-
дед, сафар ба хайр» гуфт ва ба расми эњсону љавонмардї 
ўро ба мењмонхонаи худ даъват кард ва гуфт:  

«Эй мењмони азиз, ќадамњои шумо нури дида, тољи сар, 
лутфу мурувват фармоед, ки бо шумо нону намак хўрем, аз 
баракати ќадами шумо хушњол хоњем шуд!»

Пири мусофир ташаккур гуфт ва ба сўи мењмонсаро 
ќадам бардошт. Иброњим (а) аз аввали мулоќот хулќу ат-
вори ўро шинохт.

Масъулони мењмонхонаи Иброњим (а) он пирро бо из-
зату икром ба љои муносибе нишонданд.

Баъд супориш кард, ки дасторхон ороянд ва њамагон 
дар атрофи он љамъ омаданд.

Ваќте ки њамагон бо зикри «бисмиллоњ» ба таомхўрї 
оѓоз карданд, аз забони он мўйсафед сухане берун наомад 
ва «бисмиллоње» нагуфт.

Иброњим (а) ба ў гуфт: «Эй пири рўзгордида, мо аз 
рафтори ту тааљљуб дорем, ки чаро монанди пиронсолони 
дигар бо садоќату ишќ аз Худо ёд намекунї, оё намедонї, 
ки ваќте ба хўрдани таом оѓоз мекунанд, номи Худованди 
рўзирасонро ба забон меоранд ва «бисмиллоњ» мегўянд?»

Мўйсафеди роњгузар гуфт: «Ман њеч роњеро ѓайри он 
ки аз пири оташпарасти худ шунидаам, ихтиёр намекунам».

Иброњим (а) донист, ки он мўйсафед оташпарастест 
дорои њоли табоњ ва бадбахт.

Ваќте аз њоли ў огоњ шуд, ўро аз мењмонсарои худ бе-
рун кард, чунки худоношиносон дар назди инсонњои пок 
бисёр зишт метобанд.

Дар њамон лањза фариштаи Љабраил (а) аз љониби Ху-
дованди бузург паём овард, ки Худованд бо сиёсати худ 
Иброњимро (а) сарзаниш кард ва гуфт: 

«Эй дўсти ман, ман сад сол аст, ки ба ў ризќу рўзї 
медињам ва љонашро нигоњ медорам, чаро ту дар як фурсати 
кўтоњ ба ў нафрат кардї ва аз мењмонсарои худ берун кардї?!

Агар ў ба оташ саљда мекунад, чаро ту аз ў наф-
рат мекунї ва дасти саховати худро ба пас кашидаї ва 
мењрубоние бо ў намекунї?!»

Фоида:
Лутфу мењрубонї ва мењмоннавозї бахши муњими 

ахлоќи неки инсонист. Гуфтаанд:
Мењмон рўзї ба худ меоварад,
Њам гуноњи мизбонро мебарад.

Инсон бояд инсоне дигарро, ки ў њам офаридаи Ху-
дованди яктост, новобаста ба мазњабу дину миллат ва 
мансубиятњои дигараш иззат гузорад.

Њикоят
Забондоне омад ба соњибдиле,
Ки: «Мањкам фурў мондаам дар гиле,
Яке сифларо дањ дирам бар ман аст,
Ки донге аз ў бар дилам дањ ман аст.
Њама шаб парешон аз ў њоли ман,
Њама рўз чун соя дунболи ман.
Бикард аз суханњои хотирпареш,
Даруни дилам чун дари хона реш.

Худояш магар то зи модар бизод,
Љуз ин дањ дирам чизи дигар надод.
Надониста аз дафтари дин алиф,
Нахонда ба љуз боби ло янсариф.
Хур аз кўњ як рўз сар барназад,
Ки ин ќалтабон њалќа бар дар назад.
Дар андешаам, то кадомам карим,
Аз он сангдил даст гирад ба сим».
Шунид ин сухан пири фаррухнињод,
Дурусте ду дар остинаш нињод.
Зар афтод дар дасти афсонагўй,
Бурун рафт аз он љо чу зар тозарўй.
Яке гуфт: «Шайх, ин надонї, ки кист,
Бар ў гар бимирад, набояд гирист?!
Гадое, ки бар шери нар зин нињад,
Абузайдро асбу фарзин нињад.
Барошуфт обид, ки: «Хомўш бош,
Ту марди забон нестї, гўш бош.
Агар рост буд, он чї пиндоштам,
Зи халќ обрўяш нигањ доштам.
В-агар шўхчашмиву солус кард,
Ало, то напиндорї афсўс кард?
Ки худро нигањ доштам обрўй,
Зи дасти чунон гурбузе ёвагўй.
Баду некро базл кун симу зар,
Ки ин касби хайр асту он дафъи шар.
Хунук он ки дар суњбати оќилон
Биёмўзад ахлоќи соњибдилон.
Гарат аќлу рой асту тадбиру њуш,
Ба иззат кунї панди Саъдї ба гўш,
Ки аѓлаб дар ин шева дорад маќол,
На дар чашму зулфу баногўшу хол.

Луѓот:
Забондон – сухандон, шахсе, ки бо хушзабонї маќсади худро 

њосил месозад.
Дар гил фурў мондан – дармондан, ба мушкилї дучор шудан
Сифла – фурўмоя, нокас
Дирам – танга, тангаи нуќрагї
Донг – воњиди вазн, ки таќрибан шаш грамм аст.
Ман – воњиди вазн, ки аз 846 грамм то 3 кг ва дар баъзе љойњо аз 

он њам бештар аст.
Хотирпареш – парешонкунандаи хотир, ѓашовари дил
Ло янсариф – боз намегардад, яъне талабгор аз дари хонаи 

ќарздор боз намегардад (тасриф намепазирад).
Ќалтабон – нокас, разил, беномус
Дуруст – сиккаи тилоии холис
Афсонагўй – дуруѓгўй, бењудугўй
Абузайд – ќањрамони маќомањои Њарирї, ки дар ширинсуханиву 

найранг назир надошт.
Шўхчашмї – густохї, бешармї
Солус кардан – њилаву найранг кардан, фиреб додан
Афсўс кардан – масхара кардан
Гурбуз – њилагар
Ёвагўй – бењудагўй

Шахси хушзабоне ба назди марди парњезгору покдиле 
омад ва аз вазъи худ шикоят карда гуфт, ки: «Дар мушки-
лие дармондаам ва намедонам чї кор бикунам.

Ман аз шахси фурўмояву нокасе дањ дирам ќарздор 
њастам, ки дар натиљаи фишорњои пайвастаи ў њамин пули 
андак зањмати бисёреро бар дилам бор кардааст.

Аз суханони ў њамаи шабњо ањволам парешон аст ва 
рўзона чун соя аз ќафои ман мегардад, ки ќарзашро бозпас 
дињам.

Аз суханњои ѓашовар ва парешонкунандаи хотир да-
руни диламро монанди дари хона реш-реш кардааст.

Гумон мекунї, ки дар тамоми умраш ѓайр аз њамин 
дањ дирам пуле дар ихтиёр надошт.

Ин марди нокас аз диёнату одамият тамоман бехабар 

аст ва ѓайри «ќарз бознамегардад» ва эњтимол дорад, он 
ќарз назди шахси ќарздор бимонад, чизеро намедонад.

Њеч рўзе нест, ки он беномус пеш аз тулўи хуршед дар 
паси дари ман њозир нашавад ва њалќа бар дар назанад.

Ман ѓарќи фикру андешањои бисёр њастам, ки кадом 
марди босаховат њаст, ки маро дастгирї кунад ва бо пули 
худ аз дасти он сангдил наљотам дињад».

Пири некдил суханњои ўро бодиќќат гўш кард, бар ў 
рањм овард ва ду тангаи тиллої бар остини ў гузошт, то 
ќарзро адо кунад.

Он дурўѓгўй, ваќте ки тангањои тиллоиро дарёфт кард, 
аз шодию сурур чењрааш монанди зар дурахшон шуд ва бо 
сипос манзили пири некдилро тарк кард.

Шахси дигаре, ки он љо њузур дошт, ба шайх гуфт: «Оё 
намедонї, ки ин мард кї буд? Ў нокаси дурўѓгўест, ки агар 
бимирад, мурдаи ў лоиќи гиристан нест!

Ў гадоест, ки бо наѓмаву фиреб њатто ба шери нар зин 
мебандад ва Абўзайди фиребгарро њам дар хушзабонию 
дурўѓ маѓлуб месозад».

Он пири некдил аз ин суханон ошуфтањол шуд ва гуфт: 
«Хомўш бош, инчунин суханони бењударо мегўї, ту аз 
њаќиќати њол хабар надорї, бењтар, ки ба панди ман гўш бидењ:

«Агар бовар кардани ман дуруст буд, натиља он аст, 
ки обрўи ўро дар назди мардум нигоњ доштам.

Агар ў густохиву њилаю найранг ба кор бурд, огоњ 
бош, њаргиз гумон накун, ки маро масхара кард.

Баръакс ман бо додани ду динор худро аз дасти чунин 
шахси њилагар ва бењудагўй наљот додам.

Бар ту насињат мекунам, ки агар имкон дорї, дороии 
худро њам ба некон, њам ба бадкорагон сарф кун, ки ба-
рои некон додани зар кори хайр аст ва эњсон ба бадон он 
њикмат дорад, ки аз зиёноварии онњо халосї меёбї.

Хуш њоли он касе, ки дар суњбати доноён иштирок ме-
кунад ва ахлоќи соњибдилонро меомўзад.

Агар туро аќлу фаросат ва њушмандиву мулоњизаљўї 
њаст, бо эњтирому иззат панди Саъдиро ба гўш мегирї ва 
бар он амал мекунї.

Бештарини суханони Саъдї дар њамин мавзуъ аст, на 
дар васфи чашму зулфу баногўшу хол».

Фоида:
Хайру эњсон дар њама маврид хубу писандида аст. 

Лутфу эњсон бар дўстон бењтар аст, аммо имкон дорад, 
ки ба шарофати эњсони соњибдилон дили бадкорагон низ 
оњиста-оњиста нарм гардад. Сарвату дорої барои гириф-
тани дасти дўстон ва бастани пойи душманон (яъне онњоро 
аз бадрафторї нигоњ доштан) кифоя аст.

Њикоят
Яке рафту динор аз ў сад њазор,
Халаф бурд соњибдиле њушёр.
На чун мумсикон даст бар зар гирифт,
Чу озодагон даст аз ў баргирифт.
Зи дарвеш холї набудї дараш,
Мусофир ба мењмонсарой андараш.
Дили хешу бегона хурсанд кард,
На њамчун падар симу зар банд кард.
Маломаткуне гуфташ: «Эй боддаст,
Ба як рањ парешон макун њар чї њаст.
Ба соле тавон хирман андўхтан,
Ба як дам на мардї бувад сўхтан.
Чу дар тангдастї надорї шикеб,
Нигањ дор ваќти фарохї њисеб.
Ба духтар чї хуш гуфт бонуи дењ,
Ки рўзи наво барги сахтї бинењ.
Њама ваќт бардор машку сабуй,
Ки пайваста дар дењ равон нест љўй.

Ба дунё тавон охират ёфтан,
Ба зар панљаи шер бартофтан.
Агар тангдастї, марав пеши ёр
В-агар сим дорї, биёву биёр.
Агар рўй бар хоки пояш нињї,
Љавобат нагўяд ба дасти тињї.
Худованди зар барканад чашми дев,
Ба дом оварад Сахри љиннї ба рев.
Тињидаст бар хубрўён мапеч,
Ки бе сим мардум наярзад ба њеч.
Ба дасти тињї барнаёяд умед,
Ба зар барканї чашми деви сафед.
В-агар њар чї ёбї, ба каф барнињї,
Кафат ваќти њољат намонад тињї.
Гадоён ба саъйи ту њаргиз ќавї
Нагарданд, тарсам ту лоѓар шавї».
Чу маннои хайр ин њикоят бигуфт,
Зи ѓайрат љавонмардро раг нахуфт.
Парокандадил гашт аз он айбљўй,
Барошуфту гуфт: «Эй парокандагўй,
Маро дастгоње, ки пероман аст,
Падар гуфт: «Мероси љадди ман аст».
На эшон ба хиссат нигањ доштанд,
Ба њасрат бимурданду бигзоштанд?!
Ба дастам наяфтод моли падар,
Ки баъд аз ман афтад ба дасти писар.
Њамон бењ, ки имрўз мардум х(в)аранд,
Ки фардо пас аз ман ба яѓмо баранд.
Хўру пўшу бахшову роњат расон,
Нигањ ме чї дорї зи бањри касон?
Баранд аз љањон бо худ асњоби рой,
Фурўмоя монад ба њасрат ба љой.
Зару неъмат акнун бидењ, к-они туст,
Ки баъди ту берун зи фармони туст.

Ба дунё тавонї, ки уќбо харї,
Бихар, љони ман, в-арна њасрат барї.

Луѓот:
Халаф – љонишин, фарзанди солењ
Мумсик – бахил
Боддаст – исрофкор, бењудахарљ
Ба як рањ – якбора
Шикеб – сабру тоќат
Њисеб – њисоб
Фарохї – фаровонї
Наво – сарват, боигарї
Сахри љиннї – номи деве, ки ангуштари Сулаймонро рабуда буд.
Рев – макру њила, фиреб
Манноъ – боздоранда, манъкунанда
Раг нахуфтан – хун ба љўш омадан
Парокандагўй – бењудагў
Љад – бобо, падари падар
Хиссат – хасисї
Яѓмо – ѓорат кардан
Асњоби рой – хирадмандон, ањли андеша
Фурўмоя – бадасл, нокас
Уќбо – охират, љањони дигар

Шахсе аз ин дунё бирафт ва барои фарзанди соњибдилу 
њушёри худ сад њазор динор ба мерос гузошт.

Он писар монанди бахилон зари аз падар меросмон-
даро пинњон надошт, балки мисли мардуми саховатманду 
озода ба бахшидани он оѓоз кард.

Манзили ў аз эњтиёљмандон холї набуд ва њамеша дар 
мењмонсарои ў мусофирон бо иззату икром мењмондорї 
мешуданд.

Он љавон монанди падари худ молу мулкро љамъ на-
карда, танњо бар он мекўшид, ки одамон аз ў хурсанд бо-
шанд ва бар хешовандону бегонагон онро харљ мекард.

Шахсе ўро сарзаниш кард ва гуфт: «Эй писари исроф-
кор, ин ќадар харљи бењуда макун ва якбора њар чї туро аз 

падар ба мерос мондааст, бар бод мадењ.
Хирманеро, ки дар натиљаи зањматњои яксола 

љамъ мекунї, дар як лањзаи кўтоњ ба бод додан расми 
љавонмардон нест.

Модоме ки сабру тоќати бенавоиву камбаѓалї надорї, 
бо сарфаву саранљом коре бикун ва њангоми фаровонии 
неъмат нигоњ доштани њисобро ба фаромўшї мадењ».

Зани сардори дењ ба духтари худ насињаткунон мегуфт: 
«Дар ваќти фаровонии сарвату неъмат барои рўзи сахтиву 
дармондагї низ захира бикун.

Машку сабўи худро њамеша аз об пур нигањ дор, оби 
равон доимї нест ва имкон дорад, љўй хушк шавад.

Бо зўри молу зар метавонї, ки шерро њам маѓлуб кунї 
ва бо сарвати дунёвї охиратро њам ба даст биёрї.

Агар камбаѓаливу тангдаст бошї, назди ёрони худ 
њам эътибор надорї, бењтар, ки назди онњо наравї, вале 
агар соњиби молу зар бошї, назди эшон бирав ва онњоро 
ба њузури худ даъват бикун.

Агар бо дасти холї дар пеши пояш таъзим намої ва рўи 
худро ба хоки пояш бимолї њам, таъсире бар ў надорад.

Касе, ки зар дорад, бо зўри он метавонад, чашми девро 
барканда, ўро забун созад ва њатто бо њилаву фиреб Сахри 
љинниро ба доми худ дароварад.

Бо ин бесарвативу нодорї арзи худро ба назди хубрўён 
мабар, ки мардуме чун ту бесарват њеч арзише надорад.

Њеч имкон надорад, ки бо дасти холиву хушк маќсадро 
ба иљро расонї ва умеди худро бароварда гардонї, аммо 
бо зўри зар метавонї чашми деви сафедро барканї.

Агар њар чї пайдо кардаї, онро ба харљ дињї, ваќти 
заруриву њољатмандї бо дасти холї хоњї монд.

Њар ќадар саъю кўшиш намої, ин гадоён молдо-
ру ќавидаст нахоњанд шуд, аммо метарсам, ки худи ту 
заифњолу бечора мегардї».

Ваќте ин суханон аз дањони он шахс, ки љавонро аз кори 

хайр манъ мекард, берун омад, хуни он писар ба љўш омад.
Аз суханони он марди айбљўй ошуфтаву тангдил шуд 

ва гуфт: «Эй марди бењудагўй, ин молу дастгоње, ки дар 
ихтиёри ман аст, њамон сарвату дороие мебошад, ки, бино 
бар гуфтаи падарам, аз бобои ў мерос мондааст.

Оё чунин нест, ки бо хасисї он њама сарватро љамъ 
карданду нигоњ доштанд ва бо њасрат бимурданду аз худ 
ба дигарон бигузоштанд?

Имрўз моли падар барои он ба дастам наомада, ки 
ман њам онро барои писари худ бигузорам ва ин дорої бар 
дасти ў афтад.

Бењтар он аст, ки имрўз барои мардум сарф бикунам, 
вагарна имкон дорад, баъди ман онро ба торољ бидињанд.

Агар сарвате дар ихтиёр дорї, ба некї бихўру бипўш, 
ба эњтиёљмандон бидењ, ба мардуми дигар фоидаву роњат 
бирасон, чаро барои дигарон нигоњ медорї?!

Хирадмандон бо ин гуна рафтор некномї ба даст ме-
оранд ва онро њамроњи худ мебаранд ва бадасли хасис бо 
њасрати бис-ёр моли худро бар љой мегузорад.

Њоло, ки фурсати бахшиши неъмату мол аст ва он дар 
ихтиёри туст, саховат пеш гир, ки баъди рафтани ту аз их-
тиёрат берун меояд.

Бо молу сарвати дунёвии худ талаби охират бикун, 
агар бо саховату некномї ва бахшидани молу сарват ба 
муњтољон охирати худро обод нагардонї, пушаймониву 
њасрат домангири ту хоњад шуд.

Фоида:
Аз молу мулки дунё њар чї берун аз эњтиёљу зарурати 

хонаводагї бошад, ба хешовандону эњтиёљмандон нисор 
кардан бењтар аст. Табиати инсонї чунин аст, ки агар ба 
њаваси сарватљамъкунї фирефта гардї, њаргиз сер нахоњї 
шуд. Њирс одамро дар чоњи бетаги худ гирифтор мекунад 
ва оќибати њирс ба љуз бадномї чизе нест.

Њикоят
Бизорид ваќте зане пеши шўй,
Ки: «Дигар махар нон зи баќќоли кўй.
Ба бозори гандумфурўшон гарой,
Ки ин љавфурўшест гандумнамой.
На аз муштарї к-аз зињоми магас,
Ба як њафта рўяш надидаст кас».
Ба дилдорї он марди соњибниёз,
Ба зан гуфт, к-: «Эй равшанойї, бисоз,
Ба уммеди мо кулба ин љо гирифт,
На мардї бувад нафъ аз ў вогирифт.
Рањи некмардони озода гир,
Чу истодаї, дасти афтода гир.
Бубахшой, к-онон, ки марди Њаќанд,
Харидори дуккони беравнаќанд.
Љавонмард агар рост хоњї, валист
Карам пешаи шоњи мардон Алист.

Луѓот: 
Бизорид – зорї кард, гиряву зорї кард
Баќќол – озуќафурўш
Кўй – кўча, мањалла, гузар
Гандумнамои љавфурўш – касе, ки амалаш аз суханаш фарќ ме-

кунад ва чизи камарзишро ба љои чизи ќиматбањо пешнињод мекунад.
Зињоми магас – издињоми пашша, зиёд будани пашша
Соњибниёз – ба маънои њољатбарори соњибдил
Эй равшаної – эй равшании чашм ё эй равшании хонаи мо
Бисоз – созиш ва муросо бикун
Вогирифт – бозпас гирифтан
Валї – касе, ки дар маърифати илоњї ба дараљаи олї расидааст.

Зане бо зорию тавалло аз шавњари худ хоњиш мекард, 
ки дигар аз дўкони озуќафурўши мањаллашон харидории 
нон накунад.

Бењтар он аст, ки аз дўкони мардумони покиза нон 

бихарї, ки ин баќќоли мо дар фурўши моли худ инсофро 
риоя намекунад ва нони камарзишро гарон мефурўшад.

Дўконаш њам тозаву озода нест. Як њафта инљониб 
касе рўи ўро надидааст ва ин аз бисёрии харидор нест, бал-
ки аз анбўњи пашшањост, ки чун абр пеши дўкони ўро ги-
рифтаанд.

Он марди њољатбарори соњибдил бо мењрубонї ба 
њамсараш чунин гуфт: «Эй нури чашми хонадони мо, аз 
ин њол дилтанг нашав, бояд бо њамсоя созиш дошта бошї.

Марди баќќол бо умеди он, ки мо аз ў харид мекунем, 
дўконашро боз мекунад, аз рўи инсофу љавонмардї нест, 
ки ба ў фоида наоварда, аз љойи дигар харид кунем».

Роњу расми мардони неку асилзодаро ихтиёр намо, 
њоло, ки ќудрату тавоної дорї, дасти эњтиёљмандону бе-
навоён бигир.

Саховату карам ва лутфу мењрубонї пеш гир, зеро ин 
расми азизону бузургворон аст ва мардони њаќ њамеша ха-
ридори дўкони беравнаќ њастанд ва бар онњое, ки корашон 
ривољу равнаќ надорад, кўмак мекунанд.

Агар аз ман бипурсї, ки љавонмард кист? Хоњам гуфт, 
ки љавонмард шахсест, ки ба мартабаи олии маърифати 
Њаќ расидааст ва љавонмардию саховат пешаи шоњи мар-
дон Алї (р) мебошад.

Фоида:
Риояи њаќќи њамсоя љузъи ахлоќи неки инсонї мебо-

шад. Њамсоягон ва њамгузаронро бо њам њаќќе њаст, ки ри-
ояи он боиси ободии хонадон ва ободии мулк мегардад. 
Кўмак расонидан ба онњое, ки корашон равнаќ надорад, 
низ бахше аз ахлоќи некон мебошад.

Њикоят
Якеро карам буду ќувват набуд,
Кафофаш ба ќадри мурувват набуд,
Ки сифла худованди њастї мабод,
Љавонмардро тангдастї мабод.
Касеро, ки њиммат баланд уфтад,
Муродаш кам андар каманд уфтад.
Чу селоби резон, ки дар кўњсор
Нагирад њаме бар баландї ќарор.
На дархурди сармоя кардї карам,
Тунукмоя будї аз ин лољарам.
Бараш тангдасте ду њарфе навишт,
Ки: «Эй хубфарљоми некўсиришт,
Яке даст гирам ба чандин дирам,
Ки чандест, то ман ба зиндон дарам.
Ба чашм андараш ќадри чизе набуд,
Валекин ба дасташ пашизе набуд».
Ба хасмони бандї фиристод мард,
Ки: «Эй некномони озодмард.
Бидоред чанде каф аз доманаш
В-агар мегурезад замон бар манаш».
В-аз он љо ба зиндонї омад, ки: «Хез
В-аз ин шањр, то пой дорї, гурез!»
Чу гунљишк дар боз дид аз ќафас,
Ќарораш намонд андар он як нафас.
Чу боди сабо з-он миён сайр кард,
На сайре, ки бодаш расидї ба гард.
Гирифтанд њолї љавонмардро,
Ки њосил кунї сим ё мардро?
Ба бечорагї роњи зиндон гирифт,
Ки мурѓ азќафасрафта натвон гирифт.
Шунидам, ки дар њабс чизе бимонд,
На шикват навишту на фарёд хонд.
Замонњо наёсуду шабњо нахуфт,

Бар ў порсое гузар карду гуфт:
«Напиндорамат моли мардум х(в)арї,
Чї пеш омадат, то ба зиндон дарї?»
Бигуфт: «Эй љалиси муборакнафас,
Нахўрдам ба њилатгарї моли кас.
Яке нотавон дидам аз банд реш,
Халосаш надидам ба љуз банди хеш.
Надидам ба наздики роям писанд,
Ман осудаву дигаре пойбанд.
Бимурд охиру некномї бибурд,
Зињї зиндагонї, ки номаш намурд.
Тани зиндадил хуфта дар зери гил,
Бењ аз оламе зиндаи мурдадил.
Дили зинда њаргиз нагардад њалок,
Тани зиндадил гар бимирад, чї бок?

Луѓот:
Кафоф – даромаде, ки ба ќадри њољати рўзгор бошад, на бештар 

аз он.
Сифла – фурўмоя, нокас
Дархўрд – мувофиќ, мутобиќ, лоиќ
Тунукмоя – камсарват, камдаромад
Лољарам – бино бар ин, ногузир
Хубфарљом – некоќибат
Яке – ба маънои боре, як бор
Замон – кафолат, кафил будан
Њолї – њамон дам, њамон замон
Шикват – шикоят
Фарёд хондан – додхоњї кардан, хоњишу адлу инсоф кардан
Љалис - њамсуњбат, њамнишин
Реш - маљруњ, озурда
Зињї - ањсант, офарин

Шахси баландњиммате буд, ки ќудрати молии бисёр 
надошт ва даромади ў камтар аз андозаи муруввати ў буд.

Чї тазоде ин дунё дорад, эй кош, нокасони хасис 

соњиби молу сарват намешуданд ва њимматбаландон 
тангдастї намедиданд!

Кам иттифоќ меафтад, ки одамони баландњиммат ба 
маќсади худ бирасанд ва сарвату дороии худро ба дигарон 
нисор кунанд.

Монанди он ки селоб дар љойи баландї ќарор намеги-
рад, молу сарват низ дар дасти олињимматон ќарор наме-
гирад ва агар чизе ба даст оварданд, бо некўї ба муњтољон 
мебахшанд.

Азбаски мувофиќи њолу дороии худ сарф намекард, 
бино бар он, пайваста камсарват буд.

Барои ў шахси тангдасте, ки бино бар ќарз доштанаш 
ба зиндон андохта буданд, номае навишт, ки: «Эй инсо-
ни покдили некоќибат, замонест, ки гирифтори зиндон 
њастам, маро бо миќдоре пул дастгирї бикун, ки њолам бад 
аст, то битавонам, бо кўмаки ту халосї ёбам.

Марди њимматбаланд аз њоли ў ѓамгин шуд, њарчанд 
дар чунин мавридњо дар назари ў њама гуна молу сарват 
беќадр буд ва мехост, он мардро наљот дињад, аммо дар 
ихтиёри худ пуле надошт.

Дигар аз ноилољї ба назди даъвогарони он зиндонї 
одам фиристод ва бар онњо хабар расонид, ки: «Эй озод-
мардони некном, барои чанд муддат ўро аз зиндон озод 
кунед. Агар аз ин шањр ба љои дигар гурезад, ман кафили 
ў њастам».

Баъд он марди рањмдили њимматбаланд ба назди 
зиндонї омад ва гуфт: «Бархез, то пойи давидан дорї, аз 
ин шањр гурез!»

Он марди зиндонї нигоњ кард, ки дарњои зиндон боз 
шуданд, монанди гунљишки аз ќафаси кушода фироркарда 
дар як нафас аз зиндон бадар рафт.

Ў чунон бошитоб мегурехт, ки монанди боди сабо буд, 
балки тезравтар аз он, ки бод њам ба гарди ў намерасид.

Даъвогарон огоњї пайдо карданд ва он марди 

мењрубонро дастгир намуда, амр карданд, ки: «Ё ќарзи он 
мардро бидењ ё ўро барои мо пайдо кун!»

Он мард чорае дигар надошт ва ноилољ ба љои шахси 
аз зиндон фироркарда роњи мањбасро пеш гирифт, зеро он 
марди бандї мисли мурѓи аз ќафасрафта ѓайб зада буд.

Он марди бечора муддате дар зиндон гирифтор шуд 
ва ба љое шикоят нанавишта, аз касе њам хоњиши адолату 
инсоф накард.

Ваќти зиёде дар зиндон азият мекашид ва шабњо хо-
баш намебурд.

Рўзе як марди парњезгоре аз назди ў гузар мекард ва 
нигоњ кард, ки зиндонї марди боинсофу хушахлоќе мена-
мояд, ба ў гуфт:

«Ман гумон намекунам, ки беинсофи молимардумхўр 
бошї, чї воќеа боис шуд, ки андар ин зиндон гирифтор 
гаштї?!»

Гуфт: «Эй њамсуњбати покизадил, бидон, ки ман моли 
њеч касеро бо њилагарї нахўрдаам.

Як шахси нотавону бечораеро дидам, ки аз банди зин-
дон маљрўњу маъюс аст, пуле надоштам, ки ќарзи ўро дода, 
халосаш кунам, танњо ин роњ боќї монд, ки ўро наљот 
дињам ва худ ба љойи ў дар банд оям.

Дар назди аќлу андешаи худ писандида надоштам, ки 
касе дар банди зиндон бар азобе гирифтор бошад ва ман 
осуда рўзгор ба сар барам.

Он марди мењрубон дар охири кор бимурд, аммо бо 
худ некномї бибурд, ањсант, ба чунин зиндагоние, ки номи 
инсонро љовидонї гардонад.

Он зиндадилоне, ки ин љањонро тарк кардаанду 
љисмашон дар зери хок аст, ба дараљот бењтар аз як олам 
мурдадилоне мебошанд, ки танњо ба сурат зинда њастанд.

Зиндадилони мењрпарвар њаргиз намемиранд, номи 
онњо то абад боќї хоњад монд, агар тани зиндадилон би-
мирад, боке нест».

Фоида:
Шайх Саъдї дар ин њикоят фаслеро аз љањони мат-

луби худ боз кардааст. Шахсияти дар андешаи худ пар-
варишкардаи Саъдї омода аст, бори зањмати дигаронро 
бикашад ва њатто дар ин њаракати инсонпарварона касеро 
наљот дода, ба љои ў бар зиндон нишастааст.

Хуш њоли он касоне, ки дили худро лонаи мењру 
шафќат ва лутфу ѓамхорї ва умеду ормони дармондагону 
муњтољон бигардонанд.

Њикоят
Яке дар биёбон саге ташна ёфт,
Бурун аз рамаќ дар њаёташ наёфт.
Кулањ далв кард он писандидакеш,
Чу њабл андар он баст дастори хеш.
Ба хидмат миён басту бозу кушод,
Саги нотавонро даме об дод.
Хабар дод пайѓамбар аз њоли мард,
Ки довар гуноњон аз ў афв кард.
Ало, гар љафо кардї, андеша кун,
Вафо пеш гиру карам пеша кун.
Яке бо саге некуї гум накард,
Куљо гум шавад хайр бо некмард?
Карам кун чунон к-ат барояд зи даст,
Љањонбон дари хайр бар кас набаст.
Ба ќинтор зар бахш кардан зи ганљ
Набошад чу ќироте аз дастранљ.
Барад њар касе бор дархўрди зўр,
Гарон аст пойи малах пеши мўр.
Ту бо халќ сањлї кун, эй некбахт,
Ки фардо нагирад Худо бо ту сахт.
Гар аз по дарояд, намонад асир,
Ки афтодагонро бувад дастгир.

Ба озор фармон мадењ бар рањї,
Ки бошад, ки афтад ба фармондењї.
Чу тамкину љоњат бувад бардавом,
Макун зўр бар заъфи дарвешу ом,
Ки афтад, ки бо љоњу тамкин шавад,
Чу байдаќ, ки ногоњ фарзин шавад.
Насињат шунав, мардуми дурбин
Напошанд дар њеч дил тухми кин.
Худованди хирман зиён мекунад,
Ки бар хўшачин сар гарон мекунад.
Натарсад, ки неъмат ба мискин дињанд
В-аз он бори ѓам бар дили ин нињанд.
Басо зўрмандо, ки афтод сахт,
Бас афтодаро ёварї кард бахт.
Дили зердастон набояд шикаст,
Мабодо, ки рўзе шавї зердаст.

Луѓот:
Рамаќ – нафаси охирин, табу тавони охирин
Далв – сатили обкашї аз чоњ
Њабл – ресмон, арѓамчин
Дастор – салла, аммома
Љафо – зулм, љабр
Куљо гум шавад хайр бо некмард – мазмуни оятест аз сураи «Тав-

ба» (ояти 120): «Худованд подоши некўкоронро зоеъ намегардонад».
Љањонбон – Худованд, Парвардигор
Ќинтор – халтаи чармине, ки бар он тиллову нуќра меандохтанд.
Ќирот – миќдори бисёр ками чиз
Сањлї кардан – осон гирифтан, мењрубониву нармї кардан
Рањї – банда, ѓулом, хидматгор
Тамкин – ќудрату эњтиром
Байдаќ – пиёда, муњраи пиёда дар шоњмот
Фарзин – муњраи вазир дар шоњмот

Шахсе дар биёбон саги ташнаеро дид, ки базўр на-
фас мекашид ва ба марг наздик расида буд. Он марди 

барои мутолиаи бештар ба сомонаи https://bikhon.tj/ муроҷиат намоед



86

накўахлоќ ба саг рањм овард ва зуд кулоњу саллаи худро 
аз сар кашид ва он кулоњро монанди сатли обкашї ба нўги 
саллааш баст. Зуд остинњояшро барзада, кулоњро ба чоњ 
андохт ва он саги ташнаи нотавонро об дод. 

Чун ин хабарро ба пайѓамбар расониданд, ў гуфт, ки 
Худованди мењрубон ба туфайли саги ташнаро об дода-
наш ўро рањмат кард ва гуноњњояшро бибахшид.

Њушёр шав, бидон ва огоњ бош, агар зулму ситам 
кардї, аз поёни корат андеша кун, бењтар он аст, ки роњи 
мењру вафо пеш гирї ва саховат эњсон намої.

Некии барои саг анљомдодаи он шахс бидуни муко-
фот намонд, агар ту ин кори хайрро бо одамони нек анљом 
дињї, фоидае бештар дорад.

Ба ќадри тавони худ хайру саховат анљом дењ, ки Ху-
дованд эњсони накўкоронро пос медорад ва њаргиз дари 
рањматашро ба инсонњо набастааст. 

Бењтар, ки аз моли бо зањмат љамъкардаат хайру эњсон 
бикунї, молу чизи андаке, ки бо дастранљи худ фароњам 
кардию ќисме аз онро эњсон мекунї, хубтар аз он бошад, 
ки аз хазина халтаи зару нуќраро таќдим кунанд, чунки 
њар кас мувофиќи ќудрату тавоноии худ кор мекунад ва 
пойи малах барои мўрчаи нотавон гарону вазнин аст.

Эй дўсти некбахт, ту бо мардум мењрубониву шафќат 
кун, ки бар мукофоти он рўзи њисоб Худованд бар ту сахт-
гир набошад.

Касе, ки накукор аст, афтодањол ё бемор гардад, ноу-
мед нахоњад монд, зеро ў афтодањолонро дастгирї мекард 
ва њамагон ба кўмаки ў хоњанд омад. 

Бар хидматгузору зердасти худ бо зўрию озор фар-
мон мадењ, ки имкон дорад, баъди муддате он ба маќоми 
сарварї бирасад.

Бихоњї, ки ќудрату эњтиром ва вазифаю мансабат пой-
дору бобаќо бошад, бар бечорагону афтодањолон љабру 
ситам макун.

Имкон дорад, ки аз онњо касоне соњиби мансабу 
маќоми баланд ва ќудрату эњтиром гарданд, њамчунон ки 
дар арсаи шоњмот пиёдае ногањон фарзин мегардад.

Насињати маро бишунав ва онро њалќа бар гўши худ 
бикун, ки мардуми дурандешу оќил њаргиз дар дилњо тух-
ми душманї намекоранд ва роњи душманї пеш намеги-
ранд.

Соњиби хирман бар худаш зиён мекунад, ки хўшачини 
бечораро ранљу азоб медињад ва иљозат намедињад, 
хўшањои рехтаро барои ќути худ љамъоварї кунад.

Он соњибхирман зоњиран аз он тарсе надорад, ки неъ-
мате бар бечорагон додан ва баъди он бо миннату таъна 
онњоро ѓамзадаву мањзун кардан гуноњ аст.

Бисёр зўрмандону соњибќудратон буданд, ки бо 
фољиаву бадбахтї аз маќоми худ афтоданд ва бисёр 
афтодањолону бечорагонро бахт ёр шуду азизу мукаррам 
гаштанд.

Тобеону зердастони худро дилшикаставу мањзун ма-
гардон, аз он рўзе ёд кун, ки ки мабодо худат тобеъву зер-
даст гардї!

Фоида:
Ташнагонро об додан савоб аст. Њосили некии он њам 

барои одамони ташна, њам љонварону дарахту гиёњон ба-
робар аст. Кори хайр миќдору андоза надорад, имкон до-
рад, хурдтарин некиву некўкорї њазор баробар подошу 
мукофот ба њосил орад.

Њикоят
Бинолид дарвеше аз заъфи њол,
Бари тундрўе худованди мол.
На динор додаш сияњдил, на донг,
Бар ў зад ба сарборї аз тайра бонг.

Дили соил аз љаври ў хун гирифт,
Сар аз ѓам бароварду гуфт: «Эй шигифт,
Тавонгар турушрўй боре  чарост?
Магар менатарсад зи талхии хост?»
Бифармуд кўтањназар, то ѓулом,
Бирондаш ба хориву заљри тамом.
Ба нокардани шукри Парвардигор,
Шунидам, ки баргашт аз ў рўзгор.
Бузургї-ш сар дар табоњї нињод,
Аторуд ќалам дар сиёњї нињод.
Шаќоват барањна нишондаш чу сир,
На бораш рањо карду на боргир.
Фишондаш ќазо бар сар аз фоќа хок,
Мушаъбидсифат кисаву даст пок.
Саропои њолаш дигаргуна гашт,
Бар ин мољаро муддате баргузашт.
Fуломаш ба дасти кариме фитод,
Тавонгар дилу дасту равшан нињод.
Ба дидори мискини ошуфтањол
Чунон шод будї, ки мискин ба мол.
Шабонгањ яке бар дараш луќма љуст,
Зи сахтї кашидан  ќадамњош суст.
Бифармуд соњибназар бандаро, 
Ки: «Хушнуд кун марди дармандаро.
Чу наздик бурдаш зи хон бањрае,
Баровард бехештан наърае.
Шикастадил омад бари хоља боз,
Аён карда ашкаш ба дебоча роз.
Бипурсид солори фархундахўй,
Ки ашкат зи љаври кї омад ба рўй?
Бигуфт: «Андарунам бишўрид сахт,
Бар ањволи ин пири шўридабахт,
Ки мамлуки вай будам андар ќадим,
Худованди амлоку асбобу сим.

Чу кўтоњ шуд дасташ аз иззу ноз,
Кунад дасти хоњиш ба дарњо дароз» .
Бихандиду гуфт: «Эй писар, љавр нест,
Ситам бар кас аз гардиши давр нест.
На он тундрўй аст бозоргон,
Ки бурдї сар аз кибр бар осмон?!
Ман онам, ки он рўзам аз дар биронд,
Ба рўзи манаш даври гетї нишонд.
Нигањ кард боз осмон сўи ман,
Фурў шуст гарди ѓам аз рўи ман.
Худой ар ба њикмат бубандад даре,
Кушояд ба фазлу карам дигаре.
Басо муфлиси бенаво сер шуд,
Басо кори мунъим забарзер шуд.

Луѓот:
Худованди мол – сарватманд, соњибмол
Динор – сиккаи тиллої
Донг – воњиди хурди пул
Тайра – хашму ѓазаб
Соил – гадо, хоњанда
Эй шигифт – эй аљаб, аљаб
Талхии хост – талхии хоњиш кардан, чизеро пурсидан
Заљр – зулму ситам, љавр
Аторуд – номи сайёра, ки онро «Дабири фалак» мегўянд.
Шаќоват – бадбахтї
Фоќа – бенавої, фаќирї
Дарманда – дармонда, муњтољ
Дебоча – ба маънои рухсора, чењра
Солор – сарвар, пешво, сардор
Шўридабахт – бадбахт, баргаштабахт
Мамлук – бандаи зархарид, ѓулом
Муфлис – бенаво, ќашшоќ, фаќир

Марди бенавое, ки аз шиддати ќашшоќї ба танг ома-
да буд, аз хољаи сарватманди дуруштгуфтору тундрўйи 
худ бо нолаву зорї хоњиши кўмак кард.

Он марди тавонгари дилсиёњ ба он бечора диноре 
надода, њатто чанд пули сиёњро њам аз ў дареѓ дошта, бо 
ќањру ѓазаб бар ў бонг зад.

Дили он марди бечора аз ин муомилаи дурушт ѓарќи 
хун шуд ва бо ѓаму њасрати зиёд гуфт:

«Эй аљаб, ин шахсони сарватманд чаро ин ќадар 
турушрўю даѓал њастанд, оё онњо аз талхии гадої хабар 
надоранд?!»

Он сарватманди кўтоњназар ба ѓуломи худ амр кард, 
ки ин гадои бенаворо аз даргоњаш биронад.

Шунидам, ки ношукрии ў аз даргоњи Худованд боис 
шуд, ки бахту давлати ў завол ёфт ва иќболу саодат аз ў 
рўй гардонид.

Шавкату шукўњи сарватманд табоњ гардид ва Дабири 
фалак љои тавонгарї ба ў бадбахтию сиёњбахтї навишт, 
яъне Худованд бино бар носипосиву кибру ѓуруре, ки он 
мард дошт, љазои муносиб дод.

Бадбахтї ўро монанди сир барањнаву урён кард, на 
чизу чорае боќї бимонд, на аспу шутури боркаш.

Аз таќдиру сарнавишти бад гадову бенаво шуд, на дар 
даст чизе дошт, на дар киса пуле, монанди найрангбозе, 
ки бо чашмбандї аз киса пуле берун меорад, ки дар асл он 
пул вуљуд надорад.

Њолаш бакуллї дигаргун шуд ва хору залил гардид ва 
бо ин ањвол муддате зиндагї ба сар мебурд.

Fуломи ў ба хидмати марди мењрубону саховатманде 
даромад, ки њимматбаланд ва равшандил буд.

Он марди саховатманд аз дидани бечорагону 
афтодањолон шод мешуд, онњоро навозиш мекард, чунон-
ки бечорагон аз дарёфти молу чиз хушњол мешаванд, ў аз 
суњбати одамони мискин хушдил мегардид.

Шабе аз шабњо касе дари ўро садо кард ва садаќа хост, 
он гадо чунон бењолу бемадор буд, ки базўр сари пой ме-
истод.

Он марди соњибназар ба хидматгори худ супориш дод, 
ки: «Марди дармондаро хушнуд кун ва ба ў таом бидењ».

Гадо ба канори дастурхон нишаст ва миќдоре аз он 
таом бихўрд, хидматгор беихтиёр нолае аз вуљуди худ бе-
рун овард.

Хидматгор бо дили шикаставу ѓамгин, дар њоле ки 
ашк бар рўйњояш љорї мешуд, ба назди хўљаин омад.

Сарвари мењрубону покдил аз ў пурсид, ки: «Ба ту чї 
шуд, аз љавру ситами кї гирён шудаї?!»

Хидматгор љавоб дод: «Дили ман аз дидани ањволи 
ин пири баргаштабахт ѓарќи ѓаму андўњ шуд ва тамоми 
вуљуди ман ошуфтаву парешон гардид.

Ман дар гузашта ѓуломи зархариди ин мард будам ва 
он ваќт ў молу мулк ва тиллову нуќраи бисёр дошт.

Имрўз, ки бахт аз ў баргаштааст ва нишоне аз зинда-
гии пурнозу неъмат ва шукўњу иззат боќї намондааст, аз 
дари мардумон гадої мекунад. Ба њоли ў рањмам меояд».

Хољаи соњибдил табассуме карду гуфт: «Эй писар, гар-
диши рўзгор дар њаќќи њеч касе љавру ситами бењуда наме-
кунад, њар кас мукофоти амали худро мегирад.

Оё ў њамон бозаргони тундрўе нест, ки бо кибру ѓурур 
хештанро дар осмони њафтум тасаввур мекард?!»

Ман њамон хидматгори бенавои ў њастам, ки аз 
даргоњаш бо љавру ситам ронда буд ва имрўз гардиши 
рўзгор ўро ба чунин њол гирифтор кард.

Худованд бар њоли ман рањмат овард ва бо лутфу 
мењрубонї ѓаму њасратро аз дили ман дур кард ва гарде аз 
андўњи муфлисї дар вуљудам боќї намонд.

Агар Худованд ба њикмати худ дареро баста гардонад, 
бо фазлу карами худ дари дигарро боз мекунад.

Бисёр иттифоќ афтодааст, ки камбаѓали бебизоат дав-
латманд гардад ва, баръакс, соњибдавлатон муфлису бена-
во шаванд».

Фоида:
Аз интиќому кайфари рўзгор ѓофил набошем. Ин ду-

нёи куњан бисёр давлатмандони маѓрурро хору њаќир кар-
да, бар онњо муњри лаънат задааст. Њамчунин хеле заифо-
ни бенаворо бар маснади иззат нишондааст.

Њикоят
Яке сирати некмардон шунав,
Агар некбахтиву мардонарав.
Ки Шиблї зи њонути гандумфурўш,
Ба дењ бурд анбони гандум ба дўш.
Нигањ карду мўре дар он ѓалла дид,
Ки саргашта њар гўшае медавид.
Зи рањмат бар ў шаб наёрист хуфт,
Ба маъвои худ бозаш оварду гуфт:
«Мурувват набошад, ки ин мўри реш,
Пароканда гардонам аз љои хеш».
Даруни парокандагон љамъ дор,
Ки љамъиятат бошад аз рўзгор.
Чї хуш гуфт Фирдавсии покзод,
Ки рањмат бар он турбати пок бод:
«Маёзор мўре, ки донакаш аст,
Ки љон дораду љони ширин х(в)аш аст».
Сиёњандарун бошаду сангдил,
Ки хоњад, ки мўре шавад тангдил,
Мазан бар сари нотавон дасти зўр,
Ки рўзе ба пояш дарафтї чу мўр.
Набахшуд бар њоли парвона шамъ,
Нигањ кун, ки чун сўхт дар пеши љамъ.
Гирифтам, зи ту нотавонтар басест,
Тавонотар аз ту њам охир касест.
Бибахш, эй писар, к-одамизода сайд
Ба эњсон тавон карду вањшї ба ќайд.

Адўро ба алтоф гардан бибанд,
Ки натвон буридан ба теѓ ин каманд.
Чу душман карам бинаду лутфу људ,
Наёяд дигар хубси ў дар вуљуд.
Макун бад, ки бад бинї аз ёри нек,
Нарўяд зи тухми бадї бори нек.
Чу бо дўст душхор гириву танг,
Нахоњад, ки бинад туро наќшу ранг.
В-агар хоља бо душманон некхўст,
Басе барнаёяд, ки гиранд дўст.

Луѓот:
Сират – одат, табиату рафтор
Шиблї – орифи машњури асрњои IХ-Х, ки аз дўстони Мансури 

Њаллољ буд.
Њонут – дўкон
Анбон – халта
Наёристан – натавонистан, љуръат накардан
Турбат – оромгоњ, хок
Гирифтам – фарз кардам
Ќайд – банд, занљир
Алтоф – лутфу мењрубонї
Гардан бастан – мутеъ гардонидан
Људ – саховат, олињимматї
Хубс – бадтинатї, нопокї
Душхор – душвор, сахт, мушкил

Агар инсони босаодату покизадил њастї, ќиссаеро 
аз табиату рафтори мардони нек гўш кун, ки Абўбакри 
Шиблї аз дўкони гандумфурўше халтаи гандумро ба дења 
бурд. 

Ваќте сари халтаро боз кард, дар дохили он мўрчаи 
саргаштаеро дид, ки бо ташвиш ва такутоз буд. 

Бар њоли он мўрча рањм овард ва тамоми шаб ната-
вонист, ки хоб кунад, субњи барваќт он мўрчаякро ба љои 
худаш оварда, рањо кард ва гуфт:

«Аз рўи инсофу љавонмардї набошад, ки ин мўрчаи 
дилрешро аз љойи зисташ берун ва ањволашро парешон 
гардонам. 

Хоњї, ки дар зиндагї осудагиву субот њамроњи ту бо-
шад, дили одамони бечорањолро шод гардон.

Фирдавсии покзод, ки рањмати Худованд бар хоки 
поки ў бод, чї ќадр зебову хуш гуфтааст. 

Мўрчаи бечораи донакашро озор мадењ, ки вай њам 
љон дорад ва љони ширин барои мўрча њам азиз аст!

Касе, ки њатто мўрчаеро озор бидињад, нишонаи 
берањмиву дилсиёњии ўст. 

Мардуми нотавонро бо зўру ќудрати худ озор мадењ, ки 
имкон дорад, њамчун мўрчаи њаќир назди пои ў афтодањол 
бошї.

Шамъ бар њоли парвона рањм накард ва хирмани љони 
ўро бисўхт ва нигањ кун, ки худи шамъ чї гуна дар пеши 
назарњо сўхта тамом шуд.

Фарз кардем, ки ту хеле ќудратманду зўровар њастї ва 
бисёрињо назди ту нотавонанд, аммо бидон, ки аз ту таво-
нотар каси дигар њаст.

Эй писар, лутфу эњсон ва бахшандагї пеша кун, ки 
танњо бо мењрубониву эњсон метавонї дилњои одамонро 
ба даст орї, дили инсонњо бо зўроварї ба даст намеояд, 
љонварњои вањшї њастанд, ки онњоро бо кўмаки банду 
ќафас нигоњ медоранд.

Душманонатро бо лутфу мењрубонї мутеи худ гардон, 
ки каманди эњсон ба теѓ њам бурида намешавад.

Ваќте ки душман аз љониби ту лутфу мењрубонї ва 
саховатмандї бубинад, дигар бадтинативу нопокї нахоњад 
кард.

Аз бадию бадкорагї дур бош, ки агар бадкора бошї, 
дўстони хубат низ љавоби онро хоњанд дод ва бидон, ки 
њаргиз тухми бадї некиро ба њосил наовардааст.

Њатто агар бо дўстони наздики худ сахтгириву 

тангназарї пеш гирї, онњо аз вуљуди ту безор мешаванд ва 
намехоњанд, ки рўи туро бубинанд.

Агар инсони соњибдил бо душманони худ њам муноси-
бати нек барќарор созад, баъди муддате онњо ўро ба шумо-
ри дўстони худ ворид мекунанд.

Фоида:
Дар љањони матлуби Шайх Саъдї њатто озор додани 

душман писандида нест. Шахсе, ки ба мўрчаи заиф ин ќадр 
рањму шафќат дорад, оё метавонад инсонро, ки шарифта-
рини мављудот аст, ба ранљу азоб гирифтор намояд. Рањму 
шафќатро аз Шиблї ва аз гуфтори Саъдї бояд омўхт.

Њикоят
Ба рањ дар яке пешам омад љавон,
Ба так дар паяш гўсфанде равон.
Бад-ў гуфтам: «Ин ресмон асту банд,
Ки меорад андар паят гўсфанд».
Сабук тавќу занљир аз ў боз кард,
Чапу рост пўйидан оѓоз кард.
Њанўз аз паяш тозиён медавид,
Ки љав хўрда буд аз кафи марду хид.
Чу бозомад аз айшу шодї ба љой,
Маро диду гуфт: «Эй худованди рой,
На ин ресмон мебарад бо манаш,
Ки эњсон камандест дар гарданаш.
Ба лутфе, ки дидаст пили дамон,
Наёрад њаме њамла бар пилбон».
Бадонро навозиш кун, эй некмард,
Ки саг пос дорад, чу нони ту х(в)ард.
Бар он мард кунд аст дандони юз,
Ки молад забон бар панираш ду рўз.

Луѓот:
Так – тохтан, давидан
Тавќ – гарданбанд, њалќа
Сабук – зуд, ба тезї, фавран
Пўйидан – рафтуомад
Тозиён – тозон, давон
Хид – аслан «хавид» аст, ба маънои ѓаллаи нимпухта, дар ин љо ба 

хотири вазн њарфи «вов» талаффуз намешавад.
Худованди рой – хирадманд, соњиби андеша
Эњсон – лутфу мењрубонї
Каманд – ресмон, таноб, арѓамчин
Пили дамон – фили ѓуррандаи њамлавар, фили маст
Юз – љонвари вањшии шикорї, ки ба паланг монандї дорад, вале 

хурдљуссатар аз он буда, панирро дўст медорад.

Њангоми сафар љавонеро дидам, ки њамроњи худ 
гўсфанд дошт ва он гўсфанд бо майлу хоњиш давон-давон 
аз паси ў равон буд.

Ба он љавон гуфтам: «Њалќаву реcмоне, ки ба гардани 
он бастаї, боис шудааст, ки гўсфанд аз паси ту тозон ме-
ояд.

Љавон фавран њалќаву ресмони онро аз гарданаш боз 
кард ва гўсфанд ба чапу рост такутозу рафтуо оѓоз намуд.

Аммо аз соњиби худ зиёд дур намешуд, чунки аз дасти 
ў борњо хавид хўрда буд ва бо соњибаш унси тамом дошт.

Ваќте гўсфанд аз шодї каме давутоз карда, ба назди 
соњибаш бозгашт, он љавон бар ман гуфт:

«Эй бародари хирадманд, бар ту маълум бод, ин рес-
мони ў боис нашудааст, ки аз паси ман ояд, балки бо лутфу 
мењрубонї ром ва мутеъ кардам, ки ба туфайли он аз назди 
ман дур нахоњад шуд.

Фили масту ѓурранда бино бар лутфу мењрубоние, ки 
аз соњиби худ дидааст, ба ў њаргиз њамла нахоњад кард.

Эй марди нек, агар аз дасти ту ояд, ба мардуми бад 
њам кўмаку мењрубонї кун, ки агар саге нон аз дасти ту 
хўрад, онро фаромўш нахоњад кард ва поси он хоњад дошт.

Ба он марде, ки пайваста барои юз панир дода, онро 
навозиш мекунад, аз дандони юз тарсе нест, лутф дандони 
он љонварро бар ў кунд кардааст.

Фоида:
Мењрубониву саховат њатто љонварњои вањширо ром 

ва фармонбардор мегардонад. Эњсон бењтарин василаест 
барои пайванди инсонњо бо якдигар ва парвариш ёфтани 
мењрубониву ѓамхорї дар љомеа. Аммо ба ќадри эњсону 
лутфи њаќиќї расидан муњим аст ва онро гиромї бояд 
дошт ва носипосї набояд кард.

Њикоят
Яке рўбање дид бедаступой,
Фурў монд дар лутфу сунъи Худой,
Ки чун зиндагонї ба сар мебарад,
Бад-ин дасту пой аз куљо мех(в)арад?!
Дар ин буд дарвеши шўридаранг,
Ки шере баромад, шаѓоле ба чанг.
Шаѓоли нагунбахтро шер хўрд,
Бимонд он чї рўбоњ аз он сер хўрд.
Дигар рўз боз иттифоќе фитод,
Ки рўзирасон ќути рўзаш бидод.
Яќин мардро дида бинанда кард,
Шуду такя бар офаринанда кард,
К-аз ин пас ба кунље нишинам чу мўр,
Ки рўзї нахўрданд пилон ба зўр.
Занахдон фурў бурд чанде ба љайб,
Ки бахшанда рўзї фиристад зи ѓайб.
На бегона тимор хўрдаш, на дўст,
Чу чангаш рагу устухон монду пўст.
Чу сабраш намонд аз заифиву њуш,
Зи девори мењробаш омад ба гўш:

барои мутолиаи бештар ба сомонаи https://bikhon.tj/ муроҷиат намоед



98

«Бирав, шери дарранда бош, эй даѓал,
Маяндоз худро чу рўбоњи шал.
Чунон саъй кун, к-аз ту монад чу шер,
Чї бошї чу рўбањ ба вомонда сер!
Чу шер он киро гардане фарбењ аст,
Гар афтад чу рўбањ, саг аз вай бењ аст.
Ба чанг ору бо дигарон нўш кун,
На бар фазлаи дигарон гўш кун.
Бихўр, то тавонї ба бозуи хеш,
Ки саъйат бувад дар тарозуи хеш.
Чу мардон бибар ранљу роњат расон,
Муханнас хўрад дастранљи касон.
Бигир, эй љавон, дасти дарвеши пир
На худро бияфкан, ки: «Дастам бигир».
Худоро бар он банда бахшоиш аст,
Ки халќ аз вуљудаш дар осоиш аст.
Карам варзад он сар, ки маѓзе дар ўст,
Ки дунњимматонанд бемаѓзу пўст.
Касе некї бинад ба њар ду сарой,
Ки некї расонад ба халќи Худой.

Луѓот:
Фурў монд – дар њайрат монд, тааљљуб кард
Сунъи Худой – сохтаву офаридаи Худованд
Шўридаранг – парешон, ошуфтањол
Ќути рўз – ризќи онрўза
Яќин – эътимод, бовар, имони ќалбї 
Занахдон ба љайб фурў бурдан – сар дар гиребони андеша фурў 

бурдан, ба тафаккур фурў рафтан, дар ин байт ба маънои бекор ниша-
стан ва саъю кўшиш накардан аст.

Тимор хўрдан – ѓамхорї кардан
Мењроб – тоќи масљид, љои намозгузории имом
Фазла – бозмондаи таом
Гўш кардан – мунтазир будан
Муханнас – номард, дун, бењиммат

Касе рўбоњеро дид, ки дасту пой надошт ва њамоно аз 

лутфу ќудрати офариниши Худованд ба тааљљуб афтод. 
Он мард ба њайрат афтода буд, ки рўбоњ бо чунин њол чї 
гуна зиндагї мекунад ва аз куљо ризќу рўзї мехўрад.

Он дарвеши ошуфтахотир ѓарќи ин фикру хаёл буд, ки 
шере аз љангал берун омад, ки шаѓоле шикор карда буд. 

Шер он шаѓоли бахтбаргаштаро хўрд ва боќимондаи 
онро рўбоњи маъюб ба серї бихўрд.

Рўзи дигар њам чунин воќеае сурат гирифт, ки Худо-
ванди рўзирасон аз ѓайб ризќи рўбоњи бедаступойро њозир 
кард.

Дар дили он мард боварї ва эътимоди комил њосил 
шуд ва чашми ўро бар ин њаќиќат боз кард, ки ризќу рўзї 
љовидонї њаст. Таваккал ба Худоро пеша кард. 

Бар худ ихтиёр намуд, ки баъд аз ин монанди мўрчагон 
кунљеро маскан мегирад. Зоњиран, ризќу рўзї бо зўрї ба 
даст намеояд, чунонки филњоро бо ин ќудрату зўр агар 
ризќе нарасад, берўзї хоњанд монд.

Он мард муддате чанд бекор нишаст ва саъю кўшише 
анљом надод.

Њељ касе ба кўмаки ў намеомад, на дўстон ѓамхорї ме-
карданду на бегонагон. Њоли ў бисёр бад шуд, аз лоѓарї 
пўсту устухон гардид.

Рўзе, ки ба нињояти заифиву сустї расида буд, аз дево-
ри мењроб садое ба гўшаш расид, ки мегуфт:

«Эй мард, аз љои худ бархез, монанди шер боѓайрату 
љасур бош, худатро монанди рўбоњи шал зери пойи ода-
мон муњтољ макун!

Чунон саъю кўшиш ва кору корзор бикун, ки њосили 
он бар дигарон њам бирасад (мисли он сайди пасмон-
да аз шер), то кай монандаи рўбоњ аз пасмондаи мардум 
рўбоњвор худро сер мекунї?!

Касе, ки монанди шер дасту бозувони пурќувват ва 
гардани фарбењ дораду чун рўбоњ афтодаву забун бошад, 
саг аз вай бењтар аст.

Саъю кўшиш бикун, молу сарват ба даст ор ва онро 
ба дигарон низ бубахш, мунтазир мабош, ки одамон ба ту 
пасмондаи хўроки худро бидињанд.

Монанди мардони њаќиќї кор кун, аз ранљу мењнат 
њаросон мабош ва ба дигарон роњату осудагї биёвар. Но-
мардони бењиммат ба уммеди дастранљи дигарон њастанд 
ва моли дигаронро мехўранд.

Эй љавон, њиммати мардї пеш ор ва дасти пирони бе-
наворо бигир ва худро хору афканда сохта магў, ки: «Бар 
ман мадад кунед, дасти маро бигиред!»

Худованд бар он бандагонаш рањмату эњсон мекунад, 
ки мардум аз вуљуди онњо дар осоишу фароѓат њастанд.

Шахси хирадманд њамеша лутфу карам пеша мекунад, 
аммо бењимматон камхираду бешарм њастанд.

Њар касе, ки роњатрасони мардум ва накўкор бошад, 
дар њар ду олам саодату иќбол њамроњи ўст.

Фоида:
Таваккал ва сабр бахше аз ахлоќи неки инсонист, аммо 

њаргиз хилофи азму ирода доштан ба талошу љустуљў нест:
Сабр дар сањрои хушку санглох,
Аблањї бошад, љањони Њаќ фарох.

Яъне дар сањрои сўзон бо таваккал нишастан, ки рўзї 
мерасад, нишони нодонист, љањони Худованд фароху ва-
сеъ аст, дар дигар љойњо низ кор бояд кард ва ризќ бояд 
хўрд. Баракоти ризќ аз Худованд аст.

Дар ќиссаи дигаре, ки ба њикояти шеру рўбоњ монанд 
аст, гуфта мешавад, ки орифи машњур Шаќиќи Балхї дар 
биёбон паррандаи шикастаболеро дид, ки бе ризќу рўзї 
монда буд, баногоњ паррандаи дигаре бар сари ў омад ва 
малахе ба дањонаш гузошт ва бар худ гуфт: «Модоме ки 
ризќи ин мурѓи якљомонда мерасад, љои ѓам нест, ки рўзии 
ў њам хоњад расид». 

Ваќте ки дигар орифи бузурге бо номи «Иброњими 

барои мутолиаи бештар ба сомонаи https://bikhon.tj/ муроҷиат намоед



101

Адњам» ин ќиссаро шунид, ба Шаќиќ гуфт:
«Эй Шаќиќ, чаро мисли паррандаи солим набошї, ки 

мурѓи якљомондаро ѓизо бидињї!»

Њикоят
Шунидам дар айёми Њотам, ки буд
Ба хайл андараш бодпойе чу дуд.
Сабосуръате, раъдбонг адњаме,
Ки бар барќ пешї гирифтї њаме.
Ба так жола мерехт бар кўњу дашт,
Ту гуфтї, магар абри найсон гузашт?
Яке селрафтори њомуннавард,
Ки бод аз паяш бозмондї чу гард.
Зи авсофи Њотам ба њар марзу бум
Бигуфтанд бархе ба султони Рум,
Ки њамтои ў дар карам мард нест,
Чу асбаш ба љавлону новард нест.
Биёбоннаварде чу киштї бар об,
Ки болои сайраш напаррад уќоб.
Ба дастури доно чунин гуфт шоњ,
Ки: «Даъво хиљолат бувад бе гувоњ.
Ман аз Њотам он асби тозинажод
Бихоњам, гар ў макрамат карду дод.
Бидонам, ки дар вай шукўњи мењист
В-агар рад кунад, бонги табли тињист».
Расуле њунарманду олим ба Тай,
Равон карду дањ мард њамроњи вай.
Замин мурдаву абр гирён бар ў,
Сабо карда бори дигар љон дар ў.
Ба манзилгањи Њотам омад фуруд,
Баросуд чун ташна бар Зиндаруд.
Симоте бияфканду асбе бикушт,
Ба доман шакар додашон, зар ба мушт.

Шаб он љо бибуданду рўзи дигар
Бигуфт, он чї донист соњибхабар.
Њамегуфт Њотам, парешон чу маст,
Ба дандон зи њасрат њамеканд даст,
Ки: «Эй бањравар мўбади некном,
Чаро пеш аз инам нагуфтї паём?
Ман он бодрафтори дулдулшитоб,
Зи бањри шумо дўш кардам кабоб,
Ки донистам аз њавли борони сайл,
Нашояд шудан дар чарогоњи хайл.
Ба навъи дигар рўю роњам набуд,
Љуз ў бар дари боргоњам набуд.
Мурувват надидам дар оини хеш,
Ки мењмон бихусбад дил аз фоќа реш.
Маро ном бояд дар иќлим фош,
Дигар маркаби номвар, гў: «Мабош».
Касонро дирам доду ташрифу асб,
Табиист ахлоќи неку, на касб.
Хабар шуд ба Рум аз љавонмарди Тай,
Њазор офарин гуфт бар табъи вай.

Луѓот
Њотам – номи љавонмарде аз ќабилаи Тай, ки дар саховат масал 

аст.
Хайл – галаи аспњо
Сабосуръат – бодпо, тезрав монанди бод
Раъдбонг – аспе, ки шињааш монанди раъд ѓулѓула меандозад.
Адњам – аспи сиёњмушкин
Найсон – номи моњи румист, ки ба моњњои март ва апрел 

мувофиќат дорад.
Њомуннавард – њомунгузар, биёбонпаймо
Навард – љанг, набард
Макрамат кардан – љавонмардиву карам зоњир кардан
Мењї – бузургї, бузургворї
Табли тињї – наќораи холї, ин љо ба маънои сухани бењуда, гуф-

тори беасос

Зиндаруд – номи рўде дар Исфањон
Симот – дастархон, суфра
Мўбад – донишманд
Дулдулшитоб – аспе, ки дар тезрафторї ба аспи њазрати Алї (р), 

ки «Дулдул» ном дошт, шабоњат дорад.
Сайл – сел
Хайл – ба маънои галаи аспон
Мурувват – мардонагї, саховат
Фоќа – гуруснагї
Ташриф – љома, хилъат

Шунидам, ки Њотами Тойиро дар галаи аспонаш аспи 
сиёњмушкини бодпойе буд, ки назир надошт.

Он аспи сиёњмушкин дар тезрафторї боди сабо, дар 
шињакашї бонги раъдро ба хотир меовард, гумон мекардї, 
дар суръат аз барќ пешї мегирифт.

Ваќте дар кўњу дашт метохт, ончунон аз зери суми вай 
сангрезаву гил пароканда мешуд, ки гумон мекардї, аз 
абри найсон жола меборад.

Замоне ки чун сел хурўшону љўшон дар сањро тохтутоз 
мекард, бод њам бар ў баробарї надошт ва монанди чангу 
гард дар аќиб мемонд.

Сифатњои Њотамро, ки дар кишварњои гуногун шуњрат 
дошт, ба султони Рум наќл карданд ва таъкид карданд, ки 
дар саховат назир ва њамто надорад ва аспаш дар љавлон 
ва дар набард мумтозу ягона мебошад.

Он аспест, ки биёбонро бо осонї паси сар мегузо-
рад, њамчунон ки киштї дарёро убур мекунад, њаракати 
сиёњмушкин аз парвози уќоб њам босуръаттар мебошад.

Подшоњ ба вазири донои худ чунин гуфт: «Њар гуна 
даъвои беасос боиси хиљолат хоњад шуд.

Ман аз Њотам њамон аспи арабинажодашро хоњиш ме-
кунам, агар ў љавонмардї пеш гирад ва аспашро бар ман 
њадя кунад, маълум хоњад шуд, ки дар вуљуди ў шукўњи 
бузургворї њаст, агар рад кунад ва аспашро дареѓ дорад, 
ин овозањо гуфтори бењудае беш нестанд».

Султони Рум намояндаи њунарманду бодонишеро 
њамроњи дањ марди дигар ба ќабилаи Тай фиристод.

Поёни зимистон буд, замин њоло аз хоби зимистонї 
бедор нагаштаву борони сарде меборид ва боди сабо саъй 
мекард, заминро аз нав зинда гардонад.

Онњо роњи дуру дарозро бо азобу ранљи бисёр тай 
карда, хаставу гурусна ба манзилгоњи Њотам расиданд ва 
монанди ташнае, ки ба канори дарёи Зиндарўд расидааст, 
осоише ёфтанд.

Њотам зуд дастурхон боз кард, асперо кушта, 
мењмононро зиёфат орост, навозишу мењрубонї ба љо 
овард, ба домани онњо анвои ширинињоро бирехт, ба дас-
ташон тиллову љавоњир бидод.

Шаб он љо хобиданд. Рўзи дигар намояндаи султони 
Рум хоњиши подшоњи худро баён кард.

Њотами Той баъди шунидани хоњиши султони Рум 
парешонњол шуд ва аз њасрату афсўс дасти хеш ба дандон 
мегазиду мегуфт:

«Эй донишманди некном, ки аз фазлу њикмат бањравар 
њастї, чаро зудтар ин паёми султони худро ба ман нагуфтї?!

Ман он аспи бодрафтору дулдулшитоби худро шаби 
гузашта барои шумо кабоб кардам.

Донистам, ки аз воњимаву вањшати сел имкон надо-
рад, ба чарогоњ равам ва аз гала аспи дигаре бањри зиёфа-
ти шумо биёрам.

Роњу илољи дигаре надоштам ва дар манзилгоњ ѓайр аз 
сиёњмушкин аспи дигаре њозир набуд.

Хилофи љавонмардиву њиммат донистам, ки мењмони 
даргоњи ман гуруснаву тангдил бихобад.

Номи ман дар кишварњо маъруф аст, агар аспи ном-
вари ман набошад, љои ѓусса нест, некномї бояд пойдор 
бимонад».

Њотам ба њамаи фиристодагони султони Рум љомањои 
гаронбањо, аспони хушзот ва зару сим дода, ба ватанашон 

гусел кард. Ахлоќи неку худодод аст, онро бо зўрї ба даст 
овардан имконпазир нест.

Фиристодагон воќеаро ба султони Рум гуфтанд. Сул-
тон ва њамроњони ў бар љавонмардиву ахлоќи некўи Њотам 
њазорњо тањсин хонданд.

Фоида:
Эњсону муруввати њаќиќї он аст, ки ба касони дигар 

аз чизњое, ки писандидаи туст, нисор оварї, на аз ашёву 
моли номарѓуб, ки хештанро бар он муносиб намедонї.

Њикоят
Зи бунгоњи Њотам яке пирмард,
Талаб дањ дирамсанг фониз кард.
Зи ровї чунон ёд дорам хабар,
Ки пешаш фиристод тунги шакар.
Зан аз хайма гуфт: «Ин чї тадбир буд,
Њамон дањ дирам њољати пир буд?»
Шунид ин сухан номбардори Тай,
Бихандиду гуфт: «Эй дилороми њай,
Гар ў дархури њољати хеш хост,
Љавонмардии Оли Њотам куљост?»

Луѓот:
Бунгоњ – манзилгоњ, маскан
Дирамсанг – воњиди вазн, таќрибан 30 грамм
Фониз – шакар, ќанди сафед, навъи њалво
Тунги шакар – халтаи шакар
Њай – ќабила
Оли Њотам – хонадони Њотам

Пирамарде ба манзили Њотам омад ва хоњиш кард, ки 
ба ў дањ дирамсанг шакар бидињанд.

Ровиён хабар медињанд, ки Њотам барои ў як халта 

шакар фиристод.
Зани Њотам, ки ин манзараро аз хаймаи худ наззора 

мекард, ба шавњараш гуфт:
«Он мўйсафед ба ќадри њољату эњтиёље, ки дошт, хоњиш 

кард, ин рафтору иќдоми ту чї њикмате дорад?!»
Њотам ин суханонро шуниду бихандид ва гуфт: «Эй 

зани мењрубон, ту, ки маликаи ин ќабила њастї, бидон, 
агар пир ба андозаи эњтиёљи худ бипурсид, ин кори ўст, 
аммо њиммату саховати хонадони Њотамро чї шудааст, ки 
бар лутфу карами хеш наяфзояд?!»

Фоида:
Мардуми мискин њаргиз аз њољати худ бештар талаб 

намекунанд ва зердастон низ аз соњибкорони худ таќозои 
зиёд надоранд, ин љо њиммат ва мењрубонї мебояд, то сар-
ватмандон худро бо зевари эњсон ороиш дињанд.

Њикоят
Якеро харе дар гил афтода буд,
Зи савдо-ш хун дар дил афтода буд.
Биёбону борону сармову сайл,
Фурў њишта зулмат бар офоќ зайл.
Њама шаб дар ин ѓусса то бомдод,
Саќат гуфту нафрину дашном дод.
На душман бираст аз забонаш, на дўст,
На султон, ки ин буму бар з-они ўст,
Ќазоро худованди он пањндашт,
Дар он њоли мункар бар ў даргузашт.
Шунид ин суханњои дур аз савоб,
На сабри шунидан, на рўи љавоб.
Малик шармгин дар њашам бингарист,
Ки савдои ин бар ман аз бањри чист?!
Яке гуфт: «Шоњо, ба теѓаш бизан,

Зи рўи замин бехи умраш бикан».
Нигањ кард султони олимањал,
Худаш дар бало диду хар дар вањал.
Бубахшид бар њоли мискини мард,
Фурў хўрд хашми суханњои сард.
Зараш доду асбу ќабопўстин,
Чї некў бувад мењр дар ваќти кин.
Яке гуфташ: «Эй пири беаќлу њуш,
Аљаб растї аз ќатл». Гуфто: «Хамуш,
Агар ман бинолидам аз дарди хеш,
Вай инъом фармуд дарх(в)арди хеш.
Бадиро бадї сањл бошад љазо,
Агар мардї, «ањсин ило ман асо».

Луѓот:
Савдо – хашму ѓазаб, ташвишу изтироб
Фурў њиштан – фурў овехтан, фурў овардан
Сайл – сел
Зайл – доман
Саќат гуфтан – сухани ќабењу бењуда гуфтан, дашном додан
Ќазоро – иттифоќан, ба амри тасодуф
Мункар – зишт, нописандида
Њашам – хидматгорон, чокарон
Олињиммат – олиманзалат, олиќадр
Вањал – лой, лойдон, ботлоќ
Ањсин ило ман асо… – некўї бикун ба касе, ки бадї кардааст.

Шахсеро дар фасли борон хар ва бораш дар роњи пур-
лой дармонда буд ва ў аз ќањру ѓазаб ва изтиробу ташвиш 
шўридаву дилтанг мегашт.

Торикї дар рўи замин доман пањн карда буд, сардии 
њавои биёбон ва борони сел азобу ранљи ўро дучандон ме-
кард.

Бо ин ањвол он мард тамоми шаб ранљ кашид ва то 
субњ нафрину дашном медоду бењудагўї мекард.

Аз шиддати ќањру азобе, ки дошт, њељ кас аз забони ў 
халосї наёфт, њамаро аз хурду калон то подшоњи кишвар, 
ки соњиби ин мамлакат аст, бењудагўї мекард.

Иттифоќан, подшоњи мамлакат аз он биёбон мегузашт 
ва он мардро дар њамин њолати дашномгўї бидид.

Подшоњ суханњои зишту норавои ўро ба гўши худ шу-
нид, суханњо он ќадар номаќбул буданд, ки на сабру тоќати 
шунидани онњо буд, на имкони љавоб додан.

Подшоњ шармаш омад ва ба хидматгорону чокарони 
худ нигањ карда, бо тааљљуб гуфт: «Ин ќањру ѓазабу дево-
нагии ў бар ман барои чист?!»

Яке аз чокарон гуфт: «Эй шоњи олимаќом, сари ин 
бадгуфторро бо шамшерат бизан ва бехи умрашро аз рўи 
замин бикан!»

Шоњи олимаќом аз рўи инсоф ба ў нигоњ кард ва би-
дид, ки худаш гирифтори мусибат аст ва хараш дар лой 
дармондааст.

Бар ў рањм карду марди мискинро бубахшид ва ќањру 
ѓаза-башро, ки аз шунидани дашном боло мегирифт, фурў 
нишонд.

Ба он марди аз сардии њаво азияткашида пўстину асп 
ва симу зар бахшида ўро хушњол ва бо мењрубонии худ 
аз гуфтори бадаш пушаймон кард. Оре, ќањру ѓазабро бо 
мењру навозиш иваз кардан чї ќадар хуш аст!

Яке аз хидматгорон ба он мард гуфт: «Бахти ту омад 
кард, эй пирамарди нодон, ки ба осонї аз кушта шудан 
рањої ёфтї!»

Мўйсафед чунин љавоб дод: «Хомўш бош, ин суханони 
бефоидаро магў, ман чорае дигар барои фурў нишондани 
ќањру ѓазаби хеш надоштам ва нолидану алами ман аз он 
буд, подшоњ мувофиќи маќоми баланди худ љавонмардона 
амал кард ва туњфањои шоњона бахшид.

Бар бадии касе бо бадї љавоб додан осон аст, агар 
љавонмарди њаќиќї бошї, ба касе, ки бадї кардааст, 

шафќату мењрубонї бикун!»

Фоида:
Дар кишвари орзуву ормони Саъдї рањму шафќат бар 

љафову ситам ва лутфу эњсон бар ќањру ѓазаб пирўзии ко-
мил доранд. Шайх Саъдї бо ин зумра њикоёт, ки ба воќеият 
иртиботе кам доранд, тухми бадиро аз замини дилњо берун 
мекунад ва ба љои он гиёњи мењр мепарварад.

Њикоят
Шунидам, ки маѓруре аз кибр маст
Дари хона бар рўи соил бибаст.
Ба кунље фурў монду биншаст мард,
Љигар гарму оњ аз тафи сина сард.
Шунидам, яке марди пўшидачашм,
Бипурсидаш аз мўљиби кину хашм.
Фурў гуфту бигрист бар хоки кўй,
Љафое, к-аз он шахсаш омад ба рўй.
Бигуфт: «Эй фалон, тарки озор кун,
Як имшаб ба назди ман ифтор кун».
Ба хулќу фиребаш гиребон кашид,
Ба хона даровардашу хон кашид.
Баросуд дарвеши равшаннињод,
Бигуфт: «Эзидат равшаної дињод».
Шаб аз наргисаш ќатра чанде чакид,
Сањар дида баркарду дунё бидид.
Њикоят ба шањр андар уфтоду љўш,
Ки он бебасар дида баркард дўш.
Шунид ин сухан хољаи сангдил,
Ки баргашт дарвеш аз ў тангдил.
Бигуфто: «Њикоят кун, эй некбахт,
Ки чун сањл шуд бар ту ин кори сахт?
Кї бар кардат ин шамъи гетифурўз?»

Бигуфт: «Эй ситамкори баргаштарўз,
Ту кўтањназар будиву сустрой,
Ки машѓул гаштї ба љуѓд аз њумой.
Ба рўи ман ин дар касе кард боз,
Ки кардї ту бар рўи ў дар фароз.
Агар бўса бар хоки мардон занї,
Ба мардї, ки пеш оядат равшанї.
Касоне, ки пўшидачашми диланд,
Њамоно к-аз ин тўтиё ѓофиланд».
Чу баргаштадавлат маломат шунид,
Сарангушти њайрат ба дандон газид,
Ки: «Шањбози ман сайди доми ту шуд,
Маро буд давлат, ба номи ту шуд».
Касе, чун ба даст оварад љуррабоз,
Фурў бурда чун муш дандон ба оз?

Луѓот:
Пўшидачашм – нобино
Ифтор кун – рўза кушодан, ѓизои шом хўрдан
Фиреб – ба маънои хушзабонї
Хон кашидан – дасторхон боз кардан
Эзид – Худованд
Наргис – ба маънои чашм
Дида баркард – чашм кушод, бино шуд
Шамъи гетифурўз – ба маънои чашм
Љуѓд – паррандаи вайронадўст
Њумой – паррандае, ки сояи он ба сари касе афтад, саодат меёф-

тааст.
Дар фароз кардан – дар бастан, дарро пўшидан
Ба мардї – савганд ба мардиву мардонагї
Тўтиё – доруи мураккаб, ки нури чашмро зиёд мекунад.
Љуррабоз – бози нар, бози шикорї

Шахси давлатманде, ки аз кибру ѓурур сармаст буд, 
дари хонаи худро ба рўи гадое мањкам кард ва ўро аз 
даргоњаш ноумед сохт.

Он марди бечора дар банди ѓаму андўњ афтода, ба 
гўшае бинишаст ва оњи сарде аз дили пурдард кашид.

Дар ин њангом марди нобиное аз он љо мегузашт ва 
оњи дардноки ўро шунид ва сабаби ѓаму ташвиши гадоро 
пурсид.

Марди гадо бо ашки шашќатор ќиссаи рўйдода ва бе-
мурувватии шахси давлатмандро наќл кард.

Нобино гуфт: «Эй бародар, ѓамгин нашав, њамроњи 
ман биё ва имшаб бо ман ифтор бикун».

Бо ахлоќи некўву хушзабонї ўро дилгарм кард ва ба 
манзили худ оварда, дар наздаш дасторхон боз кард ва 
њамроњ хўроки шом хўранд.

Он гадои равшандил бо сидќи дил дар њаќќи соњибхона 
дуо кард ва гуфт: «Худованд бар ту равшаниву саодат 
дињад, эй бародари азиз».

Он шаб аз чашми нобино чанд ќатра об чакид ва 
сањаргоњон чашмонаш равшан шуд ва дунёи пурнурро бо 
дидагони худ бидид.

Ин ќисса зуд дар шањр овоза шуд, ки шаби гузашта 
иттифоќи аљибе афтод ва он марди нобино чашм кушод ва 
бино гардид.

Ин хабар ба гўши он марди сангдил, ки дари худро ба 
рўи гадо баста ва он бечораро ба ѓам нишонда буд, расид.

Вай ба назди марди чашмбозкарда омад ва аз ў хоњиш 
кард, бигўяд, ки чї гуна чашми ў, ки солиёни зиёде нобино 
буд, равшан гардид ва кї кўмак кард, то чашмаш дигарбо-
ра бубинад.

Он мард љавоб дод: «Эй баргаштабахти берањм, мурѓи 
бахт ба манзили ту омада буд, ту аз камхирадї ва кибру 
ѓурур онро нашинохтї, љуѓдро аз њумой бењтар њисоб 
кардї.

Маро ба олами равшан касе баровард, ки дари манзи-
латро ба рўи ў баста будї ва дареро мељуст, ки он љо бара-
коти худро нисор кунад».

Савганд ба мардиву мардонагї, агар мардони некро 
бишиносї ва бо иродату ихлос њамдилу њамнафаси эшон 
гардї, равшаниву нур дар истиќболи ту хоњад буд.

Аммо касоне, ки чашми дилашон кўр аст, аз тўтиёи 
сидќу ростии равшанзамирон бехабаранд».

Ваќте ки он сарватманди бахтбаргашта ин суханњои 
маломатангезро шунид, ангушти њайрат газид ва бо њазор 
пушаймонї чунин мегуфт:

«Дареѓо, шоњбози бахт ба даргоњам расида буд, 
ќадраш нашинохтам ва он давлати поянда насиби ту ва он 
мурѓи бахт сайди доми њиммати ту шуд».

Оре, касе, ки монанди муш гирифтори тўъмаи ночи-
зи дунёї бошад, чї гуна бози шикориро ба даст оварад, 
њаргиз бози иќбол насиби ў нахоњад шуд.

Фоида:
Бахту давлат бо шарту бањонањои гуногун ва шаклу 

намудњои мутафарриќ бар сари инсонњо фуруд меояд, 
аммо аз љањлу нодонї ё кибру мастї ва бепарвої онро аз 
даст медињанд. Дар зиндагї њикматњои рангоранг зиёд аст, 
инсон ќудрати шинохти њамаи онро надорад, аммо њадди 
аќал таљрибаи гузаштагонро дар воќеоти мухталиф, мисли 
достони болої, ба хотир супоридан њикмате хоњад дошт.

Њикоят
Яке зањраи харљ кардан надошт,
Зараш буду ёрои х(в)ардан надошт.
На хўрдї, ки хотир баросоядаш,
На додї, ки фардо ба кор оядаш.
Шаборўз дар банди зар буду сим,
Зару сим дар банди марди лаим.
Бидонист рўзе писар дар камин,
Ки мумсик куљо кард зар дар замин.

Зи хокаш бароварду бар бод дод,
Шунидам, ки санге дар он љо нињод.
Љавонмардро зар баќое накард,
Ба як дасташ омад, ба дигар бих(в)ард,
К-аз ин камзанї буд нопокрав,
Кулоњаш ба бозору мезар гарав.
Нињода падар чанг дар нойи хеш,
Писар чангиву ної оварда пеш.
Падар зору гирён њама шаб нахуфт,
Писар бомдодон бихандиду гуфт: 
«Зар аз бањри хўрдан бувад, эй падар,
Зи бањри нињодан чї сангу чї зар.
Зар аз санги хоро бурун оваранд,
Ки бо дўстону азизон х(в)аранд».
Зар андар кафи марди дунёпараст,
Њанўз эй бародар, ба санг андар аст.
Чу дар зиндагонї бадї бо аёл,
Гарат марг хоњанд, аз эшон манол.
Чу чашмору он гањ хуранд аз ту сер,
Ки аз боми панљањгаз афтї ба зер.
Бахили тавонгар ба динору сим,
Тилисмест болои ганље муќим.
Аз он солњо мебимонад зараш,
Ки ларзад тилисме чунин бар сараш.
Ба санги аљал ногањаш бишкананд,
Ба осудагї ганљ ќисмат кунанд.
Пас аз бурдану гирд кардан чу мўр,
Бихўр пеш аз он, к-ат хўрад кирми гўр.
Суханњои Саъдї мисол асту панд,
Ба кор оядат, гар шавї корбанд.
Дареѓ аст, аз ин рўй бартофтан,
К-аз ин рўй давлат тавон ёфтан.

Луѓот:
Зањра надоштан – дил ва љуръат надоштан
Баросудан – осуда шудан
Лаим – касе, ки на худ мехўрад, на ба дигарон медињад.
Мумсик – хасис, бахил
Камзанї – бой додан дар ќимор
Мезар – шалвор, эзор
Чангї – чангнавоз
Ної – найнавоз
Аёл – зану фарзанд
Чашмору – кўзае, ки барои дафъи чашмзахм месохтанд ва онро 

наќшу нигор мекарданд ва дар тўли сол ба он тангањоро барои назр 
гузошта, пеш аз Наврўз аз бом ба поён меандохтанд, ки бишканад ва 
тангањоро бачагону рањгузарон бо хурсандї бибаранд.

Тилисм – ба маънои шаклу суратњои аљоиб, ки дар болои 
ганљинањо месохтанд.

Корбанд – ба кор бастан, иљро кардан, ба амал овардан
Рўй бартофтан – рўй гардонидан, рад кардан

Шахсе тиллои зиёде дар ихтиёр дошт, аммо аз хасисї 
чизе аз он харљ намекард ва бо фарзандонаш намехўрд.

Њушу ёди ў њамеша пойбанди он зар буд, на барои хо-
наводаи худ сарф карда, хотиросуда мешуд ва на ба касе 
хайру эњсон мекард, ки рўзи њисоб ўро ба кор ояд.

Он мард гирифтори симу зари худ буд ва симу зар аси-
ру гирифтори он мард.

Рўзе писари он марди мумсик аз гўшае наззора кард 
ва донист, ки падараш дар кадом гўшаи замин зару сими 
худро пинњон мекунад.

Он писар ганљи пинњонкардаи падарро аз хок берун 
оварда, аз они худ кард ва ба љояш санге гузошт.

Он писар бадхарљ буд, аз ин сабаб ганљи падарро зуд 
ба поён овард, гўё бо як дасташ онро гирифту бо дасти ди-
гар ба бод дод.

Писари марди мумсик ќиморбозї мекард ва аз ин раф-
тори нопоки худ њамеша гирифтори ќарз мегардид, њатто 

кулоњу шалворашро дар бозор ба гарав гузоштаву бохта 
буд.

Падари хасис бо маќсади зар андўхтан њатто таоми 
муносиб намехўрд, аммо писари ў чангиву найнавозро 
назди худ оварда, айшу ишрат меронд.

Падар аз гум шудани симу зар огоњї ёфта, тамоми шаб 
аз гиряву нола хоб накард, писари айшпарасти ў субњгоњон 
бо ханда ба падари худ чунин гуфт:

«Эй падар, симу зар барои хўрдану сарф кардан аст, 
на барои дар гўшае љамъ овардану гузоштан, заре, ки аз он 
истифода накунанд, монанди санг аст».

Зарро аз дили санги хоро берун меоранд, ки барои 
дўстону хешовандон ва хонаводаи худ сарф кунанд.

Эй бародар, агар он симу зар дар дасти шахси хасис 
ќарор гирад, ту нек бидон, ки онро аз санг берун накарда-
анд, чунки дасти бастаи ў сахттар аз санг аст.

Дар зиндагонї ба зану фарзандони худ хасисиву 
чашмтангї раво дорї, аз худат ноумед бош ва агар онњо 
хоњони марги ту бошанд, бидон, ки гуноњ аз туст.

Зеро ту бо бењимматї онњоро бисёр озурда кардаї ва 
зану фарзандонат он гоњ молу сарвати туро ба серї хоњанд 
хўрд, ки монанди чашмору нобуд гардї.

Сарватманди бахил монанди тилисмест дар болои 
ганљ, ки то аз байн наравад, ганљ ба даст намеояд.

Ганљи бахилон аз он сабаб боќї мемонад, ки дар сари 
онњо тилисми ларзоне њаст ва намегузорад, харљ кунанд.

Ваќте ки санги аљал он тилисмро мешиканад, яъне 
соњиби ганљ ба чанголи мањками марг гирифтор мешавад, 
он гоњ дигарон бо хотири љамъ онро байни худ таќсим ме-
кунанд.

Эй азиз, ганљеро, ки монанди мўр ба оњистагї љамъ 
кардаї, пештар аз он ки кирми гўр туро бихўрад, бо фар-
зандону дўстон бихўр.

Суханњои Саъдї мисолњои зебое аз зиндагї доранд 

ва саросар панду њикмат њастанд, агар бар он гўш дињї ва 
дастури хештан ќарор дињї, њатман барои ту фоида хоњад 
овард.

Њайф аст, агар аз ин њикматњо рўй гардонї, ин суха-
нон барои дарёфти давлати безавол рањнамои туанд.

Фоида:
Инсонњоро дар додугирифти пулу мол ба чањор гурўњ 

таќсим кардаанд, ки инњоянд: каримон, саховатмандон, 
бахилон ва лаимон. Карим он шахсест, ки худ намехўрад 
ва ба дигарон медињад, саховатманд касест, ки њам худ 
мехўрад, њам ба дигарон медињад, бахил он аст, ки худ 
мехўраду ба дигарон намедињад, лаим бадбахтест, ки на ху-
даш мехўрад, на ба дигарон медињад. Ќањрамони њикояти 
Саъдї лаим аст. Аз ин чањор тоифа кадоме бењтар аст?!

Њикоят
Касе дид сањрои мањшар ба хоб,
Миси тафта рўи замин з-офтоб.
Њаме бар фалак шуд зи мардум хурўш,
Димоѓ аз табаш мебаромад ба љўш.
Яке шахс аз ин љумла дар сояе,
Ба гардан бар аз хулд перояе.
Бипурсид, к: «Эй маљлисорой мард,
Ки буд андар ин маљлисат поймард».
Разе доштам бар дари хона гуфт:
«Ба соя дараш некмарде бихуфт.
Дар он ваќти навмедї он марди рост,
Гуноњам зи додори довар бихост.
Ки: «Ё Раб, бар ин банда бахшоише 
К-аз ў дидаам ваќте осоише».
Чї гуфтам, чу њал кардам ин розро,
Башорат худованди Шерозро.

Ки љумњур дар сояи њимматаш,
Муќиманду бар суфраи неъматаш.
Дарахтест марди карам бордор,
В-аз ў бигзарї, њезуми кўњсор.
Њатабро агар теша бар пай зананд,
Дарахти барўмандро кай зананд?
Басе пой дор, эй дарахти њунар,
Ки њам мева дориву њам соявар.

Луѓот:
Сањрои мањшар – майдони ќиёмат
Миси тафта – миси гудохта
Димоѓ – маѓзи сар
Хулд – бињишт, љаннат
Пероя – зебу зинат, ороиш, зевар
Поймард – ёридињанда, ёвар, шафоатгар, шафеъ
Раз – дарахти ангур
Худованди Шероз – подшоњи Шероз
Љумњур – гурўњ, мардум, одамон
Муќим – љойгиршуда, истиќоматкунанда
Њатаб – њезум

Шахсе майдони ќиёматро дар хоб дид, ки аз гармии 
офтоб монанди миси гудохташуда љўшону сўзон буд.

Мардум аз гармии тоќатфарсо ба фиѓону хурўш даро-
мада буданд ва аз нињояти гармї маѓзи сари инсонњо ба 
љўш меомад.

Шахсе аз ин миён дар сояи Арш оромиш ёфта буд ва 
дар гарданаш зевари бињиштие медурахшид.

Нафаре аз ў бипурсид: «Эй марди салим, ту ки маљлиси 
бињиштиёнро бо вуљуди худ ороиш медињї, барои мо бигў, 
ки туро кї бар ин маќоми олї рањнамої кард?!»

Он мард љавоб дод: «Ман бо умед дарахти ангуре сабз 
карда будам ва дар сояи он марди солење фароѓат ёфта буд.

Дар ваќти ноумедї он марди њаќ аз Худованди 
мењрубон бахшидани гуноњони маро дархост кард ва гуфт:

«Эй Парвардигори пок, ин бандаатро рањмат фар-
мо, ки некў бандаест ва ман замоне дар зери дарахти ў 
фароѓату осоише доштам.

Ваќте асрори ин розро барои худ кашф кардам, оё 
медонї чї гуфтам?! Гуфтам: «Подшоњи Шерозро башорат 
бод, ки мардум дар сояи њимматаш осоиш ёфтаанд ва дар 
атрофи хони неъмати ў љамъ омадаанд».

Марди кариму бахшанда монанди дарахти пурњосил 
аст, ки аз самари он њамагон мехўранд, дарахти бемева 
мисли њезуми кўњсор аст, инсони бахилу мумсик низ да-
рахти бемеваро монад.

Одамон бар решаи њезум (дарахти бемева) теша меза-
нанд, њаргиз дарахти мевадорро намеафкананд.

Эй азиз, ту дарахти њунар њастї, пойдору устувор би-
мон, ки њам меваву њам сояи ту љонпарвар аст.

Фоида:
Шинонидан ва парваридани дарахт бахше аз амалњои 

шоиста аст, ки савобу баракати он монанди оби дарё љорї 
мегардад. Меваву сояи дарахти илму маърифат аз он њам 
арзишманд аст. Меваи илм њикмат аст, сояи он парњезгорї 
ва тазкияи нафс.

Њикоят
Шунидам, ки марде ѓами хона х(в)ард,
Ки занбўр бар шифти ў лона кард.
Занаш гуфт: «Аз инон чї хоњї, макан,
Ки мискин парешон шаванд аз ватан».
Бишуд марди нодон паси кори хеш,
Гирифтанд як рўз занро ба неш.
Зани бехирад бар дару бому кўй,
Њамекард фарёду мегуфт шўй:
«Макун рўй бар мардум, эй зан, туруш,

Ту гуфтї, ки «Занбўри мискин макуш».
Касе бо бадон некуї чун кунад?
Бадонро тањаммул бад афзун кунад.
Чу андар саре бинї озори халќ,
Ба шамшери тезаш биёзор њалќ.
Саг охир, кї бошад, ки хонаш нињанд?
Бифармой, то устухонаш дињанд.
Чї некў задаст ин масал пири дењ:
«Сутури лагадзан гаронбор бењ».
Агар некмардї намояд асас,
Наёрад ба шаб хуфтан аз дузд кас.
Наи найза дар њалќаи корзор,
Баќиматтар аз найшакар сад њазор.
На њар кас сазовор бошад ба мол,
Яке мол хоњад, яке гўшмол.
Чу гурба навозї, кабўтар барад,
Чу фарбењ кунї гург, Юсуф дарад.
Биное, ки мањкам надорад асос,
Баландаш макун, в-ар кунї з-ў њарос.

Луѓот:
Х(в)ард – хўрд
Макан – яъне лонаашро макан, хонаи занбўрро вайрон макун.
Ба неш гирифтан – неш задан, газидан
Асас – шабгард, посбон
Наи найза – найзаи найшакл
Гўшмол – танбењ, сарзаниш
Навозї – навозиш бикунї
Њарос – битарс, дар њарос бош

Дар хонаи марде занбўр лона гузошта буд. Он мард 
дар ѓами он ки мабодо занбўр зану фарзандонашро бига-
зад, хост лонаи онро вайрон кунад.

Занаш бар ў гуфт: «Лонаи занбўрони бечораро вайрон 
макун, ки бехонумону парешон мегарданд».

Он марди нодон сухани њамсарашро гирифта, 
занбўронро бар њоли худашон гузошт ва аз пайи кори худ 
рафт. Рўзе занбўрон он занро неш заданд.

Зани нодон аз дару бом ва дар кўча фарёду фиѓонкунон 
шўйи худро ба ёрї даъват мекард.

«Эй зан, ту бар мардум рўйи худро турш макун, мар-
думро ва шавњаратро айбе нест, худи ту фармудї, ки 
«Занбўри бечораро накуш!»

Њар кї бо мардуми бад некуї кунад, онњо густоху да-
лертар мешаванд ва бадиашонро афзоиш медињанд.

Касеро бубинї, ки дар пайи шиканљаву озори халќ аст, 
бењтар он бошад, ки њалќашро бо шамшери тез бибурї.

Саг шоистагии онро надорад, ки барояш дастурхон 
боз кунї, бифармо, ки бар он устухон дињанд.

Пири хирадманди дењотї чї зарбулмасали хубе гуфта-
аст: «Аспи лагадзан дар зери бор бењтар аст!»

Агар посбони шаб рањмдиливу шафќат пеш гирад, 
шабонгањ касе аз дасти дуздон оромиш нахоњад ёфт.

Дар майдони љанг найза аз найшакар сад њазор бор 
бењтар аст.

Њар кас шоистагии молу давлатро надорад, яке молро 
шоиста аст, дигаре гўшмолро.

Агар гурбаро навозиш кунї, кабўтаратро хоњад бурд 
ва гургро фарбењ созї, Юсуфро хоњад дарид.

Биноеро, ки пойдевори мустањкам надорад, њаргиз ба-
ланд масоз, агар сохтї, аз он битарс, ки рўзе ба сарат фу-
руд наояд.

Фоида:
Рањму шафќату ѓамхорї љойгоњу мавќеи худро до-

рад, на њар шахсеву њар мављуде бар ин амр шоиста њаст. 
Худи Шайх Саъдї љойи дигар мефармояд, ки: «Тарањњум 
бар паланги тездандон, Ситамгорї бувад бар гўсфандон». 
Сари газандагон кўфта бењ.

Њикоят
Чунин наќл дорам зи мардони роњ,
Фаќирони мунъам, гадоёни шоњ,
Ки пире ба дарюза шуд бомдод,
Дари масљиде диду овоз дод.
Яке гуфташ: «Ин хонаи халќ нест,
Ки чизе дињандат ба шўхї, маист».
Бад-ў гуфт, к-: «Ин хонаи кист пас,
Ки бахшоишаш нест бар њоли кас?»
Бигуфто: «Хамўш, ин чї лафзи хатост,
Худованди хона Худованди мост!»
Нигањ карду ќандилу мењроб дид,
Ба сўз аз љигар наърае баркашид,
Ки њайф аст аз ин љо фаротар шудан,
Дареѓ аст мањрум аз ин дар шудан.
Нарафтам ба мањрумї аз њеч кўй,
Чаро аз дари Њаќ шавам зардрўй.
Њамин љо кунам дасти хоњиш дароз,
Ки донам, нагардам тињидаст боз.
Шунидам, ки соле муљовир нишаст,
Чу фарёдхоњон бароварда даст.
Шабе пои умраш фурў шуд ба гил,
Тапидан гирифт аз заифї-ш дил,
Сањар бурд шахсе чароѓаш ба сар,
Рамаќ дид аз ў чун чароѓи сањар.
Њамегуфт ѓулѓулкунон аз фарањ:
«Ва ман даќќа боба-л-кариминфатањ».
Талабгор бояд сабуру њамул,
Ки нашнидаам кимиёгар малул.
Чї зарњо ба хоки сияњ дар кунанд,
Ки бошад, ки рўзе мисе зар кунанд.
Зар аз бањри чизе харидан накўст,
Нахоњї харидан бењ аз нози дўст.

Гар аз дилбаре дил ба танг оядат,
Дигар ѓамгусоре ба чанг оядат.
Мабар талхайшї зи рўйи туруш,
Ба оби дигар оташаш бозкуш.
Вале гар ба хубї надорад назир,
Ба андак дилозор таркаш магир.
Тавон аз касе дил бипардохтан,
Ки донї, ки бе ў тавон сохтан.

Луѓот:
Мардони роњ – орифон, пешвоёни тариќат
Мунъам – неъматдодашуда
Дарюза – гадої, пурсиш
Шўхї – густохї
Худованди хона – соњибхона
Ќандил – чароѓ, чароѓдон
Зардрўй – мањрум, ноумед
Муљовир – иќомат ихтиёр кардан дар љойи муќаддас, эътикоф
Фарёдхоњ – додхоњ, мазлум
Рамаќ – охирин лањзањои умр, баќияи љон
Fулѓулкунон – зери лаб ѓурунгосзанон
Ва ман даќќа бобал каримин фатањ – њар касе дари хонаи кариме-

ро (карим – сифати Худованд) бизанад, њатман дар бар рўяш кушода 
мешавад.

Талабгор – толиб, хоњишманд
Њамул – босабр, бурдбор
Кимиёгар – донандаи кимиё, ки филизи арзонбањоро бо иксири 

худ филизи гаронќимат мекунад.
Дилозор – озурдагї, ранљи хотир
Бипардохтан – ба маънои холї кардан, яъне дилро аз ишќи касе 

холї кардан.

Аз пешвоёни ирфон, ки ба зоњир камбаѓалу гадо на-
мудор мешаванд ва дар ботин давлатманду подшоњ мебо-
шанд, чунин наќле шунидам:

Бомдодон гадои пиру хирабине бар дари масљид ра-
сид ва онро садо кард.

Шахсе ба ў гуфт: «Иштибоњ кардї, ин љой хонаи мар-
дум нест, ки то чизе надињанд, бо густохї он љо бимонї!»

Он гадо гуфт: «Пас, ин хонаи кист, ки њоли гадоёнро 
дида, бар онњо бахшоише намекунад?!»

Мусоњиби гадо гуфт: «Хомўш бош, чї сухани хатову 
носазое мегўї, ки соњиби ин хона худи Худованд аст».

Гадо бо диќќати бештар нигоњ кард ва мењробу 
чароѓдони масљидро бидид ва бо сўзи дил нолае карду 
гуфт:

«Аз ин љо рафтан њайф аст ва аз ин даргоњ дур шудан 
боиси дареѓу пушаймонист.

Ман аз њеч кўю дар бо мањрумї нарафтаам, чаро аз 
даргоњи Њаќ ноумеду мањрум бимонам.

Дар њамин љо дасти талаби худро дароз мекунам ва 
медонам, ки њаргиз Худованд дасти маро холї нахоњад гу-
зошт».

Шунидам, ки он гадо як сол дар он масљид истиќомат 
ихтиёр кард ва пайваста бо нолањои љонсўз даст ба дуо ме-
бардошт.

Шабонгоње умри ў ба поён мерасид ва дили нуронии ў 
бо заъфу сустї метапид.

Сањаргоњон шахсе бо чароѓи афрўхта бар сари ў омад 
ва дид, ки монанди чароѓи сањаргоњї охирин лањзањои ум-
рашро ба сар мебарад.

Дар њамон њолат зери лаб ѓурунгосзанон мегуфт: 
«Касе дари хонаи каримро бикўбад, њатман он дар кушода 
мешавад».

Шахси талабгор бояд, ки босабру бурдбор бошад, 
зеро њеч кимиёгаре ноумеду мањзун намондааст.

Онњо зари бисёреро бо маќсади ба даст овардани ик-
сири кимиё харљ мекунанд, ки дар нињояти кор аз мис тил-
лоро берун оранд.

Симу зар барои чизе матлуб харидан хуб аст, оё бењтар 
аз нози дўст чизе метавонї бихарї?!

Агар аз мањбубе дилтанг гардї, имкон дорад, 
ѓамгусори дигаре пайдо намої.

Чун мањбубе бо ту туршрўї кунад, онро тањаммул ма-
кун ва бо оби висоли дигаре оташи љафои ўро фурў нишон.

Вале дар хубї беназир бошад, бо дилозурдагии андак 
ўро тарк макун.

Танњо аз касе метавонї дил биканї, ки бидонї, бо 
вуљуди ин гусастагї зиндагии ту сомоне пайдо хоњад кард.

Фоида:
Зоњиран, дарњои мардум барои хоњандагон боз аст, 

аммо маълум нест, ки њољат он љо раво гардад ё не. Даре, 
ки њамеша боз аст ва њаргиз њољатмандонро ноумед на-
кардааст, дари рањмати Парвардигор аст. Дўсту мањбуби 
њаќиќї Ўст, ки дар лутфу хубї назир надорад.

Њикоят
Шунидам, ки пире шабе зинда дошт,
Сањар дасти њољат ба Њаќ барфарошт.
Яке њотиф андохт дар гўши пир,
Ки: «Бењосилї, рав, сари хеш гир!
Бар ин дар дуои ту маќбул нест,
Ба хорї бирав, ё ба зорї биист».
Шаби дигар аз зикру тоат нахуфт,
Муриде зи њолаш хабар ёфту гуфт:
«Чу дидї, к-аз он рўй бастаст дар,
Ба бењосилї саъй чандин мабар».
Ба дебоча бар ашки ёќутфом
Ба њасрат бибориду гуфт: «Эй ѓулом,
Ба навмедї он гањ бигардидаме,
Аз ин рањ, ки роње дигар дидаме.
Мапиндор, гар вай инон баршикаст,
Ки ман боздорам зи фитрок даст.

Чу хоњанда мањрум гашт аз даре,
Чї ѓам, гар шиносад дари дигаре.
Шунидам, ки роњам дар ин кўй нест,
Вале њеч роњи дигар рўй нест».
Дар ин буд сар бар замини фидо,
Ки гуфтанд дар гўши љонаш нидо:
«Ќабул аст, агарчи њунар несташ,
Ки љуз мо паноње дигар несташ».

Луѓот:
Барфарошт – бардошт, баланд кард
Њотиф – овоздињанда, нидодињандае, ки худаш дида намешавад.
Сари хеш гир – яъне аз пайи кори худ бош
Зикр – бо дуо ёд кардани Худо
Дебоча – рўй, рухсор
Эй ѓулом – ба маънои «эй писар»
Инон баршикастан – рўй баргардонидан
Фитрок – тасмае, ки барои бастани сайд бар зин устувор кардаанд.
Хоњанда – гадо, соил
Замини фидо – замини таслим, саљда бар замин
Њунар – ба маънои шоистагї

Шунидам, ки пире бо дуову ниёиш шабзиндадорї кард 
ва сањаргоњон, ки ваќти ќабули дуост, ба сўи Парвардигор 
дасти њољат бардошт ва талабњои хештанро изњор кард.

Ногањон аз ѓайб садое ба гўши он пир расид, ки мегуфт: 
«Ин дуоњои ту бесамар аст, бирав, аз пайи кори худ бош!

Дуоњои ту маќбули ин даргоњ нест, ба хорию зиллат аз 
ин даргоњ бирав ё агар инро хостї, бо зорињои бењосили 
худ бимон».

Шаби дигар диданд, ки он пир чун пештара бо зик-
ру ибодат машѓул аст, яке аз муридон, ки њоли пирро 
мушоњида мекард, гуфт:

«Эй шайх, бароят маълум гашт, ки аз он љониб дари 
рањмат барои ту баста аст, ин саъйу кўшиши бењосил аз 
бањри чист?!»

Он пир бо њасрат, дар њоле, ки ашки хунин бар рухсо-
ри ў љорї мешуд, гуфт:

«Эй писари азиз, агар роњи бењтаре ѓайр аз даргоњи 
Худованд вуљуд медошт, аз ин љой ноумед гашта, он роњро 
пеш мегирифтам.

Ту гумон макун, ки агар ў рўй бигардонад, ман ноумед 
мешавам ва дасти умеди худро бармешиканам.

Агар марди гадо аз даре ронда шуд, љои афсўсу 
пушаймонї нест, ки дари дигаре биљўяд. Шунидам, ки ба-
рои ман дар ин даргоњ роњи умед баста шудааст, аммо чо-
раи дигар надорам, ба љуз он ки боз толиби њамин даргоњ 
бимонам».

Он пири толиб пайваста аз даргоњи Худо умедвор боќї 
монд ва њангоме ки сар ба саљда гузошта буд, ногањон бо 
гўши љонаш нидои ѓайбиро шунид, ки мегуфт:

«Ин пир ќабули даргоњи мост, агарчи шоиста нест, 
зеро бар даргоњи мо рўй овардааст ва њеч љойи дигар паноњ 
наљустааст».

Фоида:
Сидќу иродат ва ростравї инсонро ба маќсад мера-

сонад. Аз Худо талаб кардан шуљоат аст: Агар бароварда 
шавад, њољат аст, агар бароварда нашавад, њикмат аст. Аз 
одамон талаб кардан хиљолат аст: Агар бароварда шавад, 
миннат аст ва агар бароварда нашавад, хориву зиллат аст.

Њикоят
Шикоят кунад наварўсе љавон,
Ба пире зи домоди номењрубон,
Ки мапсанд чандин, ки бо ин писар
Ба талхї равад рўзгорам ба сар.
Касоне, ки бо мо дар ин манзиланд,
Набинам, ки чун ман парешондиланд.

Зану мард бо њам чунон дўстанд,
Ки гўї, ду маѓзу яке пўстанд.
Надидам дар ин муддат аз шўй ман,
Ки боре бихандид дар рўи ман».
Шунид ин сухан пири фархундафол,
Сухандон бувад марди деринасол.
Яке посухаш дод ширину х(в)аш,
Ки: «Гар хубрўй аст, бораш бикаш.
Дареѓ аст рўй аз касе тофтан,
Ки дигар нашояд чун ў ёфтан.
Чаро сар кашї з-он, ки гар сар кашад,
Ба њарфи вуљудат ќалам даркашад?!»
Якам рўз бар бандае дил бисўхт,
Ки мегуфту фармондењаш мефурўхт.
Туро банда аз ман бењ афтад басе,
Маро чун ту дигар наяфтад касе.

Луѓот:
Парешондил – ѓамгин, музтариб
Фархундафол – хуштолеъ, некбахт
Деринасол – куњансол
Ќалам даркашидан – хат задан, мањв сохтан
Якам рўз – як рўз маро 
Фармондењ – ба маънои соњиб, хоља
Афтад – ба даст ояд, насиб гардад

Наварўси љавоне ба падарбузурги худ аз шавњараш 
шикоят пеш овард ва гуфт: 

«Эй бобои мењрубон, ту бар кўмаки ман биё ва магу-
зор, ки бо ин љавони номењрубон зиндагии ман талху па-
решон бошад.

Оилањои дигаре, ки дар ин мањалла бо мо зиндагї ме-
баранд, чун ман ѓамзадаву бадбахт нестанд. 

Зану шавњарњои дигар чунон бо њам дўсту мењрубону 
мушфиќ њастанд, ки гўё бодоми думаѓза бошанд.

Аммо дар ин муддати зиндагї бо шўйи худ надидаам, 
ки боре хотир хуш гардонида, бар рўи ман хандида бо-
шад».

Пирамарди хирадманд, ки аз зиндагї таљрибаи зиёде 
њосил карда буд ва суханњои неку боњикмат мегуфт, љавоби 
оќилона ва ширину хуше бар он наварўс бидод, ки чунин аст:

«Сабр пеш гир, шавњарат хубрўю зебосурат аст, бењтар 
он бошад, ки бори ќањру нози ўро бикашї. Аз касе рўй гар-
донидан њайф аст, ки пушаймонї орад ва дигар шахсеро 
чун ў натавонї пайдо бикунї.

Тарк кардани шахсе дуруст нест, ки агар ў њам мисли 
ту рафтор пеш гирад ва тарки туро писандида дорад, сахт 
пушаймон гардї ва вуљуди туро ба харобї орад.

Як рўз ба њоли ѓуломе дили ман ба дарду сўзиш омад, 
ки соњибаш ўро мефурўхт ва он ѓулом бо чашмони гирён 
мегуфт:

«Ман бовар дорам, ки туро њатман бандае бењтар аз 
ман насиб хоњад шуд, аммо манро соњиби дигаре мисли ту 
пайдо нахоњад шуд».

Фоида:
Гул бехор нест, њар нўше неше дорад, шодию ѓам кано-

ри якдигар њастанд ва њатман яке ба љойи дигар меояд. Пас, 
сабру тањаммул ва кашидани бори хотир бењтар аст, ки гули 
маќсуд ба даст ояд ва шодї бар ѓаму ташвиш пирўз гардад.

Њикоят
Яке хурда бар шоњи Fазнин гирифт,
Ки њусне надорад Аёз, эй шигифт.
Гулеро, ки не ранг бошад, на бўй,
Fариб аст савдои булбул бар ўй.
Ба Мањмуд гуфт ин њикоят касе,
Бипечид аз андеша бар худ басе,

Ки ишќи ман, эй хоља, бар хўйи ўст,
На бар ќадду болои некўи ўст.
Шунидам, ки дар тангное шутур,
Бияфтоду бишкаст сандуќи дур(р).
Ба яѓмо малик остин барфишонд
В-аз он љо ба таъљил маркаб биронд.
Саворон паи дурру марљон шуданд,
Зи султон ба яѓмо парешон шуданд.
Намонд аз вушоќони гарданфароз,
Касе дар ќафои малик, љуз Аёз.
Нигањ кард, к-: «Эй дилбари печ-печ,
Зи яѓмо чї овардаї?». Гуфт: «Њеч».
Ман андар ќафои ту метохтам, 
Зи хидмат ба неъмат напардохтам.
Гарат ќурбате њаст дар боргоњ,
Ба хилъат машав ѓофил аз подшоњ.
Хилофи тариќат бувад, к-авлиё
Таманно кунанд аз Худо љуз Худо.
Гар аз дўст чашмат бар эњсони ўст,
Ту дар банди хешї, на дар банди дўст.
Туро то дањан бошад аз њирс боз,
Наёяд ба гўши дил аз ѓайб роз.
Њаќиќат сароест ороста,
Њавову њавас гарди бархоста.
Набинї, ки љойе, ки бархост гард,
Набинад назар, гарчи биност мард.

Луѓот: 
Хурда гирифтан – айбљўї кардан, эрод гирифтан
Шоњи Fазнин – яъне Султон Мањмуди Fазнавї (солњои 

њукмронияш 999- 1030)
Аёз – номи ѓуломи Султон Мањмуд
Савдо – ишќ
Яѓмо – талаву торољ кардан
Вушоќ – навкар, хидматгор, ѓулом

Дилбари печ-печ – дилбари пурнозу ѓамза, нозпарвард
Ќурбат – наздикї, пайвастагї
Тариќат – роњу равиш, роњи рост
Авлиё – љамъи валї, дўсти Худо

Шахсе бар Султон Мањмуди Fазнавї хурдагирї карда 
гуфт: «Эй султони кишваркушой, чаро ин ќадар дилбохтаи 
Аёз њастї, дар њоле ки ў њусну љамоли дилпазире надорад?!

Љои тааљљуб аст, ки булбул бар гуле ошиќ бошад, ки 
он на рангу тароватеву на бўю накњате дошта бошад».

Чун ин суханро Мањмуди Fазнавї шунид, лањзае анде-
ша кард ва чунин љавоб дод:

«Эй дўсти соњибном, ман бар ахлоќи Аёз ошиќу дил-
бохта њастам, на бар ќадду ќомату љамоли ў».

Шунидам, ки ваќте аз тангное мегузаштанд, шутури 
пурборе аз пой дарафтод ва сандуќе, ки дар он дурдонаву 
марворид бор карда буданд, бишикаст.

Султон Мањмуд бо њаракату ишораи даст амр кард, 
ки ањли ќофила он дурдонањоро талаву торољ кунанд ва 
худаш бошитоб аспашро ба роњ андохт.

Њамаи њамроњони Султон Мањмуд аз паи ба даст овар-
дани дурдона ва талаву торољи он шуданд ва подшоњи худ-
ро фаромўш карда, аз ў дур гаштанд.

Аз хидматгорону навкарон ва нигањбонони Султон 
Мањмуд касе намонд, танњо Аёз буд, ки аз ќафои подшоњ 
асп меронд.

Султон Мањмуд ба ќафо нигоњ карда, Аёзро бидид ва 
гуфт: «Эй Аёз, аз яѓмои дурдонањо чї насиби ту шуд?!» Аёз 
гуфт: «Њеч чиз, ман ба яѓмо машѓул нагаштам ва пайвас-
та аз паси ту меомадам ва хидматро канор гузошта, ѓами 
молу неъматро нахўрдам».

Баъди наќли ин њикояти љолиб Саъдї чунин панд 
медињад:

Агар пайванду наздикие ба боргоњи подшоњи љовидонї 
дорї, неъмати дунё туро аз Худованд ѓофил насозад.

Бар хилофи роњу равиши авлиё бошад, ки аз Худо љуз 
љамоли ў ва мушарраф гаштан ба розигии ў чизе дигарро 
талаб кунанд. 

Агар ѓарази ту аз дўстї танњо бахшоишу эњсони дўст 
бошад, пас бидон, ки ту гирифтори њавою њаваси худ њастї, 
на гирифтори мењру муњаббати њаќиќї.

То замоне, ки дањони ту аз њирсу тамаъву оз боз бо-
шад, гўши дилу љони ту баста хоњад монд ва розњои ѓайбї 
бароят кашф нахоњанд шуд.

Њаќиќати љовидона дар маќоми худ монанди ќасри зи-
натёфта бошукўњу устувор аст, аммо њавову њавас монан-
ди гарду ѓуборест, ки дунёро тира мегардонад.

Оё надидаї, њар љое ки гарду ѓубор боло гардад, пардаи 
тирае ба вуљуд меояд ва чашми бино њам чизеро намебинад.

Фоида:
Дунёпарастї ва њирсу тамаъ чангу ѓуборест, ки чашми 

дилро тира мегардонад ва ботадриљ боис мегардад, ки дил 
зангор бандад. Дўстиву мењру ихлоси њаќиќї басо болотар 
аз гирифторї бар молу ашё ва љоњу мансаб аст.

Њикоят
Љавоне хирадманди покизабум,
Зи дарё баромад ба дарбанди Рум.
Дар ў фазл диданду фаќру тамиз,
Нињоданд рахташ ба љои азиз.
Мењи обидон гуфт рўзе ба мард,
Ки: «Хошоки масљид бияфшону гард».
Њамон, к-ин сухан марди рањрав шунид,
Бурун рафту бозаш кас он љо надид.
Бар он њамл карданд ёрону пир,
Ки парвои хидмат набудаш фаќир.
Дигар рўз ходим гирифташ ба роњ,

Ки нохуб кардї ба раъйи табоњ.
Надонистї, эй кўдаки худписанд,
Ки мардон зи хидмат ба љое расанд,
Гиристан гирифт аз сари сидќу сўз,
Ки эй ёри љонпарвари дилфурўз!
На гард андар он буќъа дидам, на хок,
Ман олуда будам дар он љои пок.
Гирифтам ќадам лољарам бозпас,
Ки покиза бењ масљид аз хоку хас.
Тариќат љуз ин нест дарвешро,
Ки афканда дорад тани хешро.
Баландї-т бояд, тавозўъ гузин,
Ки он бомро нест суллам љуз ин.

Луѓот:
Покизабум – покизасиришт
Дарбанди Рум – бандари Рум
Фаќр – тињидастї, камбаѓалї
Мењи обидон – шайх, мењтар, сарвари обидон
Афшондан – покиза кардан, рўбучин кардан
Рањрав – солики тариќат, раванда
Буќъа – хона, манзил, ќитъае аз замин
Лољарам – ногузир, ночор
Тариќат – роњу равиш, роњи рост
Афканда доштан – фурўтанї ва хоксорї кардан
Суллам – нардбон

Љавони хирадманду покдиле аз роњи дарёї ба бандари 
Рум ворид шуд.

Аз чењраи ў фазлу дониш ва шикастанафсиву фароса-
ти комил падидор буд, аз ин сабаб ўро дар масљид љое таъ-
йин карданд.

Рўзе шайхи масљид ба он љавонмард супориш дод, ки 
намозгоњро аз гарду чанг ва хасу хошок покиза намояд.

Ваќте он љавони мусофир ин суханњоро шунид, аз 
масљид берун шуд ва дигарбора барнагашт.

Шайх ва шогирдони ў гумон карданд, ки љавон азму иро-
даи хидмат кардан надошт, барои њамин аз масљид бирафт.

Рўзи дигар ходими масљид ўро дар роњ дучор омад 
ва гуфт: «Ту бо андешаи нодурусти худ кори нописанде 
анљом додї!

Эй љавони худписанд, оё намедонї, ки мардони 
тариќат аз роњи хидмат ба маќоми баланд мерасанд».

Он љавон гиряе бо сидќу сўз оѓоз кард ва гуфт: «Эй 
дўсти љонпарвари мењрубон, чун бар масљид нигоњ карда, 
дар он љо на гарде дидаму на хасу хок ва эњсос кардам, ки 
боиси олудагии масљид ман њастам.

Ногузир аз он љо берун омадам, ки бењтар аст, масљид 
аз хоку хас пок бошад».

Роњу равиши њаќиќї бар мардони њаќ он аст, ки 
фурўтаниву хоксорї пеш гиранд.

Агар маќомоти баландро толиб бошї, хоксориву 
шикастанафсї пеша гир, ки нардбони он бом љуз фурўтанї 
чизи дигаре нест.

Фоида:
Хоксориву фурўтанї зевари вуљуди инсонист, ки киб-

ру худкомагиро нобуд месозад ва заминаи мусоиде барои 
маърифати Њаќ омода мегардонад.

Њикоят
Шунидам, ки ваќте сањаргоњи ид,
Зи гармоба омад бурун Боязид.
Яке ташти хокистараш бехабар
Фурў рехтанд аз сарое ба сар.
Њамегуфт шўлида дастору мўй,
Кафи дасти шукрона молон ба рўй,
Ки: «Эй нафс, ман дархури оташам,
Ба хокистаре рўй дарњам кашам?»

Луѓот:
Боязид – манзур Шайх Боязиди Бастомї (ваф. соли 875 мелодї), 

ки бо лаќаби «Султони орифон» машњур аст.
Ташт – лаган, тос, таѓора
Саро – хона, њавлї
Шўлида – жўлида, парешон
Дастор – салла, аммома
Дархур – шоиста, мувофиќ
Рўй дарњам кашидан – эътироз кардан, ба ќањр омадан, нороњат 

шудан

Сањаргоњи ид султони орифон Боязиди Бастомї аз 
њаммом берун омад.

Шахсе бехабар аз он ки Шайх Боязид аз он љо гу-
зар мекунад, як таѓора хокистарро ба кўча фурў рехт (ва 
сару рўи шайхи нав аз њаммом беруномадаро ба хокистар 
оѓушта сохт).

Шайх Боязиди Бастомї, дар њоле ки саллаву љома ва 
сару рўяш олудаи хокистар буд, бо шукр кафи дастонашро 
ба рўй мекашид ва мегуфт:

«Эй нафси саркаш, аслан бо фитнаи ту ман шоистаи 
оташ њастам, пас нашояд, ки аз хокистаре нороњат гардам».

Фоида:
Шайх Саъдї бо ин њикояти мухтасар фурў нишондани 

ѓазабро, ки аз фазилати инсонњои пурсабру ботамкин аст, 
талќин менамояд. Оташи ѓазаб љонсўз аст, онро бо оби 
эњсону бахшоиш бояд фурў нишонд.

Њикоят
Фаќење, куњанљомае, тангдаст,
Дар айвони ќозї ба саф барнишаст.
Нигањ кард ќозї дар ў тез-тез,
Муарриф гирифт остинаш, ки: «Хез,

Надонї, ки бартар маќоми ту нест,
Фурўтар нишин, ё бирав, ё биист.
На њар кас сазовор бошад ба садр,
Каромат ба фазл асту манзил ба ќадр.
Дигар рањ чї њољат ба панди касат,
Њамин шармсорї, уќубат басат.
Ба иззат њар он, к-ў фурўтар нишаст,
Ба хорї наяфтад зи боло ба паст.
Ба љои бузургон далерї макун,
Чу сарпанљаат нест, шерї макун.
Чу дид он хирадманди дарвешранг,
Ки биншасту бархост бахташ ба љанг.
Чу оташ баровард бечора дуд,
Фурўтар нишаст аз маќоме, ки буд.
Фаќењон тариќи љадал сохтанд,
«Лима ло усаллим» дарандохтанд.
Гушоданд бар њам дари фитна боз,
Ба лову наам карда гардан дароз.
Ту гуфтї хурўсони шотир ба љанг,
Фитоданд дар њам ба минќору чанг.
Яке бехуд аз хашмнокї чу маст,
Яке бар замин мезанад њар ду даст.
Фитоданд дар уќдае печ-печ,
Ки дар њалли он рањ набурданд њеч.
Куњанљома дар саффи охиртарин,
Ба ѓурриш даромад чу шери арин.
Бигуфт: «Эй санодиди шаръи расул,
Ба иблоѓи Танзилу фиќњу усул.
Далоил ќавї бояду маънавї,
На рагњои гардан ба њуљљат ќавї.
Маро низ чавгони лаъб асту гўй,
Бигуфтанд: «Агар нек донї, бигўй».
Пас он гањ ба зонуи иззат нишаст,
Забон баргушоду дањонњо бубаст.

Ба килки фасоњатбаёне, ки дошт,
Ба дилњо чу наќши нигин барнигошт.
Сар аз кўи сурат ба маънї кашид,
Ќалам бар сари њарфи даъвї кашид.
Бигуфтанд аз њар канор: «Офарин,
Ки бар аќлу табъат њазор офарин».
Саманди сухан то ба љое биронд,
Ки ќозї чу хар дар вањал бозмонд.
Бурун омад аз тоќу дастори хеш,
Ба икрому лутфаш фиристод пеш.
Ки, њайњот, ќадри ту нашнохтем,
Ба шукри ќудумат напардохтем.
Дареѓ оядам, бо чунин мояе,
Ки бинам туро дар чунин пояе.
Муарриф ба дилдорї омад бараш,
Ки дастори ќозї нињад бар сараш.
Ба дасту забон манъ кардаш, ки: «Дур,
Манењ бар сарам пойбанди ѓурур,
Ки фардо шавад бар куњанмизарон,
Ба дастори панљањгазам сар гарон.
Чу мавлом хонанду садри кабир,
Намоянд мардум ба чашмам њаќир.
Тафовут кунад њаргиз оби зулол,
Гараш кўза заррин бувад, ё сафол?!
Хирад бояд андар сари марду маѓз,
Набояд маро чун ту дастори наѓз.
Кас аз сарбузургї набошад ба чиз,
Каду сарбузург асту бемаѓз низ.
Маяфроз гардан ба дастору риш,
Ки дастор пунбасту сиблат њашиш.
Ба сурат касоне, ки мардумвашанд,
Чу сурат њамон бењ, ки дам даркашанд.
Ба ќадри њунар љуст бояд мањал,
Баландиву нањсї макун чун Зуњал.

Найи бўрёро баландї накўст,
Ки хосияти найшакар худ дар ўст.
Бад-ин аќлу њиммат нахонам касат,
В-агар меравад сад ѓулом аз пасат.
Чї хуш гуфт хармуњрае дар гиле,
Чу бардошташ пуртамаъ љоњиле:
«Маро кас нахоњад харидан ба њеч,
Ба девонагї дар њарирам мапеч».
Хабаздў њамон ќадр дорад, ки њаст
В-агар дар миёни шаќоиќ нишаст.
На мунъим ба мол аз касе бењтар аст,
Хар ар љулли атлас бипўшад, хар аст.
Бад-ин шева марди сухангўй чуст,
Ба оби сухан кина аз дил бишуст.
Дилозурдаро сахт бошад сухун,
Чу хасмат бияфтод, сустї макун.
Чу дастат расад, маѓзи душман барор,
Ки фурсат фурў шўяд аз дил ѓубор.
Чунон монд ќозї ба љавраш асир,
Ки гуфт: «Инна њозо лаявмун асир»
Ба дандон газид аз тааљљуб ядайн,
Бимондаш дар ў дида чун Фарќадайн.
В-аз он љо љавон рўи њиммат битофт,
Бурун рафту бозаш нишон кас наёфт.
Fирев аз бузургони маљлис бихост,
Ки гўї чунин шўхчашм аз куљост?
Наќиб аз паяш рафту њар сў давид,
Ки марде бад-ин наъту сурат кї дид?
Яке гуфт: «Аз ин навъи шириннафас,
Дар ин шањр Саъдї шиносему бас.
Бар он сад њазор офарин, к-ин бигуфт,
Њаќи талх бин, то чї ширин бигуфт».

Луѓот:
Фаќењ – донишманди илми фиќњ
Тез-тез нигоњ кардан – бо хашм нигоњ кардан
Муарриф – касе, ки дар маљлис ба мењмонон љой таъ-йин мекунад 

ва онњоро бо якдигар ошно месозад, хидматгор.
Садр – яъне садри маљлис, љои нишасти инсонњои мукаррам
Каромат – ба маънои иззату њурмат, бузургї
Дигар рањ – дигар бор
Уќубат – љазову азоб ва подош
Далерї макун – густохї макун
Дарвешранг – дарвешсурат
Љадал – мунозира, бањс, далел овардан
Лима ва ло усаллим – «барои чї» ва «бовар намекунам»
Фитна – ба маънои ихтилоф 
Ло ва наам – «не» ва «оре»
Шотир – чолок, чобук
Уќда – гирењ, бастагї, масъалаи мушкил 
Арин – беша
Санодид – бузургон, сарварон
Њуљљат – далел, бурњон
Иблоѓ – хабар додан, расонидани паём
Лаъб – бозї, бозї кардан
Саманд – асп, аспи зардранг
Вањал – гил, лой
Тоќ – љома, ридо
Икром – эњтиром, иззат
Њайњот – афсўс, сад њайф
Моя – сармоя, боигарї
Куњанмизарон – куњанљомагон, онњое, ки либоси фарсуда бар тан 

кардаанд.
Мавло – сарвар, пешво, пир
Садри кабир – ќозиюлќуззот 
Сиблат – мўйлаб
Њашиш – алафи хушк
Зуњал – Кайвон, сайёраи нањс
Хармуњра – муњраи камарзиш, ки ба гардани хар мебастанд.
Хабаздў – гамбўсаки саргинѓалтон
Љул – полон, тўќум
Инна њозо лаявмун ъасир – ишоратест ба ояти 9 аз сураи «Муд-

дассир» - «Он рўз рўзи сахт аст».
Ядайн – ду даст
Фарќадайн – номи ду ситорае наздики ќутби шимол
Fирев – фарёд
Шўхчашм – густох, беадаб
Наќиб – ходим ва хидматгори шахси олимартаба
Наът – ба маънои шаклу намуд ва сурат 
Шириннафас – ширинсухан
Њаќи талх – сухани ростї ва талх

Донишманди камбаѓале, ки либосаш куњнаву фарсу-
да буд, дар айвони ќозї канори шахсони муътабари он 
маљлис бинишаст.

Ќозї, ки ўро намешинохт, хашмгинона бар ў нигоњ 
кард ва хидматгор аз ин нигоњи ќозї маънї бардошта, аз 
остини он марди мусофир гирифт ва гуфт:

«Аз ин љой бархез, оё намедонї, ки сафи бузургон 
љойи ту нест, агар хоњї дар маљлис биистї, поёнтарин ни-
шин, майли рафтан дошта бошї, ихтиёр бар туст, бирав!

Њар кас сазовори болонишинї нест, иззату эњтироми 
инсон ба фазлу дониш ва љойгоњаш ба ќадру манзалати ў 
вобаста аст.

Њољат нест, ки дигарбора панд дињанд, то љойу маќоми 
худро шиносї, њамин шармсорї, ки туро пеш омад, љазои 
рафтори нописанди туст.

Њар кас, ки иззати хешро шиносад ва поёнтар ниши-
над, бо хиљолату хорї аз боло ба паст нахоњад афтод.

Бо густохї љойгоњи бузургонро ишѓол макун ва чун 
зўру ќудрат надорї, даъвои шермардию пањлавонї ма-
кун».

Чун он марди хирадманди дарвешсурат бидид, ки дар 
он љой нишастанаш боиси нороњатии ќозї гардид, аз он 
суханони носанљидаи хидматгор дуд аз димоѓаш баромад 
ва бидуни он ки чизе бигўяд, дар љое поёнтар бинишаст.

Донишмандони фаќењ бањсу мунозира пеш гирифтанд 

ва «Лима» (барои чї) ва «ло усаллим» (бовар намекунам) 
мегуфтанд.

Онњо бањсу муљодалаи ихтилофнок пеш гирифта, бо 
тасдиќу инкор бо якдигар талош мекарданд.

Гумон мекардї, мисли хурўсони чусту чолоки љангї 
бо чангу минќор бо њамдигар талошу пайкор мекунанд.

Яке аз хашму ѓазаб мисли одами маст ихтиёр аз даст 
медод, дигаре аз шиддати эътироз њар ду дасти худро ба 
замин мезад.

Дар масъалаи печидае, ки гирењњои мањкам дошт, бо 
њамдигар бањсу кашмакаши бисёре оѓозиданд ва њеч роњи 
њалли онро пайдо накарданд.

Он донишманди куњанљома, ки дар поёнтарин сафи 
ањли маљлис менишаст, аз бастагии фикру андеша ва заъфу 
сустии далели он «бузургон» ба танг омада, ногањон мо-
нанди шере, ки аз беша берун гаштааст, ба ѓурриш даро-
мад ва гуфт:

«Эй бузургону сарварони шариати муњаммадї, барои 
расонидани паёми ќуръонї ва њалли мушкилоти фиќњиву 
усулї далелу санадњои ќавию мантиќї мебояд, на бо фарё-
ду фиѓон садо бароварда, рагњои гарданро ёзидан.

Бо иљозати шумо ман њам мехоњам, дар ин майдони 
бањс ворид шавам ва бо чавгони фикру андеша гўйи мат-
лаб ба њадаф расонам». Ањли маљлис бо тааљљуб бар ў 
нигоњ карданд ва гуфтанд: «Бисёр хуб, агар чизе медонї, 
бигўй!»

Мусофири донишманд бо эњтиром сари зону бинишаст 
ва ба сухан гуфтан оѓоз кард, њар ќадар забони њикматбори 
ў кушода мешуд, даъвогарон аз шарму хиљолат хомўш ме-
гаштанд ва љуръати дањон боз кардан надоштанд.

Марди донишманд чунон бо фасоњату зебої ва далелу 
бурњонњои илмї сухан мегуфт, ки њамон замон дар дилњои 
њозирон муњр мебаст.

Ў зоњири масъалањоро канор гузошта, ба маъни-

ву моњияти он назар андохт ва бо ќудрати фикр ба рўи 
бањсњои сусти заифи дигарон хати батлон кашид.

Аз гўшаву канорањои маљлис бар ў тањсину офарин 
мегуфтанд ва аќли комилу табъи латифи ўро ситоиш ме-
карданд.

Мусофири донишманд он ќадр бо тавоної дар май-
дони илму дониш саманди њикмату сухансанљї биронд, ки 
ќозї ба хиљолат даромад ва монанди хари дар гил дармон-
да аљзу сустии хештанро эњсос кард.

Он гоњ љомаву дастори худро бо камоли эњтирому 
лутф бар ў пешкаш сохта гуфт:

«Эй дареѓ, ки мо аз фазлу дониши ту огоњї надоштем 
ва ќадру манзалататро нашинохтем ва шукронаи дар ин 
маљлис њозир шуданатро ба љой наовардем.

Афсўс мехўрам, ки ту бо чунин сармояи фазлу дониш 
дар ин љойгоњи поёнтарини маљлис нишастаї».

Хидматгор чун ин њарфи ќозиро шунид, бо мењрубонї 
назди он донишманд бирафт ва хост, ки дастори ќозиро 
дар сари ў нињад ва љомаро табаррукан таќдим созад.

Аммо он марди донишманд бо дасту бо сухан ўро 
аз ин кор манъ кард ва гуфт: «Бар сари ман банди кибру 
ѓурурро магузор (яъне либосњои фохира мисли бандест, ки 
инсонњоро асири худ мегардонад).

Метарсам, ки баъди ба сар нињодани дастори ќозї фар-
до бо одамони бечораву куњанљома такаббур хоњам кард 
ва чун онњо маро сарвару пешвои худ ва ќозиюлќуззоти 
анљуман шиносанд, мардуми оддї ба назарам њаќиру но-
тавон падидор шаванд.

Оё покизагиву сафои об бар он вобаста аст, ки онро 
ба кўзаи заррин рехтаанд ё сафолин?! (Оби тира дар кўзаи 
заррин зулол нахоњад шуд)

Монанди њамин, дар сари инсонњо маѓзу хирад арзиш-
манд аст, на кулоњу дастори наѓз.

Инсон аз бузургии сар арљманд нест, каду сари бузург 

дорад, аммо бемаѓз аст.
Бо зоњири оростаи худ ва дастору риш ифтихору 

гарданфарозї макун, ки дастори ту чун пунба ва ришу 
мўйлаб мисли алафи хушк ќадре надоранд.

Онњое, ки ба сурати зоњирии худ одамгуна њастанд, 
бењтар, ки мисли сурати девор хомўш бошанд ва бењуда 
худфурўшиву ифтихор накунанд.

Љойгоњи худро ба андозаи њунари худ бишинос, мо-
нанди Зуњал љойгоњи баланду нањсро ихтиёр макун.

Худнамоиву гарданфарозии нораво барои найи бўрё, 
ки арзише надорад, хос аст, аммо барои найшакар хосияти 
аслии он, яъне шањду шакар мояи ќадру манзалат аст.

Бо ин аќлу њиммати ночизу пасте, ки дорї, напин-
дорам каси шоистае бошї, агарчи аз паси ту сад нафар 
ѓулому хидматгор дар таъзиму ситоиш ќарор бигиранд.

Хармуњра ба шахси нодоне, ки гўё чизи гаронќадре 
дарёфт кардааст, бо хушї ин суханонро бигуфт:

«Маро одамони оќил ба њеч нахаранд, ту аз нодонии 
худ маро дар матои њарир мапечон.

Гамбўсаки саргинѓалтон агар дар миёни гули лола њам 
нишинад, њамон гамбўсак аст ва ќадри ў зиёд нахоњад шуд.

Сарватманд бо молу дороии худ аз дигарон бењтар 
нахоњад шуд, агар хар љули атлас бипўшад, њамоно хар аст».

Бо њамин усул он марди донишманд бо оби суханњои 
пурњикмат дилашро холї кард ва панде ба дигарон дод.

Одати дилозурдагон аст, ки суханони сахту дурушт 
мегўянд, чун душман ба чанги ту афтод, сустї макун, 
њарфатро бигўй, ўро маѓлуб бисоз.

Чун фурсати мусоид фаро расид, бадкорињои ўро ош-
кор бикун, вагарна гузашти рўзгор хаёли интиќомро аз ёд 
мебарад.

Ќозї ончунон аз ин суханон шармандаву лол гардид, 
ки гуфт: «Ин рўз рўзи бисёр сахт аст!»

Ў бо њасрату тааљљуб ангушти пушаймонї мега-

зид ва чашмонаш дар ѓояти њайрониву изтироб монанди 
Фарќадайн тобиш доштанд.

Дар чунин њолат он донишманди љавон аз ањли маљлис 
рўй гардонид ва чунон бошитоб маљлисро тарк кард, ки 
касе дигарбора нишоне аз ў наёфт.

Фарёду ѓавѓои бузургони маљлис ба осмон печид, ки 
мегуфтанд: «Он одами густох куљост?!»

Хидматгор зуд аз паси ў бирафт ва њама љоро 
љустуљўкунон мегуфт: «Оё мардеро бо чунину чунон шаклу 
намуд дидаед?!»

Яке аз рањгузорон чунин љавоб дод: «Дар ин шањр 
мардеро бо фазлу дониш ва ширинсуханї мешиносем, ки 
Шайх Саъдї мебошад ва дигаре ба мисли ў пайдо нест».

Сад њазор офарин бод бар ў, ки њаќиќати талхро бо 
чунин шеваи зебо ва суханони ширин бигуфт.

Фоида:
Дар ин њикояти воќеї, ки ќањрамони марказиаш худи 

Шайх Саъдист, яке аз мавзўъњои мењварии назми ахлоќї 
бо латофату љозибањои аљиб баён шудааст. Саъдї чун му-
аллими бузурги инсоният таълим медињад, ки сурат муњим 
нест, маъно муњимтар аст ва зоњир ба чизе наарзад, ботин 
љавњари одамист. Дар тасдиќи ин матлаб чандин шеъру 
њикояти дигари Саъдї шуњрат доранд. Њиммат кунед ва 
онњоро ба ёд оред!

 

Њикоят
Шунидам, ки фарзонае њаќпараст,
Гиребон гирифташ яке ринди маст.
Аз он тирадил марди софидарун,
Ќафо хўрду сар бар накард аз сукун.
Яке гуфташ: «Охир, на мардї ту низ,
Тањаммул дареѓ аст аз ин бетамиз».

Шунид ин сухан марди покизахўй,
Бад-ў гуфт: «Аз ин навъ бо ман магўй.
Дарад масти нодон гиребони мард,
Ки бо шери љангї сиголад набард?
Зи њушёри оќил назебад, ки даст
Занад дар гиребони нодони маст».

Луѓот:
Фарзонаи њаќпараст – олими њаќшинос
Ринд – беќайд, майхора, беадаб
Софидарун – равшандил, покдил
Ќафо хўрдан – зарбаи пасигарданї хўрдан
Сиголидан – тадбирљўї кардан, чора љустан
Набард – љанг, муњориба

Шунидам, ки масти беќайде аз гиребони олиме 
њаќпараст гирифта, ўро бо алфози ќабењ дашном медод.

Аммо донишманди покизадил хомўш буд ва агарчи он 
маст бар паси гардани олим мушт мезад, ў њамоно сукуту 
сабрро бењтар медонист.

Шахсе бар олим гуфт: «Охир, ту њам мард њастї, њайф 
аст, ки ба дашному мушти ин бетамиз тоб оварда, сухане 
намегўї ё љазои ўро намедињї».

Он марди покизаахлоќ чун ин суханонро шунид, ба ў 
чунин посух дод: «Ту бо ман ин суханњо магўй, масти аблању 
нодон аз ѓояти бешуурї, њатто ба гиребони пањлавоне, ки 
тадбири набард бо шерро медонад, чанг мезанад.

Кори одами њушёру оќил нест, ки бо масти ањмаќу бе-
шуур љангу љидол кунад ва даст бар гиребони ў андозад».

Фоида: 
Аз майзадагону фосиќон дурї гирифтан бењтар аст. 

Кори одами оќил набошад, ки бо масту девона мунозира 
намояд. Онњо лаънатшудагони љомеа њастанд, аз ин тоифа 
њазар бояд кард.

Њикоят
Саге пои сањронишине газид,
Ба хашме, ки зањраш зи дандон чакид.
Шаб аз дард бечора хобаш набурд,
Ба хайл андараш духтаре буд хурд.
Падарро љафо карду тундї намуд,
Ки: «Охир, туро низ дандон набуд».
Пас аз гиря марди парокандарўз,
Бихандид, к-: «Эй момаки дилфурўз,
Маро гарчи њам салтанат буду неш,
Дареѓ омадам кому дандони хеш.
Муњол аст агар теѓ бар сар х(в)арам,
Ки дандон ба пои саг андар барам.
Тавон кард бо нокасон бадрагї,
Валекин наояд зи мардум сагї».

Луѓот:
Хайл – ба маънои хонавода
Љафо кардан – ба маънои таъна кардан
Парокандарўз – парешонњол
Момак – модарак, модараки мењрубон
Дилфурўз – дилафрўз, он ки дилро шодї мебахшад.
Салтанат – ба маънои ќудрату тавоної
Муњол – номумкин, ношуданї
Бадрагї – бадзотї, бадкорї

Саги хашмгине, ки зањр аз дандонаш мечакид, марди 
сањронишинеро газид.

Он марди бечораро аз зўрии дард хобаш намебурд ва 
азобе љонкоњ мекашид. Дар хонаводаи ў духтари хурдсо-
ле буд, ки падарашро таънакунон мегуфт: «Оё туро ќудрат 
набуд, ки он саги дайдуро љазо дињї?!»

Он марди парешонњол аз гиря бозистод ва бихандиду 
гуфт: «Эй модараки мењрубон, маро њам ќудрату тавоної 
буду њам, чунонки ту мегўї, имкони газидани он саг. Аммо 

њайфам омад, ки кому дандони худро бар ў олуда созам.
Агар бо теѓ сарамро бибурранд њам, дандони худро ба 

пойи палиди саг олуда нахоњам кард.
Имкон дорад, дар посухи нокасон бадкорие анљом 

ёбад, аммо одамизода набояд сагї пеш гирад ва сагвор 
инсонњоро бигазад».

Фоида:
Аз саги газандаи дандонњояш зањролуд манзури Шайх 

Саъдї одамони бадзабон ва бефаросат аст, ки бо зањри су-
хан ва гуфтори аблањонаи худ инсонњоро азият мекунанд. 
Некон њатто сагро рому ором мекунанд, саги Асњоби кањф 
бо солењон нишаста, ба ахлоќи онњо пайрав шуд. Њайф бо-
шад, ки инсонњои солим рафтору кирдори сагона ихтиёр 
намоянд.

Њикоят
Яке дар нуљум андаке даст дошт,
Вале аз такаббур саре маст дошт.
Бари Кўшёр омад аз роњи дур,
Диле беиродат, саре пурѓурур.
Хирадманд аз ў дида бардўхтї,
Яке њарф дар вай наёмўхтї.
Чу бебањра азми сафар кард боз,
Бад-ў гуфт: «Донои гарданфароз,
Ту худро гумон бурдаї пурхирад,
Иное, ки пур шуд, дигар чун барад?
Зи даъвї пурї з-он тињї меравї,
Тињї ой, то пурмаонї шавї.
Зи њастї дар офоќ Саъдисифат,
Тињї гарду боз ой пурмаърифат.

Луѓот:
Даст доштан – огоњї доштан
Кўшёр – Абулњасан Кўшёри Гелонї - мунаљљим ва риёзидони бу-

зурги асри Х ва аввали асри ХI
Беиродат – беихлос 
Дида бардўхтан – ба маънои таваљљуњ накардан, чашм пўшидан
Ино – зарф

Шахсе аз илми нуљум андаке огоњї дошт ва бо он до-
ниши ночизи худ кибру ѓурур меварзид.

Бо њамин такаббуру худпарастї ва диле беихлос ба 
назди донишманди бузург Кўшёри Гелонї омад.

Кўшёри Гелонї чун дар табиати ў кибру ѓурури но-
писандидаро бидид, бар ў таваљљуње накард ва илме 
наомўзонид.

Ваќте ки он мунаљљими маѓрур бидуни он ки бањрае аз 
он донишманд бурда бошад, азми бозгаштан бикард, ба ў 
Кўшёр чунин гуфт:

«Эй љавони азиз, њайф аст, ки худро донишманди та-
воно њисоб мекунї ва ишќу алоќае дар такмили дониш 
надорї, оё надонї, ки зарфе, ки пур шуд, оё гунљоиши чизи 
дигаре дорад?!

Вуљуди ту аз даъвои бењуда пур аст, бино бар ин, аз ин 
љо холиву бебањра меравї. Ту ин љо холї ой, то вуљуди ту 
аз њикмату маъно пур гардад».

Монанди Саъдї холї аз худбиниву кибру ѓурур дар 
љањон сафар кун, то бо вуљуде пур аз донишу маърифат ба 
ватан баргардї».

Фоида:
Бо дониши андак маѓрур гаштан ва аз талаби илм 

бозмондан шадидтарин офат аст, ки соњиби худро ба кўи 
нодонию бењосилї мебарад. Кишвари илм сабру субот ва 
тамкину хоксорї мехоњад.

Њикоят
Ба хашм аз малик бандае сар битофт,
Бифармуд љустан, касаш дарнаёфт.
Чу бозомад, аз роњи хашму ситез,
Ба шамшерзан гуфт: «Хунаш бирез».
Ба хун ташна љаллоди номењрубон,
Бурун кард дашна чу ташназабон.
Шунидам, ки гуфт аз дили танги реш:
«Худоё, бињил кардамаш хуни хеш,
Ки пайваста дар неъмату нозу ном,
Дар иќболи ў будаам дўстком.
Мабодо, ки фардо ба хуни манаш,
Бигиранду хуррам шавад душманаш».
Маликро чу гуфти вай омад ба гўш,
Дигар деги хашмаш наёвард љўш.
Басе бар сараш доду бар дида бўс,
Худованди роят шуду таблу кўс.
Ба рифќ аз чунон сањмгин љойгоњ,
Расонид дањраш бад-он пойгоњ.
Fараз з-ин њадис он, ки гуфтори нарм,
Чу об аст бар оташи марди гарм.
Тавозўъ кун, эй дўст, бо хасми тунд,
Ки нармї кунад теѓи бурранда кунд.
Набинї, ки дар маърази теѓу тир,
Бипўшанд хафтони сад тў њарир.

Луѓот:
Сар тофтан – ба маънои гурехтан, тарк кардан
Дашна – ханљар
Бињил кардан – афв кардан, њалол кардан
Дўстком – хушбахт
Бигиранд – бозхост кунанд
Худованд – соњиб, сардор
Рифќ – нармї, мулоимат
Сањмгин – хавфнок, тарсовар

Њадис – сухан, гуфтор
Марди гарм – марди хашмгин
Хафтон – љомае, ки даруни онро бо абрешим пур карда, дар ваќти 

љанг мепўшиданд.
Тў – ќабат
Њарир – абрешим
Маърази теѓу тир – майдони љанг

Хидматгоре аз хашму ѓазаби подшоњ нороњат гашта, 
аз дарбор фирор кард. Подшоњ супориш дод, ки ўро зуд 
дарёбанд, аммо љустанњои онњо бефоида буд, касе хидмат-
горро пайдо накард.

Ваќте ки дигарбора хидматгор ба дарбор баргашта 
омад, подшоњ бо ќањру ситеза љаллодро супориш дод, ки 
ин хидматгори носипосро ќатл кунад.

Љаллоди золим ханљари хун (мисли он ки ташнае аз шид-
дати беобї забонашро берун меорад) аз ѓилоф берун кард.

Шунидам, ки он хидматгори бечора бо дили ѓамгину 
маљрўњ мегуфт: «Худоё, ман хуни худро бар ў њалол кар-
дам ва ин амри ўро гуноњ намедонам, чунки як умр дар 
назди ў хушбахт ва бархурдор аз нозу неъмат ва номи нек 
будам.

Мабодо, ки фардо рўзи ќиёмат барои хуни ман ўро 
сахт гиранд ва бозхост кунанд ва аз ин душманони ў шоду 
хуррам гарданд».

Подшоњ, ваќте ки ин суханонро шунид, деги хашмаш 
аз љўш монд ва ором шуд.

Сару чашмони хидматгорро бибўсид, ўро навозиш 
кард ва маќому мансаби баланде бар ў дод ва сарвари пар-
чамдорон ва масъулони наќораву табли шоњї таъйин кард.

Гардиши рўзгор ба туфайли нармию мењрубонї ўро аз 
зери теѓ наљот дод ва ба маќоми баланд расонид.

Маќсад аз ин суханњо он аст, ки мехоњам арз намо-
ям, ки сухани нарму мулоим монанди оби љонбахшест, ки 
ќањру ѓазаби одами бахашмомадаро фурў менишонад.

барои мутолиаи бештар ба сомонаи https://bikhon.tj/ муроҷиат намоед



150

Эй дўст, бо душмани тундхўй њам мулоимату хоксорї 
пеш гир, ки нармї теѓи буррандаро кунд месозад.

Оё надидаї, ки љанговарон дар майдони љанг љомае 
мепўшанд, ки дохили он бо абрешим пур шудааст ва ба 
зарби шамшер тобовар аст.

Фоида:
Агарчи Саъдї дар љойгоње дигар «тарањњум бар па-

ланги тездандон, ситамгорї бувад бар гўсфандон» гуф-
тааст ва ё фармудааст, ки «ситам бар ситампеша адл асту 
дод», мазмуни ин њикоят бисёр муфид ва ибратпазир аст. 
Бењтар он аст, ки худи инсонњо ќудрату њиммат пайдо ку-
нанд ва ѓазабашонро фурў нишонанд ё мисли ќањрамони 
ин њикоят дар рў ба рўи каримию лутфи дигарон теѓи 
ќањри худро дур андозанд.

Њикоят
Зи вайронаи орифе жандапўш,
Якеро нубоњи саг омад ба гўш.
Ба дил гуфт: «Кўи саг ин љо чарост?»
Даромад, ки дарвеши солењ куљост?
Нишони саг аз пешу аз пас надид,
Ба љуз ориф он љо дигар кас надид.
Хиљил бозгардидан оѓоз кард,
Ки шарм омадаш, бањси ин роз кард.
Шунид аз дарун ориф овози пой,
Њало, гуфт бар дар: «Чї пойї, дарой,
Мапиндорї, эй дидаи равшанам,
К-аз эдар саг овоз кард, ин манам.
Чу дидам, ки бечорагї мехарад,
Нињодам зи сар кибру роюу хирад.
Чу саг бар дараш бонг кардам басе,
Ки мискинтар аз саг надидам касе.

Чу хоњї, ки дар ќадри воло расї,
Зи шеби тавозўъ ба боло расї».
Дар ин њазрат онон гирифтанд садр,
Ки худро фурўтар нињоданд ќадр.
Чу сел андаромад ба њавлу нињеб,
Фитод аз баландї ба сар дар нишеб.
Чу шабнам бияфтод мискину хурд,
Ба мењр осмонаш ба Айюќ бурд.

Луѓот: 
Вайрона – хонаи харобшуда, кулбаи њаќирона
Нубоњ – бонги саг, садои саг
Даромад – яъне ба даруни кулба дохил шуд.
Њало – калимаи нидо ба љои «њон», «эй», «њой»
Эдар – ин љо, дар ин љо
Бечорагї харидан – харидори афтодагиву тавозўъ будан
Дар ин њазрат – дар даргоњи Худованд
Њавл – вањшат, воњима
Нињеб – њайбат, тарсу њарос
Айюќ – номи ситорае равшан дар самти рости Кањкашон

Шахсе аз вайронаи орифи куњанљомае садои сагро 
шунид ва бар дили худ гуфт: Соњиби ин манзил, ки марди 
солењест, куљо бошад ва чаро саг ин љо макон гирифтааст?! 
Бо ин эњсоси тааљљубангез ба манзили марди солењ дохил 
шуд ва бар гўшаву канорњои хона чашм дўхт, аммо ѓайр аз 
соњибхона касеро надид.

Он мард дар хиљолат афтода, аз пурсидани ин сир 
шарм дошт ва хост берун равад.

Марди ориф садои пойи ўро шунид ва гуфт: «Эй баро-
дар, чаро зери дар истодаї, ба хона даро. Эй нури чашми 
ман, ба њайрат наой, дар ин љо садои сагро, ки шунидї, он 
садои худи ман аст.

Ман донистам, ки Худованд харидори афтодагиву 
тавозўъ ва шикастанафсист, аз ин сабаб кибру ѓурур ва 
андешаву хирадро як сў гузоштам ва бо аљзе тамом ба 

даргоњи ў рўй овардам.
Монанди сагон бар даргоњаш нолаву фиѓон мекунам, 

зеро дар дунё бечоратар аз саг махлуќе надидам.
Агар хоњї, ки ќадру манзалати баландро дар 

пешгоњи Худованд соњиб шавї, танњо аз роњи тавозўъ ва 
шикастанафсї бар он ноил хоњї шуд.

Дар даргоњи Худованд онњо садрнишин њастанд, ки 
ќадри худро поёнтар гузошта, аљзу нотавониашонро эњсос 
кардаанд.

Аммо соњибони кибру ѓурур ба мисли селе, ки бо 
воњимаю њайбат ва афкандагии тарсу вањшат аз баландї 
сарозер мешавад, аз њавобаландию маѓрурї ба ботлоќи 
шармандагї хоњанд афтод. 

Шабнам, ки мискину њаќир аст, маќоме воло дорад ва 
осмон бо мењру навозиш ўро ба Айюќ бурд ва бар маснади 
иззат нишонд.

Фоида:
Кибру ѓурур мартабаи бисёре аз инсонњои соњибному 

сарватмандро паст кардааст ва онњоро аз тахти иззат ба 
хоки хориву зиллат кашидааст ва, баръакс, хоксорию 
тамкин ва шикастанафсї боиси иззату эътибори одамони 
оддї ва маќомоти баландро соњиб шудани онњо гаштааст. 
Ќањрамони ин њикоят дарёфтааст, ки Худованд низ марду-
ми хоксору ботамкинро дўст медорад.

Њикоят
Гурўње бар онанд аз ањли сухун,
Ки Њотам асам буд, бовар макун 
Баромад танини магас бомдод,
Ки дар чанбари анкабуте фитод.
Њама заъфу хомўшиаш кайд буд,
Магас ќанд пиндошташ, ќайд буд.

Нигањ кард шайх аз сари эътибор,
Ки: «Эй пойбанди тамаъ, пой дор!»
На њар љо шакар бошаду шањду ќанд,
Ки дар гўшањо домёр асту банд.
Яке гуфт аз он њалќаи ањли рой:
«Аљаб дорам, эй марди роњи Худой.
Магасро ту чун фањм кардї хурўш,
Ки моро ба душворї омад ба гўш.
Ту, к-огоњ гардї ба бонги магас,
Нашояд асам хонданат з-ин сипас».
Табассумкунон гуфташ: «Эй тезњуш,
Асам бењ, ки гуфтори ботилниюш.
Касоне, ки бо ман ба хилват даранд,
Маро айбпўшу саногустаранд.
Чу пўшида доранд ахлоќи дун,
Кунад њастиям зер, табъам забун.
Фаро менамоям, ки менашнавам,
Магар, к-аз такаллуф мубарро шавам.
Чу колив донандам ањли нишаст,
Бигўянд неку бадам, њар чї њаст.
Агар бад шунидан наёяд х(в)ашам,
Зи кирдори бад доман андаркашам.
Ба њабли ситоиш фаро чањ машав,
Чу Њотам асам бошу айбат шунав.
Саодат наљусту саломат наёфт,
Ки гардан зи гуфтори Саъдї битофт.

Луѓот:
Њотам – манзур Њотами Асам, ки аз бузургони тасаввуф дар асри 

IХ мелодї аст.
Асам – кар, ношунаво
Танин – садо, овоз
Чанбари анкабут – торњои анкабут
Кайд – макру њила, найранг
Ќайд – банд, дом

Эътибор – ба маънои ибрат ва панд
Шањд – асал
Домёр – сайёд, соњиби дом
Ањли рой – мардуми донишманд, соњибони аќлу тадбир
Ботилниюш – он ки суханони бењударо гўш мекунад.
Саногустар – вассоф, ситоишгар, саногў
Ахлоќи дун – ахлоќи нописанд, айбу нуќсон
Забун – сусту заиф, ољиз, нотавон
Фаро намудан – вонамуд кардан
Такаллуф – хушомад, хушгўї ва мурооти сохтакорона
Мубарро – пок, озод
Колив – кар
Ањли нишаст – њамсафон, ањли маљлис
Доман андар кашидан – дурї гирифтан, барњазар будан
Њабли ситоиш – ресмони мадњу тавсиф
Фаро чањ – ба даруни чањ

Гурўње аз ањли сухан бар он бовар њастанд, ки, Њотами 
Асам, воќеан кар буд, аммо ту бар гуфтори онњо бовар макун.

Бомдоде садои бол задани магасе, ки ба тори тортанак 
афтода буд, шунида мешуд.

Хомўшиву сукут ва заъфи зоњирии тортанак аз 
рўи макру њила буд. Магасе, ба гумони он ки рўи ќанд 
менишинад, рўи банд нишаст.

Њотами Асам бо чашми ибратбин бар он нигоњ кард 
ва гуфт: «Пойи худро аз доми њирсу чашмгуруснагї нигоњ 
дор! Зеро дар њама љо шакару асалу ќанд нест, шояд он 
љо дому банд ва сайёде мунтазири сайди худ аст». Яке аз 
фозилони он мањфил ба Њотами Асам чунин суол дод: «Эй 
марди худољў, ман аз ин њоли ту дар тааљљуб њастам, ки чї 
гуна садову хурўши магасро шунидї, дар њоле ки мо бо 
гўши солими худ онро базўр мешунидем. Ту, ки садои ма-
гасро мешунавї, шоиста набошад, ки баъд аз ин туро Асам 
(ношунаво) хонем».

Њотами Асам табассумкунон гуфт: «Эй дўсти њушманд, 
бароят маълум бод, ки кар будан басо бењтар аст аз он ки 

суханони бењудаву бемаъноро гўш дињї.
Дўстони мўниси ман, ки ањли роз њастанд, одатан айби 

маро пўшида медоранд ва дар њаќќам ситоишгарї меку-
нанд.

Аммо онњо бо ин амали худ айбу нуќсонро пўшида, 
боис мегарданд, ки табъи сусту заиф маро тадриљан хору 
беќадр гардонад.

Бино бар ин, худро ношунаво вонамуд мекунам, ба ин 
восита аз мурооти сохта ва тавсифоти бењудаи ёрон озод 
бошам.

Чун њамнишинону дўстон медонанд, ки ман кар 
њастам, айбу њунари маро чунонки њаст, ба забон меоранд.

Агар бихоњам, ки айбу нуќсонамро нашунавам, бояд 
аз кирдору рафтори бад барњазар бошам».

Эй азиз, ту фирефтаи ситоиши мардум мабош, таъ-
рифу тавсифоти беасос монанди ресмонест, ки одамро ба 
чоњи такаббуру нафспарастї фуруд меорад, бењтар он ки 
мисли Њотами Асам «кар» бошию айбу нуќсонатро аз за-
бони дигарон шунавї.

Фоида:
Тавсифу ситоиши пуч одамони зоњирбинро мефиребад 

ва онњо бовар мекунанд, ки, дар њаќиќат, чунин њастанд ва 
дар натиља монанди магас асири торњои њалокатовари он 
мегарданд. Зиёда аз ин, дар онњо эътимоде пайдо мешавад, 
ки њељ айбу нуќсоне надоранд. Дар натиља, аз камол ба за-
вол меафтанд.

Њикоят
Азизе дар аќсои Табрез буд,
Ки њамвора бедору шабхез буд.
Шабе дид љойе, ки дузде каманд
Бипечиду бар тарфи боме фиканд.

Касонро хабар карду ошўб хост,
Зи њар љонибе мард бо чўб хост.
Чу номардум овози мардум шунид,
Миёни хатар љои будан надид.
Нињебе аз он гирудор омадаш,
Гурезе баваќт ихтиёр омадаш.
Зи рањмат дили порсо мум шуд,
Ки шаб дузди бечора мањрум шуд.
Ба торикї аз пай фароз омадаш,
Ба роње дигар пеш боз омадаш,
Ки: «Ёро, марав, к-ошнои туам,
Ба мардонагї хоки пои туам.
Надидам ба мардонагї чун ту кас,
Ки љанговарї бар ду навъ асту бас:
Яке пеши хасм омадан мардвор,
Дувум љон бадар бурдан аз корзор.
Бар ин њар ду хислат ѓуломи туам,
Чї номї, ки мавлои номи туам?
Гарат рой бошад ба њукми карам,
Ба љойе, ки медонамат, рањ барам.
Саройест кўтоњу дарбаста сахт,
Напиндорам он љо худованди рахт.
Кулўхе ду болои њам барнињем,
Яке пой бар дўши дигар нињем.
Ба чандон, ки дар дастат афтад, бисоз
Аз он бењ, ки гардї тињидаст боз.
Ба дилдориву чоплусиву фан,
Кашидаш сўи хонаи хештан.
Љавонмарди шабрав фурў дошт дўш,
Ба китфаш баромад худованди њуш.
Баѓалтоќу дастору рахте, ки дошт
Зи боло ба домони ў даргузошт.
В-аз он љо баровард ѓавѓо, ки: «Дузд,
Савоб, эй љавонону ёрию музд!»

Бадар љаст аз ошўб дузди даѓал,
Давон љомаи порсо дар баѓал.
Дилосуда шуд марди некэътиќод,
Ки саргаштаеро баромад мурод.
Хабисе, ки бар кас тарањњум накард,
Бубахшуд бар вай дили некмард.
Аљаб н-ояд аз сирати бихрадон,
Ки некї кунанд аз карам бо бадон.
Дар иќболи некон бадон мезиянд,
В-агарчи бадон ањли некї наянд.

Луѓот:
Аќсо – гўша, канора, љои дурдаст
Шабхез – шабзиндадор
Каманд – таноб, арѓамчин
Номардум – нокас, фурўмоя, дар ин љо ба маънои дузд
Чї номї – чї ном дорї
Мавло – ѓулом, чокар, банда
Фан – макр, фиреб
Худованди њуш – соњиби њуш, яъне дар ин њикоят марди порсо
Баѓалтоќ – љомае остинкўтоњ, ки аз зер мепўшиданд.
Даѓал – ба маънои норост, њилагар
Хабис – паст, разил, бадкирдор

Азизе дар яке аз гўшањои Табрез рўзгор ба сар мебурд, 
ки марде шабзиндадор ва бедордил буд.

Шабе ин мард бидид, ки дузде каманд бар боме андох-
та, кўшиши болои бом омадан ва моли мардумро ба яѓмо 
бурдан дорад.

Он марди порсо бо дидани он манзара фарёд баровард 
ва мардумро бохабар сохт. Дар натиља, шўру њангомае 
барпо шуд ва мардони зиёде бо чўбдастњо берун омаданд.

Чун он дузд ѓавѓои мардумонро шунид, дарёфт, ки ми-
ёни балову хатар хоњад монд ва аз тарси он гирудор сари 
ваќт гурехтанро ихтиёр кард.

Аммо марди порсо аз ин рафтори худ пушаймон ва 
дилаш монанди мум нарм шуд, зеро ба њоли дузд рањмаш 
омад, ки дузди бечора аз насибаи имшабаи худ мањрум 
гардид.

Бино бар ин, дар шаби торик зуд аз роњи дигар ба пеш-
вози ў омад ва бар ў гуфт: «Эй ёри азиз, лањзае биист, ки 
ман ошнои ту њастам ва шефтаи мардонагиву љасорати ту 
мебошам.

Ман дар шуљоату мардї касеро мисли ту намедонам, 
зеро далериву љанговарї ду аломати хос дорад: Аввал он 
аст, ки мардона бар муќобили душман берун ої, дувум он, 
ки бо кўмаки аќлу њуш љонатро саломат нигањ дорї.

Дар њар дуи ин хислат ман шефтаву ѓуломи ту њастам, 
номи азизат чист, ки бандаву садќаи номат шавам?!

Агар майл дорї ва мувофиќат бикунї, туро ба љое, ки 
медонам, рањнамої хоњам кард.

Дар он љо хонае њаст, ки боми паст дорад ва дарњояш 
баста, гумон мекунам, ки соњиби хона дар манзил нест.

Кифоя аст, ду-се сангу кулўх болои њам чида, яке аз мо 
дигареро кўмак кунад, то пой бар тахтапушти ў гузошта, 
болои бом барояд.

Њар чї он љо ба дастат афтад, бар он ќаноат бикун, ки 
бењтар аз он бошад, ки бо дасти холї баргардї.

Он марди порсо бо навозишу мењрубонї ва њилаву 
найранг дуздро ба сўи хонаи худ овард.

Дузд бо ишора китфи худро барои рўи бом баромада-
ни марди порсо омода кард, он мард аз китфи дузд бар бом 
баромад ва љомаву салла ва либосе, ки дошт, бар домани 
ў андохт.

Баъди ин фарёду ѓавѓо оѓоз карду мегуфт: «Эй 
љавонону мардон аз бањри савоб берун оед, ки дузд омад!»

Он дузди нобакор зуд роњи гурез ва берун омадан аз 
ошўби мардумро љуст ва босуръат љомањои он марди пор-
соро дар баѓал пинњон намуду фирор кард. 

Дили он марди порсо осуда ва хотираш љамъ шуд, ки 
як марди сарсону саргашта ба маќсади худ расид.

Марди некахлоќ бо фазилату мењрубонии худ, њатто 
дузди хабисро, ки бар њељ касе рањм намекунад, бахшоиш 
кард.

Љои тааљљуб нест, ки ахлоќу сирати хирадмандон 
њамин гуна аст, ки њатто бар мардуми хабису бадкора не-
киву шафќат мекунанд.

Одамони бад дар сояи иќболи некону солењон зиндагї 
мекунанд, њарчанд ки он бадкорагон ањли некиву мурув-
ват нестанд.

Фоида:
Боз як бахше аз љањони ормонии Саъдї, ки рањму 

шафќатро дар дили инсонњо парвариш мекунад, дар ин 
њикоят зоњир шудааст. Инсони ормонї ва орзукардаи 
Саъдї шахсест, ки њатто бар дуздону нобакорон рањм 
мекунад, то барои мо бигўяд, ки оё шумо њадди аќал ба 
дўстону хешовандону пайвандони худ шафќату мењрубонї 
доред?! 

Нависандаи фаронсавї В.Гюго дар зери таъсири ин 
њикояти «Бўстон» повести љолибе навиштааст.

Њикоят
Шунидам, ки Луќмон сияњфом буд,
На танпарвару нозукандом буд.
Яке бандаи хеш пиндошташ,
Забун диду дар кори гил дошташ.
Љафо диду бо љавру ќањраш бисохт,
Ба соле саройе зи бањраш бисохт.
Чу пеш омадаш бандаи рафта боз,
Зи Луќмонаш омад нињебе фароз.
Ба пояш дарафтоду пўзиш намуд,

барои мутолиаи бештар ба сомонаи https://bikhon.tj/ муроҷиат намоед



160

Бихандид Луќмон, ки: «Пўзиш чї суд?
Ба соле зи љаврат љигар хун кунам,
Ба як соат аз дил бадар чун кунам?
Вале њам бубахшоям, эй некмард
Ки суди ту моро зиёне накард.
Ту обод кардї шабистони хеш,
Маро њикмату маърифат гашт беш.
Fуломест дар хайлам, эй некбахт,
Ки фармоямаш ваќтњо кори сахт.
Дигар рањ наёзорамаш сахт дил,
Чу ёд оядам сахтии кори гил.
Њар он кас, ки љаври бузургон набурд,
Насўзад дилаш бар заифони хурд.
Гар аз њокимон сахтат ояд сухун,
Ту бар зердастон дуруштї макун».

Луѓот:
Луќмон – манзур Луќмони њаким, ки дар замони Довуд (а) мезист 

ва дар сабру њикмат маъруф аст.
Забун – нотавон, њаќир, дар ин љо ба маънои ѓулом ва хидматгор
Нињеб – тарс, бим
Пўзиш – узрхоњї, бахшиш хостан
Шабистон – хобгоњ, хонаи хоб
Хайл – ба маънои мулку тааллуќот
Дигар рањ - дигар бор

Луќмони њаким, ки чењраи сиёњранг дошт, танпарвару 
нозукандом набуд (ва монанди бештари хидматгорону чо-
карон дасту бозуи ќавї дошт).

Шахсе ўро аз љумлаи ѓуломони худ гумон кард ва ба 
кори тоќатшикани лою гил таъйин кард (Сабаб он буд, 
ки хидматгори Луќмони њаким дар наздаш њозир набуд 
ва худи њоким шахсияти худро бо маќсади донистани 
њикмати рўзгор пинњон мекард). 

Луќмони њаким ба мењнати сахт ва љавру љафои 

соњибкор тоќату созиш карда, дар давоми як сол барои ў 
хонае бисохт.

Хидматгори Луќмони њаким ваќте ки баргашт, аз ин 
њодисаи рухдода сахт битарсид ва ба зери пойи Луќмони 
њаким афтода, хеле узрхоњї кард.

Луќмони њаким бо ханда бар ў гуфт: «Аз ин узру маъ-
зарати ту чї фоида, кори шуданї бишуд. Як соли тамом аз 
љаври ту дилу љигар хун кардам, мехоњї, ки дар як лањзаи 
кўтоњ онро аз дил берун кунам?!

Аммо бо ин њама ман туро бахшидам, эй некмард, чун-
ки кори ба фоидаи худ анљомдодаи ту барои мо зиёне на-
дошт.

Ту шабистони худро обод кардї, ман аз таљрибаи 
рўзгор њикмату маърифати худро бештар кардам.

Эй дўсти некбахт, дар тааллуќоти ман ѓуломе њаст, ки 
гоњо бар ў корњои сахт ва мушкил мефармудам. Баъди ин 
воќеа дигар дили ўро бо сахтї озор намедињам, чунки сахтие, 
ки дар кори обу гил аз сар гузаронидам, ба ёдам хоњад омад.

Њар касе, ки љавру љафои бузургонро начашида бо-
шад, дилаш ба њоли заифони хурду муњтољ нахоњад сўхт.

Агар тањаммули сухани подшоњону сарварон барои ту 
сахту мушкил аст, пас ба њоли зердастони худ рањм овар ва 
бар онњо дуруштї макун».

Фоида:
Зиндагї бузургтарин ва бењтарин устоди инсонњост. 

Танњо одами боаќлу фаросат аз ин мактаби бузург мета-
вонад њикмат омўзад. Муњим нест, ки санљишњои онро 
дар худамон таљриба кунем, муњимтар он ки бар атрофиё-
ни худ бо андешаву тафаккур нигоњ кунем, ки зиндагї бо 
онњо чї корњое кардааст. 

Шайх Саъдї бо овардани њикояти Луќмони њаким ду 
нуктаи мењвариро таъкид кардааст, ки яке сабр дар љафову 
мењнат ва дигаре ќадршиносї аз зердастон аст.

Њикоят
Шунидам, ки дар дашти Санъо Љунайд
Саге дид, барканда дандони сайд.
Зи нерўи сарпанљаи шергир
Фурў монда ољиз чу рўбоњи пир.
Пас аз ѓурму оњу гирифтан ба пай
Лагад хўрдї аз гўсфандони њай.
Чу мискину бетоќаташ диду реш,
Бад-ў дод як нима аз зоди хеш.
Шунидам, ки мегуфту хуш мегирист,
Кї донад, ки бењтар зи мо њар ду кист?
Ба зоњир ман имрўз аз ин бењтарам,
Дигар то чї ронад ќазо бар сарам.
Гарам пои имон налаѓзад зи љой,
Ба сар барнињам тољи афви Худой.
В-агар кисвати маърифат дар барам
Намонад ба бисёр аз ин камтарам,
Ки саг бо њама зиштномї чу мурд,
Мар-ўро ба дўзах нахоњанд бурд.
Рањ ин аст, Саъдї, ки мардони роњ,
Ба иззат накарданд дар худ нигоњ,
Аз он бар малоик шараф доштанд,
Ки худро бењ аз саг напиндоштанд.

Луѓот:
Санъо – номи шањре дар кишвари Яман
Љунайд – Љунайди Баѓдодї - олим ва орифи машњури асри IХ, ки 

соли 909 мелодї вафот кардааст.
Ѓурм – бузи кўњї
Ба пай – бо давидан
Њай – ба маънои ќабила
Реш – озурда
Зод – хўроки сафарї
Кисват – љома, либос, пўшиш
Ба иззат ба худ нигоњ накардан – худро болотару бењтар аз дига-

рон нањисобидан
Малоик – фариштагон

Шунидам, Љунайди Баѓдодї дар дашти Санъо саги 
пиреро дид, ки дандонњои шикории ў рехтаанд. Ва зўру 
ќуввати панљагони шергири ў рафтаву монанди рўбоњи 
пир ољизу нотавон гаштааст.

Саге, ки бо суръати тохтутоз ва зўри сарпанља дар 
кўтоњтарин замоне оњуи бодпо ва бузи кўњии чусту чоло-
кро сайд мекард, ончунон заифу нотавон гашта буд, ки 
гўсфандони ќабила бо тањќир вайро лагад мезаданд.

Љунайди Баѓдодї ба мискиниву бетоќатї ва озурдагии 
саг рањм овард ва ними хўроки сафарии худро бар он дод.

Њоли вазнини саг бар дили Љунайди Баѓдодї таъсири 
амиќ гузошт ва ў бо ашки шашќатор мегуфт: «Кї медонад, 
њоли ў бењтар аст ё њоли ман?! 

Зоњиран, имрўз ман аз ў њоле бењтар дорам, аммо 
таќдиру сарнавишт бар сари ман чї хоњад овард, маълум 
нест.

Агар имони ман солиму комил боќї бимонад ва пои 
имонам налаѓжад, аз даргоњи Худованд умедвор њастам, 
ки ба бахшишу маѓфирати ў ноил гардам. 

Мабодо гавњари маърифату имонро аз даст бидињам, 
аз ин саг бисёр мартаба камтару беќадр њастам.

Зеро саг бо њамаи зиштї чун бимурд, ўро ба дўзах 
нахоњанд бурд».

Эй Саъдї, ахлоќи мардони солењ ва ањли тариќат он 
аст, ки худро иззатманду бузург њисоб накардаанд ва бо 
ин сифати худ бар фариштагон њам бартарї доранд. Онњо, 
њатто ба сагон бо чашми ибрат нигоњ карда, њаргиз худро 
бењтар аз ин љонварон напиндоштаанд.

Фоида:
Инсонњои оќибатандеш нигоње њакимона ва ибрат-

пазир доранд. Хурдтарину њаќиртарин љонварон ва 
њашароту наботот дар дунёи маърифати онњо маќому ман-
залат ва арљмандї пайдо мекунанд ва он равшандилони 

њикматшинос дар мисоли онњо дарсе аз боби одамият ба-
рои кулли инсонњо медињанд. Инсон метавонад бо ахлоќи 
нек мисли фариштагон ороста бошад ва боз имкони он 
њам мављуд аст, ки бар асари гуноњњои бисёр аз саг њам 
хору залилтар гардад.

Њикоят
Гадое шунидам, ки дар тангљой,
Нињодаш Умар пой бар пушти пой.
Надонист дарвеши бечора, к-ўст,
Ки ранљида душман надонад зи дўст.
Барошуфт бар вай, ки: «Кўрї магар?»
Бад-ў гуфт солори одил - Умар:
«На кўрам, валекин хато рафт кор,
Надонистам, аз ман гунањ даргузор».
Чї мунсиф бузургони дин будаанд,
Ки бо зердастон чунин будаанд.
Бинозанд фардо тавозўъкунон,
Нагун аз хиљолат сари гарданон,
Агар мебитарсї зи рўзи шумор,
Аз он, к-аз ту тарсад, хато даргузор.
Макун хира бар зердастон ситам,
Ки дастест болои дасти ту њам.

Луѓот:
Умар – манзур Умар ибни Хаттоб – дувумин халифаи ислом, ки 

аз соли 635 то соли 645 мелодї дар маснади хилофат буд.
Солор – сардор, пешво
Даргузар – афв бикун, бубахшой
Мунсиф – боинсоф, одил
Фардо – яъне фардо, рўзи ќиёмат
Тавозўъкунон – хоксорон, тавозўъкунандагон
Гарданон – ба маънои сарварони маѓрур ва мутакаббир
Хира – яъне густохона

барои мутолиаи бештар ба сомонаи https://bikhon.tj/ муроҷиат намоед



165

Шунидам, ки дар љойи танги серодаме Умар ибни 
Хаттоб надониста пушти пойи гадоеро пахш кард.

Он гадои бечора кї будани ўро намедонист ва чунон-
ки одами баќањруаламомада дўсту душманро фарќ наме-
кунад, бо ѓазабу ошуфтагї бар Умар ибни Хаттоб бигуфт: 
«Оё кўр њастї, ки пойи касонро озор медињї?!»

Умар ибни Хаттоб бо мулоимату нармї бар ў љавоб 
дод: «Эй марди нек, кўр нестам, аммо надониста хато кар-
дам, гуноњи маро бубахш ва дилатро озурда макун!»

Бузургони дин чї ќадар инсонњои боинсоф буданд, 
ки бо зердастони худ чунин муомилаи шоиста ва лутфу 
мењрубонї мекарданд. 

Фардо рўзи ќиёмат инсонњои њалиму хоксор дар тах-
ти иззату ноз хоњанд нишаст, аммо сарварону саркарда-
гони маѓруру мутакаббир аз шармандагї сархаму ноумед 
хоњанд монд.

Агар аз рўзи њисоб битарсї, гуноњу хатои онњоеро, ки 
зердасти туанд ва тарсе аз ту доранд, бубахш.

Бо густохию бебокї ба зердастони худ љабру ситам ма-
кун, бидон, ки забардасти дигаре бар туву бар дасти ту њаст.

Фоида:
Бахшидани хатову гуноњ ва бо чашми мењру шафќат ба 

инсонњо нигаристан аз фазилатњои неки соњибдилон аст. Чу-
нин ахлоќи нек маќому обрўи инсонњоро ба дараљот баланд 
мегардонад ва кибру ѓурури онњоро мешиканад. Шахси ха-
токорро низ мебояд аз ин бахшиш ибрат бигирад ва саъй ба 
љо орад, ки дигарбора гуноњу хатое аз ў содир нашавад.

Њикоят
Яке хубкирдору хушхўй буд,
Ки бадсиратонро накўгўй буд.
Ба хобаш касе дид, чун даргузашт,
Ки боре њикоят кун аз саргузашт.

Дањоне ба ханда чу гул боз кард,
Чу булбул ба савте хуш оѓоз кард,
Ки: «Бар ман накарданд сахтї басе,
Ки ман сахт нагрифтаме бар касе».

Луѓот:
Бадсират – бадандеш, сиёњдил, бадсиришт
Дањон ба ханда чу гул боз кардан – табассум кардан, 

шодию хурсандї изњор намудан

Шахси хушрафтор ва некўахлоќе буд, ки њаргиз бади 
мардум намехост, њатто одамони бадкораро низ сухани 
нек мегуфт. Ваќте ки ў аз дунё даргузашт, касе он марди 
хушахлоќро дар хоб дид ва пурсид, ки саргузашти худро 
барои ман наќл бикун. Он марди солењ бо табассуми ши-
рин ва садои дилписанд, ки хониши булбулро ба ёд мео-
вард, гуфт: «Дар рўзи њисоб кори ман осон буд ва аз ранљу 
азоб рањої ёфтам, ба сабаби он ки дар зиндагии худ њаргиз 
ранљу азоби мардумро хостор набудам».

Фоида:
Некхоњї зинати инсон аст. Инсонњои накўкор ояндаи 

босаодатро барои худ омода месозанд.

Њикоят
Чунин ёд дорам, ки саќќои Нил,
Накард об бар Миср соле сабил.
Гурўње суи кўњсорон шуданд,
Ба фарёд хоњони борон шуданд.
Гиристанду аз гиря љўи равон,
Наёмад магар гиряи осмон.
Ба Зуннун хабар дод аз эшон касе,
Ки: «Бар халќ ранљ асту сахтї басе.

Фурўмондагонро дуое бикун,
Ки маќбулро рад набошад сухун».
Шунидам, ки Зуннун ба Мадян гурехт,
Басе барнаёмад, ки борон бирехт.
Хабар шуд ба Мадян пас аз рўзи бист,
Ки абри сияњдил бар эшон гирист.
Сабук азми бозомадан кард пир,
Ки пур шуд ба сели бањорон ѓадир.
Бипурсид аз ў орифе дар нуњуфт:
«Чї њикмат дар ин рафтанат буд?» Гуфт:
«Шунидам, ки бар мурѓу мўру дадон,
Шавад танг рўзї ба феъли бадон.
Дар ин кишвар андеша кардам басе,
Парешонтар аз худ надидам касе.
Бирафтам мабодо, ки аз шарри ман
Бибандад дари хайр бар анљуман.
Бењї боядат, лутф кун, к-он бењон
Надидандї аз худ батар дар љањон.
Ту он гањ шавї пеши мардум азиз,
Ки мар хештанро нагирї ба чиз.
Бузурге, ки худро ба хурдї шумурд,
Ба дунёву уќбо бузургї бибурд.
Аз ин хокдон бандае пок шуд,
Ки дар пои камтар касе хок шуд.
Ало, эй, ки бар хоки мо бигзарї,
Ба хоки азизон, ки ёд оварї,
Ки гар хок шуд Саъдї, ўро чї ѓам,
Ки дар зиндагї хок будаст њам.
Ба бечорагї тан фаро хок дод,
В-агар гирди олам баромад чу бод.
Басе барнаёмад, ки хокаш х(в)арад,
Дигарбора бодаш ба олам барад.
Магар то гулистони маънї шукуфт,
Бар ў њеч булбул чунин хуш нагуфт.

Аљаб, гар бимирад чунин булбуле,
Ки бар устухонаш нарўяд гуле.

Луѓот:
Саќќо – машкоб, обкаш
Сабил – хайротшуда, бахшидашуда
Зуннун – орифи машњури мисрї
Фурўмондагон - муњтољон, дармондагон
Fадир – кўл, љое, ки оби барфу борон љамъ мешавад.
Дадон – даррандагон, њайвонњои вањшї
Шар(р) – бадї, фасод, бадкирдорї
Уќбо – охират

Ёд дорам, ки соле дарёи Нил мамлакати Мисрро хай-
роти обёрї накард. Яке гурўњ аз мисриён болои кўњ баро-
маданд ва бо гиряву зорї аз даргоњи Худованд талаби бо-
рон карданд. Агарчи гиряву зории бисёр оварданд, борон 
наборид. Ба Зуннуни Мисрї (, ки аз љумлаи дўстони Худо 
ва авлиёи он рўзгор буд) хабар оварданд, ки мардум аз 
хушксолї азобу ранљ мекашанд ва мебояд ин мардуми ба 
ранљу азоб дармондаро дуое нек бикунї, то аз офату бало 
наљот ёбанд, зеро дуои азизоне мисли ту маќбули даргоњи 
илоњист.

Зуннун ба Мадян сафар кард ва баъди чанд рўз борони 
деринтизор бирехт ва њама љойро сероб кард. Ба Зуннун ха-
бар оварданд, ки борони фаровон биборид ва њамаи кўлу 
обанборњо аз об пур шуданд. Зуннун ба Миср бозгашт. 
Марди орифе аз Зуннун пурсид, ки аз чї сабаб ў Миср-
ро тарк карда буд?! Зуннуни Мисрї љавоб дод: «Шунида 
будам, ки феълу рафтори одамони бадкора ризќу рўзиро 
барои мардумон ва, њатто мурѓу мўрчаву њайвонњои дигар 
танг мекунад. Њарчанд фикр кардам, дар кишвари Миср аз 
худам бадтар касеро пайдо накардам, аз ин сабаб Мисрро 
тарк кардам, ки мабодо аз корњои бади ман барои мардум 
дари хайру некї баста нагардад». 

Аз ин амали Зуннун ибрат бигиред, агар бењрўзгориву 
некї мехоњед, лутфу мењрубонї пеш бигиред ва худпараст 
набошед, зеро азизони љањон њаргиз худро бузургтар аз ди-
гарон њисоб накардаанд. Ту њам он гањ назди мардум азиз 
гардї, ки хештанро ночиз ва њаќир шуморї ва аз даъвои 
бузургї бипарњезї.

Он инсони огоњ, ки даъвои бузургї надорад ва худро 
хурд мешуморад, њам дар ин дунё, њам дар он дунё маќому 
манзалати бузургї ба даст меорад. Инсоне ин љањонро дар 
покизагиву сафо тарк мекунад, ки дар камоли содагї ва 
хоксорї рўзгор ба сар бурдааст.

Эй фарзанд, ваќте бар мазори мо ва мазори азизон гу-
зар кунї, аз мо ёде бикун. Агар Саъдї хок шуд, ўро ѓам 
нест, зеро дар зиндагї рўзгоре хоксорона ба сар мебурд. 
Агарчи саросари оламро бо донишу огоњї сафар кард, чо-
рае дигар љуз таслим ба хок надошт. Боз солњое бар сари ў 
хоњанд гузашт, ки ин хок љисми ўро хоњад хўрд ва хоки ўро 
бодњо боз ба гирдогирди олам хоњанд бурд. Аммо шукр 
бар он, ки то гулистони маънї сабзу хуррам гашт, њељ бул-
буле чун Саъдї дар ин гулистон навое ба хубии сухани ў ба 
забон наёвардааст. Љои тааљљуб аст, агар чунин булбуле 
бимирад, аз устухони ў гуле нарўяд. 

Фоида:
Инсон набояд фирефтаи донишу њунар ва ќудрату 

шуњрати худ гардад. Камоли одамї он аст, ки худро бар 
дигарон бартар надонад. Зуннуни Мисрї бо он њама аза-
мату бузургии маънавї ва парњезгориву покдилї агарчи 
гуноње надошт, хештанро гунањкор медонист ва бар дига-
рон бо чашми шубња нигоњ намекард.

Њикоят
Шабе зайти фикрат њамесўхтам,
Чароѓи балоѓат меафрўхтам.
Парокандагўе њадисам шунид,
Љуз ањсант гуфтан тариќе надид.
Њам аз хубс навъе дар он дарљ кард,
Ки ночор фарёд хезад зи дард,
Ки фикраш балеѓ асту рояш баланд,
Дар ин шеваи зуњду томоту панд.
На дар хишту кўполу гурзи гарон,
Ки ин шева хатм аст бар дигарон.
Надонад, ки моро сари љанг нест,
Вагарна маљоли сухан танг нест.
Тавонам, ки теѓи забон баркашам,
Љањоне суханро ќалам даркашам.
Биё, то дар ин шева чолиш кунем,
Сари хасмро санг болиш кунем.

Луѓот:
Зайти фикрат – равѓани андеша
Балоѓат – расої ва шевоии сухан
Хубс – бад, палид, зишт, бадтинат
Балеѓ – расо, комил
Хишт – ханљар, найзаи хурд
Кўпол – як навъи гурз
Гурз – асбоби љангии саркулўла
Чолиш – задухўрд кардан, бањсу талош кардан

Саъдї мегўяд: «Шабе андешањои љолиб мекардам ва 
натиљаи онро дар ќолаби суханњои зебову пурмаъно ба за-
бон меовардам. Шахсе њасадхўр ва бењудагўй ин суханњои 
дилписандро шунид ва беихтиёр тањсин кард. Аммо дар 
зимни тањсин боз порае аз ахлоќи зишти худро зоњир кар-
да, чунин гуфт: «Оре, сухани Саъдї пухтаву дилнишин аст, 
аммо дар доираи панду насињат ва парњезгориву ибодат 

мањдуд аст. Тасвири майдонњои љангу корзор ва мардонагї 
ба номи дигарон хатм шудааст» (манзури он марди њасуд 
осори Фирдавсиву Асадї ва љангномасароёни дигар мебо-
шад).

Саъдї дар љавоб гуфтааст: «Он марди бењудагўйро ха-
бар нест, ки мо њаваси љанг надорем, вагарна дар ин љойгоњ 
низ суханњои гуфтанї бисёр аст. Агар дар ин арса њунарварї 
оѓоз намоям, осори бисёре аз суханварон дар партави он 
хира хоњад монд. Омода њастам, дар ин шева бањсу талош 
намоям ва душмани бењудагўйро маѓлуб гардонам».

Фоида:
Аз парокандагўї ва суханони њасадомез парњез кунед. 

Одами њасуд ва баддил аз њар чизи хуб њам айбе дарёфт 
мекунад. Шумо аз суханони ѓаразноки ў парво накунед.

Њикоят
Яке оњанинпанља дар Ардабил,
Њамебигзаронид белак зи бел.
Намадпўше омад ба љангаш фароз,
Љавоне љањонсўзе, пайкорсоз.
Ба пархош љустан чу Бањроми Гўр,
Каманде ба китфаш бар аз хоми гўр.
Чу дид ардабилї намадпорапўш,
Камон дар зењ оварду зењро ба гўш,
Ба панљоњ тири хадангаш бизад,
Ки як чўба берун нарафт аз намад.
Даромад намадпўш чун Соми гурд,
Ба хамми камандаш дароварду бурд,
Ба лашкаргањаш бурду дар хайма даст,
Чу дуздони хунї ба гардан бубаст.
Шаб аз ѓайбату шармсорї нахуфт,
Сањаргањ парасторе аз хайма гуфт:

барои мутолиаи бештар ба сомонаи https://bikhon.tj/ муроҷиат намоед



172

«Ту, к-оњан ба новак бидўзию тир,
Намадпўшро чун фитодї асир?»
Шунидам, ки мегуфту хун мегирист
Надонї, ки рўзи аљал кас назист?!
Ман онам, ки дар шеваи таъну зарб,
Ба Рустам даромўзам одоби њарб.
Чу бозуи бахтам ќавињол буд,
Ситабрии белам намад менамуд.
Кунунам, ки дар панља иќбел нест,
Намад пеши тирам кењ аз бел нест.
Ба рўзи аљал найза љавшан дарад,
Зи пироњани беаљал нагзарад.
Киро теѓи ќањри аљал дар ќафост,
Барањнаст, агар љавшанаш чандлост.
Вараш бахт ёвар бувад, дањр пушт,
Барањна нашояд ба сотур кушт.
На доно ба саъй аз аљал љон бибурд,
На нодон ба носоз хўрдан бимурд.

Луѓот:
Оњанинпанља – пањлавон, зўрманд, дорои панљаи ќавї
Ардабил – номи шањре дар шимоли Эрон
Белак – тири камон бо пайкони душоха
Намадпўш – касе, ки љомаи намадин пўшидааст.
Пайкорсоз – љанговар, шуљоъ
Пархош – љанг, набард, муќобала
Бањроми Гўр – номи подшоњи Сосонї, ки дар тирандозї аз камон 

машњур буд.
Хоми гўр – чарми гўрхар
Хаданг – дарахте бо чўби сахт, ки аз он тири камон месохтанд.
Сом – пањлавони эронї, бобои Рустам
Fайрат – рашку алам
Парастор – хидматгор
Новак – навъе аз тир, ки онро дар ѓилофи оњанин ё чўбин гузо-

ранд ва аз камон сар дињанд, то дуртар равад.
Ситабр – мустањкам, сахт, ѓафс

Иќбел – иќбол
Кењ – хурд, кам
Чандло – чандќабата
Сотур – корди бузурги ќассобї ё табарча барои шикастани устухон

Дар шањри Ардабил тирандозе ќавипанља рўзгор ба 
сар мебурд, ки тири камони ў бели оњанинро сўрох мекард. 
Рўзе ба љанги ў пањлавоне омад, ки љомаи намадин пўшида 
буд. Ин љавон, ки дар љангу диловарї монанди Бањроми 
Гўр буд, ѓайр аз каманде аз чарми гўрхар силоње дигар на-
дошт. Пањлавони ардабилї чун ўро бидид, зењи камонашро 
то ба гўшњояш таранг кашида, паси њам панљоњ тири љонсўз 
ба сўи намадпўш андохт. Аммо он тирњои љоншикори ў ба 
намадпўш таъсире накард ва намадро натавонист сўрох намо-
яд. Пас он пањлавони намадпўш ба монанди Соми пањлавон 
њамлае ба ин камонандоз кард ва ўро ба њалќаи камандаш 
дароварда, ба лашкаргоњ бурд ва дастони ўро ба гарданаш 
бубаст. Он тирандози ардабилї тамоми шаб аз дарду алам 
ва шармандагї хоб накард. Сањаргоњ як нафар хизматгори 
хайма ба ў гуфт: «Эй пањлавон, ту оњанро бо зарби тири худ 
сўрох мекардї, чї гуна ба дасти намадпўше асир афтодї?!» 

Пањлавони ардабилї аз чашмони худ ашки хунин мерех-
ту мегуфт, ки: «Аз дасти аљал касеро наљот нест! Ман марде 
будам, ки дар майдони љанг њатто ба Рустами Дастон одо-
би љангу муњориба меомўхтам. Ваќте ки бозуи бахти ман 
зўрманд буд, мустањкамию сахтии бел ночиз менамуд ва 
онро ба осонї монанди намад сўрох мекардам. Акнун, ки 
дар панљаи иќболи ман зўр нест, яъне бахту иќбол аз ман рўй 
бартофта, намад аз бели оњанин мустањкамтар омадааст.

Агар аљал фаро расад, найза љавшани оњанинро сўрох 
хоњад кард, вале аз куртаи муќаррарии марди беаљал нахоњад 
гузашт. Њар киро аљал фаро расад, љавшани якчандќабата 
пўшад њам, дар назди теѓи он чун одами барањна хоњад буд. 
Агар бахту иќбол ёри ў бошад, њатто одами бељавшанро бо 
корди бузурги ќассобї наметавон кушт. 

Чун аљал фаро расад, донотарини инсонњо дар назди 
он ољизанд ва ба саъю кўшиш наметавонанд љони худро 
наљот дињанд ва нодон њам агар умре аз ў боќист, бо вуљуди 
хўрдани ѓизои номуносиб ва зараровар нахоњад мурд.

Фоида:
Ба зўри бозуи худ ё ќудрати сарвату мансаб фиребо 

набошед. Худованд бар болои њар зўрманду забардаст за-
бардасте ва зўрманде офаридааст. Зўри бозуву мансабу 
сарват ба маѓлубият мањкум шудааст. Бахту саодати азалї 
болотар аз њамаи инњост. Зўрмандтарину босарваттарини 
инсонњо низ дар назди аљал заифу нотавон њастанд.

Њикоят
Шабе курде аз дарди пањлу нахуфт,
Табибе дар он ноњият буду гуфт:
«Аз ин даст, к-ў барги раз мех(в)арад,
Аљаб дорам, ар шаб ба поён барад,
Ки дар сина пайкони тири татор
Бењ аз сиќли маъкули носозгор.
Гар афтад ба як луќма дар рўда печ,
Њама умри нодон барояд ба њеч».
Ќазоро табиб андар он шаб бимурд,
Чињил сол аз ин рафту зиндаст курд.

Луѓот:
Курд – номи яке аз халќњои эронинажод
Дарди пањлу – дарди шикам
Ноњият – вилоят, минтаќа
Барги раз – барги дарахти ток
Пайкон – нўги тири камон ва найза
Сиќл – сангинї, вазнинї, бори вазнин
Маъкул – хўрданї, таом, хўрок
Ќазо – таќдир, сарнавишт

Шабе як нафар марди курд, ки таоми номуносиб хўрда 
буд, аз дарди шикам ба худ мепечид. Табибе, ки дар он ви-
лоят буд, ба њоли ў наззора кард ва дид, ки курди бечора 
хўроке ѓайри барги ток нахўрдааст, пас гуфт: «Соати мар-
ги ў наздик аст ва ин шабро ба поён наоварда, хоњад мурд. 
Агар дар синаи одамї пайкони тири муѓулњо бошад, басо 
бењтар аст аз хўрдани таоми вазнин ва носозгор. Як луќма 
таоми номуносиб, ки боиси печ хўрдани рўда гардад, бои-
си марги одами нодон хоњад шуд».

Аммо ба њукми таќдир худи он табиб, ки комилан со-
лим буд, дар он шаб бимурд ва аз он воќеа чињил сол гу-
зашта буду курд зиндагии худро давом медод.

Фоида:
Инсонро аз сарнавишту таќдир гурезе нест. Агар умри 

ў боќист, умеди шифо ва наљот њаст. Њамчунин, дар айни 
саломатї ба њукми таќдир имкон дорад, риштаи умраш 
канда шавад.

Њикоят
Яке рустої саќат шуд хараш,
Алам кард бар токи бўстон сараш.
Љањондида пире бар ў баргузашт,
Чунин гуфт хандон ба нотури дашт:
«Мапиндор љони падар, к-ин њимор
Кунад дафъи чашми бад аз киштзор».
Ки ин дафъи чўб аз сару гўши хеш,
Намекард, то нотавон мурду реш.
Чї донад табиб аз касе ранљ бурд,
Ки бечора хоњад худ аз ранљ мурд.

Луѓот:
Рустої - дењотї, ќишлоќї

Саќат шудан - мурдан
Алам кардан – бар хода овехтан, афрохтан
Нотур – нигањбони боѓу киштзор
Њимор – хар

Як нафар марди дењотї харе дошт, ки аз ранљи бисёр 
ва захми пушт бимурд. Он дењотї сари он харро бо маќсади 
дафъи чашмзахм бар чўбе овехт ва дар канори боѓ устувор 
кард. Марде љањондида аз он љо мегузашт ва он манзараро би-
диду хандон бар он боѓбон гуфт: «Эй љони падар, оё ту бовар 
дорї, ки ин хар захми чашмро аз киштзори ту дур мекунад?! 
Охир, ин хари мискин ќудрати як чўби оддиро аз сару гўши 
худ дур кардан надошт ва оќибат дар нотавонї бимурд».

Табибе, ки саъю кўшиш мекунад, ранљу азоби бемо-
ронро шифо бахшад, куљо донад, ки худаш аз он беморї 
хоњад мурд.

Фоида:
Агар њукми таќдир рафтааст, аз сарнавишт гурезе нест 

ва аз устухону чўбу ашёи дигар кўмак љустан фоида надорад.

Њикоят
Шунидам, ки диноре аз муфлисе
Бияфтоду мискин биљусташ басе.
Ба охир сари ноумедї битофт,
Яке дигараш ноталаб карда ёфт.
Ба бадбахтиву некбахтї ќалам,
Бирафтасту мо њамчунон дар шикам.
На рўзї ба сарпанљагї мехўранд,
Ки сарпанљагон тангрўзитаранд.
Басо чорадоно ба сахтї бимурд,
Ки бечора гўйи саломат бибурд.

Луѓот:
Динор – тангаи тиллої, ки як мисќол (4,68г) вазн дошт.
Муфлис – бечора, камбаѓал
Ќалам рафтан – навишта шудан, њукм рафтан
Сарпанљагї – тавоної, зўр, ќувват
Тангрўзї – камбаѓал, дармонда
Чорадон – донанда, тадбирандеш

Рўзе як марди камбаѓалу бечора пули худро гум кард 
ва њарчанд љустуљў кард, наёфт ва ноумед гардид. Шахси 
дигар, ки аслан дар љустуљўи он динор набуд, иттифоќан 
он пули гумшударо пайдо кард. Саъдї аз ин њодисаи 
муќаррарї, ки бисёр иттифоќ меафтад, чунин натиља бар-
доштааст, ки бадбахтї ва некбахтии инсонњо ба њукми 
таќдиру сарнавишт раќам шудааст. Аммо мо ѓофил ва бе-
хабар њастем, мисли он ки инсон њангоми дар шиками мо-
дар парвариш ёфтан аз дунё комилан хабар надошт. 

Ризќу рўзиро танњо бо тавоноиву зўр натавон ба даст 
овард. Бисёр зўрмандоне њастанд, ки дар камбаѓаливу 
дармондагї зиндагї ба сар мебаранд. Бисёр одамони донан-
даву тадбирандеш буданд, ки дар сахтиву ранљу беморї би-
мурданд, вале бечорагон ба шарофати таќдир наљот ёфтанд.

Фоида:
Саодати дунё танњо ба зўри бозу ва ќудрату тавоної 

нест. Имкони он њаст, ки ба њукми таќдир одами зўрманд 
муфлису камбаѓал ва бебизоат гардад ва заифпанљае таво-
ноиву сарватро ба ихтиёри худ дароварад.

Њикоят
Баландахтаре, номи ў «Бахтёр»,
Ќавидастгањ буду сармоядор.
Ба кўи гадоён дараш хона буд,
Зараш њамчу гандум ба паймона буд.

Чу дарвеш бинад тавонгар ба ноз,
Дилаш беш сўзад ба доѓи ниёз.
Зане љанг пайваст бо шўи хеш,
Шабонгањ чу рафташ тињидаст пеш,
Ки: «Кас чун ту бадбахт дарвеш нест,
Чу занбўри сурхат љуз ин неш нест.
Биёмўз мардї зи њамсоягон,
Ки, охир, наям ќањбаи ройгон.
Касонро зару симу мулк асту рахт,
Чаро њамчу эшон наї некбахт?»
Баровард софидили суфпўш
Чу табл аз тињигоњи холї хурўш,
Ки: «Ман дасти ќудрат надорам ба њеч,
Ба сарпанља дасти ќазо бармапеч.
Накарданд дар дасти ман ихтиёр,
Ки ман хештанро кунам бахтиёр».

Луѓот:
Баландахтар – некбахт ва толеъбаланд
Ќавидастгоњ – дорои њашамат ва бузургї
Сармоядор – давлатманд, бой
Паймона – зарфе, ки бо он гандумро чен мекарданд.
Ќањба – зани бадахлоќ
Табл – наќораи бузург, дуњул
Сарпанља – зўр, ќувват, тавоної

Марде толеъбаланд бо номи «Бахтёр», ки дорои 
њашамату бузургї ва давлату сарват буд, дар мањаллаи 
камбаѓалону гадоён зиндагї ба сар мебурд. Бахтёр он 
ќадар зар дошт, ки монанди хирмани гандум онро бо 
паймона бармекашид. Ваќте ки дарвешону гадоёни он 
макон ин њама давлату сарватро медиданд, аз дарду доѓу 
бечорагї дилашон бештар ѓамгин мешуд. 

Зане аз он макон ба шавњари худ љангу ситеза оѓоз 
кард. Сабаб он буд, ки шавњараш бо дасти холї ба ман-

зил баргаштааст. Он зан ба шавњари худ мегуфт: «Касе 
мисли туи бадбахт камбаѓалу гадо нест. Монанди занбўри 
сурх бењосил њастї, ту мардиро аз њамсоягон омўз. Охир, 
ман зани бадахлоќе нестам, ки ин ќадар ситам раво дорї. 
Мардони дигар соњиби молу мулк, тиллову нуќра њастанд. 
Чаро ту мисли онњо некбахту толеъбаланд нестї?!»

Марди дарвешу софдил оње аз тањти дил баровард ва 
гуфт: «Ман, ки ба њељ чизе дасти ќудрат надорам, чї гуна 
метавонам бо зўру тавоної таќдиру сарнавиштро дигар-
гун созам? Ихтиёри онро ба ман надодаанд, ки худамро 
бахтёр кунам» (Дар калимаи «бахтёр» ишора ба марди 
доро њам њаст).

Фоида:
Молу давлату сарват ва шуњрату шавкат танњо вобас-

та ба зўру ќудрат нест, толеи баланд ва насибаи азалї низ 
корсоз њастанд.

Њикоят
Чунин гуфт пеши заѓан каргасе,
Ки: «Набвад зи ман дурбинтар касе».
Заѓан гуфт: «Аз ин дарнашояд гузашт,
Биё, то чї бинї бар атрофи дашт?»
Шунидам, ки миќдори якрўза роњ
Бикард аз баландї ба пастї нигоњ.
Чунин гуфт: «Дидам, гарат бовар аст,
Ки як дона гандум ба њомун бар аст».
Заѓанро намонд аз тааљљуб шикеб,
Зи боло нињоданд сар дар нишеб.
Чу каргас бари дона омад фароз,
Гирањ шуд бар ў пойбанде дароз.
Надонист аз он донаи х(в)арданаш,
Ки дањр афканад дом дар гарданаш.

На обистани дур(р) бувад њар садаф,
На њар бор шотир занад бар њадаф.
Заѓан гуфт: «Аз он дона дидан чї суд?
Чу биноии доми хасмат набуд?!»
Шунидам, ки мегуфт гардан ба банд,
Набошад њазар бо ќадар судманд.
Аљал чун ба хунаш баровард даст,
Ќазо чашми борикбинаш бубаст.
Дар обе, ки пайдо нагардад канор,
Fурури шиновар наёяд ба кор.

Луѓот:
Заѓан – мурѓи гўштрабо, чўљагирак
Каргас – мурѓи калони лошахор, ки минќори камонї дорад.
Њомун – дашт, сањро
Шикеб – сабру тоќат
Фароз – баландї, боло
Дањр – рўзгор, таќдир, ќазову ќадар
Обистан – бордор, њомила
Шотир – пањлавон, тирандози моњир
Њадаф – нишона, нишонаи тир, маќсад
Хасм – душман
Дом – банд, ресмон, тўри сайёдї
Њазар – эњтиёт, гурез, канорагирї

Каргас назди заѓан худситої кард, ки: «Дар олам аз 
ман дурбинтар паррандае нест». Заѓан дар љавоби ў би-
гуфт: «Дуруст мегўї, аммо бояд бисанљем, ки то кадом ан-
доза ин суханони ту дуруст њастанд! Ба ин дашти пањновар 
нигоњ кун ва бигў, ки чиро мебинї?!» Каргас ба дуртарин 
гўшањои дашт нигоњ кард ва гуфт: «Агар ба суханони ман 
бовар кунї, њоло дар он гўшаи дашт донаи гандумро меби-
нам». Заѓан аз ин тезбинии каргас дар њайрат афтод ва њар 
ду сарнишеб аз осмон ба сўи дона парвоз карданд. Ваќте 
каргас ба сари дона омад, баногањ пойи ў ба доми сайёдї 
банд шуд ва бо вуљуди чашмони тезу дурбин доштанаш 

донаро диду домро надид ва ба доми сайёд гирифтор шуд.
Каргас бехабар аз њукми таќдир лофи тезчашмї мезад. 

Имкон надорад, ки тирандоз њамеша ба њадаф занад, чу-
нонки њар садаф дар батни худ дурдона надорад. Заѓан бо 
тамасхур ба каргас гуфт: «Аз ин гуна тезчашмии ту чї фои-
да њаст? Дар њоле, ки натавонї доми душманро бубинї?!».

Каргас, ки гарданаш дар банд гирифтор буд, бо њасрат 
гуфт: «Аз таќдир љои гурез ва канорагирї нест. Чун аљал 
фаро расид, таќдир чашми борикбини маро баста кард ва 
бар дом гирифтор омадам».

Таќдир бањри нопайдоканор аст, ки он љо ѓуруру худ-
боварии шахси шиновар ба кор наёяд ва зуд бошад, ки ў 
дар он ѓарќ гардад. 

Фоида:
Аз ѓуруру худбинї ва такаббур парњез кунед. Панљаи 

таќдир зўрманд ва сахтгир аст ва нотавонии шуморо на-
моиш хоњад дод.

Њикоят
Шутурбачча бо модари хеш гуфт:
«Пас аз рафтан, охир, замоне бихуфт».
Бигуфт: «Ар ба дасти ман астї мињор,
Надидї касам боркаш дар ќатор.
Ќазо киштї он љо, ки хоњад, барад
В-агар нохудо љома бар тан дарад».
Макун Саъдиё, дида бар дасти кас,
Ки бахшанда Парвардигор асту бас.
Агар Њаќ парастї, зи дарњо басат,
Ки гар вай биронад, нахонад касат.
Гар ў некбахтат кунад, сар барор,
Вагарна сари ноумедї бихор.
Ибодат ба ихлоси нийят накўст,

Вагарна чї ояд зи бемаѓз пўст?
Чи зуннори муѓ дар миёнат, чи далќ,
Ки дарпўшї аз бањри пиндори халќ.
Макун, гуфтамат, мардии хеш фош,
Чу мардї намудї, муханнас мабош.
Ба андозаи буд бояд намуд,
Хиљолат набурд, он ки нанмуду буд,
Ки чун орият баркананд аз сараш,
Намояд куњанљомае дар бараш.
Агар кўтањї, пои чўбин мабанд,
Ки дар чашми тифлон намої баланд.
В-агар нуќраандуда бошад нуњос,
Тавон харљ кардан бари ношинос.
Манењ, љони ман, оби зар бар пашиз,
Ки саррофи доно нагирад ба чиз.
Зарандудагонро бар оташ баранд,
Падид ояд он гањ, ки мис ё заранд.

Луѓот:
Бихуфт – хоб кард (ин љо ба риояи ќофия ба љои «бихусб», яъне 

«бихоб», «бихуфт» овардааст.
Мињор – чўбе, ки бо ресмон ба бинии шутур мебанданд, инони 

шутур.
Нохудо – киштибон, ронандаи киштї
Сар баровардан – сар боло кардан, сарафрозї доштан
Зуннор – риштае, ки оташпарастон ба миён мебастанд.
Муѓ – оташпараст
Далќ – либоси дарвешон ва сўфиён, љомаи порсоён
Муханнас – хунасо, дар ин байт ба маънои тарсу, нољавонмард
Орият – либоси баамонатгирифта
Нуњос – мис
Пашиз – тангаи камарзиш
Сарроф – заршинос, касе, ки пулро мешиносад ва пул иваз меку-

над.
Зарандуда – ашёе, ки бар рўи он оби тило кашидаанд.

Шутурбаччае, ки аз роњ гаштани бисёр хаста шуда 
буд, ба модараш бигуфт: «Роњ гаштан бас аст, акнун би-
хоб, истироњат кун!» Модаршутур љавоб дод: «Ихтиёр дар 
дасти ман нест, агар дар дасти ман мебуд, зањмати бор ка-
шидан дар ќатори уштуронро ихтиёр намекардам». 

Таќдир киштиро њар куљо хоњад, мебарад ва коре бар 
он надорад, ки киштибон аз ѓаму андўњу ташвиш гиряву 
лоба мекунад ва љомањои худро пора месозад. 

Эй Саъдї, њаргиз ба умеди бахшиши касон мабош 
ва чашм ба дасти онњо мадўз, бахшандаи њаќиќї Худо-
ванди мењрубон аст. Агар Худоро парастиш кунї, файзи 
даргоњи Ў барои ту кифоя аст. Саъй кун, ки Худованд туро 
аз даргоњаш наронад, агар Ў туро аз даргоњи ќабули хеш 
ронд, касе туро ба хони худ даъват нахоњад кард.

Агар Худованд туро некбахт кард, бењтарини 
сарфарозї њамон аст, вагарна аз каси дигар умедворие 
нест. 

Ибодат ба љой орї, бо сидќу ихлос адо бинамо. Покии 
ихлос маѓз аст, боќї њама пўст. Ибодат барои ризои Ху-
дост, агар барои худнамої дар назди одамон бошад, фарќ 
надорад, ки љомаи порсоён бипўшї ё риштаи оташпарас-
тон бар миён бубандї.

Чун ба мардонагї шинохта шудї, њамеша мард бош, 
нољавонмардиву тарсуиро канора гузор. Худро аз он чї 
њастї, болотар љилва мадењ. Аз он чї туро медонанд, боло-
тар будан бењтар аст. Мисоли ин љомаи баамонатгирифта 
мебошад, ки ваќте аз тан берун кардї, љомаи куњнаат па-
дидор мегардад.

Агар кўтоњќад бошї, бо маќсади ќомат барафрохтан 
бар худ пои чўбин мабанд, ки соњибони аќл ин сохтакори-
ро зуд хоњанд донист. Миси оби нуќрадодашударо барои 
нодон мебаранд, эй љони ман, пули сиёњатро зарандуд ма-
кун, ки онро заршинос ба як пули пуч нахоњад гирифт (яъне 
вуљуди беилму њунари худро ороста макун, ки мардуми 

доно њунарвару зоњирпарастонро ба хубї мешиносанд).
Зарандудагон аз имтињони оташ намегузаранд ва асли 

онњо маълум мегардад, яъне миси он зоњир мешавад (ода-
мони худнамо низ дар аввалии имтињон бемаѓзии худро 
маълум хоњанд кард).

Фоида:
Сарчашмаи некбахтиву бахшандагї Худои мењрубон 

аст, Офаридгори худро бишносед ва аз худнамоиву 
танпарварї ва такаббуру зоњиророї парњез намоед.

Њикоят
Шунидам, ки ноболиѓе рўза дошт,
Ба сад мењнат овард рўзе ба чошт.
Ба куттобаш он рўз соиќ набурд,
Бузург омадаш тоат аз тифли хурд.
Падар дида бўсиду модар сараш,
Фишонданд бодому зар бар сараш.
Чу бар вай гузар кард як нимарўз,
Фитод андар ў з-оташи меъда сўз.
Ба дил гуфт: «Агар луќма чанде х(в)арам,
Чї донад падар ѓайб ё модарам?»
Чу рўи писар дар падар буду ќавм,
Нињон хўрду пайдо ба сар бурд савм.
Кї донад, чу дар банди Њаќ нестї,
Агар бевузў дар намоз истї?
Пас ин пир аз он тифл нодонтар аст,
Ки аз бањри мардум ба тоат дар аст.
Калиди дари дўзах аст он намоз,
Ки дар чашми мардум гузорї дароз.
Агар љуз ба Њаќ меравад љодаат,
Дар оташ фишонанд саљљодаат.

Луѓот:
Ноболиѓ – бачаи ба балоѓат нарасида ва ибодат бар ў вољиб на-

гардида
Мењнат – ранљ, азоб, уќубат
Куттоб – мактабхона, мадраса
Соиќ – касе, ки њар рўз кўдакро ба мактаб мебарад, ходим. 
Савм – рўза
Тоат – ибодат, дар ин љо ба маънои рўза гирифтан
Сўз аз оташи меъда афтодан – хеле гурусна мондан
Вузў – тањорат, шустушўи пеш аз намоз
Ба тоат дар аст – яъне андар тоату ибодат аст.
Љода – роњ, роњи рост
Саљљода – љойнамоз

Кўдаке хурдсол азми рўзадорї кард ва бо ранљу азобе 
то наздикии нимарўз сабру тоќат ба љо овард. Рўзадории 
ўро ибодати бузург донистанд ва он рўз ўро ба мактаб 
њам набурданд. Падару модар кўдакро навозиш карда, 
аз сари ў маѓзу шириниву пул мерехтанд ва шодмон ме-
шуданд. Ваќте рўз ним шуд, кўдак хеле гурусна монд. Он 
гоњ бар дили худ ќарор дод, ки аз падару модар пинњонї 
чанд луќма таом бихўрад. Азбаски он кўдак, ки њоло аќли 
расо надошт ва барои ризои падару модар рўза дошта буд, 
пинњонї рўзаашро бихўрд ва дар назари дигарон худро 
рўзадор вонамуд кард, њол он ки ибодатро барои ризоия-
ти Худо ба љо меоранд, яъне ибодат бояд бо сидќу ихлоси 
ќалбї бошад. Агар дар намоз рў ба љониби Њаќ набошї ё 
бе тањорат дар намоз истода бошї, барои одамон маълум 
нест. Пас, он марди рўзгордида, ки барои ба мардум худ-
ро намозхон нишон додан ибодат мекунад, аз он кўдаки 
«рўзадор» њам нодонтар аст. Намозе, ки барои худро оби-
ду зоњид нишон додан дуру дароз дар назди одамон адо 
мешавад ва сидќї ва бањри ризои Худо нест, калиди дари 
дўзах аст. 

Агар роњи интихобкарда туро ба хушнудии Худо ва 

покизагиву сафо набарад, бењтар аст љойнамозатро ба 
оташ андозї.

Фоида:
Дар ибодати Худо пасттарин мартаба худнамої ва 

вонамуди дурўѓин аст. Ин кори онњоест, ки сидќу шикас-
танафсиро канора гузошта, њурмату эњтироми зоњирии 
мардумро маќсади хеш ихтиёр кардаанд ва барои мардум 
ибодат мекунанд, на барои касби ризоияти Њаќ таоло.

Њикоят
Яке пуртамаъ пеши Хоразмшоњ,
Шунидам, ки шуд бомдоде пагоњ.
Чу дидаш, ба хидмат дуто гашту рост,
Дигар рўй бар хок молиду хост.
Писар гуфташ: «Эй бобаки номљўй,
Яке мушкилат мебипурсам, бигўй.
Нагуфтї, ки ќибласт сўи Њиљоз,
Чаро кардї имрўз аз ин сў намоз?
Мабар тоати нафси шањватпараст,
Ки њар соаташ ќиблаи дигар аст.
Ќаноат сар афрозад, эй марди њуш,
Сари пуртамаъ барнаёяд зи дўш.
Тамаъ обрўи таваќќур бирехт,
Барои ду љав домане дур(р) бирехт.
Чу сероб хоњї шудан з-оби љўй,
Чаро резї аз бањри барф обрўй?
Магар аз танаъум шикебо шавї,
Вагарна зарурат ба дарњо шавї.
Бирав, хоља, кўтоњ кун дасти оз,
Чї мебоядат з-остини дароз?
Таваќќўъ биронад зи њар маљлисат,
Бирон аз худат, то наронад касат».

Луѓот:
Пуртамаъ – дунёпараст, њарис, носер, тамаъкор
Хоразмшоњ – султони давлати Хоразмшоњї, зоњиран, дар ин љо 

Алоуддин Муњаммади Хоразмшоњ, ки хеле машњур буд (ваф. соли 
1221 мелодї).

Дуто гаштан – таъзим кардан, сар ба саљда овардан
Бобак – падар, ин љо ба сиѓаи навозиш аст, мисли падарљон
Њиљоз – Арабистон. Ин љо ба маънии љониби Каъба
Таваќќур – виќор, матонат, сарбаландї
Ду љав – яъне зару сими кам
Танаъум – неъмату сарват, молу чиз
Оз – њирс, чашмгуруснагї ва зиёдахоњї
Остини дароз – киноя аз зиёдахоњї ва тамаъ
Таваќќўъ – хоњиш, илтимос, пурсиши њадяву садаќа

Марди њариси дунёпарасте субњгоњ ба даргоњи 
Муњаммад Хоразмшоњ бо маќсади чизе аз ў талабидан 
омад. Бо дидани Хоразмшоњ ќоматашро баробари зону-
вони худ хам карда, таъзим ба љо овард ва сар дар ќадами 
ў гузошта, талаби худро гуфт. Писари зираки он мард, ки 
њамроњи падар буд, гуфт: «Эй падарљон, ман аз ту як масъа-
лаи мушкилро мепурсам. Ту лутфан љавобашро бигў. Худи 
ту мегуфтї, ќибла дар самти Арабистон аст, аммо чаро ту 
имрўз на бар сўи Каъба, балки ба дигар сўй саљда кардї?!» 
(яъне дар ќадами Хоразмшоњ саљда кардї?).

Саъдї аз баёни ин воќеаи мухтасар чунин панд 
медињад: «Ба нафси шањватпарасти худ итоат накун, ки он 
нафс туро ѓуломи худ мекунад ва водор месозад, њар лањза 
ќиблаи дигар (яъне хољаи нав) интихоб намої. 

Ќаноат мардонро сарфароз мегардонад, аммо 
њарисону чашмгуруснагон њамеша хору залил ва сараф-
канда хоњанд монд.

Тамаъ обрўю матонату сарбаландї ва мардонагиву 
виќорро бар хоки сиёњ яксон мекунад ва барои моли андаке 
як доман гавњари обрўро ба замин мерезад. Шикастанафсї 
монанди оби љўй дарахти умри туро шодоб мекунад, аммо 

моли касон монанди барф аст, ки зуд тамом мешавад ва 
оби он дар назди оби љўй ночиз аст. Сабр пеша гир, зиёд 
њарису дунёпараст мабош, вагарна њирс туро гадову дар ба 
дар хоњад кард.

Эй азиз, аз њарисиву чашмгуруснагї дур бош. Маќсади 
ту аз њирсу зиёдахоњї чист? Ќаноат пеш гир!

Хоњишу илтимос ва талабњои нописандида туро аз 
њама љо ронда хоњад кард. Бењтар он аст, ки ин хоњишњои 
нафсониро аз худ биронї, то дигарон туро аз дар наронанд!

Фоида:
Бењтарин неъмат ќаноат ва парњезгорист. Ба ќаноат 

сарбаланд будан басо бењтар аз он аст, ки бо молу давлат 
сарбаландиву сарфарозї бинамої.

Њикоят
Якеро таб омад зи соњибдилон,
Касе гуфт: «Шаккар бихоњ аз фалон».
Бигуфт: «Эй писар, талхии мурданам
Бењ аз љаври рўи турш бурданам».
Шакар оќил аз дасти он кас нах(в)ард,
Ки рўй аз такаббур бар ў сирка кард.
Марав аз паи њар чї дил хоњадат,
Ки тамкини тан нури љон коњадат.
Кунад мардро нафси аммора хор,
Агар њушмандї, азизаш мадор.
Агар њар чї бошад муродат, х(в)арї,
Зи даврон басе номуродї барї.
Танўри шикам дам ба дам тофтан
Мусибат бувад рўзи ноёфтан.
Ба тангї бирезонадат рўй ранг,
Чу ваќти фарохї кунї меъда танг.
Кашад марди пурхора бори шикам,
В-агар дарнаёбад, кашад бори ѓам.

Шикамбанда бисёр бинї хиљил,
Шикам пеши ман танг бењтар, ки дил.

Луѓот:
Соњибдил – порсо, дилогоњ, равшандил
Рўй сирка кардан – туршрўйї кардан, абрў дар њам кашидан
Тамкини тан – танпарварї, фармонбардорї аз нафс ва хоњишњои 

нафсонї
Нафси аммора – хоњишу майли инсон ба лаззатпарастї ва њавову 

њавас, ѓалабаи њайвоният бар руњи инсонї
Танўри шикам тофтан – танўри шикам гарм кардан, пурхўрї кардан
Ваќти фарохї меъда танг кардан – яъне дар ваќти фаровонї меъ-

даро пур кардан ва љое дар он нагузоштан

Марди парњезгорро таб гирифт, касе бар ў гуфт, ки: 
«Илољи бемории ту шакар аст, аз фалонї андаке шакар 
хоњиш кун!» Он марди парњезгор гуфт: «Талхии мурданам 
бењтар аст, ки рўйи турши ўро бубинам». Одами оќил аз 
дасти касе, ки бо кибру ѓурур рўяшро монанди сирка турш 
кардааст, шакар нахоњад гирифт.

Аз паси хоњишњои дил ва фармоишоти нафс овора 
машав, зеро танпарварї ва фармонбардории нафс нури 
љонатро кам мекунад. Хоњишу майли лаззатпарастї ин-
сонро дар назди дигарон хору залил мегардонад, агар хи-
радманд њастї, харгиз нафсатро азиз надор.

Агар њар рўз дар саъйи он бошї, ки талаб ва муроди 
нафсро бароварї, дар зиндагї бисёр номуродињо хоњї дид.

Пурхўрї мусибати сахтест, ки дар рўзи нодорї ва 
таом пайдо накардан намудор мешавад. Агар дар ваќти 
фаровонї ба пурхўрї одат бикунї ва меъдаро пайваста аз 
таом пур нигањ дорї, ба рўзи тангдастї аз гуруснагї ранг 
бар рўят нахоњад монд.

Марди пурхўр як умр бори шикамро мекашад, агар 
таоми муносиб пайдо накунад, бори ѓам мекашад ва ѓарќи 
ѓаму андўњ мешавад.

барои мутолиаи бештар ба сомонаи https://bikhon.tj/ муроҷиат намоед



190

Шикампарварон њамеша шармандаву хиљил њастанд, 
назди марди оќил шиками танг (камхўрї) аз дили танг 
бењтар аст.

Фоида:
Тани худро бо таомњои лазиз парвариш мадињед ва 

гирифтори нафси бад ва лаззатњои нафсонї мабошед, ки 
онњо шуморо беќадру шармсор ва хору залил мегардонанд.

Њикоят
Чї овардам аз Басра, донї, аљаб,
Њадисе, ки ширинтар аст аз рутаб.
Тане чанд дар хирќаи ростон,
Гузаштем бар тарфи хурмостон.
Яке дар миён меъдаанбор буд,
Зи пурхории хеш бас хор буд.
Миён баст мискину шуд бар дарахт
В-аз он љо ба гардан дарафтод сахт.
На њар бор хурмо тавон хўрду бурд,
Латанбор буд, оќибат хўрду мурд.
Раиси дењ омад, ки: «Инро кї кушт?».
Бигуфтам: «Мазан бонг бар ман дурушт,
Шикам доман андаркашидаш зи шох,
Бувад тангдил рўдагоне фарох».
Шикам банди даст асту занљири пой,
Шикамбанда нодарпарастад Худой.
Саросар шикам шуд малах, лољарам,
Ба пояш кашад мўри кўчакшикам.
Бирав, андаруне ба даст ор пок,
Шикам пур нахоњад шуд, илло ба хок.

Луѓот:
Басра – номи шањрест дар Ироќ

Њадис – сухан, наќл
Хирќаи ростон – либоси солењон, љомаи орифон
Рутаб – хурмо 
Хурмостон – хурмозор, боѓи хурмо
Меъдаанбор – пурхор
Латанбор – шикампараст, пурхўр
Нодарпарастад – напарастад
Лољарам – бино бар ин, аз он сабаб
Илло – ѓайр аз, ба љуз

Оё медонї, аз сафари Басра чї наќли аљиб бо худ овар-
дам, ки дар ширинї аз хурмои он вилоят хуштар аст. Мо 
чанд нафар либосњои солењон дар бар аз назди хурмозо-
ре гузар мекардем. Яке аз њамроњони мо, ки дар пурхўрї 
машњур ва аз шикампарварї хору беэътибор буд, хурмозо-
реро дида, азми хурмо кард ва бар дарахти хурмо баромад. 
Аммо, иттифоќан, аз дарахти хурмо бар замин афтод ва 
гарданаш шикасту мурд. Огоњ бош, ки на њамеша иттифоќ 
меафтад, ки хурмо бихўрї ва онро бо худ њам бубарї. 
Њамсафари мо, ки шикамбора буд, ин дафъа хўрду мурд.

Раиси дења омад ва аз мо бипурсид: «Ин одамро кї 
кушт?». Ба ў гуфтем: «Надониста бар мо садо баланд 
макун. Шикампарварї домани ўро аз шохањои дарахт 
ба поён кашид ва сабаби фурў афтодани ў гардид. Касо-
не, ки рўдањои ѓафсу фарох доранд, гирифтори бемории 
озурдахотирї ва ранљњои дигар њастанд».

Шиками бузург ва баднафсї мисли занљирест дар дас-
ту пои инсон, ки њамеша одамиро ѓуломи худ месозад ва 
шикамбандаро Худо њам дўст намедорад.

Малахро, ки соњиби шиками бузург аст, мўрчаи хурд-
шикам аз пояш мекашад ва он дар назди мўрча њаќиру но-
тавон аст.

Бирав ва саъй бикун, диле пок ба даст орї. Шикам 
њаргиз сер ва аз ту миннатпазир нахоњад шуд. Њарису ши-
камбораро танњо хоки гўр сер мекунад. 

Фоида:
Парвариши шикам ранљу азоб ва беморињои бисёр-

ро тавлид мекунад. Шикампарварон аз балои нафси худ 
њалок хоњанд шуд. Эњтиёт пеш гир, ки бар ин бало гириф-
тор нагардї.

Њикоят
Якеро зи пирони равшанзамир,
Амири Хутан дод тоќи њарир.
Зи шодї чу гулбарги хандон шукуфт,
Напўшиду дасташ бибўсиду гуфт:
«Чї хуб аст ташрифи мири Хутан
В-аз он хубтар хирќаи хештан.
Гар озодаї, бар замин хусбу бас,
Макун бањри ќолї заминбўси кас».

Луѓот:
Равшанзамир – равшандил, покизадил
Хутан – номи шањрест дар Чин, ки бењтарини мушк аз он љо оранд
Тоќ – љома, љубба
Ташриф – хилъат додан, љома пўшонидан ба расми табаррук
Хирќа – либоси арзонбањои дарвешон, љомаи дарвешон
Озода – парњезгор, назарбаланд
Хусбидан – хоб кардан
Ќолї – фарши гаронбањо, гилем
Заминбўсї кардан – таъзим кардан, итоат ва фармонбардорї ба 

љо овардан

Яке аз пирони покизадилро амири Хутан љомаи 
гаронбањои абрешимї њадя кард. Он пири доно аз ин њадя 
шод шуд ва чењрааш монанди гул шукуфта гардид ва дас-
ти он амирро чун нишони сипосгузорї ва ташаккур бўсид 
ва гуфт: «Љомаи гаронбањо бахшидани амири Хутан хуб 
аст (пеш аз њама, барои худи амир, ки ќадри пирони по-
кизадилро мешиносад), аммо аз ин љомаи шоњона либоси 

куњнаи худї бењтар аст (, чунки дар ин маврид бори минна-
ти амирро нахоњї кашид) .

Агар марди парњезгору назарбаланд бошї, дар рўи за-
мин хоб карданро бењтар аз он медонї, ки барои соњиб шу-
дан ба ќолин дар назди касон таъзим намої ва ѓуломиву 
фармонбардории онњоро ихтиёр намої.

Фоида:
Ќаноат ба либоси хоксорона ва озодагї бењтар аз бори 

миннат кашидан ва дар назди дигарон сари итоат фуруд 
овардан аст.

Њикоят
Яке гурба дар хонаи зол буд,
Ки баргаштаайёму бадњол буд.
Давон шуд ба мењмонсарои амир,
Fуломони султон задандаш ба тир.
Чакон хунаш аз устухон медавид,
Њамегуфту аз њавли љон медавид:
«Агар љастам аз дасти ин тирзан,
Ману мушу вайронаи пирзан.
Наярзад асал, љони ман, захми неш,
Ќаноат накўтар ба дўшоби хеш.
Худованд аз он банда хурсанд нест,
Ки розї ба ќисми Худованд нест».

Луѓот:
Зол – пиразан
Баргаштаайём – бадбахт, бебањра
Љастан – наљот ёфтан
Дўшоб – шира ва шарбати ангур ё хурмо, шиннї ё мураббо
Ќисми Худованд – яъне ризќи ќисматшуда аз љониби Худованд

Гурбаи бадбахту шикастањоле дар хонаи пиразане 

зиндагї мекард. Аз сабаби камбудии хўрок ин гурбаи та-
маъкор ба мењмонсарои амир рафт, то ки аз пасмондањои 
болаззати он бихўрад, аммо хидматгорон ба сўи ў тир андох-
та, гурбаро захмї карданд. Гурбаи бечора хунчакон аз тар-
си љон медавид ва ба худ мегуфт: «Агар ба саломат аз дасти 
ин тирандоз рањої ёбам, шукри вайронаи пиразан ва муши 
хонаи ўро хоњам кард. Асал хуб аст, аммо њамроњ бо захми 
неши занбўр аст, пас ба мураббо ќаноат кардан бењтар.

Худованд ќаноатпешагонро дўст медорад, аммо аз 
онњое, ки ба ризќи ќисматшуда аз љониби Парвардигор 
ќаноат надоранд, розиву хурсанд нест.

Фоида:
Ќаноат ба моли њалолу андак бењтар аз љабру хорї ди-

дан ба умеди хони дигарон.

Њикоят
Яке тифл дандон бароварда буд,
Падар сар ба фикрат фурў бурда буд,
Ки: «Ман нону барг аз куљо орамаш?
Мурувват набошад, ки бигзорамаш»,
Чу бечора гуфт ин сухан назди љуфт,
Нигар, то зан ўро чї мардона гуфт:
«Махўр њавли иблис, то љон дињад
Њам он кас, ки дандон дињад, нон дињад.
Тавоност охир Худованди рўз,
Ки рўзї расонад, ту чандин масўз.
Нигорандаи кўдак андар шикам,
Нависандаи умру рўзист њам.
Худовандгоре, ки абде харид,
Бидорад, факайф он кї абд офарид.
Туро нест ин такя бар Кирдигор,
Ки мамлукро бар худовандгор».

Луѓот:
Фикрат – фикру андеша
Нону барг – ризќу рўзї, хўрок ва лавозими зиндагї
Мурувват – инсоф, мардонагї, љавонмардї
Њавли иблис хўрдан – яъне ба васвасаи шайтон гирифтор шудан, 

аз воњимаи шайтон тарсидан
Нигорандаи кўдак – он кї сурати кўдакро дар шиками модар 

офаридааст.
Худовандгор – хоља, соњиб, хўљаин
Факайф – пас, чї гуна, то чї расад.
Кирдигор – Офаридгор, Худо
Мамлук – банда

Падареро фарзандаш дандон бароварда буд. Он па-
дар ба ѓаму андўњ афтод, ки: «Акнун бори зиндагї барои 
ман гардид. Ризќу рўзии ўро аз куљо пайдо кунам? Агар 
ба њолаш гузорам, инсофу љавонмардї набошад». Ваќте 
он бечора ин суханонро дар назди занаш бигуфт, он зани 
хирадманд бо њиммати мардона ба шавњараш чунин љавоб 
дод: «Ту аз ин васвасањову воњимаи шайтон, ки ба дилат 
роњ додаї, натарс, ѓам махўр. Бигзор шайтон аз ѓаму ѓусса 
бимирад, ки ту тарсе аз воњимаи ў надорї. Бидон, Ху-
дое, ки барои фарзанди мо дандон дод, албатта нон њам 
медињад. Парвардигор ќодиру тавоност. Ў њатман ризќу 
рўзии бандагонашро мерасонад. Ту чандон ѓами бењуда 
махўр. Он Худое, ки ќодир аст, наќшу сурати кўдакро дар 
шиками модараш ба ин хубиву латофат офарад, њатман 
барои ў умр ва ризќу рўзии мувофиќ њам муайян кардааст. 
Бар он нигоњ кун, ки агар хољае аз бозор ѓуломе бихарад, 
ба обу хўрок ва нигањдории ў таваљљуњ мекунад, то чї ра-
сад ба Худои мењрубон, ки бандагони худро офаридааст. 
Оё аз он шарм намедорї, ки ба Парвардигори худ ба ан-
дозаи як ѓулом ба хољааш такя накардаї ва рањмати ўро 
нашинохтаї?

Фоида:
Зистан ба умеди рањмати Худо ва такя бар ќудрати ў 

аз фазилатњои неки инсонист, ки ўро аз воњима ва хаёлњои 
бебунёд рањої мебахшад ва наљот медињад.

Њикоят
Шунидам, ки соњибдиле некмард,
Яке хона бар ќомати хеш кард.
Касе гуфт: «Медонамат дастрас,
К-аз ин хона бењтар кунї». Гуфт: «Бас.
Чї мехоњам аз торам афроштан,
Њаминам бас аз бањри бигзоштан».
Макун хона бар роњи сел, эй ѓулом,
Ки касро нагашт ин иморат тамом.
На аз маърифат бошаду аќлу рой,
Ки бар рањ кунад корвонї сарой.

Луѓот:
Ба ќомати хеш кардан – ба андозаи ќаду ќомати худ сохтан
Медонамат дастрас – тавоноии туро медонам
Торам – хона, гунбад
Афроштан – баланд кардан, афрохтан
Корвонї – ањли корвон

Шунидам, ки марди хубу равшандиле барои худ хона 
месохт ва иморатро баланд наафрохта, ба ќомати худ 
мувофиќ намуда буд. Касе бар ў гуфт, ки: «Ман тавоноиву 
имконотатро медонам, ки хонае бењтар аз ин метавонї бун-
ёд кунї». Он мард дар љавоб гуфт: «Аз баланду муњташам 
кардани хона маќсад чист, дар њоле ки онро рўзе гузошта, 
ба он дунё сафар мекунї, барои боќї гузоштан њамин њам 
кифоя аст. Умр монанди сел зуд мегузарад, дар ин гузаргоњ 
касеро надидем, ки иморати худро тамом карда бошад. 

Инсон монанди мусофирест дар дунё, аз рўи огоњї ва аќлу 
тадбир нест, ки он мусофир дар сари роњ хона бун-ёд кунад 
ва бо корвон биравад».

Фоида:
Инсон бояд бидонад, ки бо њама сарвату ќудрат ва 

аќлу донишу њуш дар ин дунё ба монанди як нафар мусо-
фирест, ки ногузир ин манзилро тарк мекунад ва ба ѓайри 
номи нек чизе бо худ нахоњад бурд.

Њикоят
Такиш бо ѓуломон яке роз гуфт,
Ки инро набояд ба кас бозгуфт.
Ба як солаш омад зи дил бар дањон,
Ба як рўз шуд мунташир дар љањон.
Бифармуд љаллодро бедареѓ,
Ки: «Бардор сарњои инон ба теѓ».
Яке з-он миён гуфту зинњор хост:
«Макуш бандагон, к-ин гуноњ аз ту хост.
Ту аввал набастї, ки сарчашма буд,
Чу селоб шуд, пеш бастан чї суд?!»
Ту пайдо макун рози дил бо касе,
Ки ў худ бигўяд бари њар касе.
Љавоњир ба ганљинадорон супор,
Вале розро хештан пос дор.
Сухан, то нагўї, бар ў даст њаст,
Чу гуфта шавад, ёбад ў бар ту даст.
Сухан деви бандист дар чоњи дил,
Ба болои кому забонаш мањил.
Тавон боздодан рањи наррадев,
Вале бознатвон гирифтан ба рев.
Ту донї, ки чун дев рафт аз ќафас,
Наояд ба «ло њавл»-и кас бозпас.

Яке тифл баргирад аз Рахш банд,
Наояд ба сад Рустам андар каманд.
Магў он, ки гар бармало уфтад,
Вуљуде аз ў дар бало уфтад.
Ба дењќони нодон чї хуш гуфт зан:
Ба дониш сухан гўй, ё дам мазан!
Магўй он, ки тоќат надорї шунуд,
Ки љавкишта гандум нахоњад дуруд.
Чї некў задаст ин масал барњаман:
«Бувад њурмати њар кас аз хештан».
Чу дашном гўї, дуо нашнавї,
Ба љуз киштаи хештан надравї.
Магўю манењ, то тавонї, ќадам,
Аз андоза берун в-аз андоза кам.
Набояд ки бисёр бозї кунї,
Ки мар ќимати хешро бишканї.
В-агар тунд бошї ба якбору тез,
Љањон аз ту гиранд роњи гурез.
На кўтоњдастиву бечорагї,
На заљру татовул ба якборагї.

Луѓот:
Такиш – унвони Абулмузаффар Алоуддин - подшоње аз хонадони 

Хоразмшоњиён, ки солњои 1172-1200 њукмронї кардааст.
Мунташир шудан – пањн гардидан, овоза пайдо кардан
Зинњор хостан – талаби авф кардан, амон хостан
Рев – макру фиреб, найранг
Ло њавл – мухтасари «ло њавла ва ло ќуввата илло биллоњ ал-

ъалийи-л-ъазим» (нест зўру ќуввате, магар Худои баландќадри воло-
мартабаро), ки барои рондани шайтон, њамчунин њангоми тааљљуб ва 
тарс ба забон меоранд.

Рахш – асп, аспи Рустам
Бармало уфтад – фош гардад, ошкор шавад.
Барњаман (барањман) – пешвои руњонии њиндувон
Заљр – зулм, озор, азият
Татовул – љабр кардан, дастдарозї кардан бар њаќќи касе

Подшоњи хоразмшоњї – Такиш розеро, ки бояд пинњон 
медошт, ба ѓуломони худ ошкор кард. Он розе буд, ки Та-
киш давоми як сол дар дили худ њифз мекард ва њамон рози 
яксола дар як рўз дар байни мардум пањн шуд. Подшоњ ба 
љаллод супориш дод, ки њамаи он ѓуломонро сар бибур-
рад. Яке аз ѓуломони бошуљоат Такишро илтимос кард, ки 
аз хуни онњо даргузарад ва ѓуломонро ба куштан надињад, 
зеро дар ин кор худи ў гунањкор аст. Подшоњ мебоист роз-
ро ба касе намегуфт.

Сарчашмаро бояд мањкам бубастан, агар оби 
љамъшуда банди худро рахна кунад, селро бастан имкон 
надорад.

Бењтар он ки рози дилро ба касе ошкор насозї, то ки 
дигарон онро фош нагардонанд.

Агар зару љавоњире дорї, метавонї онро ба хазинабон 
супорї, аммо розатро худат посбонї бикун.

Сухан дар банди туст, агар мањфуз дорї, аммо ваќте 
бигуфтї, дигар ту дар банди сухан њастї.

Сухани ногуфта монанди девест, ки дар ќаъри чоњ 
занљирбандаш кардаанд, онро њифз кун, мабодо ки аз 
дањон берун равад.

Роњи девро кушодан ва ба ў роњ додан кори мушки-
ле нест. Аммо онро дигар бо макру фиреб наметавонї 
занљирбанд созї. 

Ту медонї, ки деви аз банд рањошуда бо илтимосу 
дуои ту ба ќафас барнамегардад.

Як нафар кўдак метавонад банди Рахшро кушода, 
онро рањо кунад, аммо сад пањлавоне чун Рустам натаво-
нанд дигарбора онро ба банд оранд.

Он розеро њаргиз магў, ки чун фош гардад, шахсеро ба 
азобу бало гирифтор созад.

Нашунидаї, ки зани доное ба шавњари нодони худ 
чунин гуфт: «Ё дониставу санљида сухан гўй, ё бењтараш 
хомўшї ихтиёр намо». 

Он суханеро, ки худат тоќати шунидан надорї, њаргиз 
магў, зеро ба љои он сухани нек нахоњї шунид. Монанди 
он ки агар љав кишта бошї, гандум нахоњї дарав кард. Ин 
масали хубро чї хуш гуфтааст пешвои њиндувон: «Њурмату 
эњтироми њар кас аз худи ўст. Касе ки дашном гўяд, ба ива-
зи он ўро тањсину дуо накунанд ва њар кас њосили кишти 
худро хоњад гирифт».

То тавонї, дар сухан гуфтан ва њифзи одамият андоза-
ро нигањ дор. Зиёду ками онро риоят намо.

Набояд њазлу шўхии бисёр бикунї, ки он боиси 
шикастани ќадру ќимати ту мегардад.

Агар тундию тезї ва сахтию бадзабонї њам пеш гирї, 
мардуми љањон аз ту дур мешаванд. 

Пас, миёна бењтар аст: На дар назди мардум кўтоњдасту 
бечора будан, на онњоро бо озору азият аз назди худ рондан.

Фоида:
Дар нигањ доштани роз ва сухан гуфтан амонатро рио-

ят бояд кард. Сухани гуфташуда ва рози ошкоргардидаро 
наметавон дигарбора ба љои худ овард. Дар кулли корњо 
њадди миёнаро ихтиёр намої, бењтар аст.

Њикоят
Яке хубхулќи халаќпўш буд,
Ки дар Миср якчанд хомўш буд.
Хирадманд мардум зи наздику дур
Ба гирдаш чу парвона љўёни нур.
Тафаккур шабе бо дили хеш кард,
Ки пўшида зери забон аст мард.
Агар њамчунин сар ба худ дарбарам,
Чї донанд мардум, ки донишварам?
Сухан гуфту душман бидонисту дўст,
Ки дар Миср нодонтар аз вай њам ўст.

Њузураш парешон шуду кор зишт,
Сафар карду бар тоќи масљид набишт:
«Дар оина гар хештан дидаме,
Ба бедонишї парда надридаме.
Чунин зишт аз он парда бардоштам,
Ки худро накўрўй пиндоштам».
Камовозро бошад овоза тез,
Чу гуфтию равнаќ намондат, гурез.
Туро хомушї, эй худованди њуш,
Виќор асту ноањлро пардапўш.
Агар олимї, њайбати худ мабар
В-агар љоњилї, пардаи худ мадар.
Замири дили хеш манмой зуд,
Ки њар гањ ки хоњї, тавонї намуд.
Валекин чу пайдо шавад рози мард,
Ба кўшиш нашояд нињон боз кард.
Ќалам сирри султон чї некў нуњуфт,
Ки то корд бар сар набурдаш, нагуфт.
Бањоим хамўшанду гўё башар,
Забон баста бењтар, ки гўё ба шар.
Чу мардум сухан гуфт бояд ба њуш,
Вагарна шудан чун бањоим хамуш.
Ба нутќ асту аќл одамизода фош,
Чу тўтї сухангўи нодон мабош.

Луѓот:
Халаќпўш – касе, ки лисобњои куњна ва дарбењшуда пўши-дааст, 

куњнапўш.
Њузураш парешон шудан- мардум аз атрофаш пароканда шуданд.
Набишт – навишт
Парда даридан – ошкор шудан, фош гардидан
Камовоз – камсухан, камгап
Худованди њуш - њушманд, боаќл
Замири дил – рози дил, асрори дил
Бањоим – чорпоён

Марди хушахлоќ, ки љомањои куњна ба бар карда буд, 
дар Миср зиндагї мекард. Он мард хомўшї ихтиёр карда 
буд. Мардум ўро шахсияти бузурге тасаввур мекарданд ва 
хирадмандон аз наздику дур љамъ омада, монанди парво-
на аз ў љўёи нур мегаштанд.

Он мард шабе ба худ андеша кард, ки бузургиву дони-
ши ў то њол пинњон аст.

Агар боз њам сар ба худ фурў барам ва аќлу донишам-
ро зоњир накунам, мардум донишмандии маро нахоњанд 
донист.

Рўзи дигар чун сухан гуфт, маълум гардид, ки дониш-
манди чандоне нест ва мардум аз ў рўй бартофтанд. Худи 
ў њам эњсос кард, ки агар бихоњанд, дар Миср нодонеро 
љустуљў кунанд, њамон марди нодон худи ўст.

Чун мардум аз ў дур шуданд, кори он мард мушкил 
гардид. Пас, ихтиёри сафар кард ва дар пештоќи масљид 
чунин навишт: 

«Агар дар оинаи аќл худро медидам, ба чунин нодонї 
сирри худро фош намесохтам.

Бо вуљуди доштани чењраи номарѓуб парда аз оина 
бардоштам ва хештанро расво кардам, зеро то он дам худ-
ро зебову хушсурат тасаввур мекардам».

Инсони камсухан аз овоз бештар овоза дорад, ваќте 
бо сухани камарзиш коратро аз равнаќ боздоштї, бењтар 
аст, ки он љойро тарк кунї.

Хомўшї барои доноён нишони тамкину гаронборї 
аст ва барои камдонишон пардаест, ки айбашонро пинњон 
медорад.

Агар олим њастї, тамкину виќори худро аз даст мадењ, 
агар нодонї, љањолати худро ошкор масоз ва фош макун.

Рози дилатро ба бењудагї зоњир манамо, агар хостї, 
имкони зоњир намудан њамеша фароњам аст.

Аммо чун рози мардон ошкоро гардад, ба саъю кўшиш 
ва ранљу талош дигарбора пинњон натавон кард. 

Роздориро аз ќалам омўзед, ки сирри соњиби худро то 
он ки сарашро набуридаанд, нагуфт (яъне то тарошида на-
шуд, нанавишт).

Њатто чорпоён хамўш њастанд, аммо инсонњо барои 
бењудагї забон боз кардаанд. Забони бадгўю бењудагў бас-
та бењ.

Агар сухан гўї, чун мардуми оќилу доно сухан гўй, ва-
гарна монанди чорпоён хомўшї ихтиёр бинамо.

Бењтарини фазилатњои инсон дар сухан ва дар аќлу хи-
ради ў намоён мегардад. Ту ба монанди тўтї сухан магў, зеро 
он љонвар сухангўи нодон аст ва маънии гуфторашро наме-
донад ва њар чї ба ў омўхтаанд, бешуурона такрор мекунад.

Фоида:
Хомўшї бењтар аст аз сухан гуфтани бењуда. Гуфто-

ри зиёд ќадру манзалати инсонро кам мекунад. Одами 
бисёргўйро пушаймонї њамроњ аст.

Њикоят
Азудро писар сахт ранљур буд,
Шикеб аз нињоди падар дур буд.
Яке порсо гуфташ аз рўи панд,
Ки: «Бигзор мурѓони вањшї зи банд,
Ќафасњои мурѓи сањархон шикаст,
Кї дар банд монад, чу зиндон шикаст?!»
Нигањ дошт бар тоќи бустонсарой,
Яке номвар булбули хушсарой.
Писар субњдам сўи бустон шитофт,
Љуз он мурѓ бар тоќи айвон наёфт.
Бихандид, к-: «Эй булбули хушнафас,
Ту аз гуфти худ мондаї дар ќафас.
Надорад касе бо ту ногуфта кор,
Валекин чу гуфтї, далелаш биёр».

Чу Саъдї, ки чанде забон баста буд,
Зи таъни забоноварон раста буд.
Касе гирад ороми дил дар канор,
Ки аз суњбати халќ гирад канор.
Макун айби халќ, эй хирадманд, фош,
Ба айби худ аз халќ машѓул бош.
Чу ботил сароянд, магмор гўш,
Чу бесатр бинї, басират бипўш.

Луѓот:
Азуд – Абўшуљоъ Азудуддавлаи Дайламї - подшоњи маъруфи 

Оли Бўя
Шикеб – сабр, тоќат
Забоновар – суханчин, хабаркаш, ѓаммоз
Ботил сурудан - бењудагўї кардан
Магмор гўш – гўш накун, гўш бар он мадењ
Бесатр – бепарда, бепўшиш
Басират – чашми ботин, биної, фањми яќин

Писари шоњ Азудуддавлаи Дайламї ба бемории сахте 
гирифтор гардид. Хоб аз дидагони шоњ парид ва хотираш 
доимо ноором буд.

Як марди парњезгор бар ў маслињат дод: «Мурѓони би-
сёреро, ки дар ќафас нигоњ медорї, озод намо, шояд писа-
рат аз беморї халос ёбад». 

Азуд ќафасњоро боз кард ва мурѓонро озод кард. Танњо 
булбули хушхонеро дар тоќи бўстонсарои худ нигоњ дошт.

Писари шоњ шифо ёфт ва рўзи дигар ба бўстони падар 
омад ва дид, ки ѓайр аз булбули хушхон њамаи парранда-
гонро озод кардаанд.

Он писар бихандид ва бар булбул гуфт: «Ту аз гуфтори 
худ дар ќафас бимондї, яъне забони ту гирење ба кори ту 
андохт».

(Саъдї аз ин ќиссаи кўтоњ натиља гирифта мефармояд:)
То он дам, ки сухане нагуфтї, касе бар ту коре надошт, 

ваќте бигуфтї, далели онро биёр. 
Саъдї, ки муддате хомўшї ихтиёр карда буд, фароѓате 

аз таънаи суханчину бењудагўён дошт.
Њар кас бихоњад, оромиши ќалбї пайдо кунад, бењтар 

аст аз суњбати мардуми ноањл канора гирад.
Агар хирадмандї, айбљўи мардум мабош, бењтар он 

ки дар ислоњи айби хеш машѓул гардї.
Ваќте суханони бењуда мегўянд, писандида он аст, 

ки бар онњо гўш надињї ва њар чї берун аз пардаи одоб 
бубинї, бењтар он аст, ки чашм фурў хобонї.

Фоида: 
Парњез аз пургўї оромиши бештарро ба бор меорад. 

Афзал он аст, ки ба гуфтори бењудагўён гўш надињї ва аз 
фосиќ барњазар бошї. 

Њикоят
Маро дар «Низомийя» идрор буд,
Шабу рўз талќину такрор буд. 
Мар устодро гуфтам: «Эй пурхирад,
Фалон ёр бар ман њасад мебарад.
Чу ман доди маънї дињам дар њадис, 
Барояд ба њам андаруни хабис».
Шунид ин сухан пешвои адаб,
Ба тундї барошуфту гуфт: «Эй аљаб,
Њасудї писандат наёмад зи дўст,
Чї маълум кардат, ки ѓайбат накўст?!
Гар ў роњи дўзах гирифт аз хасї,
Аз ин роњи дигар ту дар вай расї».

Луѓот:
Низомийя – мадрасаи машњур дар Баѓдод, ки вазири Салљуќиён 

Хоља Низомулмулки Тўсї бунёд карда буд.
Идрор – маош, василаи зиндагии њаррўза

Талќин – омўхтан ва фањмонидан
Такрор – бозгуфтани дарс
Хабис – бадкирдор, палид, разил
Хасї – пастї, номардї, фурўмоягї

Шайх Саъдї, ки дар мадрасаи машњури «Низомия»-и 
Баѓдод тањсил мекард ва дарс њам медод, бо ишора ба 
он давраи њаёти худ дар ин њикоят гуфтааст: Дар «Ни-
зомия» касби маоши њаррўза мекардам ва шабу рўз дарс 
меомўхтам ва бар дигарон фањмонида, такрор мекардам.

Боре ба устоди хирадманди худ гуфтам: «Фалон 
њамдарсам бар фазлу дониши ман њасад мебарад. Ваќте 
ман маънињои љолиби њадисњоро кашф мекунам, ў аз њасад 
ба худ мепечад».

Чун устод ин суханони маро шунид, хеле нороњат шуд 
ва бо тундї бар ман гуфт: «Агар њасад бурдани дўстат бар 
ту писанд нест, аз куљо донистї, ки ѓайбат кардан аз он 
бењтар аст?!

Агар ў бо њасад, ки хислати мардуми пасту бадкирдор 
аст, роњи дўзахро ихтиёр карда бошад, ту аз роњи дигар, 
яъне ѓайбат ба њамон љо хоњї расид!»

Фоида:
Аз њасад ва ѓайбат, ки хонаи дил ва мењру муњаббати 

инсонњоро хароб мекунад, барњазар бояд буд.

Њикоят
Касе гуфт Њаљљољи хунхораро,
Дилаш њамчу санги сияњпораро.
Натарсад њама з-оњу фарёди халќ,
Худоё, ту бистон аз ў доди халќ.
Љањондидае пири дериназод
Љавонро яке панди пирона дод,

К: «Аз ў доди мазлуми мискини ў
Бихоњанд в-аз дигарон кини ў.
Ту даст аз ваю рўзгораш бидор,
Ки худ зердасташ кунад рўзгор.
На бедод аз ў бањраманд оядам,
На низ аз ту ѓайбат писанд оядам.
Ба дўзах барад мудбиреро гуноњ,
Ки паймона пур карду девон сиёњ.
Дигар кас ба ѓайбат паяш медавад,
Мабодо, ки танњо ба дўзах равад».

Луѓот:
Њаљљољ – њокими Њиљоз ва Ироќ дар ањди Умавиён, ки ба зулму 

ситам машњур аст ва соли 714 вафот кардааст.
Доди халќро ситонидан – интиќом гирифтан, кин хос-тан
Дериназод – куњансол, пир
Мудбир – баргаштабахт, бадбахт
Паймона пур шудан – расидан ба марг, ба охир расидани умр

Шахсе дар њаќќи Њаљљољи золими дилсиёњ ѓайбат ме-
карду мегуфт: «Вай ба њадде ситамгар аст, ки аз оњу фиѓони 
мардум њам парво надорад, эй Худо, ту аз ў ќасоси халќро 
бигир!»

Ин суханонро пирамарди хирадманде шунид ва бар 
љавон панде њакимона бидод:

«Албатта, рўзи њисоб интиќоми мардуми бечораро аз 
ў хоњанд гирифт, аммо аз онњое, ки ѓайбати Њаљљољро ме-
кунанд, интиќоми он ѓайбатро низ хоњанд ситонид.

Бењтар он аст, ки аз ѓайбати ў даст бардорї, зеро 
зиндагї худ довари бузург аст ва њатман бадонро маѓлуб 
хоњад кард.

Барои ман на зулму бедоди ў писандида аст, на ѓайбати 
ту, њар ду кори бад њастанд.

Бахтбаргаштае, ки умрро ба бењудагї сарф ва номаи 
аъмоли худро сиёњ кардааст, сазовори дўзах аст.

Аммо ў танњо нест, пешопеши ў нафари дигаре ба 
дўзах меравад, ки ѓайбатгўй аст ва он бахтбаргаштаро 
њамроњї хоњад кард».

Фоида: 
Fайбат аз бадтарини амалњои инсон аст ва ѓайбатгў 

пештар аз гунањкорони дигар шоистагии дўзахро дорад. 
Зиндагї довари боинсоф аст, мукофоти бадкорагонро 
хоњад дод, шумо аз ѓайбат парњез кунед.

Њикоят
Ба тифлї дарам раѓбати рўза хост,
Надонистаме чап кадом асту рост.
Яке обид аз порсоёни кўй,
Њаме шустан омўхтам дасту рўй,
Ки: «Бисмиллањ» аввал ба суннат бигўй,
Дувум нийят овар, савум каф бишўй.
Пас он гањ дањон шўйу бинї се бор,
Манохир ба ангушти кўчак бихор.
Ба саббоба дандони пешин бимол,
Ки нањй аст дар рўза баъд аз завол.
В-аз он пас се мушт об дар рў бизан,
Зи рустангањи мўйи сар то заќан.
Дигар дастњо то ба мирфаќ бишўй,
Зи тасбењу зикр, он чї донї, бигўй.
Дигар масњи сар, баъд аз он ѓасли пой,
Њамин асту хатмаш ба номи Худой.
Кас аз ман надонад дар ин шева бењ,
Набинї, ки фартут шуд пири дењ».
Бигуфтанд бо дењхудой, он чї гуфт,
Фиристод пайѓомаш андар нуњуфт,
Ки: «Эй зишткирдори зебосухун,
Нахуст, он чї гўйї ба мардум, бикун.

На мисвок дар рўза гуфтї хатост,
Банї одами мурда хўрдан равост?!
Дањан, гў, зи ногуфтанињо нахуст
Бишўй, эй ки аз хўрданињо бишуст!

Луѓот:
Ба тифлї дарам – дар замони тифлиам
Ба суннат – мутобиќи суннат
Манохир – сўрохињои бинї
Саббоба – ангушти ишорат, ангушти дуюм
Нањй – манъ, манъ карда шудан
Завол – аз нуќтаи баланд ба ѓарб майл кардани офтоб, зуњр, нисфирўзї
Заќан - манањ, чона, занахдон, зери љоѓ
Мирфаќ – оринљ
Тасбењ – «субњоналлоњ» гуфтан
Зикр – ёд кардан, бо дуову вирд Худоро ёд кардан
Масњи сар – молидани сар
Fасли пой – шустани пойњо
Дењхудой – соњиби дења, раиси дења
Банї одами мурда хўрдан – ишора аст ба ояти 12 аз сураи 

«Њуљурот», ки Худованд фармудааст: «Аз якдигар ѓайбат накунед, оё 
касе аз шумо дўст дорад, ки гўшти бародари мурдаи худро бихўрад?!»

Дар замони кўдакї, ки њанўз неку бад ва чапу ростро 
намешинохтам, дар ман майлу њаваси рўзадорї пайдо шуд.

Яке аз намозгузорони парњезгор ба ман одоби дасту рўй 
шуста, тањорат гирифтанро омўхт: Аввал «Бисмиллоњи-р-
Рањмони-р-Рањим» бигўй, ки мутобиќи суннати пайѓамбар 
аст, сонї нийят бикун, баъд кафи дастонатро бишўй.

Баъд аз он се бор дањону биниро шуста, бо ангушти 
хурд сўрохињои биниро тоза бикун.

Баъд бо ангушти шањодат дандонњои пешинро молиш 
бидењ, вале бидон, ки баъди нисфирўзї ин корро анљом до-
дан дуруст нест.

Пас аз он се бор рўи худро аз пешонї то зери манањ 
бишўй.

Баъд дастњоятро то оринљ шуста, њар чї аз тасбењу 
зикр медонї, бигўй.

Дар охир саратро масњ карда, пойњоятро мешўї ва бо 
ёди Худо тањоратро ба поён меорї.

Ин ќоидањоро касе бењтар аз ман намедонад, ки дар 
маќоми доної њастам ва раиси дењи мо пири фартут шу-
дааст…» (яъне, ин љо ба ѓайбати сардори дења оѓоз кард).

Ин хабарро ба раиси дења расониданд. Раиси дењ (, ки 
хирадманд буд) бар ў пинњонї аз дигарон пайѓоме фирис-
тод (ва дар он гуфт:)

«Эй он ки дар зебо сухан гуфтан моњир њастї, 
кирдорњои ту нохуб аст, аввал он насињате, ки ба мардум 
мекунї, худат иљро намо!

Ту гуфтї, ки бо ангушт дандонњоро ба ваќти рўза мо-
лидан хато аст, аммо оё гўшти бародари мурдаро хўрдан 
дуруст мебошад?!

Аввал дањонатро аз ѓайбату дашном ва дигар суханњои 
бад покиза нигањ дор, пеш аз он ки аз хўрдан нигоњ дорї».

Фоида:
Аз ѓайбату туњмат ва дурўѓу дашном нигоњ доштани 

дањон нишони ахлоќи хуб ва парњезгорист. Fайбатгўї мис-
ли гўшти бародари мурдаро хўрдан аст. Маълум аст, ки 
касе ин корро нахоњад кард, аммо ваќте ѓайбат оѓоз меку-
над, бидонед, ки коре бадтар аз онро анљом медињад.

Њикоят
Шунидам, ки дузде даромад зи дашт,
Ба дарвозаи Систон баргузашт.
Бидуздид баќќол аз ў ним донг,
Баровард дузди сияњкор бонг:
«Худоё, ту шабрав ба оташ масўз,
Ки рањ мезанад систонї ба рўз».

Луѓот:
Баќќол – фурўшандаи хўрокворї, соњиби дўкони озуќа
Донг – шашяки њар чиз, воњиди вазн, ки таќрибан 40 грамм аст.

Дузде аз биёбон ба Систон омад, баробари ворид шу-
дан ба ин шањр аз баќќоле барои худ озуќа харид.

Баќќол, ки одати аз тарозу задан дошт, бо мусофир 
низ одати бади худро такрор кард. Он гоњ дузд ба фиѓон 
омаду гуфт: «Эй Худо, ту дуздони шабравро дар оташи 
љањаннам масўз, зеро баќќоли систонї дар рўзи равшан 
дуздї мекунад , яъне дар дуздї аз шабравон чолоктар аст».

Фоида:
Тарозуро барои њалолкорї ва адолат офаридаанд. Аз 

дуздидани њаќќи мардум битарсед.

Њикоят
Яке гуфт бо сўфие дар сафо:
«Надонї, фалонат чї гуфт аз ќафо?»
Бигуфто: «Хамўш, эй бародар, бихуфт!
Надониста бењтар, ки душман чї гуфт.
Касоне, ки пайѓоми душман баранд,
Зи душман њамоно, ки душмантаранд.
Касе ќавли душман наёрад ба дўст.
Љуз он кас, ки дар душманї ёри ўст.
Наёрист душман љафо гуфтанам,
Чунон к-аз шунидан биларзад танам.
Ту душмантарї, к-оварї бар дањон,
Ки душман чунин гуфт андар нињон.
Суханчин кунад тоза љанги ќадим,
Ба хашм оварад некмарди салим.
Аз он њамнишин, то тавонї, гурез,
Ки мар фитнаи хуфтаро гуфт: «Хез!»

Сияњчолу мард андар ў баста пой,
Бењ аз фитна аз љой бурдан ба љой.
Миёни ду тан љанг чу оташ аст,
Суханчини бадбахт њезумкаш аст.

Луѓот:
Дар сафо – яъне дар олами сафо, аз рўи ихлос
Бихуфт – бихоб, хомўш бош
Наёрист – љуръат накард, натавонист
Љафо гуфтан – дашном додан, тањќир кардан
Салим – покдил, покнињод, беайб
Сиёњчол – чоњи торик, зиндони торик

Нафаре аз рўи ихлос (ва пиндори он ки кори хубе 
анљом медињад) ба сўфие гуфт, ки: «Фалонї дар њаќќи ту 
суханњои чунину чунон гуфт». Сўфї љавоб дод: «Эй баро-
дар, хомўш бош, бењтар он бошад, ки бихобї, барои ман 
бењтар он аст, ки гуфтањои душманро нашунавам ва надо-
нам».

Онњое, ки сухани душманро назди ту меоранд ва 
хабаркашї мекунанд, дар асл аз душман њам душманта-
ранд.

Касе суханони душманро назди дўст меорад, аслан бо 
душмани ў ёр аст.

Душман љуръати онро надошт, ки рў ба рўи ман даш-
ному тањќир намояд ва маро ба ѓазаб орад.

Ту душмантар њастї, ки кори љуръатнакардаи ўро 
анљом медињї ва мегўї, ки ин суханњои нораворо фалонї 
бигуфт.

Суханчин љангу душмании кўњнаро нав мекунад ва 
инсонњои покдилро ба хашму ѓазаб меорад. Аз њамнишини 
суханчин, ки фитнаи хуфта ва душмании деринаро бедор 
мекунад, гурез ва парњез бикун.

Дар чоњи торик пой андар банд будан бењтар аз он аст, 
ки иѓвову фитнаро аз манзиле ба манзили дигар бибарї.

Душманї дар миёни ду нафар монанди оташи фурўзон 
аст, суханчини бадбахт њезумкашест, ки он оташро баланд 
мекунад.

Фоида:
Бо суханчинї ва ѓайбату хабаркашї оташи душмани-

ро дар байни инсонњо фурўзон макунед. Бидонед, њар кї 
сухани дигаронро назди шумо меорад, њатман гуфтањои 
шуморо боз љои дигар хоњад бурд.

Њикоят
Фаридун вазире писандида дошт,
Ки равшандилу дурбин дида дошт.
Ризои Њаќ аввал нигањ доштї,
Дигар поси фармони шањ доштї.
Нињад омили сифла бар халќ ранљ,
Ки тадбири мулк асту тавфири ганљ.
Агар љониби Њаќ надорї нигоњ,
Газандат расонад њам аз подшоњ.
Яке рафт пеши малик бомдод,
Ки: «Њар рўзат осоишу ком бод!
Fараз машнав аз ман, насињат пазир
Туро дар нињон душман аст ин вазир.
Кас аз хоси лашкар намондасту ом,
Ки симу зар аз вай надорад ба вом.
Ба шарте, ки чун шоњи гарданфароз
Бимирад, дињанд он зару сим боз.
Нахоњад туро зинда ин худпараст,
Мабодо, ки наќдаш наояд ба даст».
Яке сўи дастури давлатпаноњ,
Ба чашми сиёсат нигањ кард шоњ,
Ки дар сурати дўстон пеши ман
Ба хотир чарої бадандеши ман?

Замин пеши тахташ бибўсиду гуфт:
«Нашояд чу пурсидї, акнун нуњуфт.
Чунин хоњам, эй номвар, подшоњ,
Ки бошанд халќат њама некхоњ.
Чу мавтат бувад ваъдаи сими ман,
Баќо беш хоњандат аз бими ман.
Нахоњї, ки мардум ба сидќу ниёз,
Сарат сабз хоњанду умрат дароз?!»
Fанимат шуморанд мардон дуо,
Ки љавшан бувад пеши тири бало.
Писандид аз ў шањриёр, он чї гуфт,
Гули рўяш аз тозагї баршукуфт.
Зи ќадру маконе, ки дастур дошт,
Маконаш бияфзуду ќадраш фарошт.
Бадандешро заљру таъдиб кард,
Пушаймонї аз гуфтаи хеш х(в)ард.

Луѓот:
Фаридун – подшоњи Пешдодиён, ќањрамони «Шоњнома»
Поси фармон доштан – риоя кардани фармон, фармонбардор будан
Омил – мансабдори давлатии масъул ба андозу молиёт
Сифла – нокас, паст, фурўмоя
Тавфир – сарфа, фоидаи хазина
Газанд – зарар, зиён, осеб
Наќд – пул, зару сим
Дастур – вазир
Чашми сиёсат - нигоњи хашмолуд ва танбењдињанда
Ба хотир – пинњонї, дар ботин
Мавт – марг, вафот
Фарошт – баланд кард, шаънашро зиёд кард
Заљру таъдиб – рондан ва танбењ додан

Шоњ Фаридун вазире поктинату дурандеш дошт. Ин 
вазир корњои давлатро дар ризоияти Худо ва риояти фар-
мони шоњ ба роњ монда буд.

Мансабдори пасту фурўмоя бо бањонаи идораи мам-
лакат ва зиёд кардани фоидаи хазина ба мардум зулм ме-
кунад.

Агар дар адолат фармудаи Худоро риоят накунї, 
агарчи подшоњ бошї, бар ту зиён хоњад омад.

Бомдоде як шахс пеши подшоњ рафт ва шоњро дуо кар-
да, гуфт: «Рўзгори ту ба осоиш ва зиндагї ба коми ту бод! 
Ман бо насињате назди ту омадам. Ту онро ѓарази шахсї 
гумон мабар, бидон, ки вазират душмани пинњонии ту ме-
бошад. 

Њељ касе аз мардум ва лашкариён намондааст, ки аз ў 
ќарз нагирифта бошанд. 

Шарт гузоштааст, ки ваќте шоњ вафот кард, он гањ 
ќарзњоро бозпас медињанд. Ин вазири худпараст зинда 
мондани туро намехоњад. Метарсад, ки мабодо зару сими 
ба мардум додааш дигарбора ба даст наояд».

Подшоњ ба сўи вазири худ нигоње хашмолуд афканд ва 
гуфт: «Ту худро њамеша дўсти ман вонамуд месозї. Чаро 
дар ботин барои ман бадхоњї мекунї?!»

Вазир пеши подшоњ замини адаб бўсиду гуфт: «Њоло, 
ки мепурсї, пинњон доштани ман дуруст нест. Ман 
мехоњам, ки њамаи мардум некхоњи ту бошанд, эй шоњи 
номвар! Азбаски ман бозпас гирифтани ќарзњоро то вафо-
ти ту ба таъхир андохтам, мардум пайваста туро дуо ме-
кунанд, ки зинда бошї. Оё намехоњї, ки мардум бо сидќу 
ниёз барои ту сарсабзї ва умри дароз бихоњанд?!»

Мардони асил дуои некро ѓанимати умр мешуморанд, 
чунки дуои нек мисли љавшанест, ки инсонро аз тири бало 
мањфуз медорад. Подшоњ суханњои вазири худро писанди-
да, чењрааш монанди гул шукуфта гардид. Ќадру манза-
лати вазири худро шинохта, мулку макони бештаре бар ў 
бахшид. 

Марди бадандешро сарзаниш карда, аз назди худ би-
ронд ва он мард аз гуфтаи иѓвоангези худ пушаймон шуд.

Фоида:
Инсонњои оќилу фарзона њар кореро аз рўи њикмату 

тадбир анљом медињанд, ки сустандешањо аз он бехаба-
ранд. Ба кори мардони њаким бо дидаи ибрат нигоњ кунед.

Њикоят
Љавоне њунарманди фарзона буд,
Ки дар ваъз чолоку мардона буд.
Накўному соњибдилу њаќпараст,
Хати оразаш хуштар аз хатти даст.
Ќавї дар балоѓат ва дар нањв чуст,
Вале њарфи абљад нагуфтї дуруст.
Якеро бигуфтам зи соњибдилон,
Ки: «Дандони пешин надорад фалон».
Баромад зи савдои ман сурхрўй,
К-аз ин љинси бењуда дигар магўй.
Ту дар вай њамон айб дидї, ки њаст
Зи чандон њунар чашми аќлат бубаст.
Яќин бишнав аз ман, ки рўзи яќин
Набинанд бад мардуми некбин.
Якеро, ки аќл асту фарњангу рой,
Гараш пои исмат бихезад зи љой.
Ба як хурда мапсанд бар вай љафо,
Бузургон чї гуфтанд: «Хуз мо сафо!»
Бувад хору гул бо њам, эй њушманд,
Чї дар банди хорї ту?! Гулдаста банд!

Луѓот:
Хати ораз – мўи наврустаи рўй
Хати даст – хати хуше, ки бо даст навишта шавад.
Балоѓат – расої ва шевоии сухан
Нањв – фанни ибораву љумлаорої, синтаксис
Абљад – сурати нахустин аз суратњои њаштгонаи алифбои арабї, 

ин љо ба маънои алифбои арабї

Сурхрўй баромадан – барафрохтан, хашмгин шудан
Рўзи яќин – рўзи мањшар, рўзи ќиёмат
Пои исмат лаѓжидан – хатогї кардан, лањзае аз роњи покдоманї 

берун шудан
Хуз мо сафо – (аз рўзгор) он чї хуб аст, бардор (ишораест ба 

њадиси Расули акрам (с) : «Хуз мина-д-дањри мо сафо ва мина-л-айши 
мо кафо…» (Аз рўзгор он чиро хуб аст, бигир ва аз зиндагї ба њадди 
кифоят насиба бардор…).

Љавоне буд, њунарманду доно ва дар сухангўї чолоку 
далер. Ба номи нек машњур, соњибдил, њаќшинос, хушсу-
рату ботароват. Дар равониву шевої ва малоњати сухан 
мањорати тамом дошт, вале баъзе њарфњоро дуруст талаф-
фуз намекард. Ба яке аз дўстони соњибдили худ гуфтам: 
«Аљаб љавони донову суханвар аст, аммо њайф, ки дандо-
ни пешин надорад». Он марди оќил аз ин сухани нобаљои 
ман оташин шуд ва гуфт: «Ин гуна суханњои бењударо ди-
гарбора магўй. Ту ягона айбу нуќсоне, ки дорад, њамонро 
бидидї, аммо њунарњои зиёди ўро аз сабаби чашми аќлатро 
пўшида доштан надидї. Ин сухани њаќро аз ман бишу-
нав, ки рўзи ќиёмат мардуми некбин њељ азобу шиканљае 
нахоњанд кашид. Агар ба иттифоќ шахси донову бомаъри-
фат ва тадбирандеш пойи хеш нодуруст гузорад ва хатое 
кунад, барои ин иштибоњ бар ў ситам ва љафо макун, ки 
бузургон гуфтанд: «Хубашро бигир!» 

Эй дўсти њушманд, гул бехор нест. Хорро бигузор, аз 
гулњои ботароват гулдаста бубанд (яъне бадињоро бигузор 
ва некиро пеш ор) 

Фоида:
Дар рўзгори инсонї некиву бадї њамеша канори як-

дигаранд. Дар худи инсонњо низ њар ду хислат њаст, бадро 
бигузоред, ба нек нигоњ кунед, нигоњи худро наѓз кунед, то 
њар чизи наѓзро бубинед, аз пўст гузар кунед, то маѓз пеши 
чашмони шумо намудор гардад.

барои мутолиаи бештар ба сомонаи https://bikhon.tj/ муроҷиат намоед



218

Њикоят
Љавоне сар аз раъйи модар битофт, 
Дили дардмандаш ба озар битофт.
Чу бечора шуд, пешаш овард мањд,
Ки: «Эй сустмењри фаромўшањд,
На дар мањд нерўи њолат набуд,
Магас рондан аз худ маљолат набуд?!
Ту онї, к-аз он як магас ранљаї,
Ки имрўз солору сарпанљаї.
Ба њоле шавї боз дар ќаъри гўр,
Ки натвонї аз хештан дафъи мўр.
Дигар дида чун барфурўзад чароѓ,
Чу кирми лањад хўрд пињи димоѓ?!
Чу пўшидачашме бубинї, ки роњ,
Надонад њаме ваќти рафтан зи чоњ.
Ту гар шукр кардї, ки бодидаї,
Вагарна ту њам чашмпўшидаї.

Луѓот:
Раъй – фармон, хоњиш
Озар – оташ
Тофтан – барафрўхтан, сўхтан
Мањд – гањвора
Солор – сарвар, соњибихтиёр
Сарпанља – зўрманд, баќувват, ситамгор
Пињи димоѓ – маѓзи сар

Љавоне ба модари худ нофармонї карда, дили дард-
манди ўро бо оташи бемењрии худ ба сўзиш даровард. Мо-
дари бечора чун чораи дигаре надошт, гањвораи он писарро 
пешаш овард ва гуфт: «Эй сустмењр, оё ту он нестї, ки дар ин 
гањвора, њатто ќудрати аз худ рондани магасро надоштї?!»

Фаромўш макун, ки ту њамон касе њастї, ки таво-
ни рондани магасро надоштї, агарчи имрўз сарвару зўру 
ќудратманд њастї. Дар андак муддат боз дар ќаъри гўр 
маскан хоњї гирифт, ки он љо низ тавони аз худ рондани 

мўрчаро нахоњї дошт. Рўзгоре, ки кирми лањад маѓзи туро 
бихўрад, дигарбора чашмонат равшан нахоњад шуд. Ваќте 
нобиноеро бубинї, ки ваќти роњ гаштан роњро аз чоњ нашно-
сад, боре шукр ба љой ор, ки соњиби чашмони равшанбинї, 
агар шукр накардї, бидон, ки ту њам кўр њастї.

Фоида:
Ќадри модар бидонед, барои мењри бепоёни ў ва 

шабњои бехобиаш арљ гузоред. Умр зудгузар аст, дар ин 
фурсати кўтоњ ќадршиносї аз модар ва шукргузорї ба 
даргоњи Офаридгори покро фаромўш насозед.

Њикоят
Маликзодае з-аспи адњам фитод,
Ба гардан дараш муњра барњам фитод.
Чу пилаш фурў рафт гардан ба тан
Нагаштї сараш, то нагаштї бадан.
Пизишкон бимонданд њайрон дар ин, 
Магар файласуфе зи Юнонзамин.
Сараш бозпечиду раг рост шуд
В-агар вай набудї, замин хост шуд.
Шунидам, ки саъйаш фаромўш кард,
Забон аз муроот хомўш кард.
Дигар навбат омад ба наздики шоњ,
Ба айни иноят накардаш нигоњ.
Хирадмандро сар фурў шуд ба шарм,
Шунидам, ки мерафту мегуфт нарм:
«Агар дї напечидаме гарданаш,
Напечидї имрўз рўй аз манаш».
Фиристод тухме ба дасти рањї,
Ки бояд бар удсўзаш нињї.
Маликро яке атса омад зи дуд,
Сару гарданаш њамчунон шуд, ки буд.
Ба узр аз пайи марг биштофтанд,
Биљустанд бисёру кам ёфтанд.

Макун, гардан аз шукри мунъим мапеч,
Ки рўзи пасин сар барорї ба њеч.

Луѓот:
Адњам – сиёњ, сиёњранг
Барњам фитодан – нобаљо гаштан, осеб дидан, бељо шудан
Пизишкон – табибон, духтурон
Заминхост – замингир, якљоя
Муроот – лутфу марњамат, муомилаи хуб
Айни иноят – чашми таваљљуњу лутф
Рањї – чокар, хидматгор
Удсўз – миљмар, зарфе ки дар он уд месўзанд, ки фазои манзилро 

муаттар бикунад.
Мунъим – соњибнеъмат, неъматдињанда

Подшоњзодае аз аспи сиёњмушкини худ сарозер афтод 
ва муњраи гарданаш осебе сахт дид.

Гардани ў монанди гардани фил ба танаш фурў рафт 
ва аз нињояти дард сарашро гардонида наметавонист, ма-
гар ки якљоя бо тани худ сўе майл бикунад.

Табибон аз муолиљаи ў њайрон монданд ва тадбири 
онњо чорасоз набуд. Њакиме аз Юнонзамин маликзодаро 
муолиља кард. Он њаким сари маликзодаро бо тадбире хос 
тоб дода, рагњои онро муназзам сохт. Агар њаким илољ на-
мекард, маликзода якљояву замингир мешуд.

Маликзода саъю кўшишњои њакими юнониро зуд 
фаромўш кард ва забони худро аз лутфу марњамат хомўш 
кард.

Ваќте дигарбора он њаким назди маликзода омад, бар 
ў бо чашми марњамат ва таваљљуњи лутф нигоњ накард.

Њакими юнонї аз рафтори ў хиљил гардид ва аз шарм 
сари худро хам карда бо садои нарм мегуфт: «Агар дирўз 
гардани ўро рост намекардам, имрўз аз ман рўй намегар-
донид».

Њаким тухми гиёњеро бо чокар ба маликзода фирис-
тод, ки: «Агар онро дар миљмар дуд кунї, фоида дорад».

Ваќте ки бар миљмар гузоштанд, аз дуди он маликзода 

атса зад ва гарданаш монанди пештара нољунбон гардид.
Бо маќсади узр пеш овардан ва тавба кардан ба 

љустуљўи табиби юнонї даромаданд, њарчанд бисёр 
љустанд, ўро пайдо накарданд.

Эй азиз, кореро, ки маликзода кард, ту макун ва аз 
шукри Худованд гардан макаш, ки ношукрон дар рўзи 
њисоб бо дасти тињї бармехезанд.

Фоида: 
Аз зањмати дигарон ќадршиносї бояд кард ва бо лутфу 

марњамат аз онњо сипосгузор бояд буд. Махсусан, аз лутфу 
инояти Худованд шукргузорї кардан боиси растагорист.

Њикоят
Шунидам, ки пире писарро ба хашм
Маломат њамекард, к-: «Эй шўхчашм!
Туро теша додам, ки њезум шикан,
Нагуфтам, ки девори масљид бикан.
Забон омад аз бањри шукру сипос,
Ба ѓайбат нагардонадаш њаќшинос.
Гузаргоњи «Ќуръон»-у панд аст гўш,
Ба буњтону ботил шунидан макўш.
Ду чашм аз пайи сунъи Борї накўст,
Зи айби бародар фурў гиру дўст».

Луѓот:
Шўхчашм – густох, бешарм
Њаќшинос – сипосманд, ќадрдон
Буњтон - туњмат, дурўѓгўй
Сунъи Борї – офариниши Худованд

Пире писари худро сарзаниш карда, мегуфт: «Эй бе-
адаб, барои он теша бар ту додам, ки њезум шиканї, на 
девори масљидро хароб бикунї» (яъне њар василаи зиндагї 
барои манфиат овардан аст, на барои зарар расонидан).

Худованд забонро барои шукру сипос гуфтан офарид, 
бино бар ин, одами ќадрдону худошинос њаргиз забони ху-
дро ба ѓайбат намегардонад.

Гўш њам барои њикмати «Ќуръон» ва панду насињат 
шунидан офарида шудааст, бино бар ин, ба шунидани 
суханњои дурўѓу туњматангез ва бењуда кўшиш макун. Ду 
чашм њам барои дидани ќудрати офариниши Худованд 
хуб аст, на барои дидани айби дўстону бародарон.

Фоида:
Одамї ба забону гўшу чашми зоњирї одам нест, бал-

ки бо забоне шукргузор, гўше њикматшунав ва чашме 
моњиятбин одам хоњад буд. Ин њар серо пос бидоред.

Њикоят
Куњансоле омад ба назди табиб,
Зи нолиданаш то ба мурдан ќариб,
Ки: «Дастам ба раг нењ, эй некрой,
Ки поям њаме барнаояд зи љой.
Бад-ин монад ин ќомати чафтаам,
Ки гўё ба гил дар фурў рафтаам».
Бирав гуфт: «Даст аз љањон баргусил,
Ки поят ќиёмат барояд зи гил».
Нишоти љавонї зи пирон маљўй,
Ки оби равон бозн-ояд ба љўй.
Агар дар љавонї задї дасту пой,
Дар айёми пирї бањуш бошу рой.
Чу даврони умр аз чињил даргузашт,
Мазан дасту по, к-обат аз сар гузашт.
Нишот аз ман он гањ рамидан гирифт,
Ки шомам сапеда дамидан гирифт.
Бибояд њавас кардан аз сар бадар,
Ки даври њавасбозї омад ба сар.
Ба сабзї куљо тоза гардад дилам,
Ки сабзї бихоњад дамад аз гилам?!

Тафарруљкунон дар њавову њавас,
Гузаштем бар хоки бисёр кас.
Касоне, ки дигар ба ѓайб андаранд,
Биёянду бар хоки мо бигзаранд.
Дареѓо, ки фасли љавонї бирафт,
Ба лањву лаиб зиндагонї бирафт.
Дареѓо, чунон руњпарвар замон,
Ки бигзаштї бар мо чу барќи Ямон.
Зи савдои он пўшаму ин хурам,
Напардохтам, то ѓами дин хурам.
Дареѓо, ки машѓули ботил шудем,
Зи њаќ дур мондему ѓофил шудем.
Чї хуш гуфт бо кўдак омўзгор,
Ки: «Коре накардему шуд рўзгор».

Луѓот:
Некрой – хайрхоњ, тадбирљў
Даст ба раг нињодан – санљидани набз
Об аз сар гузаштан – аз сарњади чораю тадбир гузаштан, дер шудан
Аз шом сапеда дамидан – тадриљан сафед шудани мўйи сиёњ
Сабзї – сабза, гиёњи сабз
Тафарруљкунон – гардишкунон, сайркунон
Лавњу лаиб – лаззату бозї, айёшї
Барќи Ямон – барќи дурахшоне, ки аз љониби Яман метобад.
Савдо – њавас, хаёлњои пуч ва фосид, васваса
Напардохтам – рањої наёфтам, осуда нашудам

Марде куњансол назди табиб рафт. Аз нолаву оњи ў чу-
нин эњсос мешуд, ки маргаш наздик аст. Аз табиб хоњиш 
кард: «Эй марди некхоњу тадбиршинос, набзи маро бисанљ, 
њолам хеле бад аст ва пойњояро базўр аз љой мебардорам.

Ин ќомати хамидаву суст бар он монанд аст, ки гўё 
дар лойгил дармонда бошам». Табиб ба ў гуфт: «Бо ин 
њама пирї њоло њам мењри зиёде ба ин дунё дорї, бар ин 
љањон дилбаста мабош, пирї илољ надорад, наљоти ту аз 
ин мусибат дар он љањон аст.

Хушињои љавонї дар айёми пирї бозгашт надорад, чу-

нонки оби рафта дигарбора ба љўйбор наояд.
Њар кору тараддуд ва талош дар ватану дар сафар 

хоси љавонист. Дар айёми пирї аќлу њуш ва дурандеширо 
ба кор гир. Чун умри ту аз чил гузашт, бидон, ки солњои 
бењтарини љавонї паси сар шуданд, бо талошу пайкор ди-
гар онро ба даст натавонї овард, ваќти ѓанимат аз даст 
бирафт.

Аз он замон, ки аввалин торњои мўям ба сафедї гаро-
ид, пайваста завќу шодї кам шудан гирифт.

Њоло ваќти њавасбозї нест, майлу њавасњои хомро аз 
сар бадар бояд кард, давраи њаваспарварї ба поён омад.

Сабзазору гулистон дигар натавонад дили маро шод 
гардонад, дере нест, ки аз хокам сабза хоњад дамид.

То ин замон мо бо њавову њаваси бисёр дар сабзазорњо, 
ки рўи хоки касон дамидааст, сайр кардем.

Дур нест, ки њоло ба ин дунё наомадаанд, зода шаванд 
ва бар сабзаи хоки мо сайркунон гузар кунанд. Сад дареѓ, 
ки љавонї бирафт, ѓанимат буд, њайфо, бо њавасбозию 
айёшї ва шўхию бозї даргузашт.

Дареѓи он љавонии рўњпарвар, ки монанди барќи ду-
рахшон зуд даргузашт.

Аз васвасаи обу хўрок ва љомаву либос рањої наёф-
там ва лањзае дар фикри он набудам, ки ѓами охиратро њам 
бихўрам.

Сад дареѓи дигар, ки умрро ба бењудагї гузаронидем 
ва аз роњи Њаќ дур мондем ва дар ѓафлат афтодем.

Омўзгоре бо таассуф ба шогирди худ мегуфт: «Њай 
дареѓ, кори назаррасе накардему умри мо поён омад».

Фоида:
Љавонї бењтарин айёми зиндагии инсон дар фаро ги-

рифтани илму дониш, њунар ва ахлоќи нек аст, ин гавњарро 
бо ѓафлат аз даст надињед. Афсўсу дареѓи шумо баъди 
барќвор гузаштани ин айёми бонишот њеч фоидае надорад.

барои мутолиаи бештар ба сомонаи https://bikhon.tj/ муроҷиат намоед



225

Њикоят
Шабе хобам андар биёбони Файд
Фурў баст пойи давидан ба ќайд.
Шутурбоне омад ба њавлу ситез,
Зимоми шутур бар сарам зад, ки: «Хез,
Магар дил нињодї ба мурдан зи пас,
Ки барменахезї ба бонги љарас?!
Маро њамчу ту хоби хуш дар сар аст,
Валекин биёбон ба пеш андар аст.
Ту, к-аз хоби нўшин ба бонги рањил,
Нахезї, дигар кай расї бар сабил?
Фурў кўфт табли шутур сорвон,
Ба манзил расид аввали корвон.
Хунук њушёрони фархундабахт,
Ки пеш аз дуњулзан бисозанд рахт.
Барањхуфтагон то бароранд сар,
Набинанд рањрафтагонро асар.
Сабаќ бурд рањрав, ки бархост зуд,
Пас аз наќл бедор будан чї суд?!
Кунун бояд, эй хуфта, бедор буд,
Чу марг андарорад зи хобат, чї суд?!
Чу шайбат даромад ба рўи шабоб,
Шабат рўз шуд, дида баркан зи хоб.
Ман он рўз баркандам аз умр умед,
Ки афтодам андар сиёњї сапед.
Дареѓо, ки бигзашт умри азиз,
Бихоњад гузашт ин даме чанд низ.
Гузашт, он чї дар носавобї гузашт
В-ар ин низ њам дарнаёбї, гузашт.
Кунун ваќти тухм аст, агар парварї,
Гар уммед дорї, ки хирман барї.
Ба шањри ќиёмат марав тангдаст,
Ки ваљње надорад ба њасрат нишаст.
Гарат чашми аќл аст, тадбири гўр
Кунун кун, ки чашмат нахўрдаст мўр.
Ба моя тавон, эй писар, суд кард,

Чї суд афтад онро, ки сармоя х(в)ард?!
Кунун кўш, к-об аз камар даргузашт,
На ваќте ки селобат аз сар гузашт.
Кунунат, ки чашм аст, ашке бибор,
Забон дар дањон аст, узре биёр.
На пайваста бошад равон дар бадан,
На њамвора гардад забон дар дањан.
Зи донандагон бишнав имрўз ќавл,
Ки фардо Накират бипурсад ба њавл.
Fанимат шумор ин гиромї нафас,
Ки бе мурѓ ќимат надорад ќафас.
Макун умр зоеъ ба афсўсу њайф,
Ки фурсат азиз аст: «ал-Ваќту сайф!»

Луѓот:
Файд – номи манзилест дар роњи Маккаи мукаррама
Ќайд – банд, ресмон
Бо њавл – бо тањдид ва дуруштї
Зимом – мањор, инони асп ё шутур
Љарас – зангўла
Нўшин – ширин, гуворо
Рањил – кўч бастан, «ар-рањил» гуфтан
Сабил – роњ ва гоњо ба маънои марди роњнамо
Сорвон – сорбон, шутурбон
Хунук – хуш, хушо, чи хуш
Фархундабахт – хушбахт, босаодат
Дуњулзан – касе, ки наќораи бузургро бо маќсади ба њаракат да-

ровардани корвон ё коре дигар ба садо дармеорад.
Рахт сохтан – асбоби сафар омода кардан ва бар уштур нињодан
Сабаќ бурдан – ѓолиб омадан, пешї гирифтан
Шайб – пирї, сафед шудани мўй
Накир – номи фариштае, ки дар шаби аввалини сафар ба он дунё 

аз шахси вафоткарда суол мекунад.
ал-Ваќту сайф – ваќт њамчун шамшери тез аст, ишораест ба 

њадиси Расули акрам (с) ки фармудаанд: «Ваќт шамшери бурранда 
аст, агар ту онро бо тоату ибодат набуррї, ў бо гузаштанаш риштаи 
зиндагиатро мебуррад»

Шабе дар биёбони Файд хоби ширин маро сахт ба 
банди худ гирифт.

Шутурбоне бо ќањру ситез ресмони шутурро бар сари 
ман афрошта, мегуфт, ки: «Зуд бархез!»

Магар садои зангўларо намешунавї, ки аз љоят 
барнамехезї, оё дар танњої мурданро ихтиёр кардї?!

Ман њам мисли ту хоби хушро дўст медорам, аммо роњ 
дур аст ва биёбони азим дар пеш. Ту аз хоби ширину гуво-
ро бо шунидани фармони «кўч бандед» барнахезї, мушкил 
аст, ки баъди рафтани корвон роњро пайдо кунї.

Сорбон кайњо табли њаракатро ба садо дароварда буд 
ва аввали корвон ба манзил расидааст.

Хушо, кори њушёрони босаодат, ки њанўз наќоразан са-
дои даъват баланд накарда, асбоби сафарро омода кардаанд.

Ин хуфтагон то оне, ки аз хоб бедор мешаванд, бедо-
рон манзилњоро тай мекунанд ва дермондагон нишоне аз 
онњо нахоњанд ёфт.

Он рањраве, ки зуд аз хоб бархост ва азми сафар кард, 
бар хуфтагон пешї гирифт. Баъди рафтани корвон бедор 
шудан фоида надорад.

Эй хуфта, ваќти он аст, ки бедор бошї, марг дар осто-
наи манзили туст, ѓафлату хоб то кай?!

Пирї бар љои љавонї фаро расид ва мўи сиёњат сафед 
шуд, аммо ту дар хоби ѓафлатї, аз хоб бедор шав!

Ман аз ин умри зудгузар дар он замон, ки ба мўям 
сафедї афтод, умед баркандам.

Сад дареѓ, ки бештари умри азиз гузашт ва боќимонда 
низ зуд бихоњад гузашт.

Он чї дар корњои нодуруст сарф шуд, гузашт, агар ба 
ќадраш нарасї, умри боќимонда низ ба бењудагї мегузарад.

Њоло ваќти кишт аст, агар умеди хирман бардоштан 
дорї, бикор ва парвариш кун.

Ба рўзи њисоб бо дасти холї марав, ки афсўсу 
пушаймонї фоида надорад. Агар аќлу дониш дорї, тўшаи 
охирати худро пештар аз он ки чашмат туъмаи мўрчагон 
шавад, омода бикун.

Эй писар, бо молу мулке, ки дар ихтиёр дорї, метавонї 
фоидае ба даст орї, аммо чї гуна фоида ба даст биёрї, ки 
сармояро хўрдаї?!

Њоло, ки об то камари туст, кўшиш ба харљ дењ, ваќте 
туро ѓарќ кард, суде нест.

Њоло, ки чашмат бо туст, ашки пушаймонї ва 
маѓфират бирез ва забонат њам, ки нерўи њаракат дорад, аз 
даргоњи Худо узре бихоњ.

Ин љони амонат дар бадани ту доимї нест ва забонат 
њам на њамеша ќудрати сухан гуфтан пайдо мекунад.

Имрўз аз донишмандон суханњои фоидабахшро би-
пурс ва огоњ бош, ки фардо фариштаи Накир бо сиёсату 
тањдид аз ту бозхост хоњад кард.

Њар як нафаси умратро ѓанимат ва гиромї шумор, чун 
мурѓи љон аз танат парвоз кард, ин ќафаси тан њељ ќимате 
надорад.

Умрро бар боди афсўсу пушаймонї мадењ, њар лањзаи 
умр азиз аст, зеро мурури ваќт монанди шамшери бурран-
да тез аст.

Фоида:
Одамї дар сањнаи дунё монанди мусофире дар биёбон 

аст, ки агар дар хоби ѓафлат монад, њалок мегардад. Ода-
ме, ки ќадри умр намедонад ва онро ба бењудагї сарф ме-
кунад, дар биёбони зиндагї худро ба њалокат медињад.

Њикоят
Ќазо зиндаеро раги љон бурид,
Дигар кас ба маргаш гиребон дарид.
Чунин гуфт бинандае тезњуш,
Чу фарёду зорї расидаш ба гўш:
«Зи дасти шумо мурда бар хештан
Гараш даст будї, даридї кафан,
Ки чандин зи тимору дардам мапеч,
Ки рўзе ду пеш аз ту кардам басич.

Фаромўш кардї магар марги хеш,
Ки марги манат нотавон карду реш?!
Муњаќќаќ, чу бар мурда резад гилаш,
На бар вай, ки бар худ бисўзад дилаш,
Зи њиљрони тифле, ки бар хок рафт,
Чї нолї, ки пок омаду пок рафт?!
Ту пок омадї, барњазар бошу пок,
Ки нанг аст нопок рафтан ба хок.
Кунун бояд ин мурѓро пой баст,
На он гањ, ки сарришта бурдат зи даст.
Нишастї ба љойи дигар кас басе,
Нишинад ба љойи ту дигар касе.
Агар пањлавонї в-агар теѓзан,
Нахоњї бадар бурдан, илло кафан.
Хари вањш агар бигсалонад каманд,
Чу дар рег монад, шавад пойбанд.
Туро низ чандон бувад дасти зўр,
Ки поят нарафтаст дар реги гўр.
Манењ дил бар ин солхўрда макон,
Ки гунбад напояд бар ў гирдакон.
Чу дї рафту фардо наёмад ба даст,
Њисоб аз њамин як нафас кун, ки њаст.

Луѓот:
Ќазо – таќдир, сарнавишт, њукми илоњї
Раги љон буридан – вафот кардан, канда шудани риштаи умр
Гиребон даридан – гиряву зорї ва навњаи зиёд кардан
Гараш даст будї – агар ќудрат медошт, агар метавонист
Тимор – ѓаму андўњ
Басич кардан – азми сафар кардан
Реш кардан – дилозурда ва ѓамгин кардан
Муњаќќаќ - тањќиќшуда, сањењ, даќиќ

Ба сарнавишти илоњї риштаи умри шахсе канда шуд, 
хешону наздикон аз гиряву навњаи бисёр љома бар тан ме-
дариданд.

Хирадманде, ки ин манзараро мушоњида мекард ва 
фарёду зории онњоро мешунид, чунин гуфт: «Шахси мурда 
агар метавонист, аз ин фарёду фиѓони шумо кафанро боз 
мекард ва мегуфт: «Аз дарду ѓами људої аз ман ин ќадар 
нолаву фарёди бењуда макун, нињояти кор он аст, ки анда-
ке пештар аз ту азми сафар кардаам.

Оё ту фаромўш кардї, ки марги худат низ ногузир аст. 
Пас, чаро ин ќадар аз марги ман дилатро реш мекунї?»

Ин нукта равшану сањењ аст, ки њар кї рўзи дафн ба 
гўри мурда хок мерезад, на бар шахси мурда, балки беш-
тар ба њоли худ дилаш месўзад, ки аз чунин сарнавишт ўро 
низ гурезе нест.

Дар ѓами тифле, ки бар хок рафт, чї гиря мекунї? Ин 
тифл пок ба дунё омаду пок рафт.

Ту низ, ки пок ба дунё омадї, њушёр бош, ки нопок бар 
хок барнагардї, ба сафари охират нопок рафтан айб аст.

Њоло ваќти он аст, ки ба ќадри умр бирасї ва мурѓи 
љонро дар покизагї парварї, он гоњ, ки сарриштаи умр аз 
даст рафт, илоље надорї.

Хеле ваќт аст, ки ба љойи каси дигар нишастаї ва ба 
љойи ту низ дигаре хоњад нишаст.

Агар пањлавони шуљоатманд њастї ё шамшерзани 
ќавидаст, ноилољ ин дунёро холї хоњї гузошт ва ѓайри ка-
фан чизе бо худ нахоњї бурд.

Чун хари вањшї ресмони худро биканад, аз нав ба 
банд овардани он мушкил аст, аммо чун ба регзор расид, 
илољи гурез надорад, пояш дар рег банд мешавад.

Зўрию чолокии ту низ то он замонест, ки поят ба реги 
гўр фурў равад, чун фурў рафт, илоље дигар нахоњї дошт.

Бар ин дунёи куњнабунёд дил манењ, ки ишќ бар он пойдор 
нест, мисли он ки дар болои гунбад чормаѓз пойдорї надорад.

Чун бидидї, ки дирўзи ту бебозгашт бирафт ва фардо 
њам дар ихтиёри ту нест ва намедонї, ки фардо зинда њастї 
ё не, пас, ќадри њамин як даме, ки барњаёт њастї, шинос ва 
онро ѓанимат шумор.

Фоида: 
Њар нафаре аз одамон, ки ин дунёро тарк мекунанд, 

дарсе барои бозмондагон медињанд, дарсе омўзанда ва 
пурњикмат. Умри рафта наќдест, ки аз дасти мо рањо шу-
дааст, рўзшумори умри боќимонда низ маълум нест. Он 
шахс соњиби аќлу њуш аст, ки њамин лањзањои дар ихтиёр 
доштаашро бо накўкорию парњезгорї ба сар барад.

Њикоят
Зи ањди падар ёд ояд њаме,
Ки борони рањмат бар ў њар даме,
Ки дар тифлиям лавњу дафтар харид,
Зи бањрам яке хотами зар харид.
Бадар кард ногањ яке муштарї,
Ба хурмое аз дастам ангуштарї.
Чу нашносад ангуштарї тифли хурд,
Ба ширинї аз вай тавонанд бурд.
Ту њам ќимати умр нашнохтї,
Ки дар айши ширин барандохтї.
Ќиёмат, ки некон бар Аъло расанд,
Зи ќаъри саро бар Сурайё расанд.
Туро худ бимонад сар аз нанг пеш,
Ки гирдат барояд амалњои хеш.
Бародар, зи кори бадон шарм дор,
Ки дар рўи некон шавї шармсор.
Дар он рўз, к-аз феъл пурсанду ќавл,
Улулазмро тан биларзад зи њавл.
Ба љое, ки дањшат хўранд анбиё,
Ту узри гунањро чї дорї?! Биё!
Заноне, ки тоат ба раѓбат баранд,
Зи мардони нопорсо бигзаранд.
Туро шарм н-ояд зи мардии хеш,
Ки бошад занонро ќабул аз ту беш?!
Занонро ба узре муайян, ки њаст,
Зи тоат бидоранд гањ-гоњ даст.

Ту бе узр як сў нишинї чу зан,
Рав, эй кам зи зан, лофи мардї мазан!
Маро худ мабин, эй аљаб, дар миён,
Бубин, то чї гуфтанд пешиниён:
«Чу аз ростї бигзарї, хам бувад,
Чї марде бувад, к-аз зане кам бувад?!
Ба нозу тараб нафси парварда гир,
Ба айём душман ќавикарда гир».
Яке бачаи гург мепарварид,
Чу парварда шуд, хоља бар њам дарид.
Чу дар пањлуи љон супурдан бихуфт,
Забоноваре дар сараш рафту гуфт:
«Ту душман чунин нозанин парварї,
Надонї, ки ночор захмаш х(в)арї?!»
На иблис дар њаќќи мо таъна зад,
К-аз инон наояд ба љуз кори бад?!
Фиѓон, к-аз бадињо, ки дар нафси мост,
Ки тарсам, ки гардад занни иблис рост.
Чу малъун писанд омадаш ќањри мо.
Худояш бияндохт аз бањри мо.
Куљо сар барорем аз ин ору нанг,
Ки бо ў ба сулњему бо Њаќ ба љанг.
Назар дўст нодир кунад сўи ту,
Чу дар рўи душман бувад рўи ту.
Гарат дўст бояд, к-аз ў бар х(в)арї,
Набояд, ки фармони душман барї.
Раво дорад аз дўст бегонагї,
Ки душман гузинад ба њамхонагї.
Надонї, ки камтар нињад дўст пой,
Чу бинад, ки душман бувад дар сарой.
Ба сими сияњ то чї хоњї харид,
Ки хоњї, дил аз мењри Юсуф бурид?!
Ту аз дўст гар оќилї, бармагард,
Ки душман наёрад нигањ дар ту кард.

Луѓот:
Лавњ – тахтае, ки барои таълими кўдакон дар он хат менавиштанд.
Хотам – ангуштарї
Аъло – ба маънои арши аъло, баландтарин табаќаи осмон, тахти 

болотарин
Саро – замин, хок
Сурайё – шаш ситораи хурд дар бурљи Савр, ки онро «хўшаи 

Парвин» низ мегўянд.
Улулазм – сифати паямбарон, пайѓамбароне, ки соњиби кўшишу 

субот ва азму иродаи бузурганд.
Њавл – тарс, бим, воњима
Дањшат хўрдан – тарсидан ва саросемаву њайрон шудан
Тоат ба раѓбат бурдан – аз рўи майлу раѓбат ибодат кардан
Бигзаранд – яъне, ба мартабаи болотар бирасанд
Хам – ба маънои каљї, ќаљравї
Дар пањлуи љонсупорї хуфтан – ба бистари марг афтодан
Нодир – кам, ба нудрат 
Сими сияњ - пули сиёњ, пули ќалбакї
Наёрад – натавонад, љуръат накунад
Кинатўз – интиќомгиранда, кинавар

Аз замони зиндагии падарам, ки борони рањмати Ху-
дованд бар ў бод, дар ёдам њаст, ки ваќти кўдак буданам 
барои ман лавњу дафтар ва ангуштаре тиллої харид. Рўзе 
чунин иттифоќ афтод, ки як нафар харидор бар ивази хур-
мое ангуштарии маро бо худ бурд.

Кўдак, ки арзиши аслии ангуштариро намедонад, им-
кон дорад, аз шириние шодмон гардад ва бар ивази он ан-
гуштарии тиллоии ўро бибаранд.

Ту њам монанди он кўдак арзиши умрро нашинохтї ва 
умри гаронмояро дар айши ширин талаф кардї.

Рўзи ќиёмат, ки инсонњои парњезгор дар Арши аъло 
љойгоњ пайдо кунанд ва аз ин хокдони замин то ављи Су-
райё боло раванд, ту аз шармандагиву расвої сархам хоњї 
монд, зеро амалњои бади ту дар атрофат њозир мешаванд 
ва туро илоље љуз хиљолат боќї нахоњад монд. 

Эй бародар, аз њамроњии мардуми бад парњез кун ва 

шарм дор, то дар назди некон аз кардањои худ шарманда 
набошї.

Дар он рўзи њисоб, ки аз корњои анљомдода ва суханњои 
гуфташуда пурсиш мекунанд, њатто пайѓамбарони бузургу 
босубот аз хавфу њарос ба ларза медароянд.

Дар он мавќеъ, ки њатто пайѓамбарон дар хавфу њарос 
ва тарсу бим њастанд, ту бар узри гуноњони худ чї пеш 
хоњї овард, биё, лањзае андеша кун!

Заноне, ки бо сидќу раѓбат ибодати Худовандро бар 
љой меоваранд, ба дараљот аз мардони фосиќу нопарњезгор 
бењтаранд.

Оё ту аз мард будани худ шарм намедорї, ки занњо 
бештар аз ту дар маќоми ќабул ва ризоияти Худо њастанд?!

Занњо бо узри маълуме, ки доранд, баъзе рўзњо аз тоа-
ту ибодат озод мебошанд.

Аммо ту бе узре муайян монанди занњо дар гўшае 
нишастаї, боз лофи мардї мезанї, аммо бидон, ки дар асл 
басе камтар аз занон њастї!

Эй касе, ки аз ин суханон дар тааљљуб њастї, ту бар 
ман манигар, ба ин гуфтори гузаштагон нигоњ кун, ки чї 
гуфтаанд:

«Агар тарки ростї ва растагорї кардї, он сўи дигар 
ба љуз каљї ва каљравї чизе нест ва ў чї гуна мардест, ки 
њаќиртар аз зан бошад!»

Њоло бар нафси бо нозу шодї ва айшу нўш парвардаат 
нигоњ кун ва ин душмани бо мурури солњо ќавикардаатро 
бубин.

Шахсе бачаи гургро парвариш мекард, ваќте гургбача 
бузург шуд, соњиби худро захми њалокатовар зад.

Ваќте ў дар бистари марг мехобид, шахси сухандоне 
бар сари болини ў омаду гуфт: «Ту душмани љонатро ин 
ќадар хуш парвариш кардї, оё намедонистї, ки захми 
гургро хоњї хўрд? Оё фаромўш кардї, ки шайтон рўзи 
офариниш назди Парвардигор дар њаќќи мо таъна зад, ки 
инњо дар рўи замин фасодкорї мекунанд ва аз дасти онњо 
ѓайр аз кори бад чизи дигар барнамеояд?!

Сад њайф, метарсам, аз бадињое, ки андар вуљуди мост, 
он бадгумонии иблис рост барояд.

Ваќте ки шайтони малъун бо мо душманию ќањр оѓоз 
кард, Худованд бар ивази ин рафтораш ўро аз назари ино-
яти худ берун андохт.

Акнун имрўз аз шармандагї ва нангу ор чї гуна сар 
баланд кунем, ки бо шайтон сулњ кардаем ва бо Худованди 
Њаќ, ки дўсти мост, дар љанг њастем.

Агар ту ба сўи душман рўй бигардонї, дўст бар ту аз 
ночорї гоње нимнигоњ хоњад кард. 

Агар дилат дўст мехоњад ва орзуи комёб шудан аз фай-
зи дўстиро ба сар мепарварї, набояд ба фармони душман 
(шайтон) итоат намої.

Он касе, ки душманро њамхонаи худ кардааст (яъне 
шайтонро ба хонаи дил љой кардааст), беихтиёр аз дўсти 
худ (Худованд) бегона гаштааст.

Оё намедонї, ки дўсти ту бар хонаат ќадам нахоњад 
гузошт, агар бубинад, ки душман он љо манзил кардааст?!

Ту, ки мењр аз мањбуби њаќиќї баркандаї, бар ин пули 
сиёњи ќалбакї (яъне амалњои носавоб ва ѓафлату бегонагї) 
чиро харида метавонї?!

Агар оќил њастї, аз дўсти њаќиќии худ рўй магардон, 
дар он њолат душман љуръати бар ту нигоњ карданро пай-
до нахоњад кард».

Фоида:
Дар вуљуди худ деви нафсро парвариш надињед, ки 

ваќте боќудрат гардид, шуморо ѓуломи худ мегардонад. 
Дили худро хонаи дўст созед. Мењру муњаббати дўсти 
њаќиќиро ба пули ќалбакии дунё иваз накунед. Дар њама 
њол бо дўст зистан ва дар њимояи ў будан бењтар аз њамаи 
корњои дигари шумост.

